
1. SARRERA  
Onartu berri  den 17/2023 Legea, abenduaren 21ekoa, Euskal Autonomia Erkidegoko Hezkuntzarena, honako 

ziurtasun honetan oinarrituta bultzatu eta onartu da: “Gizarte aurreratu baten balio demokratikoen 

esparruan, hezkuntza da apustu estrategikorik garrantzitsuena, gizarte-kohesioa, berdintasuna eta garapen 

ekonomiko harmonikoa helburu dituen herrialde batentzat”. Baieztapen hori hertsiki lotuta dago Garapen 

Jasangarrirako laugarren Helburuarekin (“guztiontzako kalitatezko hezkuntza inklusiboa eta ekitatiboa 

bermatzea eta etengabeko ikaskuntzarako aukerak bultzatzea”).  

Legeak, halaber, Euskal Hezkuntza Sisteman Euskal Eskola Publikoari dagokion protagonismoa aitortzen du. 

Lortu nahi den eraldaketa pixkanaka egingo da, ekintza ugariren bidez. Ekintza horien artean, funtsezko bat 

dago: Euskal Eskola Publikoa Eraldatzeko I. Plan Estrategikoa (2025-2028), hain zuzen ere dokumentu honen 

bidez aurkeztuko dena.  

Azken urteotan, euskal gizartean gertatu diren gizarte-aldaketa garrantzitsuak lotuta daude biztanleriaren 

zahartzearekin, atzerritar jatorriko biztanle kopuruaren igoerarekin, desberdintasun sozioekonomikoen 

areagotzearekin, pertsonen ongizatearen eta garapenaren inguruko ikuspegi integralago baten 

finkapenarekin, enpleguaren birkonfigurazioarekin, iraultza teknologikoarekin eta abarrekin. Aldaketa horiek 

gizarte osoarentzako erronkak dira, eta hezkuntza-sisteman eragin zuzena dute. 

Ezinbestekoa da pentsatzeko, egiteko eta harremanak izateko modu berriak aukeratzea. Aurreikusitakoaren 

arabera, gero eta konplexuagoak izango diren eta bizkorrago aldatzeko joera izango duten egoeretan jardun 

beharko dugu.  

Erronka horiek direla eta, beharrezkoa da honelako Euskal Hezkuntza Sistema bat izatea: 

- Malgua, une bakoitzeko beharrei erantzuteko ahalmena izango duena 

- Inklusiboa eta ekitatean oinarritua, aukera-berdintasunaren berme gisa 

- Gizarte-kohesioaren bermatzailea, gainerakoekiko eta ingurunearekiko elkarbizitza eta elkartasuna 

sustatuko dituena 

- Eta kalitatezkoa, ikasleen oinarrizko konpetentzien garapena eta talentuaren garapenaren bidez 

bikaintasuna lortzeko aukera sustatuko dituena. 

Plan honen helburu nagusia da hezkuntza-jardueraren eraldaketa orientatuko duen tresna estrategiko bat 

edukitzea, hezkuntza-ingurunearen erronkei eta aukerei eraginkortasunez erantzuteko.  

Planaren esparruak Euskal Eskola Publikoa eta Haur Hezkuntzako, Lehen Hezkuntzako, Bigarren Hezkuntzako 
eta Batxilergoko etapak hartzen ditu kontuan1, eta eraldaketaren dimentsio pedagogikoa du ardatz, 
eraldaketarako beharrezkoak diren beste dimentsio batzuk plan honekin batera garatuko diren beste plan 
batzuetan landuko baitira, hala nola Azpiegitura Planean eta Plantilla Egonkortzeko Planean. 

Zehazki, plan honek: 

• Plana lantzeko jarraitutako prozesu metodologikoa aurkezten duen bigarren atal bat du.  

• Hirugarren atalean, funtsezko terminoen glosarioa jasotzen du, plan honekin jardun beharko duten 

eragile guztiek erabilitako kontzeptu nagusien interpretazio bera partekatu dezaten. 

 
1 Adierazitako legeari jarraikiz, hezkuntza-sistemak araubide orokorreko ikasketak eta araubide bereziko ikasketak biltzen ditu. Plan honen aplikazio-
esparrutik kanpo geratzen dira araubide bereziko irakaskuntzak, helduen irakaskuntzak, unibertsitate-sistema eta lanbide-heziketa. 

 

https://www.euskadi.eus/web01-bopv/es/p43aBOPVWebWar/VerParalelo.do?cd2024000037

• Hurrengo atalean, Plana Nazio Batuen 2030 Agendako Garapen Jasangarrirako Helburuekin eta 

Europan eta EAEn aplikatu beharreko egungo arau-egiturarekin lotzen duen arau-esparru labur bat 

biltzen du. 

• Bosgarren atalean, plan estrategiko honen oinarriak finkatzeko abiapuntua den diagnostiko bat 

aurkezten du. Bertan, Euskal Eskola Publikoaren ezaugarri nagusiak eta datozen urteetan aurre egin 

beharreko erronkarik garrantzitsuenak deskribatzen dira. 

• Ondoren, planaren inplementazioa gidatzeko printzipioak, balioak eta irizpideak aurkezten dituen 

atal bat dator. 

• Zazpigarren atalean, kontuan hartu beharreko 10 ardatz estrategiko zehazten dira, diagnostikoan 

identifikatutako erronkekin bat datozenak. Ardatz horiek 4 dimentsioren inguruan daude 

taldekatuta. Adierazitako ardatzek plana egituratzen dute, eta, bakoitzari lotuta, Euskal Eskola 

Publikoaren eraldaketarako funtsezkotzat hartzen diren helburu orokorrak eta espezifikoak 

zehazten dira. 

• Planaren edukiaren zatirik handiena adierazitako lau dimentsioei buruzko hurrengo 4 ataletan 

deskribatzen da. Atal horietan, biltzen dituzten ardatz estrategikoei buruzko informazio xehatua 

ematen da. Zehazkiago, ardatz estrategiko bakoitzari lotuta:  

- Funtsezko kontzeptuak zehazten laguntzen duen aurkezpen bat egiten da, edukia mugatzeko 

eta beste ardatz batzuen edukitik bereizteko. nolabaiteko testuinguru bat eskaintzen du arlo 

horretan aurrera egiteak sistema eraldatzeko duen garrantzia justifikatzen duena eta 

garrantzi hori ulertzen laguntzen duena.   

- Abiapuntuaren (indarguneen eta hobetu beharreko arloen) diagnostiko labur bat eskaintzen 

da. 

- Lortu beharreko helburu orokorrak eta haiek lortzeko landu behar diren zein diren zehazten 

duten helburu espezifikoak aurkezten dira.   

- Helburu bakoitzari lotuta, jarraibide edo orientabide batzuk eskaintzen dira gida gisa, 

ikastetxeek edo beste hezkuntza-eragile batzuek egiten dituzten ekintzak bat etor daitezen 

eta nahi diren helburuak lortzen lagun dezaten. Baliagarriak dira, halaber, helburu 

espezifikoak justifikatzeko eta alderdi garrantzitsuenei buruzko jarraibideak eta 

lehentasunak argitzeko.   

- Era berean, emaitza-adierazle batzuk zehazten dira, ikastetxean zein sisteman helburu 

orokorren inguruan egiten diren aurrerapenak neurtzeko baliagarriak izan daitezkeenak.  

- Horrez gain, Hezkuntza Sailak hainbat hezkuntza-eragile inplikatuz garatuko dituen trakzio-

ekintza nagusien eta funtsezko beste neurri batzuen zerrenda eskaintzen da, helburu 

espezifikoak lortzeko eta Euskal Eskola Publikoa eraldatzeko bidean aurrera egiten nabarmen 

lagunduko dutelakoan. Haietako bakoitzerako, gauzatze-arduraduna, epea eta garapena 

egiaztatzeko aukera emango duten aurrerapen-adierazleak zehazten dira.   

• Azken-aurreko atala Planaren gobernantzari buruzkoa da. Bertan, planaren jarraipena eta ebaluazioa 

egiteko aurreikusitako mekanismoak eta inplikatutako eragileak deskribatzen dira. 

• Azkenean, intereseko erreferentzia dokumental batzuen zerrenda agertzen da.  

↑ Aurkibidea 

2. PROZESU METODOLOGIKOA 
Plan hau 2023ko abendutik 2025eko otsailera bitartean landu da. Parte-hartzean oinarritutako gogoeta-
prozesu bati esker, Hezkuntza Sistemaren barruko zein kanpoko eragileek beren gogoetak partekatu dituzte, 
etorkizun hurbilean Euskal Eskola Publikoari eman behar zaion norabidearen ikuspegi bat adostu da, eta hori 
lortzeko biderik egokienak kontrastatu dira. 

Plana lantzeko, informazioa biltzera bideratutako hainbat estrategia metodologiko baliatu dira eta, guztira, 

500 pertsona baino gehiago inplikatu dira: 

 

• Araudiaren, planen, azterketen, txostenen, aldez aurreko gogoeta-topaketetarako 
materialen eta abarren berrikuspen dokumentala, Planaren esparrua 
testuinguruan kokatzeko eta diagnostiko orokorra (5. atala) eta plana egituratuta 
dagoen 10 ardatz estrategikoetako bakoitzaren diagnostiko espezifikoa 
(abiapuntua) lantzeko.  

• Diagnostikoetan, iturri ugaritako datu kuantitatiboak eta kualitatiboak jasotzen 
dira. Azken atalean, erreferentzia nagusien zerrenda bat agertzen da.  

 

• Tailer-jardunaldiak, Euskal Hezkuntza Sistema Publikoaren barruan funtzio 
desberdinak eta osagarriak betetzen dituzten profesionalen parte-hartzearekin 
planaren oinarriak finkatzera bideratutako gogoeta kolektiboa egiteko. Alde 
batetik, Euskal Eskola Publikoak aurrean dituen erronkei buruzko gogoeta egitea 
eta diagnostikoaren gakoak bateratu eta kontrastatzea. Bestetik, erronka horiei 
erantzuteko datozen urteetan sistemaren eraldaketa gidatu behar duten 
helburuak eta jarduketa-ildoak adostea eta, horretarako, ikuspegi desberdinak 
bateratzea.   
1. 2024ko maiatzaren 13an eta 14an Bilboko La Perrera espazioan egindako 

jardunaldia. Guztira 83 pertsona izan ziren bertan: Euskal Eskola Publikoaren 

Zuzendaritza Elkarteen Federazioko (HEIZE) ordezkari 1; Hezkuntza 

Politiketako Sailburuordetzako 4 ordezkari; ISEI-IVEIko 3 pertsona; 10 

ikuskatzaile; Berritzegune Nagusiko 12 profesional; 24 zuzendari; 

berrikuntzako 18 pertsona (berrikuntza-arduradunak: BeA); eta EAEko 

ikastetxe txiki, ertain eta handietako 15 irakasle aholkulari eta orientatzaile 

(2024ko maiatzaren 13an eta 14an).  

2. 2024ko irailaren 20an Barakaldoko BECen egindako jardunaldia, 353 ikastetxe 

publikoko zuzendaritza-taldeetako ordezkariekin. 

3. 2025eko apirilaren 3an Bilboko La Perreran egindako jardunaldia, honako 

hauen 50 ordezkariekin: ISEI-IVEI, Hezkuntza Ikuskaritza, irakasleei laguntzeko 

zerbitzuak, ikastetxeetako zuzendaritzak, ikastetxeetako orientatzaileak eta 

aholkulariak eta berrikuntzako arduraduna.  

 
• Elkarrizketa sakonak, hezkuntza-esparruan esperientzia handia eta Euskal Eskola 

Publikoan ibilbide esanguratsua duten hainbat profiletako profesionalekin, aurrez 

identifikatutako helburuak eta jarduketa-ildoak sakonki berrikusteko, 

kontrastatzeko eta planaren edukia haietako bakoitzari buruzko orientabideekin 

aberasteko. 

Guztira, 10 profesionalek parte hartu dute: 4 zuzendarik, 4 BeAk eta 2 ikuskatzailek 

(2024ko ekaina-uztaila). 

 

• EAEko ikastetxe publiko guztiei egindako inkesta, datuak biltzeko: planak lantzen 

dituen interes-arlo nagusiei (erantzukidetasuna, euskara, eleaniztasuna, kultura-

aniztasuna, hezkuntza-bikaintasuna, bizikidetza, berrikuntza...) dagokienez 

ikastetxeek duten egoerari buruzkoak eta ikastetxeek arlo horiei dagokienez 

sistemaren egoeraz egiten duten balorazioari buruzkoak. Inkesta ISEI-IVEIren 

laguntzarekin aplikatu da. Eta emaitza nagusiak planaren 10 ardatz 

estrategikoetako bakoitzerako eskaintzen den diagnostiko espezifikoan txertatu 

dira, beste datu batzuekin batera.  

Guztira, hiru lurraldeetako 358 ikastetxek hartu dute parte (% 14,8 Arabakoak dira, 

% 34,6 Gipuzkoakoak eta % 50,6 Bizkaikoak). 

 

• Eztabaida-taldeak, ikasleen eta familien lagin kualitatibo batekin, Euskal Eskola 

Publikoaren errealitateaz duten ikuspegia ezagutzeko, diagnostikoa 

kontrastatzeko eta dituzten kezkak jasotzeko. 

4 talde egin dira 4 ikastetxetako DBHko 3. mailako ikasleekin, eta, guztira, hiru 

lurraldeetako 41 ikaslek hartu dute parte (2024ko urriaren 18an eta azaroaren 

15ean). Familiekin 2 talde egin dira eta, guztira, 6 ikastetxetako 20 senidek hartu 

dute parte (2024ko urriaren 22an eta 24an). 

 
• Talde-elkarrizketa, guraso-elkarteetako ordezkariekin, planaz duten ikuspegia 

jasotzeko eta planaren edukiak lehentasunezkotzat jotzen dituzten gaiei buruzko 

ekarpenekin osatzeko.  

Guztira, EHIGEko 3 ordezkarik hartu dute parte (2024ko azaroaren 14an). 

 
• Talde-elkarrizketa, euskal unibertsitateetako ordezkariekin, planaren eduki 

nagusiei buruzko iritziak trukatzeko eta prestakuntza-, berrikuntza- eta ebaluazio-

estrategien inguruko aliantza posibleak balioesteko.  

Guztira, EAEko 3 unibertsitateetako hezkuntza-fakultateetako 5 ordezkarik hartu 

dute parte (2024ko azaroaren 14an). 

 

• Hirugarren Sektore Sozialeko erakundeei zuzendutako inkesta, haien ikuspegia 

eta plana aberasteko dituzten orientabideak jasotzeko, batez ere ekitate- eta 

inklusio-estrategiei dagokienez.  

Guztira, izaera desberdineko 11 entitatek parte hartu dute (2024ko urriaren 30ean 

eta azaroaren 15ean). 

 
• Kabinete-lana, talde eragilearekin. Horri esker, plana lantzeko bildutako 

informazio guztia sistematizatu eta aztertu da. 

↑ Aurkibidea 

3. GLOSARIOA 

Glosario hau bat dator Euskal Autonomia Erkidegoko Hezkuntzaren Legean (17/2023 Legea, abenduaren 

21ekoa) ezarritakoarekin, eta plan honen esparruan jardungo duten eragile guztiek erabilitako kontzeptu 

nagusien interpretazio bera partekatzea du helburu.  

• Autonomia: Ikastetxeek autonomia bermatuta dute pedagogia- eta antolamendu-eremuetan eta 

prozeduren, giza baliabideen eta baliabide teknologiko eta materialen kudeaketan, baita kudeaketa 

ekonomiko-finantzarioan ere, indarrean dagoen araudiaren barruan. Autonomia hori elkarbizitza, 

ekitatea, inklusioa eta hezkuntza-zerbitzuen prestazioaren bikaintasuna bermatzera dago bideratuta, 

oreka emozionala, autoestimua eta ahaleginaren kultura bultzatuz (17/2023 Legea, 95. artikulua). 

• Kalitatea: Hezkuntza-kalitatea euskal hezkuntza-sistemaren oinarrizko printzipio bat da, eta 

ikastetxeek pedagogia-, antolamendu- eta kudeaketa-dimentsioetan duten autonomian dago 

oinarrituta. Ebaluatu behar diren eta kontu-emateen xede diren plan espezifikoetan txertatutako 

hizkuntza-proiektuen, hezkuntza-berrikuntzako proiektuen eta elkarbizitza-, inklusio- eta 

digitalizazio-ereduen bidez sustatzen da, eta etengabeko hobekuntza bermatzen du. (17/2023 Legea, 

3. eta 98. artikuluak).  

• Ikastetxe Publiko Integrala (IPI): Hezkuntza integrala eskaintzen duen hezkuntza-erakundea da, 

hainbat prestakuntza-etapa biltzen dituena edo erakunde berean hainbat hezkuntza-programa 

eskaintzen dituena. 

• Hezkidetza: Hezkidetza euskal hezkuntza-sistemaren funtsezko ardatzetako bat da, eta ikasleen 

garapen integrala sustatzen du. Ildo horretan, genero-estereotipoak eta genero-rolak ezabatzen ditu, 

emakumeen eta gizonen arteko berdintasun eraginkorra sustatzen du eta berdintasunean 

oinarritutako hezkuntza afektiboa eta sexuala bermatzen du. Ikuspegi hori hezkuntza-proiektu 

bakoitzean garatzen da, berezitasunak eta egokitzapenak kontuan hartuta (17/2023 Legea, 33. 

artikulua). 

• Hezkuntza-komunitatea: Hezkuntza-komunitatea ikasleek, familiek, irakasleek eta ikastetxeko 

bizitzan parte hartzen duten beste eragile batzuek osatzen dute. Ikastetxeen gobernantzan eta 

eskola-proiektuetan inplikatu dadin sustatzen da, hezkuntza inklusiboa eta ekitatiboa bultzatzeko 

(17/2023 Legea, 61. artikulua). 

• Oinarrizko konpetentziak: Oinarrizko konpetentziak ikasleek irakaskuntza eta hezkuntza-etapa 

bakoitzeko edukiak modu integratuan aplikatzeko erabiltzen dituzten gaitasunak dira. Haien 

garapena egoera edo erronka konplexuak eraginkortasunez konpontzera bideratuta dago, eta eremu 

pertsonal, sozial, akademiko eta laboraletan moldatzeko aukera ematen diete ikasleei (17/2023 

Legea, 10. artikulua). 

• Programa-kontratuak: Tresna juridikoa, ekonomiko-finantzarioa eta plangintza estrategiko eta 

operatibokoa da. Haren bidez, Hezkuntza Sailak, ikastetxe batekin edo ikastetxe-talde batekin batera, 

programan sartzeko baldintzak, xedeak eta helburuak, esleitutako baliabideak eta ebaluazio-

mekanismoak zehazten ditu (17/2023 Legea, 95. artikulua). 

• Erantzukidetasuna: Familien, eskolaren, administrazio publikoaren, tokiko gobernuen, 

komunikabideen eta elkarteen lankidetza aktiboa ikasleen hezkuntza-garapenean, gizartearen, 

ekonomiaren, kirolaren, kulturaren, osasunaren arloetako eta hirugarren sektoreko eragileekin 

hezkuntza-proiektu komunitarioak sustatzeko (17/2023 Legea, 34. artikulua). 

• Ekitatea eta gizarte-kohesioa: Hezkuntza-ekitateak ikasle guztientzako aukera-berdintasuna 

bermatzen du jatorri sozial, ekonomiko, kultural edo pertsonalagatiko desberdintasunak 

desagerrarazteko politiken bidez. Gainera, gizarte-kohesioa sustatzen du hezkuntza-komunitatean 

bizikidetza eta parte-hartze aktiboa bultzatzen duten neurri inklusiboen bidez. (17/2023 Legea, 3. 

artikulua). 

• Bikaintasuna edo hezkuntza-arrakasta: Ekitate- eta inklusio-esparru batean konpetentziak 

eskuratzearen eta autoestimua, ahalegina eta ikaskuntza integrala sustatzearen bidez ikasleen 

erabateko garapena lortzea adierazten du. (17/2023 Legea, 3., 17. eta 98. artikuluak). 

• Berrikuntza: Berrikuntzaren helburua da hezkuntza-sistema erronka kultural, teknologiko eta sozialei 

aurre egiteko erresilientziaz eta egokitzeko ahalmenaz hornitzea. Irakaskuntza-metodologien 

hobekuntza, teknologien erabilera etiko eta arduratsua eta esperientziak trukatzeko sareen 

sorkuntza hartzen ditu barnean. (17/2023 Legea, 75. eta 76. artikuluak). 

• Nazioartekotzea: Gazteak mundu plural eta global baterako prestatzea, tokiko eta kulturarteko gaiak 

interpretatzeko gaitasuna sustatuz. Ikasleek, irakasleek eta profesionalen taldeek bultzatutako 

nazioarteko lankidetza-proiektuen bidez sustatzen da. (17/2023 Legea). 

• Lidergo pedagogikoa: Zuzendaritza-taldeak hezkuntza-eraldaketa hezkuntza-komunitatearen 

beharrei erantzungo dieten proiektu kolektiboen bidez gidatzeko duen gaitasuna. Zuzendaritza-

taldeen etengabeko prestakuntzan eta ebaluazioan oinarrituta dago. (17/2023 Legea, 39. artikulua; 

29/2023 Dekretua2). 

• Etengabeko hobekuntza: Etengabeko ebaluazioaren eta berrikuntzan oinarritutako hezkuntza-

eraldaketako prozesuen bidez egituratzen da, antolamendu-autonomia indartzeko eta lankidetza-

sareak sustatzeko. (17/2023 Legea, 75. eta 76. artikuluak). 

• Eleaniztuna: Euskara berezko hizkuntza eta komunikazio-hizkuntza nagusitzat duen, gaztelania eta 

gutxienez atzerriko hizkuntza bat ere lantzen dituen eta komunikazio-konpetentziak eskuratzea eta 

ikasle atzerritarren hizkuntzak eta kulturak txertatzea sustatzen duen hezkuntza-eredua. (17/2023 

Legea, 66., 68. eta 69. artikuluak). 

• Ikastetxearen hezkuntza-proiektua: Ikastetxearen hezkuntza-proiektuak balioak, xedeak eta 

jarduteko lehentasunak jasoko ditu, eskumena duen sailak ezartzen dituen eta klaustroak finkatu eta 

onartu behar dituen curriculumak zehaztuko ditu, eta herritartasun aktibora bideratutako 

konpetentzia-ikaskuntzaren berezko printzipioak, helburuak eta metodologia bultzatu eta garatuko 

ditu. Era berean, honako gai hauen zeharkako tratamendua bilduko du: balio-hezkuntza, garapen 

jasangarria, emakumeen eta gizonen arteko berdintasuna, tratu-berdintasuna eta diskriminaziorik 

eza, nesken eta emakumeen aurkako indarkeriaren prebentzioa, eskolako jazarpena eta 

ziberjazarpena, bake-kultura eta giza eskubideak. Era berean, ikastetxearen estrategia digitala jasoko 

du. Ikastetxe bakoitzaren hizkuntza-proiektua ikastetxearen hezkuntza-proiektuan txertatzen da, eta 

hizkuntza-proiektu hori lantzeko abiapuntua ikasleen eta haien ingurunearen errealitate 

 
2 9/2023 Dekretua, otsailaren 28koa, hezkuntzaren arloan eskumena duen sailaren titulartasuneko unibertsitatez kanpoko ikastetxe publikoetan 

zuzendaritza-funtzioa eskuratzeari, prestakuntza jasotzeari, hura ebaluatzeari eta aitortzeari, eta hura osatzen duten karguak uzteari buruzkoa 
(EHAA, 2023-03-14). 

soziolinguistikoa da (Haur Hezkuntzarako, Oinarrizko Hezkuntzarako eta Batxilergorako curriculum-

dekretuak). 

• Aitorpena: Irakasleak eta zuzendaritza-taldeak hezkuntza-eraldaketaren funtsezko eragiletzat 

hartzen dira eta, ildo horretan, haien babesa ziurtatu eta haien autonomia eta garapen profesionala 

sustatzen da. (17/2023 Legea, 92. eta 93. artikuluak). 

• Hezkuntza-lankidetzako sarea: Ikastetxeen, administrazioen eta gizarte-eragileen arteko lankidetza 

sustatzen du jardunbide egokien trukearen eta hezkuntza-sistemaren etengabeko hobekuntzaren 

bidez. (17/2023 Legea, 76. artikulua). 

• Jasangarritasuna: Garapen jasangarriarekiko jarrera aktiboa eta kritikoa bultzatzea eta, horretarako, 

ingurumenarekiko errespetua, kontsumo arduratsua eta hezkuntza-kudeaketan jardunbide 

jasangarriak inplementatzeko aukera sustatzea dakar. (17/2023 Legea, 3., 8., 76. eta 98. artikuluak). 

↑ Aurkibidea 

4. ARAU-ESPARRUA 

Nazio Batuen 2030 Agendako Garapen Jasangarrirako laugarren Helburua 

(GJH) “guztiontzako kalitatezko hezkuntza inklusiboa nahiz bidezkoa 

bermatzea eta etengabeko ikaskuntzarako aukerak bultzatzea” da.  

Plan honek, helburu horrekin bat etorriz, honako helmuga hauek lortzen 

laguntzen du: 

• 4.1. 2030. urterako, haur guztiek lehen eta bigarren hezkuntzako irakaskuntza amaitzen dutela ziurtatzea; doakoa, bidezkoa 

eta kalitatezkoa izan behar du, eta ikaskuntza-emaitza egokiak eta eraginkorrak ekarri behar ditu. 

• 4.2. 2030. urterako, haur guztiek lehen haurtzaroan eta eskolaurreko hezkuntzan arretarako eta garapenerako kalitatezko 

zerbitzuak eskura ditzaketela ziurtatzea, lehen hezkuntzarako prest egon daitezen. 

• 4.4. 2030. urterako, nabarmen areagotzea enplegua eta lan duina eskuratzeko eta ekintzailetzarako beharrezko gaitasunak, 

batez ere teknikoak eta lanbidekoak, dituzten gazte eta helduen kopurua. 

• 4.5. 2030. urterako, genero-desberdintasunak ezabatzea hezkuntzan, eta berdintasunean oinarritzen den sarbidea ematea 

irakaskuntzako maila guztietan eta lanbide-heziketan pertsona ahulenei, desgaitasunen bat duten pertsonak, herri 

indigenak eta ahultasun-egoeran dauden haurrak barne. 

• 4.6. 2030. urterako, gazte guztiak eta helduen proportzio handi bat, bai gizonak bai emakumeak, alfabetatuta daudela eta 

aritmetikako oinarrizko ezagutzak dituztela ziurtatzea. 

• 4.7. 2030. urterako, ikasle guztiek garapen jasangarria sustatzeko beharrezkoak diren ezagutza teorikoak eta praktikoak 

eskuratzen dituztela ziurtatzea, besteak beste, garapen jasangarrirako eta bizi-estilo jasangarrietarako, giza 

eskubideetarako eta genero-berdintasunerako hezkuntzaren bidez, bakearen eta indarkeriarik ezaren kultura eta munduko 

herritartasuna sustatuz eta kultura-aniztasuna eta kulturak garapen jasangarriari egiten dion ekarpena baloratuz. 

• 4.a. Haurren eta desgaitasunen bat duten pertsonen beharrak eta genero-desberdintasunak kontuan hartzen dituzten eta 

ikaskuntza-ingurune seguruak, indarkeria gabeak, inklusiboak eta guztiontzako eraginkorrak eskaintzen dituzten 

hezkuntzako instalazioak eraikitzea eta egokitzea. 

Era berean, plan honek zeharkako izaera duenez gero, aurreikusitakoaren arabera sistema eraldatzeko 

egingo diren jarduketak lagungarriak izango dira, neurri batean edo bestean, agenda horren beste helburu 

batzuk ere garatzeko:  

• 1. GJH: Pobrezia mota guztiak desagerraraztea mundu osoan. 

• 3. GJH: Guztiontzat eta adin guztietan bizimodu osasungarria bermatzea eta ongizatea sustatzea. 

• 5. GJH: Genero-berdintasuna lortzea eta emakume nahiz neskato guztiak ahalduntzea. 

• 9. GJH: Azpiegitura erresilienteak eraikitzea, industrializazio inklusiboa eta jasangarria bultzatzea eta berrikuntza sustatzea. 

• 10. GJH: Herrialde bakoitzean eta herrialdeen artean desberdintasunak murriztea. 

• 11. GJH: Hiriak eta giza kokaguneak inklusiboak, seguruak, erresilienteak eta jasangarriak izatea lortzea. 

• 12. GJH: Kontsumo eta ekoizpen modalitate jasangarriak bermatzea. 

• 13. GJH: Neurri urgenteak hartzea klima-aldaketaren eta haren ondorioen aurka egiteko. 

• 17. GJH: Garapen Jasangarrirako Munduko Aliantza inplementatzeko eta biziberritzeko bitartekoak indartzea. 

• 18. GJH: Hezkuntza eta kultura guztien presentzia eta aintzatespena bermatzea, garapen pertsonal eta sozialerako 

ezinbesteko faktore gisa. 

Euskadik GJHen lokalizazioarekin duen konpromisoa, Now 2030 Basque Country dokumentuan jasoa, 

instituzionalizazioan, sozializazioan eta pertsonalizazioan oinarrituta bideratzen da. Helburuak eta helmugak 

https://www.un.org/sustainabledevelopment/es/education/
https://www.euskadi.eus/contenidos/informacion/transicionsocial_agenda2030/es_def/adjuntos/Now-Basque-Country-CAS.pdf

betetzearen aldeko apustua dakar berekin. Ildo horretan, GJHen garapen exekutiboa bermatuko duten arau-

esparruak sendotzen dira, eta, aldi berean, gizarte-sentsibilizazioa eta eraldaketa globalean beharrezkoa den 

inplikazio indibiduala sustatzen dira. 

Europan, Europar Batasunaren Oinarrizko Eskubideen Gutuna (2000) dokumentuaren 14. artikuluak 

ezartzen duenez, “pertsona guztiek dute hezkuntzarako eskubidea, barne dela derrigorrezko hezkuntza, 

prestakuntza eta etengabeko ikaskuntza inklusiboa eta kalitatekoa doan jasotzeko aukera gizartean bete-

betean parte hartzeko gaitasunak eskuratu eta mantentzeko”. 

Kontseiluaren ebazpen batek (Kontseiluaren Ebazpena, hezkuntzaren eta prestakuntzaren eremuko 

Europako lankidetzarako esparru estrategikoari buruzkoa, Europako Hezkuntza Esparrura eta haratago 

begira (2021-2030) estatu kideentzat lehentasunezko 5 jarduketa estrategiko ezartzen ditu hamarkada 

honetan:  

1. Hezkuntzaren eta prestakuntzaren esparruan kalitatea, ekitatea, inklusioa eta guztion arrakasta 

handitzea. 

2. Etengabeko ikaskuntza eta mugikortasuna pertsona guztientzako errealitate bihurtzea. 

3. Irakasle-lanbidean konpetentziak eta motibazioa hobetzea. 

4. Europako goi-mailako hezkuntza indartzea. 

5. Hezkuntzan eta prestakuntzan eta haien bitartez eraldaketa ekologiko eta digitalean laguntzea. 

Edonola ere, EBk pertsona guztien errealizazio pertsonala, soziala eta profesionala bermatu nahi du, eta, aldi 

berean, balio demokratikoak, berdintasuna, gizarte-kohesioa, herritartasun aktiboa eta kulturen arteko 

elkarrizketa sustatu. Halaber, lehentasun horien bidez, oparotasun ekonomiko iraunkorra, trantsizio 

ekologikoa eta digitala eta pertsona guztien enplegagarritasuna bermatu nahi dira. 

Europako lehentasun horiekin bat etorriz, eta hezkuntza gure gizartea hobetzeko funtsezko tresna izan 

daitekeelakoan, Euskal Autonomia Erkidegoko Hezkuntzaren abenduaren 21eko 17/2023 Legeak Euskal 

Hezkuntza Sistema pixkanaka eraldatzeko oinarriak ezartzen ditu. 

Lege horrek sistemaren oinarriak ezarri zituen eta gaur egun arte esparru gisa erabili den Euskal Eskola 

Publikoari buruzko otsailaren 19ko 1/1993 Legea eguneratzen du. Lege horrek Euskadik hezkuntza-arloan 

dituen eskumenen berezitasunaren garrantzia azpimarratu zuen, eta kultura-ezaugarri bereziak eta hizkuntza 

propioa dituen lurralde bati erantzuteko sistema bat sortu du.  

Euskal Eskola Publikoari buruzko Legearen garaitik egungo Hezkuntzaren Legera bitarteko 28 urteetan, 

eraldaketa handiak gertatu dira euskal gizartean eta, horren ondorioz, hezkuntzan ere bai. Parte-hartzean 

oinarrituta egongo den eta euskara hizkuntza propio gisa sustatuko duen hezkuntza-sistema plural eta 

inklusibo bat garatzeko konpromisoak eta erantzukizunak beren horretan jarraitzen badute ere, 

testuinguruak diagnostiko partekatu berriak eta, batez ere, tresna berriak eskatzen ditu egungo eta 

dagoeneko sumatzen diren etorkizuneko erronkei ekiteko.  

Lege berriaren bidez, atzean inor ez dela geratuko bermatu nahi da, eta, horretarako, beharrezkoa da eredu 
berri horretarako bidea egitea, aniztasun-, justizia- eta oreka-irizpideekin eta hezkuntza-sistema eraldaketa 
horren ardatz gisa hartuta.  

Hezkuntza eraldatzaile bat ikasleak protagonistatzat hartzen dituena, ikasteko nahia motibatzen duena eta 

ikasleak gizartearekiko, naturarekiko eta besteekiko betebeharren aurrean ipintzen dituena da. Gainera, 

arreta berezia jarri behar du hezten dutenengan. Izan ere, sustatu nahi den aldaketa soziala lortzeko, 

https://www.europarl.europa.eu/charter/pdf/text_es.pdf
https://www.boe.es/buscar/doc.php?id=DOUE-Z-2021-70017
https://www.boe.es/buscar/doc.php?id=DOUE-Z-2021-70017
https://www.boe.es/buscar/doc.php?id=DOUE-Z-2021-70017


 

 

15 

ezinbestekoa izango da kualifikazio handia izango duten, konprometituko diren eta betetzen duten funtzio 

garrantzitsua kontuan hartuko duten irakasle-taldeak izatea. 

Era berean, eskolak eta hezkuntza-sistemak gizarte-aldaketaren erronkei beren kabuz aurre egiteko 

ezintasunaz jabetzeko eskatzen du legeak. Hori dela eta, beharrezkoa da eskola irekitzea eta aliantzak eta 

parte hartzeko sistemak ezartzea. 

Legearen helburua da bidezko hezkuntza-trantsizio bat ahalbidetzea, une bakoitzeko beharrei erantzuteko 

egokitze-gaitasuna eta malgutasuna izango dituen euskal hezkuntza-sistema bat eraikitzea, eta, batez ere, 

ekitatean, gizarte-kohesioan eta bikaintasunean oinarritutako prozesu inklusibo baten bidez gauzatzea. 

Gure Autonomia Erkidegoan, Estatuaren eta autonomia-erkidegoen arteko eskumen-banaketa berrian 

oinarrituta, nabarmen aldatu da honako araudi hauetan ezarritakoa: Haur Hezkuntzako3, Oinarrizko 

Hezkuntzako4eta Batxilergoko5curriculum-dekretuak; Haur Hezkuntzako ebaluazioa eta Oinarrizko 

Hezkuntzako eta Batxilergoko ebaluazioa, mailaz igarotzea eta titulazioa arautzen dituen Agindua6; eta 

aniztasunari erantzuteko Dekretua7. Haietan, honako ildo estrategiko hauek ezarri dira: 

• Ikasleak dira Euskal Hezkuntza Sistemaren funtsa, eta hezkuntza-etapa bakoitzeko irteera-profila 

lortzea, berriz, Hezkuntza-sistemaren helburua segurtasuneko eta ongizate emozionaleko 

testuinguru inklusibo batean.  

• Ikastetxeak dira hezkuntza-eraldaketarako ardatzak, eta, horregatik, Hezkuntza Sailak haien 

autonomia sustatzen du. Ikastetxe ahaldunduak eratu behar dira, beren pedagogia- eta 

antolamendu-kudeaketan lidergo partekatua sustatuko dutenak, baita hezkuntza-komunitate 

osoaren ikaskuntzan eta etengabeko hobekuntzan oinarritutako berrikuntza ere.  

• Irakasleak ikaskuntza partekatura edo ikaskuntza autonomora bideratutako jardueren gidariak, 

orientatzaileak edo estimulatzaileak dira, baita talde-lanerako edo lankidetza-lanerako, proiektuen 

araberako lanerako edo ikasleen garapen integralean eraginkortasunez laguntzen duen beste 

edozein irakaskuntza- eta ikaskuntza-modalitatetarako ere. Irakasleek rol aktiboa hartu behar dute 

beren gain, eta haien lidergoaren oinarriak ematen duten irakasgaiaren aditu-mailako ezagutza eta 

aplikatzen dituzten trebetasun didaktikoak eta metodologikoak dira. Era berean, Oinarrizko 

Hezkuntzan eta Batxilergoan, tutorearen rola indartu egiten da ikasleen bideratzaile eta gidari gisa, 

elkarbizitza egokia eta hezkuntza-arrakasta sustatzeko. 

• Konpetentzia-curriculuma ikaskuntza sakon eta funtzional batera bideratuta dagoen eredua da. 

Eredu horretan, ikasten dena beste testuinguru batzuetara transferitzen da, denboran irauten du eta 

egoera errealetan arazoak konpontzea ahalbidetzen du.  

• Hezkuntza linguistiko eleaniztunaren kalitatea errealitatea ulertzeko, pentsamendua adierazteko, 

arrazoitzeko eta mundua ikusi eta ulertzeko eta besteekin harremanetan jartzeko modu jakin bat eta 

ezagutza transmititzeko beharrezkoak diren tresnak eta baliabideak ematen dituen gakoa da. Ildo 

horretan, euskara eta euskal kultura identitate-, adierazpen- eta bizikidetza-tresnak dira, baita beste 

hizkuntzekin ere.  

 
3 75/2023 Dekretua, maiatzaren 30ekoa, Haur Hezkuntzaren curriculuma zehaztu eta Euskal Autonomia Erkidegoan ezartzekoa (EHAA, 2023-06-09). 
4 77/2023 Dekretua, maiatzaren 30ekoa, Oinarrizko Hezkuntzaren curriculuma zehaztu eta Euskal Autonomia Erkidegoan ezartzekoa (EHAA, 2023-06-
09). 
5 76/2023 Dekretua, maiatzaren 30ekoa, Batxilergoaren curriculuma zehaztu eta Euskal Autonomia Erkidegoan ezartzekoa (EHAA, 2023-06-09). 
6 Agindua, 2024ko urtarrilaren 22koa, Hezkuntzako sailburuarena, zeinaren bidez arautzen baitira Haur Hezkuntzako ebaluazioa eta Oinarrizko 
Hezkuntzako eta Batxilergoko ebaluazioa, mailaz igarotzea eta titulazioa, hala badagokio (EHAA, 2024-01-31). 
7 78/2024 DEKRETUA, ekainaren 18koa, hezkuntza-sistema inklusibo baten esparruan aniztasunari erantzutekoa, Euskal Autonomia Erkidegoko 
unibertsitatez kanpoko ikastetxeetako ikasleentzat. 

• Ikaskuntzarako diseinu unibertsala erreferentzia da irakatsi eta ikasteko prozesuetan, eta arreta 

berezia jartzen du etapen arteko trantsizioan, ikasleak etapa bakoitzaren erronka berrietara egokitu 

ahal izan daitezen. Hori dela eta, curriculumaren unibertsaltasunak guztiek kalitateko hezkuntza 

jasotzeko aukera bermatzen du, eta inklusio eraginkorrerako, aukera-berdintasunerako, erabateko 

parte-hartzerako eta hezkuntza-arrakastarako bidea markatzen du.  

• Hezkidetza funtsezkoa da pertsonei sexuaren, sexu-orientazioaren, identitatearen edo genero-

adierazpenaren araberako estereotipoetatik eta roletatik kanpo garatzen laguntzeko, eta hezkuntza-

sistemaren ildo estrategikoa eta ikastetxeen antolaketa pedagogikoaren orientazio-irizpidea izan 

beharko du, maila eta modalitate guztietan. 

• Ongizate emozionala beharrezkoa da inguruneko egoerei eta eskariei (ikaskuntza barne) aurre 

egiteko edo haietara egokitzeko. Arreta berezia jarri behar zaie ikasleen ongizate emozionalari eta 

hezkuntza-komunitate osoaren zaintzari —ongi eta harmonian sentitzearen esperientzia subjektiboa 

zein autoirudi positiboa barnean hartuta—, zailtasunei aurre egitea eta haiek modu positiboan 

gainditzea ahalbidetuko duen segurtasun pertsonala izateko. 

• Hezkuntza-sisteman aniztasunari erantzuteko, esparru etiko bat behar da. Esparru horrek honako 

erreferente hauek ditu: giza duintasunaren balioa, desberdintasunen aitorpen enpatikoa, 

pertsonarik kalteberenen babesa eta hezkuntza-prozesuan parte hartzen dutenentzat 

irisgarritasuneko eta ikaskuntzako oinarrizko baldintzen berdintasuna gauzatzeko beharrezkoak 

diren neurriak hartzeko erantzukizuna. 

• Euskal Hezkuntza Sistemaren ebaluazioa planifikatutako eta ikasleen aurrerapenak identifikatzera 

eta haien ikaskuntzan agertzen diren zailtasunak detektatzera bideratutako prozesutzat hartzen da. 

Haren helburua da irakasleei hezkuntza-emaitzak optimizatuko dituzten estrategiak, baliabideak eta 

metodologiak egokitzeko tresnak ematea. Ebaluazioak autoebaluazio-ariketa bihurtzen denean du 

baliorik handiena, beren ikaskuntzari buruzko gogoeta egiteko eta etengabeko hobekuntzarako 

estrategiak garatzeko aukera ematen baitie ikasleei. 

Era berean, arauak plangintza estrategikorako tresnen garapena sustatzen du, Euskal Hezkuntza Sistema 

modu ordenatu eta arrazionalean eraldatzeko eta egokitzeko bide gisa. Horretarako, ikastetxeekin programa-

kontratuak arbitratzeko abiapuntu izango diren planak egingo dira (I. kapitulua). Hona hemen orain arteko 

planik esanguratsuenetako batzuk: 

• Eskola inklusiboa garatzeko esparru-plana (2019-2022). 

• Adimen-gaitasun handiko ikasleei hezkuntza-arreta emateko Plana (2019-2022). 

• EAEko Hezkuntza Sistemarako II. Hezkidetza Plana, berdintasunaren eta tratu onaren bidean (2019-

2023). 

• Euskal Hezkuntza Sistemaren Eraldaketa Digitalerako Plana (2022-2024). 

• EAEko hezkuntza orientazio-estrategia 2023-2026 Derrigorrezko Bigarren Hezkuntzaren, 

Batxilergoaren eta Lanbide Heziketaren esparruan. 

Bestalde, gure Autonomia Erkidegoan onartu berri diren eta hezkuntza-sistema eraginpean hartzen duten 

arauen artean, honako hauek aipa daitezke: 

• 1/2023 Legegintzako Dekretua, martxoaren 16koa, emakumeen eta gizonen berdintasunerako eta 

emakumeen aurkako indarkeria matxistarik gabe bizitzeko Legearen testu bategina onartzen duena. 

https://bideoak2.euskadi.eus/2019/03/07/news_52628/Plan_Marco_Escuela_Inclusiva.pdf
https://www.euskadi.eus/contenidos/informacion/ink_fami_herri_argitalpenak/es_def/adjuntos/1002019004c_Pub_EJ_altas_capacidades_20-22_c.pdf
https://www.euskadi.eus/contenidos/documentacion/inn_doc_convivencia/es_def/adjuntos/coeducacion/92020191c_II_plan_coeducacion_igualdad_y_buen_trato_2019_2013.pdf
https://www.euskadi.eus/contenidos/documentacion/inn_doc_convivencia/es_def/adjuntos/coeducacion/92020191c_II_plan_coeducacion_igualdad_y_buen_trato_2019_2013.pdf
https://www.euskadi.eus/contenidos/recurso_tecnico/ikuskaritzaren_baliabideak/es_balia/adjuntos/200522_Plan_Trasformacion_Digital_Sistema_Educativo_Euskadi_CAS.pdf
https://www.euskadi.eus/contenidos/informacion/planak/es_def/adjuntos/Plan_orientacion_23_26_def_c.pdf
https://www.euskadi.eus/contenidos/informacion/planak/es_def/adjuntos/Plan_orientacion_23_26_def_c.pdf
https://www.euskadi.eus/y22-bopv/es/bopv2/datos/2023/03/2301471a.shtml
https://www.euskadi.eus/y22-bopv/es/bopv2/datos/2023/03/2301471a.shtml

Arau horrek ezartzen duenez, EAEn hezkuntza-politika publikoek hezkidetza bultzatuko dute, 

hezkidetza generoaren araberako estereotipoak eta rolak baztertzen dituen garapen integralean, 

diskriminazio mota ororen bazterketan eta generoak baldintzatu gabeko orientazio akademiko eta 

profesionalaren bermean oinarritutako hezkuntza-eredua dela ulertuta. Horretarako, emakumeen 

eta gizonen eskubide eta aukeren benetako berdintasuna bultzatuko da hezkuntza-maila eta -etapa 

guztietan eta dimentsio guztietan: curriculumean, antolamenduan eta beste batzuetan. Halaber, 

eskola-esparruan emakumeen aurkako indarkeria matxista prebenitzeko eskatzen du zehazki. 

• 4/2024 Legea, otsailaren 15ekoa, pertsona transak genero-identitateagatik ez baztertzeari eta haien 

eskubideak aitortzeari buruzkoa. Haren helburua da, batetik, pertsona transek beren izaeragatik edo 

egoera pertsonal zein sozialagatik jasaten dituzten diskriminazio guztiak gainditzeko bidean lagundu 

eta aurrera egitea, eta, bestetik, kolektibo horren berezitasunei erantzutea. Barnean hartzen du 

eskola-eremuan trans errealitatea artatzeko protokolo bat, trans errealitateak hezkuntza-planetan 

eta -edukietan sartzea, eta prestakuntza- eta dibulgazio-ekintzak garatzea.  

• 2/2024 Legea, otsailaren 15ekoa, Haur eta Nerabeena. Nazioarteko eta Europako estandar, 

postulatu eta printzipioekin bat etorriz, pertsona adingabeak eskubideen titular diren subjektu gisa, 

eta ez soilik babesa merezi duten subjektu gisa, aitortzeko bidean. Hori dela eta, adingabeen 

autonomia sustatzea du helburu, bizitzako lehenengo etapetatik hasita, baita administrazio publiko 

guztiek jarrera jagolea izatea ere, pertsona adingabeen garapen fisiko eta psikologiko egokia eta 

haien eskubideen benetako egikaritzea zaildu, haiei kalte egin edo haiek urra ditzaketen 

testuinguruen, egoeren edo jokabideen prebentzioan. Legeak, halaber, adingabeek parte hartzeko 

duten eskubidearen eduki substantiboa indartzen du, eta neurriak gaitzen ditu dagozkien bizitzako 

gaietan benetako parte-hartzea errazteko. 

↑ Aurkibidea 

.  

https://www.boe.es/buscar/act.php?id=BOE-A-2024-4867
https://www.boe.es/buscar/act.php?id=BOE-A-2024-4867
https://www.boe.es/buscar/act.php?id=BOE-A-2024-4784

5. DIAGNOSTIKOA: EUSKAL ESKOLA PUBLIKOAREN 

EZAUGARRI ETA ERRONKA NAGUSIAK 

Diagnostiko honen bidez, alde batetik, Euskal Eskola Publikoaren egungo ezaugarri bereizgarrien 

erradiografia orokorra8 eskaini nahi da, adierazlerik garrantzitsuenetako batzuetan oinarritua. Bestetik, 

gizarte-testuinguruko joeren ondorioz sortu diren eta hezkuntza-sistema bereziki eraginpean hartzen duten 

erronka nagusiak deskribatu nahi dira.  

Diagnostiko orokorraz gain, esparru bakoitzaren abiapuntuko egoera zehazten duten indar eta hobekuntza-

arlo nagusien zerrenda bat eskaintzen da ardatz estrategikoei buruzko ataletan. 

5.1. Euskal Eskola Publikoaren erradiografia orokorra 

Eskuragarri ditugun azken datuen arabera9, 2023-2024 ikasturtean 319.259 ikasle10zeuden eskolatuta Euskal 

Hezkuntza Sisteman, eta ikasle horien % 50,99 (162.801 ikasle) Euskal Eskola Publikoan.  

Derrigorrezko eskolatzea 10 ikasturtekoa da, eta ikasturte horiek bi etapatan banatuta daude: Lehen 

Hezkuntza, 6 ikasturtekoa, eta Derrigorrezko Bigarren Hezkuntza (DBH aurrerantzean), 4 ikasturtekoa. 2023-

2024 ikasturtean, EAEko sare publikoko ikasleen % 24,50 Haur Hezkuntzan eskolatuta zeuden, % 38,88 Lehen 

Hezkuntzan eta % 26,42 DBHn. Batxilergoko ikasleak % 9,58 ziren, eta Hezkuntza Berezikoak, berriz, % 0,62. 

2 urtetik aurrerako eskolatzea orokortuta dago. Haur Hezkuntzan (derrigorrezkoa ez den eskolatze-etapan), 

eskolatze-tasak gora egin du urtez urte Euskal Eskola Publikoan. Zehazki, 2022-2023 ikasturtean11, 2 urteko 

haurren % 94,9 eta 3, 4 eta 5 urtekoen % 100 (eskolatze osoa) zeuden eskolatuta, eta Estatuan, berriz, 2 

urteko haurren tasa % 63,1ekoa zen12.  

Ikasturte horretan bertan, 16 urtekoen eskolatze-tasa % 100ekoa izan zen EAEn, eta 18 urtekoena, berriz, 

% 92,1ekoa. 18 urteko mutilen eskolatze-tasa neskena baino 7 puntu handiagoa izan zen. Beraz, mutilek 

neskek baino neurri txikiagoan uzten dute hezkuntza-sistema adin horietan. 

Ikasturte horretako datuen arabera, Euskal Eskola Publikoko ikasleen artean neskak ikasle guztien % 48,96 

ziren, eta ia proportzio bera zuten hezkuntza-maila guztietan, Batxilergoan eta Hezkuntza Berezian izan ezik 

(% 55,93 eta % 33,46, hurrenez hurren). 

2020-2021 ikasturtean, hezkuntza-laguntzako berariazko premiak (HLBP aurrerantzean) dituzten 23.833 

ikasle13identifikatu ziren. Haien artean, besteak beste, adimen-gaitasun handia, heltze-moteltasuna, mugako 

adimen-gaitasuna edo ikasteko zailtasun espezifikoak dituzten ikasleak daude. Nolanahi ere, ikasle guztien 

% 7,46 ziren. Sare publikoan, ikasle horien % 52,5 zeuden eskolatuta (12.512 ikasle). Zehazki, Hezkuntza 

Premia Bereziak (HPB aurrerantzean) dituzten ikasleak (desgaitasuna, hainbat nahasmendu edo askotariko 

desgaitasuna barne) HPBPak dituzten ikasle guztien % 44,4 ziren.  

 
8 Gure asmoa ez da gure Hezkuntza Sistemaren izaerari eta garrantziari buruzko azterketa itzela egitea. Horretarako, Eusko Jaurlaritzako Hezkuntza 

Sailak eta hari lotutako erakundeek bidezko txostenak egiten dituzte aldizka.  
9 Eskola-jardueraren estatistika. EUSTAT. 2023/2024. 
10 Haur Hezkuntzan (lehen zikloa barnean hartuta), Lehen Hezkuntzan, DBHn, Batxilergoan eta Hezkuntza Berezian matrikulatutako ikasleen kopurua. 
11 Eskola-jardueraren estatistika. EUSTAT. 2022/2023. 
12 Hezkuntzaren zifrak Espainian. 2022-2023 ikasturtea (2025eko edizioa). 
13 Hezkuntza-laguntzako berariazko premiak (HPBP) dituzten ikasleak dira hezkuntza-premia bereziak (HPB), ikasteko zailtasun espezifikoak, adimen-

gaitasun handiak, baldintza pertsonalak edo eskola-historiakoak izateagatik, hezkuntza-sisteman berandu sartzeagatik eta abar aldi baterako edo 

modu iraunkorrean ohikoez bestelako hezkuntza-laguntzak edo hezkuntza-hornidurak behar dituztenak. 

https://www.eustat.eus/estad/id_68/ti_estadistica-de-la-actividad-escolar/ultima-nota-prensa.html
https://www.educacionfpydeportes.gob.es/servicios-al-ciudadano/estadisticas/indicadores/cifras-educacion-espana/2022-2023.html

HLBPak dituzten ikasleen zein HPBak dituztenen kopuruak gora egin du ikasturtez ikasturte. Igoerarik 

handiena beste HLBP batzuk dituzten ikasleen kopuruarena izan zen 2019-2020 ikasturtean (% 80ko igoera 

2012-2013 ikasturtearekin alderatuta). HPBak eta beste HLBP batzuk dituzten mutilen ehunekoa, oro har, 

neskenaren bikoitza baino handiagoa izan zen. HPBak dituzten ikasleen kasuan, bi sexuen ehunekoen arteko 

aldea gero eta handiagoa da. 

2022an, atzerritar jatorriko pertsona eskolatuak (atzerrian jaioak edo gutxienez aita edo ama atzerritarra 

dutenak14) sare publikoko ikasle guztien % 22,4 ziren Haur Hezkuntzan, % 22,5 Lehen Hezkuntzan eta % 16,1 

Bigarren Hezkuntzan. Haien proportzioak gora egin du azken urteetan maila guztietan eta, bereziki, Haur 

Hezkuntzan. Izan ere, % 2,5 ziren 2015eko ikasturtean, eta % 22,4 zazpi urte geroago.  

Lurraldea15 kontuan hartuta, urte horretan bertan Lehen Hezkuntzako ikasleen % 21,5 ziren atzerritarrak 

Araban, % 14,7 Bizkaian, eta % 15,5 Gipuzkoan.  

IKASTETXEAK: 

2022-2023 ikasturtean, EAEn 1.043 ikastetxe16 zeuden. Ikastetxe horien % 68,55 publikoak ziren (715 

ikastetxe), eta % 31,45 titulartasun pribatukoak (328 ikastetxe itundu eta/edo pribatu). 

Sare publikoko ikastetxeak eta hezkuntza-etapak kontuan hartuta: 2 Haur Hezkuntzakoak ziren, 319tan Haur 

Hezkuntza eta Lehen Hezkuntza ematen zen, 13tan Haur Hezkuntza, Lehen Hezkuntza eta DBH17, 1ean Haur 

Hezkuntza, Lehen Hezkuntza, DBH eta Batxilergoa, eta 94tan DBH eta/edo Batxilergoa eta/edo LH. 

Lurralde historikoei dagokienez, ikastetxe publikoen % 47,41 Bizkaian zeuden, % 34,55 Gipuzkoan eta 

gainerako % 18,04 Araban. Bizkaiko ikastetxe publikoetan matrikulatutako ikasleak EAEn matrikulatutako 

ikasle guztien % 49,88 izan ziren, Gipuzkoako ikastetxeetan matrikulatutakoak % 33,85, eta Araban 

matrikulatutakoak, berriz, % 16,27. 

Tamainari dagokionez, ikastetxeak lau kategoriatan banatuta daude. 2022an, Haur Hezkuntzan eta Lehen 

Hezkuntzan, 150 ikasle edo gutxiago zituzten 105 ikastetxe publiko zeuden, 150-300 ikasle zituzten 148 

ikastetxe, 300-500 ikasle zituzten 174 ikastetxe, eta 500 ikasle baino gehiago zituzten 116 ikastetxe. DBHn 

eta Batxilergoan, berriz, 63 ikastetxek 150 ikasle edo gutxiago zituzten, 132 ikastetxek 150-300 ikasle, 78k 

300-500 ikasle, eta 80k 500 ikasle baino gehiago. 

Urte horretako datuen arabera, Lehen Hezkuntza ematen duten ikastetxe publiko guztien % 3,5ek ez zuten 

atzerritar jatorriko ikaslerik, eta atzerritar jatorriko ikasle guztien % 57,9 ikastetxeen % 29,0tan zeuden 

eskolatuta Lehen Hezkuntzan. Era berean, DBHko atzerritar jatorriko ikasleen % 44,6 ikastetxeen % 19,3tan 

eskolatuta zeuden. 

Sare publikoan, hizkuntza-ereduen arabera egindako ikasleen banaketa honako hau izan zen: % 94,4 D 

ereduan eskolatu ziren, % 3,0 A ereduan eta % 2,6 B ereduan. D eredua nagusi izan zen maila guztietan, eta, 

zehazki, ikasturte horretan Haur Hezkuntzako ikasleen % 98 eskolatu ziren D ereduan, hau da, euskaraz ikasi 

zituzten irakasgai guztiak, Gaztelania eta Literatura izan ezik. 

D ereduan matrikulatutako ikasleen proportziorik handiena Gipuzkoakoa izan zen (% 98,3), eta, haren atzetik, 

Bizkaikoa eta Arabakoa (% 95,1 eta % 86,2, hurrenez hurren)18.  

 
14 Lehen edo bigarren belaunaldikoak. 
15 Datuak euskal hezkuntza-sistema osoari buruzkoak dira (sare publikoa eta itunpeko sarea barnean hartuta). 
16 Haur Hezkuntzako, Lehen Hezkuntzako, DBHko, Batxilergoko eta Hezkuntza Bereziko ikastetxeen kopurua. 
17 Hezkuntza Berezia baino eskaintzen ez duen Arabako ikastetxe bat barne.  
18 Eustat, Eskola-jardueraren estatistika. 

Sare publikoan eta D ereduan matrikulatutako ikasle atzerritarren proportzioak behera egiten du hezkuntza-

mailan gora egin ahala: % 28,6 Haur Hezkuntzan, % 25,3 Lehen Hezkuntzan eta % 17,6 DBHn.  

BALIABIDEAK: 

EIZUko19 Langile Erregistroko datuen arabera, 2024/2025 ikasturtean Lehen Hezkuntzako langile finkoen 

plantilla 8.318 irakaslek osatzen dute, eta Bigarren Hezkuntzakoena20, berriz, 9.400 irakaslek. Aurreko 

ikasturtearekin alderatuta, langile finkoen kopuruak % 3,43ko igoera izan du Lehen Hezkuntzan, eta 

% 5,10ekoa Bigarren Hezkuntzan. 

Lan-dedikazioari dagokionez, Lehen Hezkuntzan karrerako funtzionarioen % 86,78k lanaldi osoan dihardute, 

eta ehuneko hori % 100era iristen da langile lan-kontratudun finkoen kasuan. Bigarren Hezkuntzan, 

funtzionarioen % 90,03k lanaldi osoan dihardute. 

Bitarteko langileei dagokienez, Lehen Hezkuntzan plantilla funtzionalaren % 18,29 lanaldi osoan diharduten 

bitarteko langileek osatzen dute. Bigarren Hezkuntzan, ehuneko hori % 30,97ra iristen da. 2023-2024 

ikasturtean, ehuneko hori handixeagoa izan zen (% 31,09). 

Generoaren ikuspegitik, Bigarren Hezkuntzako eta beste maila batzuetako irakasleen % 64,67 emakumeak 

dira, eta % 35,33 gizonak. Lehen Hezkuntzan, berriz, emakumeak are gehiago dira (% 82,57). 

Lanbide-esperientziari dagokionez, Lehen Hezkuntzan langile finkoen % 40,57 50 urtetik gorakoen tartean 

daude, eta Bigarren Hezkuntzan, berriz, irakasle finkoen % 84 inguruk 40 urte baino gehiago dituzte. 

Eskola publikoan, ikasleen eta irakasleen arteko ratioa21hezkuntza-mailaren araberakoa da. 2022-2023 

ikasturtean, 9,4koa izan zen Haur Hezkuntzan eta Lehen Hezkuntzan, eta 7,8koa Bigarren Hezkuntzan. 

Azpimarratu beharra dago Bigarren Hezkuntzan ratioak behera egin duela bikoizketen eta aukerako 

irakasgaien ondorioz. Planteamendu hori ez da Haur Hezkuntzan eta Lehen Hezkuntzan aplikatzen. 

2022ko ikasturtetik aurrera, taldeko ikasleen ratioa murriztu egin da pixkanaka hezkuntza-etapa guztietan, 

arreta pertsonalizatua eta irakatsi eta ikasteko prozesuaren kalitatea hobetzeko. Neurri horren ondorioz, 

taldeak osatzeko irizpideak egokitu egin dira, eta ikasturte honetarako ezarritako gehieneko ratioa 18 

ikaslekoa da Haur Hezkuntzako lehen zikloan (3. mailan), 20koa Haur Hezkuntzako bigarren zikloan, 23koa 

Lehen Hezkuntzan, 25ekoa Derrigorrezko Bigarren Hezkuntzan, eta 27koa Batxilergoan. Ratioen murrizketa 

horrekin, ikasteko ingurune ekitatiboago eta inklusiboago bat bermatu nahi du Hezkuntza Sailak, ikasleen 

jarraipen hobea eta haien hezkuntza-beharretara egokitzeko ahalmen handiagoa ahalbidetzeko. 

Bigarren Hezkuntzako orientazioko profesionalei dagokienez, 2022az geroztik haien ratioa 500 ikasleko 

profesional batekoa da EAEn22.  

Azken urteetan, hezkuntza-laguntzako premiak dituzten ikasle gehiago identifikatu dira, eta gero eta neurri 

handiagoan indartu behar izan dira haien arretara bideratutako baliabideak, batez ere langile espezializatuak. 

Kopuru handiago hori detekzio-prozesuak hobetu izanaren ondorioa izan da nagusiki. 2022-2023 ikasturtean, 

2.907 profesional espezializatuk (hezkuntza-laguntzako espezialistak eta pedagogia terapeutikoko irakasleak) 

ziharduten ikastetxe publikoetan premia horiei behar bezala erantzuteko. 

 
19 Langileak Kudeatzeko Zuzendaritza, Eusko Jaurlaritzako Hezkuntza Saila. 
20 Bigarren Hezkuntza, kontserbatorioak, LH, Hizkuntza Eskola Ofiziala, arte-irakaskuntzak eta gainerako mailak barnean hartuta. 
21 Dedikazio osoko baliokidetza duen irakasleko ikasleen ratioa adierazten du. Eskola-jardueraren estatistika. EUSTAT. 2022-2023 
22 Hezkuntza Saila (2022). Euskal Autonomia Erkidegoko orientazio akademiko eta profesionalerako sistema: orientazio akademiko eta profesionala 
hobetzeko diagnostikoa eta orientabideak. Eusko Jaurlaritza. 

2022-2023 ikasturtean, Euskal Eskola Publikoko irakasleen % 96,6k 2. hizkuntza-eskakizuna zuten, hau da, 

euskarazko C1 mailaren baliokidea, Hizkuntzetarako Europako Erreferentzia Esparru Bateratuaren arabera.  

Irakasleen hizkuntza-gaikuntzaz gain, funtsezkoa da ikastetxeek lan egiteko dituzten baldintzak eta ikasleen 

aniztasuna kontuan hartzea. Horretarako, Hezkuntza Sailak Hezkuntza Konplexutasunaren Indizea (HKI) 

erabiltzen du. Indize hori Irakas Sistema Ebaluatu eta Ikertzeko Erakundeak (ISEI-IVEI) garatutako adierazle 

bat da, eta zailtasunik handienak dituzten eta baliabideen esleipen egokia behar duten ikastetxeak 

identifikatzea du helburu (ISEI-IVEI, 202423). 

Hezkuntza Konplexutasunaren Indizea hainbat aldagai kontuan hartuta osatzen da, hala nola ikastetxearen 

indize sozioekonomikoa eta kulturala, hezkuntza-premia bereziak, beken onuradunak diren ikasleen 

kopurua, ebaluazio diagnostikoetan lortutako errendimendu akademikoa, errepikatze-tasa eta ikasleek 

ikastetxean duten egonkortasuna. Puntuazioa 0tik 25era bitartekoa da, eta bost konplexutasun-mailatan 

banatuta dago (baxua, ertain-baxua, ertain-altua, altua eta oso altua). 

HKI altua edo oso altua duten Lehen eta Bigarren Hezkuntzako ikastetxe publikoek hezkuntza-arloko esku-

hartzeak erronkarik handienak dituen testuinguruetan dihardute, eta zaurgarritasun-egoeran dauden ikasle 

gehiago izaten dituzte. Hori dela eta, berariazko estrategiak behar dituzte ikasleei hezkuntza-erantzuna 

emateko. Ildo horretan, Hezkuntza Sistemak baliabide gehiago bideratzen ditu ikastetxe horietara, eta 

langileen zuzkidura, laguntza-programak eta beste baliabide espezifiko batzuk egokitzen ditu haien behar 

bereziei erantzuteko eta hezkuntza-desberdintasunak murrizteko. 

Sare publikoan, Hezkuntza Sailaren mendeko zerbitzu osagarriak jantoki-zerbitzua eta garraio-zerbitzua dira. 

2022-2023 ikasturtean, 456 ikastetxe publikok (% 63,8k) eskaini zuten jantoki-zerbitzua, eta 247k (% 34,5ek) 

garraio-zerbitzua. 2022-2023 ikasturtean, Haur Hezkuntzan, Lehen Hezkuntzan, Derrigorrezko Bigarren 

Hezkuntzan eta Hezkuntza Berezian eskolatutako ikasleen % 61,8k erabili zuten jantoki-zerbitzua (% 98 

ohikoak ziren jantokian). Ikasturte horretan bertan, garraio-zerbitzua Haur Hezkuntzan, Lehen Hezkuntzan, 

Derrigorrezko Bigarren Hezkuntzan eta Hezkuntza Berezian eskolatutako ikasleen % 14,9k erabili zuten. 

Zerbitzu osagarrien erabilera desberdina izan da hezkuntza-etaparen arabera. Beheko etapetan, erabilera 

hori askoz handiagoa izan da. 

2012. urteaz geroztik, hezkuntzari lotutako gastu publikoa handitzeko joera jarraitu bat dagoela ikus daiteke. 

Azken bost urteetan, esparru horretan egindako inbertsioak gehikuntza esanguratsua izan du: 2019an, 

2.775.998 mila euro bideratu ziren hezkuntzara, eta 2024an, berriz, 3.566.317 mila euro. Hortaz, % 5,48ko 

igoera izan da aurreko urtearekin alderatuta, eta Eusko Jaurlaritzaren aurrekontu osoaren % 23,65era iritsi 

da. Euskadi unibertsitatez kanpoko ikastetxe publikoetan ikasleko inbertsiorik handiena egiten duen 

autonomia-erkidegoa da. Zehazki, ikasleko batez besteko kostua 9.868 eurokoa izan zen 2019-2020 

ikasturtean, eta Estatuan, berriz, 6.230 eurokoa. 

Ekitate-politikei dagokienez, Eusko Jaurlaritzak indartu egin du beketara bideratutako aurrekontu-zuzkidura, 

hezkuntza berdintasun-baldintzetan jasotzeko aukera bermatu ahal izan dadin. 2023-2024 ikasturtean, 

unibertsitatez kanpoko mailetako 112.170 ikaslek lortu zituzten laguntza horiek, eta zuzkidura orokorra 72 

milioi eurora iritsi zen. Bekek hainbat osagai dituzte —kuota, eskola-materiala eta jantokia—, eta jantokirako 

eta materialerako laguntzek jaso dute historikoki aurrekontuaren proportziorik handiena. 2019-2020 

ikasturtetik 2022-2023 ikasturtera bitarte, zuzkidurarik handiena jaso duten beketako bat errentaren 

araberako beka izan da (10.015 eurotik 11.181era bitartekoa). 

 
23 Hezkuntza Konplexutasunaren Indizea (HKI) 2024 ISEI-IVEI 

https://isei-ivei.euskadi.eus/es/publicaciones-e-investigaciones/indices/complejidad-educativa-ice

ERRENDIMENDUA: 

Eskola-uzte goiztiarraren tasa24murriztu egin da azken urteetan. 2020an % 6,5ekoa izan zen, hau da, 

Espainiako eta EB-27ko batez besteko tasak baino txikiagoa (% 13 eta % 9,5, hurrenez hurren). Azpimarratu 

beharra dago bi sexuen artean dagoen aldea: % 8,5 mutilen kasuan eta % 4,3 nesken kasuan. Era berean, 

alde handiak ikusten dira gurasoen hezkuntza-mailaren arabera. Ikus daitekeenez, eskola-ibilbidea luzeagoa 

da inguruneko hezkuntza-maila handiagoa denean, eta laburragoa maila txikia denean. 

Bestalde, DBHn graduatutakoen tasa25 % 86,8koa izan zen 2022an, eta, beraz, azken urteetan joera 

egonkorra dela dirudi. Espainian, zifra hori % 80,9ra iritsi zen. 

2021-2022 ikasturtean, egokitasun-tasa26 % 80ra iritsi zen 15 urteko (hots, DBH amaitzen den adineko) 

ikasleen kasuan, eta % 67,5era 17 urteko (hots, Batxilergoa amaitzen den adineko) ikasleen kasuan. 

DBH errepikatu zuten ikasleen ehunekoa % 5,4koa izan zen 2021-2022 ikasturtean, eta, beraz, beheranzko 

joera bat dago. Errepikatu zuten mutilen ehunekoa neskena baino handiagoa izan zen maila guztietan. 

EBko Europako Hezkuntza Esparruaren eta 2030 Agendaren helburuaren esparru estrategikoak planteatzen 

duenez, oinarrizko konpetentzietan errendimendu txikia duten 15 urteko ikasleen ehunekoak27 % 15ekoa 

izan behar du gehienez. 2022ko PISA txostenaren emaitzen arabera, euskal ikasleen % 25,8k maila 

desegokiak ditu irakurtzeko konpetentzian, % 22,7k konpetentzia matematikoan eta % 18,6k konpetentzia 

zientifikoan. Irakurtzeko konpetentziari lotutako EAEko desegokitasun-tasa Estatuko batez besteko tasaren 

antzekoa da, eta Europakoa baino handiagoa. Konpetentzia matematikoan eta zientifikoan agertutako maila 

txikien EAEko tasak, berriz, Estatukoak eta Europakoak baino txikiagoak dira. Era berean, konpetentzia 

matematikoan errendimendu- edo bikaintasun-mailarik handienak dituzten ikasleen ehunekoa % 6koa da, 

hots, ELGAko batez bestekoa (% 8,7) baino txikiagoa28. 

EAEn, ikasleen ehuneko handiak daude errendimendu-maila ertainetan. 2023ko Ebaluazio Diagnostikoan 

ebaluatutako konpetentzia guztietan (matematika, ingelesa, zientziak, gaztelania eta euskara), ikasleen 

% 50ek baino gehiagok errendimendu-maila ertaina zuten, euskarazko komunikaziorako konpetentzian izan 

ezik (% 33,6 konpetentzia horretan). Proba horretan lortutako puntuaziorik handienen eta txikienen arteko 

aldeak handiagotu egin dira azken urteetan, batez ere DBHn. Aldeak areagotu egiten dira ikastetxearen maila 

sozioekonomiko eta kulturalaren arabera. Oro har, bertako ikasleek atzerritar jatorriko ikasleek baino 

emaitza hobeak lortu dituzte Ebaluazio Diagnostikoan, azken urteetan aldeak murriztu egin badira ere. 

2022. urtean egindako Ebaluazio Diagnostikoan, ikasle elebidunak % 60,6 ziren Lehen Hezkuntzako 6. mailan, 

eta % 71,8 DBHko 4. mailan. Gainera, ‘maila handiko ikasle elebidun orekatuak’29 % 8,5 ziren Lehen 

Hezkuntzako 6. mailan, eta % 9,3 DBHko 4. mailan. 

Lehen Hezkuntzako 6. mailako atzerritar jatorriko ikasle elebidunen ehunekoa % 22 ingurukoa izan zen 

(% 19,2koa DBHko 4. mailan), eta hizkuntza nagusi gisa euskara zuten elebidunak edo maila handiko elebidun 

orekatuak % 6,2 izan ziren (% 5,3 DBHn). Euskaraz zein gaztelaniaz gai ez diren (hasierako maila gainditzen ez 

 
24 Eskola-uzte goiztiarrak gehienez DBHko lehen etapa amaitu duten 18-24 urteko gazteak biltzen ditu. 
25 Hezkuntza-etapa hori arrakastaz amaitu duten eta DBHko graduatu-titulua lortzeko proposatuta dauden (adina edozein izanik ere) ikasleen eta 

etapa horretako azken ikasturtea hasteko “adin teorikoa” (15 urte) duten pertsona guztien arteko erlazioa. 
26 Beren adinerako ikasturte teoriko egokian matrikulatuta dauden ikasleen eta adin horretako biztanleen arteko erlazioa. 
27 Gizarte- eta lan-bizitzan beren adineko gainerako pertsonen aukera berekin txertatzeko bezain trebeak ez direla adierazten du. 
28 Maila txikia (1 eta 1 baino txikiagoa); maila ertaina (2-3); maila handia (4) eta bikaintasun-maila (5- 6). PISA txostena. 2022. 
29 Ikasle horiek maila orekatua dute bi hizkuntza ofizialetan, eta maila aurreratua lortu dute bietan. Beraz, euskarazko komunikaziorako 

konpetentzian zein gaztelaniazkoan errendimendurik handiena duen kolektiboa da. 

duten) ikasleen ehunekoa % 18,9tik % 16,75era jaitsi da azken bi urteetan (DBHko 4. mailan % 16 ingurukoa 

da). 

↑ Aurkibidea 

5.2 Testuinguru orokorraren ondoriozko hezkuntza-erronka nagusiak  

Hezkuntzaren bitartez, haurrek eta nerabeek beren nortasuna garatzen dute eta helduaroan aukera gehiago 

izatea ahalbidetuko dieten konpetentzia pertsonalak eta sozialak eskuratzen dituzte. Beraz, hezkuntzak 

eragin handia du banako bakoitzaren zein gizarte osoaren garapenean. 

Hezkuntzaren helbururik erakargarrienetako bat (eta erantzukizunik handienekoa) ikasleak ikasteko 

prozesuaren zein garapen integralaren protagonista bihurtzea da, baita ikasleak motibatzea ere, gizarte-, 

lanbide- eta ingurumen-betebeharrei aurre egiteko prestatu ahal izan daitezen. Hezkuntzaren xedea da XXI. 

mendeak dakartzan erronkak gainditzeko funtsezko zeregina beteko duten eta, horren ondorioz, egungo 

testuinguruetan egin beharreko eraldaketetan aktiboki parte hartuko duten pertsonak prestatzea. Hori dela 

eta, testuinguru orokorra baldintzatzen duten erronkek zuzenean hartzen dute eraginpean hezkuntza-

esparrua, eta bidezko erantzunak eman behar ditu esparru horrek.  

Duela zenbait hamarkadaz geroztik agertu diren erronkarik agerikoenetako bat joera soziodemografikoaren 

aldaketa da. Aldaketa horren ezaugarri bereizgarriak biztanleriaren zahartzea eta jaiotza-tasa txikia dira. 

1981etik 2021era bitarte, 85 urteko eta gehiagoko biztanleen kopurua boskoiztu egin zen, eta biztanle 

guztien % 4,1 izatera iritsi ziren30. 2023. urtean, jaiotza-tasa mila biztanleko 6,1 jaiotzakoa izan zen, 12 urte 

lehenago baino 3,3 puntu txikiagoa31. Horrek, alde batetik, matrikulazioen kopurua jaistea dakar, eta, 

bestetik, eta aurrekoaren ondorioz, baliabide publikoak eta ikastetxea zuzentzen duten taldeak 

berrantolatzea. Era berean, bizi-itxaropena luzatzearen ondorioz, gero eta beharrezkoagoa izango da bizitza 

osoko ikaskuntzari erreparatzea. 

Maila globalean gertatzen diren migrazio-mugimenduek atzerriko biztanleen kopuruak gora egitea eragin 

dute EAEn. Biztanle horiek eremu formaletan zein egunerokoetan txertatu dira, eta, horren ondorioz, gora 

egin dute atzerritar jatorriko gurasoak dituzten eta gure hezkuntza-sistemako etapa guztietan ikasten duten 

seme-alaben jaiotzek. 2024ko datuen arabera, EAEko biztanle atzerritarrak guztien % 9,9 dira, eta tasa hori 

2010ekoa baino 3,3 puntu handiagoa da32. 

Gure gizartearen aniztasuna handitu egin da, sinesmenei eta kulturei dagokienez ez ezik, sexu-identitateei, 

familia-ereduei, sexu-orientabideei, iritziei, gaitasun eta konpetentziei eta abarri dagokienez ere bai. 

Errealitate horrek agerian utzi du beharrezkoa dela ikastetxeen kudeaketa eta plangintza gero eta 

askotarikoagoak diren errealitateetara egokitzeari begira planteatzea, ekitatearen, inklusioaren eta 

bizikidetza positiboaren printzipioei jarraikiz. Beharrezkoa da askotariko ikasleentzako kalitateko hezkuntza-

aukerak bermatzea eta aniztasunarekiko errespetuzko eta tolerantziazko jarrera positiboa garatzea, gizarte 

kohesionatu eta solidario bat eraikitzea ahalbidetuko duena.  

Bestalde, duela gutxi egindako azterlan batzuek33islatzen dutenez, EAEko 15-30 urteko gazteen ehuneko 

esanguratsu batek adierazi du bere ingurunean indarkeria mota jakin batzuk daudela: % 24,1ek adierazi du 

 
30 Iturria: Eustat. Panorama demografikoa 2022. 
31 Iturria: Eustat. Jaiotzen estatistika. 
32 Iturria: Eustat. Biztanleen Udal Estatistika. 
33 Iturria: Gazteen Euskal Behatokia (2022): Euskadiko gazteek indarkeriari buruz duten pertzepzioa. Bilbo: Gazteen Euskal Behatokia. 

genero-indarkeria oso zabalduta dagoela gazteengan, % 22,2k gauza bera uste du indarkeria homofoboari 

dagokionez, eta % 16,8k adierazi du indarkeria arrazistaren agerpena handia dela. 

Haurren eta nerabeen aurkako indarkeria mota orori aurre egiteko arau-esparruen garapenak nahitaez bete 

beharreko aginduak ekarri ditu, hala nola ikastetxeak pertsona guztientzako gune seguruak direla bermatzea 

eta biktimen kaltea eta berbiktimizazioa txikiagotzeko prebentzioko, detekzio goiztiarreko eta esku hartzeko 

protokolo eraginkorrak abiaraztea. 

Urrats garrantzitsuak egin badira eta genero-desberdintasunen inpaktuarekiko sentsibilizazioa handiagoa 

bada ere, oraindik bide luzea geratzen da emakumeen eta gizonen benetako berdintasuna lortzeko. Datuek 

erakusten dutenez, sexismoak bere horretan jarraitzen du gure gizartean, eta bizi-proiektuek generoari 

lotuta jarraitzen dute. Txiki-txikitatik neskak eta mutilak bereiz sozializatzen jarraitzen dugunez gero, genero-

arrakalak bere horretan dirau prestakuntza-ibilbideak aukeratzean, eta horrek baldintzatu egiten du gero lan-

esparruko segregazioa, soldata-arrakala eta abar. 2022-2023 ikasturtean, zientziari, ingeniaritzari eta 

arkitekturari lotutako ikasketetan matrikulatutako pertsonen % 34,1 baino ez ziren emakumeak. Era berean, 

osasun-zientzien adarreko graduetan matrikulatutako gizonak % 23,8 baino ez ziren34. 

Hori dela eta, funtsezkoa da hezkidetza-eredu bat orokortu dadin lortzea. Eredu horrek modu integralean 

landuko du generoan oinarritutako diskriminazioen desagerraraztea, eta nesken ahalduntzea eta mutilen 

kontzientziazioa eta inplikazioa sustatuko ditu, berdintasunaren aldeko aldaketa-eragileak izan daitezen. Era 

berean, kontuan hartu behar da nesken eta emakumeen aurkako indarkeria matxista desberdintasunaren 

adierazgarririk muturrekoena dela. Hortaz, berdintasuna sustatzea indarkeria mota horri aurrea hartzeko 

modu bat da. 

Azken urteetan, ikasleen ongizateak eta garapen integralak gero eta garrantzi handiagoa hartu dute 

hezkuntzaren esparruan, alderdi psikologikoa, emozionala, afektiboa eta soziala barnean hartuta. Euskal 

Hezkuntza Sistemak bere gain hartu du erronka hori, eta ikastetxeetan ongizate sozioemozionala sustatzera, 

arrisku-egoerak prebenitzera eta bizikidetza positiboa sendotzera zuzendutako neurri zehatzak hartu ditu. 

Errealitate horrek berretsi egin du ikastetxeak, beste gizarte- eta osasun-eragile batzuekin lankidetzan, 

ikasleak beren ongizate emozionala, emozioen kudeaketa eta pertsonen arteko harreman osasungarrien 

garapena erraztera bideratutako tresnez hornitzeko egiten ari diren lanean aurrera egiten jarraitzeko 

beharra. 

Ildo horretan, Euskal Hezkuntza Sistemak hainbat estrategia inplementatu ditu, hala nola hezkuntza 

emozionaleko programak, detekzio eta esku-hartze goiztiarreko protokoloak, irakasleentzako prestakuntza 

espezifikoa eta osasun- eta gizarte-esparruarekin koordinatzeko ekintzak. Dena dela, ezinbestekoa da 

jarduketa-ildo horiek indartzen jarraitzea, ikastetxe guztiak segurtasuna eta laguntza ematen duten 

inguruneak direla eta bertan ikasleen ongizatea lehentasunezkoa dela bermatzeko. 

Eskuragarri dauden azken datuen arabera35, EAEko mantentze-pobreziaren egoerak hobekuntza 

esanguratsua izan du 2020. urtearekin alderatuta (kontuan hartu behar da aldi horretan COVID-19aren 

pandemiak izan zuen inpaktu sozioekonomiko handia). 2022an, biztanleen % 7,3 zeuden mantentze-pobrezia 

jasateko arriskuan (158.869 pertsona); hau da, oinarrizko beharrei erantzuteko diru-sarrera nahikoak ez 

zituzten familietan bizi ziren. Zifra hori 2020. urtean erregistratutakoa baino txikiagoa da (174.176 pertsona 

urte horretan), eta, beraz, bilakaera positibo bat gertatu da 2020-2022 biurtekoan. 

 
34 Iturria: Eustat. Unibertsitatearen estatistika. 
35 Iturria: Eusko Jaurlaritzako Berdintasun, Justizia eta Gizarte Politiketako Sailaren Estatistika Organo Espezifikoa. Gizarte-beharren inkesta 2022. 
EPDS modulua - Pobrezia. 

Mantentze-pobrezia jasateko arriskuaren beherakada bereziki nabarmena izan da biztanle-talde zaurgarri 

batzuetan. 15 urtetik beherako pertsonen kasuan, pobrezia-mota hori jasaten duten pertsonen ehunekoa 

% 13,6tik % 10,5era jaitsi da 2020tik 2022ra bitartean. Era berean, arriskua % 12,7tik % 9,1era murriztu da 

2020tik 2022ra bitartean adingabeak dituzten familietan, eta % 11tik % 10,3ra emakumeak buru diren 

familietan. Bereziki azpimarragarria da atzerritar jatorriko pertsonen kasuan izan den beherakada (% 41,9 

2020an eta %25,4 2022an), baita lehen mailako ikasketak egin dituzten pertsonen kasuan izan dena ere 

(% 13,1tik % 10,4ra jaitsi da). 

Egindako aurrerapenak gorabehera, guraso bakarreko familien kasuan gora egin du zertxobait mantentze-

pobrezia jasateko arriskua (% 18,6tik % 19,2ra 2020tik 2022ra bitartean). Bestalde, ongizaterik ez izateko 

arriskua, gutxieneko bizi-mailari eusteko beharrezkoak diren gastuak ordaintzeko diru-sarreren urritasuna 

neurtzen duena, handiagotu egin da oro har, eta % 19,6tik % 22,3ra igo da 2020tik 2022ra bitartean. 

Egoera horren aurrean, Euskal Hezkuntza Sistemak sendotu egin du ekitatearen printzipioarekiko 

konpromisoa, ikasleen testuinguru sozioekonomikoak edo kulturalak haien errendimendu akademikoan eta 

garapen integralean ahalik eta eraginik txikiena izango duela ziurtatzeko. Horretarako, hainbat ekimen jarri 

dira abian, eta, haien artean, “Eskola Denontzat” programa. Programa horretan, unibertsitatez kanpoko 

beken eta jantoki- eta garraio-zerbitzu osagarrien inguruko politika lantzen da, eta ikasle guztien aukera-

berdintasuna bermatzera bideratutako 137 milioi euroko inbertsioa egin da. 

Gainera, 168 milioi euroko inbertsioa duen “Hezkuntza Eraiki 2030” estrategiaren barruan, egitura-

hobekuntzak bultzatzen ari dira hezkuntza-sistema sendotzeko eta inor atzean geratuko ez dela bermatzeko. 

Horrez gain, funtsezko konpetentzia batzuei (matematikari eta irakurmenari) lotuta eta Lehen Hezkuntzako 

3. eta 4. mailetako ikasleei zuzenduta dauden hezkuntza indartzeko programa berriak 24.000 ikaslek baino 

gehiagok baliatu dituzte dagoeneko.  

Era berean, jatorri sozioekonomikoaren eta migrazio-jatorriaren araberako eskola-segregazioa murrizteko 

neurriak hartu dira, ikasle zaurgarrientzako plazak erreserbatzea eta konplexutasun handiko 

ikastetxeetarako programak indartzea barne. 

Bestalde, Hezkuntza Emaitzak Hobetzeko Estrategia Integralaren barruan, ikasleen arreta pertsonalizatua 

eskaintzen da bikoizketen, errefortzuko irakasleen eta baterako irakaskuntzaren bidez, baita irakasleentzako 

prestakuntza espezifikoa ere, irakaskuntza-metodologiak optimizatzeko. 

Baliabideak esleitzeaz gain, elkartasunean eta justizia sozialean heztea funtsezkoa da ekitatearekin 

konprometitutako hezkuntza-komunitate bat eraikitzeko. Euskal Hezkuntza Sistemak zaurgarritasun-

egoeran dauden pertsonak identifikatzeko eta haiei ikusgarritasuna eta laguntza emateko erreferentziazko 

gune gisa jarduten jarraitu dezake eta jarraitu behar du, eta zaintzaren eta gizarte-erantzukidetasunaren 

kultura sustatu behar du. 

Euskal Hezkuntza Sistemak ingurumen-jasangarritasunarekiko konpromisoa areagotzeko erronkari egin 

behar dio aurre, eta ingurumen-hezkuntza modu eraginkorragoan txertatu behar du hezkuntza-maila 

guztietan. Ekimen nabarmenak badaude ere (hala nola Eskola Agenda 2030, ikastetxeetan 

jasangarritasunaren kultura bultzatzen eta hezkuntza-komunitatearen —eta, bereziki, ikasleen— parte-

hartze aktiboa sustatzen duena, eta 2030erako Euskadiko Jasangarritasunerako Hezkuntza Estrategia, 

ingurumen-arazoei aurre egiteko konpetentzia-ikaskuntzan oinarritutako metodologiak berritu eta garatzeko 

helburua duena), beharrezkoa da ekintza horiek zabaltzea eta sakontzea. 

Erronka da ikastetxe guztiek beren curriculumetan jasangarritasunerako hezkuntza zeharka txertatzen dutela 

ziurtatzea, ikasleengan arazo konplexuak baliabide-efizientziarekin konpontzera bideratutako ikerketa eta 

berrikuntzarako konpetentziak sustatzeko. Gainera, irakasleen prestakuntza sendotu behar da kontzientzia 

ekologikoa eta ingurunearekiko benetako konpromisoa sustatuko dituzten metodologia aktibo eta 

inklusiboetan. 

Horretarako, funtsezkoa da dauden programak finkatzea, jasangarritasuna eskola-kulturan txertatuko duten 

estrategia berriak garatzea eta hezkuntza-komunitate osoa etorkizun jasangarriago baten eraikuntzan 

inplikatzea. 

Euskadiko hezkuntza-erronka herritartasun aktiborako eta bizikidetza demokratikorako hezkuntza indartzea 

da, ikasleek, ezagutzak eskuratzeaz gain, eguneroko bizitzan aplikatuko dituztela ziurtatu ahal izan dadin. 

Herritartasunerako Konpetentziak (HK) giza eskubideetan, jasangarritasunean eta gizarte-kohesioan 

oinarritutako herritartasun arduratsua sustatzen du, baina funtsezkoa da ikastetxeetan printzipio horiek 

praktikan jartzea. 

Programa batzuek balio demokratikoak eta ikasleen parte-hartzea sustatzen dituzte, baina eztabaida kritikoa, 

gatazkak elkarrizketaren bidez konpontzeko aukera eta erabakiak batera hartzeko aukera bultzatuko dituzten 

metodologiak indartu behar dira. Herritartasunerako hezkuntza ikastetxeetan bizi behar da, ikasleek 

gizartean aktiboki parte hartuko dutela bermatzeko.  

Euskal Hezkuntza Sistemaren ardatz nagusia euskaraz trebeak izango diren ikasleen garapena da, eta 

euskara irakaskuntzan komunikazio-hizkuntza izango dela eta eguneroko bizitzan erabiliko dela bermatuko 

da. Helburu hori atzerriko hizkuntzak ere sustatzen dituen eredu eleaniztun baten barruan kokatuta dago, 

ikasleak ingurune globalizatuan moldatu ahal izan daitezen, hizkuntza-identitate propioa galdu gabe. 

Azken hamarkadetan, aurrerapen esanguratsuak egin dira euskararen irakaskuntzan. 2021. urtean, 16-24 

urteko biztanleen % 74,5 euskaldunak ziren, eta ehuneko hori 1991koaren hirukoitza da ia (% 25 urte 

horretan)36. Hala ere, erronka, ikasleek euskara jakitea ez ezik, hezkuntza-, gizarte- eta lanbide-

testuinguruetan eraginkortasunez erabiltzea ere bada. Gazte euskaldunen % 49,2k familia-esparrutik kanpo 

ikasi dute hizkuntza, askotan euskararen presentzia urria den inguruneetan, eta horrek agerian uzten du 

euskara gizartean erabil dadin sustatzeko estrategiak indartzen jarraitu behar dela. 

Euskal Hezkuntza Sistemaren erronka da ikasle guztiek euskara edozein esparrutan (testuinguru 

soziolinguistikoa edozein izanik ere) normaltasunez erabiltzeko konpetentzia nahikoa lortuko dutela 

bermatzen jarraitzea. Horretarako, funtsezkoa da euskarari zeregin nagusia emango dion eta, aldi berean, 

ikasleei beste hizkuntza batzuetan konpetentzia aurreratuak eskuratzea ahalbidetuko dien irakaskuntza bat 

sendotzea. Ildo horretan, hezkuntza-sistemak ingurune bakoitzaren errealitate soziolinguistikora egokitzen 

jarraitu behar du, eta ezein ikaslek hizkuntza-oztopoen ondorioz aukera akademiko, profesional edo sozialak 

mugatuta ez dituela ziurtatu behar du. 

Iraultza teknologikoa abiadura handian eraldatzen ari da hezkuntza, eta Euskal Hezkuntza Sistemak 

estrategikoki landu beharreko aukerak eta erronkak sortzen ditu. Digitalizazioak aurrerapen esanguratsua 

izan du, baina teknologia eskuragarri izateak ez du berez bermatzen kalitateko hezkuntza digitala. Erronka 

ikasleengan konpetentzia digital aurreratuak garatzea da, etengabe aldatzen ari den ingurune digitalean 

autonomiaz moldatzeko aukera izan dezaten eta aukera akademikoetan eta lan-aukeretan eragina duten 

arrakalak murriztu daitezen. 

 
36 Iturria: Eusko Jaurlaritza. VII. Inkesta Soziolinguistikoa. 2021. 

Horretarako, ez da nahikoa azpiegitura digitala hobetzea. Aitzitik, funtsezkoa da irakasleek metodologia 

digitaletan, adimen artifizialean eta baliabide interaktiboetan behar duten prestakuntza sendotzea. Gainera, 

hezkuntza digitalak alderdi teknikotik haratago joan behar du, eta teknologiak gizartean duen eraginari 

buruzko pentsamendu kritikoa eta etikoa sustatu behar du. Adimen artifiziala, pribatutasun digitala eta 

datuen kudeaketa funtsezkoak dira mundu digitalizatuan herritar arduratsuak prestatzeko. 

Euskal Hezkuntza Sistemak eraldatzen ari den lan-merkatura egokitu behar du. Merkatu horretan, iraultza 

teknologikoak, globalizazioak eta digitalizazioak enplegagarritasunerako beharrezkoak diren konpetentziak 

birdefinitzen dituzte. Horretarako, funtsezkoa da STEAM konpetentzien inguruko prestakuntza, bizitza osoko 

ikaskuntza eta orientazio akademiko eta profesionala indartzea eta ikasleek beren ikasketak euskal enpresa- 

eta industria-ehunean sortzen diren eskariekin lotuko dituztela ziurtatzea. 

Hezkuntzak malgua eta aldaketetara bizkor egokitzeko modukoa izan behar du. Horretarako, curriculumak 

berrikusi, metodologiak berritu eta ikasle guztiak etorkizuneko erronketarako prestatuko dituen eredu 

inklusibo bat bermatu behar du. Gainera, unibertsitateekiko, lanbide-heziketarekiko, enpresekiko eta 

administrazioekiko lankidetza sendotzea funtsezkoa da hezkuntza errealitate sozioekonomikoarekin lotzeko 

eta, era horretan, lan-mundurako trantsizioa errazteko eta herritar aktiboak eta konprometituak sustatzeko. 

↑ Aurkibidea 

6. BALIOAK ETA PRINTZIPIOAK  

Atal honetan, plan honen inplementazioa bideratu behar duten balioak eta printzipioak jasotzen dira, eta bat 

datoz Autonomia Erkidegoko Hezkuntzaren Legean (17/2023 Legea, abenduaren 21ekoa) jasotakoekin. Haiek 

guztiak bat datoz EAE eraginpean hartzen duten eta hezkuntza-esparruko esku-hartzea arautzen duten 

indarreko arau-esparruekin, baita haurren eta nerabeen eskubideen sustapenari erreparatzen dioten beste 

esparru batzuekin ere.  

Balioak zein printzipioak gure hezkuntza-sistemaren bi funtsetan oinarrituta daude:  

 

• Haur eta nerabe guztien hezkuntzarako eskubidea eta haien nortasunaren 

eta konpetentzien erabateko garapena babestea. Horretarako, hezkuntza-

baliabideak generoan, jatorri etnikoan, gaitasunean, erlijioan edo beste 

edozein inguruabarretan oinarritutako inolako diskriminaziorik gabe 

eskuratzeko aukera ziurtatu behar da.  

 

• Sistema ikasleen garapen pertsonal eta sozialera bideratzea, haien 

beharrek lehentasuna izan behar dutela kontuan hartuta.  

Gainera, hezkuntza-jarduera bideratzeko garaian euskal hezkuntza-sistemaren hiru balioei erreparatzera 

bultzatzen dute egungo erronkek. Balio horiek izatea, jakitea eta elkarrekin bizitzea dira, eta adierazitako 

17/2023 Legearen 4. artikuluan jasota daude. 

- Izatea: izateari erreparatzeak esan nahi du pertsonek beren kabuz pentsatu behar dutela (autonomia, 

erantzukizuna...), haien autoestimua indartu behar dela, ahalegin pertsonalaren kultura sustatu behar 

dela, besteekiko jarrera positiboak garatu behar dituztela (errespetua, enpatia...) eta balioetan prestatu 

behar dutela (bizikidetza, elkartasuna, ingurumen-jasangarritasuna, jasangarritasun ekonomikoa eta 

soziala, zaintzaren etika...). 

- Jakitea: jakiteari erreparatzeak esan nahi du ezagutzarekiko estimazioa eta gogobetetasuna sustatu 

behar direla, aurkikuntza eta ikaskuntza estimulatu behar direla eta ikasleak irakaskuntzaren 

protagonistak direla bermatu behar dela. Era berean, kultura zientifikoa eta ahalduntze teknologikoa 

sustatzea eta teknologien aplikazio etikoa eta arduratsua bermatzea dakar.  

- Elkarrekin bizitzea: elkarrekin bizitzeari erreparatzeak esan nahi du desberdinen arteko harremanak 

eskaintzen dituen aukeren garrantzia azpimarratu behar dela eta elkarrizketa, errespetua eta abar 

sustatu behar direla. Era berean, pertsonak komuna denaz zein publikoa denaz eta naturaren zaintzaz 

kezkatzea dakar, jasangarritasunari eta elkartasunari begira. Gainera, euskararen (identitate-baliabide 

gisa) eta atzerriko hizkuntzen (gero eta globalizatuago dagoen ingurunean giza garapenerako eta 

garapen sozial eta ekonomikorako baliabide gisa) erabilera sustatzea dakar.  

Ikasleak sistemaren erdigunean jartzea diogunean, hezkuntza-komunitatearen jarduera BALIOETAN 

oinarritutako prestakuntza integral eta malgu bat bultzatzera bideratu behar dela esan nahi dugu. 

Prestakuntza horrek kalitateko hezkuntza-aukerak bermatuko dizkie askotariko ikasleei, askotariko 

sinesmen, gaitasun eta konpetentzien aurrean errespetuzko eta tolerantziazko jarrera positiboa garatu 

dezaten. Halaber, bizitza pertsonal eta sozial betea izaten eta gizarte kohesionatu eta solidario bat eraikitzen 

1. 

lagunduko du. 

Euskal Autonomia Erkidegoko Hezkuntzaren Legearen (17/2023 Legea, abenduaren 21ekoa) arabera, 

“Balioak haurtzarotik lantzen ez dituen gizarte bat porrot egitera kondenatuta dago. Balioak, alde batetik, 

hezkuntza-sistemaren zutabeak dira, eta, bestetik, itsasargia ere badira, hau da, pertsona ikastetxeko bizitzan 

eta gizartean behar bezala txertatzeko, bai eta gainerako herritarrekiko elkarreraginean jarduteko gidariak 

ere”. 

Euskal hezkuntza-sistemaren printzipioak, Legearen 3. artikuluan jasoak, gizarte demokratiko aurreratu bati 

dagozkionak izango dira, eta lagungarriak izango dira euskal gizarte kohesionatuago baterako eraldaketa 

soziala sustatzeko. Gizarte horrek aniztasuna errespetatuko du, indarkeria gaitzetsiko du, emakumeen eta 

gizonen arteko berdintasuna bermatuko du, inklusiboa eta ekitatiboa izango da, euskal kultura zainduko du, 

garapen jasangarriarekin konprometituko da, aktiboki hartuko du parte, pertsonen osasunari eta ongizate 

sozioemozionalari erreparatuko die, eta bizikidetza ikastetxe guztien funtsezko zutabe bihurtuko du. 

Balio horietako batzuk nabarmenduko ditugu: 

 

• Aniztasunarekiko errespetua eta gizarte kohesioa sustatzea pluraltasuna, pentsatzeko askatasuna, 

sinesmenak eta kulturak errespetatzearekin (ikastetxeen barruan eta kanpoan), tolerantziaz 

jardutearekin eta giza eskubideak bermatzearekin lotuta dago. 

• Indarkeriaren gaitzespena sustatzea ikastetxeen barruko zein kanpoko bizikidetza positiboarekin eta 

eskola pertsona guztientzako leku segurua dela ziurtatzearekin lotuta dago.  

• Emakumeen eta gizonen berdintasuna eta hezkidetza-eskola baten eredua sustatzea generoan 

oinarritutako aurreiritzi eta estereotipoak gainditzearekin eta hezkuntzari lotutako aukera-

berdintasun erreala zailtzen duten oztopoak kentzearekin lotuta dago. Halaber, ikastetxeen barruan 

zein ikastetxeetatik kanpo gertatzen den emakumeen aurkako indarkeria matxistaren 

prebentzioarekin lotuta dago. 

• Gizarte inklusiboagoa sustatzeko, beharrezkoa da zaurgarritasun bereziko egoeran dauden 

pertsonak identifikatu eta ezagutzeko ahalmena azpimarratzea, bazterketari, marjinazioari eta 

desberdintasun-mota guztiei aurre egitea eta elkartasuna eta justizia sozialeko beste ekintza batzuk 

sustatzea, ikastetxeen barruan zein ikastetxeetatik kanpo. Era berean, ekitatea sustatzeak ikasle 

guztien aukera-berdintasuna ziurtatzen du. 

• Euskal kultura zaintzea euskal kulturaren ezagutza sustatzearekin eta beharrezkoa den hizkuntza-

konpetentzia (ikastetxeen barruan zein ikastetxeetatik kanpo euskara identitate-baliabide eta 

ondare immaterial gisa erabiltzea barnean hartuta) lortzearekin lotuta dago. 

• Garapen jasangarriarekiko konpromisoa sustatzea ingurunearen garapenarekiko (eta, bereziki, 

planetaren etorkizunarekiko) konpromisoa erraztuko duen jarrera aktiboa eta kritikoa sustatzearekin 

lotuta dago, jasangarritasunaren ikuspegitik: ingurumena errespetatzea eta zaintzea, modu 

arduratsu eta jasangarrian kontsumitzea eta abar. 

• Parte-hartze sozial aktiboa sustatzea ikasleak prestatzearekin lotuta dago, komuna denarekin eta 

publikoa denarekin duten erantzukidetasunaz jabetu daitezen eta herritartasuna bete-betean 

baliatzeko eta gizartean aktiboki txertatzeko aukera garatu dezaten. 

• Ikasleen osasun eta ongizate sozioemozionala sustatzea konpetentzia sozioemozionalak 

garatzearekin, ohitura osasungarriak sortzearekin, nutrizio orekatua eta arduratsua sustatzearekin 

eta jarduera fisikoarekin eta kirolarekin (egokitua barne) lotuta dago. Era berean, bizikidetza 

positiboa funtsezko zutabea da ikastetxe seguruak eta indarkeriarik gabeak lortzeko. 

Bestalde, sistemaren kudeaketa- eta antolamendu-ereduaren oinarri izan behar duten hainbat PRINTZIPIO 

aurkeztuko ditugu. 

 

• Euskal Eskola Publikoaren protagonismoa, ikasle guztiei Hezkuntza Sistemarako sarbide unibertsala 

bermatzen dien oinarrizko erreferente gisa. 

• Doako irakaskuntza funts publikoekin finantzatutako ikastetxeetan.   

• Irakaskuntza-askatasuna eta ikastetxea aukeratzeko askatasuna, eta ikasleen kontzientzia-

askatasunaren zaintza, pluraltasunean oinarritutako hezkuntza baten barruan. 

• Eskolatze inklusiboa eta orekatua, bizikidetza eta gizarte-kohesio handiagoa bultzatuko duena eta 

ikasleak sartzeko eta onartzeko berme-mekanismoak garatuko dituena. 

• Zuzendaritza-taldeek ikastetxeen hezkuntza-lidergoan eta irakasle-funtzioan betetzen duten 

zeregin nagusia, hezkuntzaren kalitatearen funtsezko faktore gisa. 

• Euskal ikastetxeen autonomia, legean jasotako baldintzetan. 

• Irakasleek eta hezkuntza-arloko gainerako langileek betetzen duten irakaslanaren aitorpen soziala, 

haien zeregina eta rola babestearen eta haien jardunerako baldintza egokiak bermatzearen bidez. 

• Familien inplikazioa, balioak partekatu eta parte-hartzea sustatuko duen hezkuntza-komunitate bat 

lortzeko. 

• Bizitza osoko ikaskuntzaren sustapena. 

• Jakintzak uztartuko dituen hezkuntza-eredua, kultura zientifikoa, giza zientziak, arteak eta 

teknologia behar bezala uztartuko dituena eta jakintzaren bidez sormena, talentua, ekimen 

pertsonala eta espiritu ekintzailea garatuko dituena. 

• Hezkidetza-eskolaren eredua, pertsonen garapen integrala (generoaren araberako estereotipoak 

eta rolak alde batera utzita) eta diskriminazio eta indarkeria mota ororen gaitzespena sustatuko 

dituena. 

• Hezkuntza-sistema eleaniztuna, euskara eta euskal kultura ardatz hartuta. Horretarako, ikasle 

eleaniztunen garapen eraginkorrerako esparru propio bat egituratu behar da. 

• Ebaluazioaren kultura, kalitateko eta bikaintasuneko hezkuntza baten oinarri gisa. Ikasleen 

konpetentzien araberako ebaluazio integralerako esparru propioa, prozesuetan eta baliabideetan 

etengabeko hobekuntza sustatzera eta sistema autonomoago, efizienteago eta eraginkorrago 

batean aurrera egitera bideratua. 

Horiez gain, zehazkiago irakatsi eta ikasteko prozesuen orientazioarekin lotuta dauden beste PRINTZIPIO 

inspiratzaile batzuk daude: 

 

• Ahalegin indibiduala eta talde-lana eta lankidetza-lana, bikaintasun-hezkuntza baten esparruan. 

• Digitalizazio etikoa eta arduratsua (aukera-berdintasuna eta pribatutasunerako eta ahalduntze 

digitalerako eskubidea).  

• Hezkuntza berritzailea eta malgua (unean uneko beharretara egokitzea), erronka berriei 

erantzuteko ahalmena duena (interkonektatutako gizartea, ezagutzan oinarritua…). 

• Etapa bakoitzera egokitutako metodologia didaktikoen eta baliabide teknologikoen konbinazioa 

(jakintzaren edo ezagutzaren eta trebetasunen garapena, proiektuen edo hezkuntza-berrikuntzako 

beste modalitate batzuen bidez). 

• Ikasleak beren ikaskuntzaren subjektu aktibo eta protagonista gisa (irizpide propioa, ikuspegi 

kritikoa, ahalduntzea, autonomia, konpetentzien araberako hezkuntza, prestakuntza-

autokudeaketa, trebetasunen erabilera hasierako ezagutzetan oinarrituta…).  

• Babes pertsonalizatuko sistema, adin-tarteen, etapen eta irakaskuntzen arabera hezkuntza-

zereginetan jardutean ikasleen arreta eta kontzentrazioa garatu eta estimulatuko dituena. 

• Familiek eta hezkuntza-eragileek irakatsi eta ikasteko prozesuan duten erantzukidetasunaren 

sustapena, udalen eta beste instantzia eta entitate batzuen laguntzarekin eta haiekiko 

lankidetzarekin. 

Planean inplikatutako eragile guztiek, beren eskumenen eta funtzioen esparruan, balio eta printzipio horiek 

ezagutzen dituztela eta beren esparru eta jarduketetan sistematikoki eta behar bezala aplikatzen dituztela 

zaintzeko erantzukidetasuna izango dute. Gainera, ikastetxeen hezkuntza-proiektuetan, irakasteko 

metodologietan, irakasleen eta Hezkuntza Sistemako profesional guztien jardueran eta ikastetxe guztien 

dokumentu estrategikoetan txertatuko dira.  

7. EUSKAL ESKOLA PUBLIKOA ERALDATZEKO ARDATZ 

ESTRATEGIKOAK ETA HELBURUAK 

Adierazi dugunez, azken urteotan gizarte-aldaketa garrantzitsuak gertatu dira euskal gizartean. Aldaketa 

horiek hezkuntza-sistemarako erronkak eragin dituzte, eta eredu-aldaketa bat eta tresna berriak eskatzen 

dituzte. Tresna berriekin asmatzeko, Euskal Hezkuntza Sistemaren eta Euskal Eskola Publikoaren berezko 

ezaugarriak ezagutu, haien hobekuntza-arloak identifikatu eta indarrak ahal den neurrian aprobetxatu behar 

dira.  

Euskal Autonomia Erkidegoko Hezkuntzaren Legeak (17/2023 Legea, abenduaren 21ekoa) zioen azalpenari 

jarraikiz, “hezkuntza-komunitateak eta euskal gizarteak iritzi partekatu hau dute: aldaketen inpaktua jasotze 

hutsarekin konformatu beharrean, hezkuntzak aukera handia du tresna erabakigarria izateko aldaketa horiek 

hobekuntza itzela ekar dezaten gure gizarteen eraketan”. 

Legearen 26. artikuluak ezartzen duenez, hezkuntza oinarrizko eskubidea da, eta, horregatik, “euskal botere 

publikoen erantzukizuna da sustatzea eta bermatzea hezkuntzarako eskubidea erabat baliatzen dela, 

pertsonen eskura jarrita hezkuntza-sistemarako sarbidea ikasketa eta etapa guztietan, baina batez ere doako 

derrigorrezko hezkuntzan”. Era berean, kalitateko hezkuntza-zerbitzuak eskaintzeko proiektatu behar dituzte 

beren politikak. Zerbitzu horiek inguruneko eraldaketetara eta eskakizunetara egokituko dira etengabe, 

arestian aipatutako printzipioekin bat etorriz.  

Erantzukizun horiek hezkuntza-komunitate osora (ikasleengana eta haien familietara bereziki), gizarte-

eragileengana eta gizarte osora zabaldu behar dira. Izan ere, Euskal Hezkuntza Sistemaren eta, bereziki, 

Euskal Eskola Publikoaren eraldaketari egin beharko diote aurre, herrialde-erronka gisa, herrialdea 

globalizazioaren, aldaketa teknologikoen eta klima-aldaketaren aurkako borrokaren ingurunean eta 

dinamika horiek sortzen dituzten ondorio desitxuratzaileen aurrean (desberdintasuna, genero-arrakala, 

migrazio masiboak eta abar) behar bezala kokatuta egon dadin.  

Testuingurua eta erreferentziazko arau-esparruak kontuan hartuta, 10 ardatz estrategiko identifikatu dira, 

datozen urteetan Euskal Eskola Publikoa eraldatzeko eta ikasle guztiei kalitatezko hezkuntza jasoko dutela 

eta bizitzarako konpetentziak  maila gorenean garatuko dituztela bermatzeko.   

 



 

 

34 

10 ardatz estrategiko horietako bakoitzari dagokionez, eta diagnostikoa kontuan hartuta, planak bultzatuko 

duen eraldaketarekin lortu nahi den egoera adierazten duten 20 helburu orokor identifikatu dira: 

 1. ARDATZA. Lidergo 

pedagogiko partekatua 

• Euskal Eskola Publikoaren ezaugarri komunak eta ikastetxe bakoitzaren autonomia 

modu orekatuan uztartzea, hezkuntza-eredu kohesionatua baina malgua ziurta 

dadin. 

• Zuzendaritza-taldeen lidergo pedagogikoa indartzea, beren funtzioak modu 

efizientean eta eraldatzailean garatu ahal izan ditzaten. 

2. ARDATZA. Hezkuntza-

komunitatea eta 

lankidetza-SAREAK 

• Hezkuntza-komunitate osoa modu aktiboan inplikatzea Euskal Eskola Publikoko 

ikastetxeen hezkuntza-proiektuetan, eta, hala, ikuspegi integrala, inklusiboa eta 

parte-hartzailea bermatzea. 

• Hezkuntza-sistemaren barruan eta kanpoan lankidetza-aliantzak hedatu eta 

finkatzea, eta hezkuntza-helburuen ikuspegi partekatua sustatzea. 

3. ARDATZA. Euskara, 

eleaniztasuna eta 

kultura-aniztasuna 

• Euskaran hizkuntza-konpetentzia egokia bermatzea, haren erabileran sakontzea eta 

euskal kulturaren transmisioa sustatzea. 

• Ikasle guztien komunikazio- eta hizkuntza-konpetentzia garatzea, ikuspegi integral 

eta eleaniztunetik. 

• Eskola-ingurunea aberastea, eta kultura-aniztasuna hezkuntza-

komunitatearentzako aberastasun sozial eta pertsonalerako faktore gisa integratzea 

4. ARDATZA. Irakatsi eta 

ikasteko prozesua 

• Ikasleen ikaskuntza esanguratsua eta konpetentziala bermatzea, planteamendu 

inklusiboetan eta metodologia berritzaileetan oinarrituta egongo dena eta 

etengabeko ikaskuntzaren testuinguru batean garapen pertsonal, akademiko eta 

profesional arrakastatsua ahalbidetuko diena. 

5. ARDATZA. Irakasleak 

eraldaketa-prozesuaren 

ardatz gisa 

• Irakasleek eraldaketarako eta hobekuntzarako hezteko eragile gisa betetzen duten 

funtsezko zeregina aitortzea. 

• Irakasleen konpetentziak sendotzea, kalitateko hezkuntza integrala bermatzeko. 

6. ARDATZA. Hezkuntza-

ekitatea eta hezkuntza-

inklusioa 

• Ikasle guztien aukera-berdintasuna ziurtatzea, eta hezkuntza jasotzeko eta 

konpetentziak garatzeko aukera bermatzea. 

• Eskola inklusiboa lortzea eta, horretarako, aniztasunari eman beharreko erantzuna 

hobetzea. 

7. ARDATZA. Bizikidetza, 

hezkidetza eta ongizate 

sozioemozionala 

• Bizikidetza positiboko eskola-ingurune seguruak eta hezkidetzan oinarrituak 

sustatzea. 

• Ikasleen ongizate eta hezkuntza emozionala sustatzea. 

8. ARDATZA. 

Digitalizazioa eta 

jasangarritasuna 

• Harremanaren, Informazioaren eta Komunikazioaren Teknologiak (HIKT) eskuragarri 

izateko ekitatea eta teknologia horien erabilera arduratsua ziurtatzea, eta ikastetxe 

guztietan eraldaketa digitala sustatzea. 

• Eskolaren barruan zein eskolatik kanpo jasangarritasunaren kultura bultzatzea, 

ikuspegi integral batetik abiatuta. 

9. ARDATZA. 

Nazioartekotzea 

• Ikastetxeetan nazioartekotzea sustatzea, ikasleak mundu plural eta global baterako 

prestatzeko.  

• Euskal Eskola Publikoa nazioarteko testuinguruan kokatzea. 

10. ARDATZA. 

Ebaluazioaren kultura 

eta berrikuntza 

• Ebaluazioaren kultura sistemaren maila eta esparru guztietan bikaintasuna eta 

etengabeko hobekuntza lortzeko tresna gisa sustatzea, kalitateko hezkuntza 

ziurtatzeko. 

• Ikerketan oinarritutako hezkuntza-berrikuntza bultzatzea, irakatsi eta ikasteko 

prozesuak eta emaitza akademikoak hobetzeko. 

Plana egituratzen duten 10 ardatz estrategiko horiek 4 dimentsio handitan taldekatu daitezke:  

• Lehen bi ardatzak erantzukidetasunaren ideiarekin lotuta daude nagusiki.  

• Ondorengo hiru ardatzak bikaintasunarekin edo hezkuntza-arrakastarekin lotu daitezke batez ere.  

• Hurrengo bi ardatzak ekitatearen eta gizarte-kohesioaren sustapenarekin daude lotuta.  

• Eta azken hiru ardatzak etengabeko hobekuntza bilatzearekin eta sistema errealitate aldakorrera 

egokitzearekin daude bereziki lotuta. 

Ardatz bakoitzean, helburu orokorrak ez ezik, hainbat helburu espezifiko ere identifikatu dira. Helburu 

espezifikoak, nolanahi ere, helburu orokorrak lortzeko landu behar diren lan-arloei edo lan-ildoei lotuta 

daude, eta funtsezkotzat hartzen da haietan aurrera egitea. Beste era batean esanda, helburuak lortzeko 

baliabideak dira.  

1. DIMENTSIOA: ERANTZUKIDETASUNA 

ARDATZ 

ESTRATEGIKOA 

HELBURU OROKORRAK HELBURU ESPEZIFIKOAK 

1. Lidergo 

pedagogiko 

partekatua 

1.1. Euskal Eskola Publikoaren ezaugarri 

komunak eta ikastetxe bakoitzaren 

autonomia modu orekatuan uztartzea, 

hezkuntza-eredu kohesionatua baina 

malgua ziurta dadin. 

1.1.1. Ikastetxe guztien antolamendu eta kudeaketa 

pedagogikoan irizpide komunak finkatzea, ikastetxe 

bakoitzaren identitatea errespetatuz. 

1.1.2. Ikastetxe bakoitzak bere hezkuntza-proiektua 

tokiko beharretara egokitu dezan sustatzea, eta 

soluzioek hezkuntza-komunitate osoaren errealitate 

sozial, ekonomiko eta kulturalari erantzuten diotela 

ziurtatzea. 

1.2. Zuzendaritza-taldeen lidergo 

pedagogikoa indartzea, beren funtzioak 

modu efizientean eta eraldatzailean 

garatu ahal izan ditzaten. 

1.2.1. Zuzendaritza-taldeen lana aitortzea eta haien 

zuzendaritza-funtzioa irakatsi eta ikasteko prozesuak 

hobetzera bideratu dadin bultzatzea. 

1.2.2. Hezkuntza-arloko langileen arteko 

erantzukidetasuna bultzatzea, eta, horretarako, 

ikastetxeen barruan kohesioa eta koordinazioa 

ziurtatuko dituen talde-lanaren kultura sustatzea. 

2. Hezkuntza-

komunitatea eta 

lankidetza-sareak 

2.1. Hezkuntza-komunitate osoa modu 

aktiboan inplikatzea Euskal Eskola 

Publikoko ikastetxeen hezkuntza-

proiektuetan, eta, hala, ikuspegi 

integrala, inklusiboa eta parte-

hartzailea bermatzea. 

2.1.1. Barneko eta kanpoko komunikazioa hobetzea, eta, 

horretarako, hezkuntza-komunitate osoa inplikatuko 

duen harreman, informazio eta komunikazioko sistema 

integrala ezartzea. 

2.1.2 Parte-hartze aktiboaren kultura sustatzea, eta 

ikasleen inplikazioa bultzatzea, haur-hezkuntzatik 

bertatik. 

2.1.3 Familien eta ikastetxeen arteko baterako lana 

indartzea, eta zaurgarritasun-egoeran daudenei arreta 

berezia jartzea eta informazio eta orientazio egokia 

eskuratzen dutela ziurtatzea. 

2.2. Hezkuntza-sistemaren barruan eta 

kanpoan lankidetza-aliantzak hedatu 

eta finkatzea, eta hezkuntza-helburuen 

ikuspegi partekatua sustatzea 

2.2.1 Tokiko administrazioekin eta beste sistema 

batzuekin (gizarte-zerbitzuak, osasun-zerbitzuak) eta 

eragileekin elkarlanean aritzeko lankidetza-esparrua 

garatzea, eta, hala, komunitate-ikuspegi integrala 

ziurtatzea. 

2.2.2 Ikastetxeen eta beste eragile batzuen arteko 

lankidetza-sareak sustatzea. 

2. DIMENTSIOA: HEZKUNTZA-BIKAINTASUNA ETA IKASLEEN ARRAKASTA 

ARDATZ 

ESTRATEGIKOA 

HELBURU OROKORRAK HELBURU ESPEZIFIKOAK 

3. Euskara, 

eleaniztasuna eta 

kultura-aniztasuna 

3.1. Euskaran hizkuntza-konpetentzia 

egokia bermatzea, haren erabileran 

sakontzea eta euskal kulturaren 

transmisioa sustatzea. 

3.1.1. Euskal Eskola Publikoko ikastetxe guztietan, 

irakaskuntzarako komunikazio-hizkuntza euskara dela 

ziurtatzea, eta euskararen erabilera sendotzea jardun 

pedagogikoan, eskola-bizitzan eta euskal kultura ikasleei 

zein irakasleei transmititzeko tresna gisa. 

3.1.2 Ikastetxeetan dauden figura profesional guztiek 

euskara ikasi eta erabil dezaten sustatzea, baita 

euskararekiko atxikimendua ere. 

3.1.3 Ikasleen hizkuntza-murgilketa indartzea, eta, 

horretarako, arreta berezia jartzea lehen haurtzaroari 

eta berandu hasten diren ikasleei, metodologia 

berritzaileen eta baliabide espezifikoen bidez. 

3.2. Ikasle guztien komunikazio- eta 

hizkuntza-konpetentzia garatzea, 

ikuspegi integral eta eleaniztunetik. 

3.2.1. Ikastetxe bakoitzaren errealitate soziolinguistikora 

egokitutako hizkuntza-proiektuak diseinatzea eta 

inplementatzea, eta ikasle guztiek hizkuntzetan 

beharrezko konpetentziak garatuko dituztela 

bermatzea, Euskal Hezkuntzaren Legean ezarritako 

mailen arabera. 

3.2.1 Ikuspegi eleaniztuna sustatzea, hizkuntzen arteko 

ikaskuntzen transferentzia erraztuko duten eta zenbait 

hizkuntzatan komunikatzeko konpetentziaren garapena 

indartuko duten estrategia metodologikoen bidez. 

3.3. Eskola-ingurunea aberastea, eta 

kultura-aniztasuna hezkuntza-

komunitatearentzako aberastasun 

sozial eta pertsonalerako faktore gisa 

integratzea. 

3.3.1 Ikasleen hezkuntza, hizkuntza eta kulturaren 

arloko premia bereziei erantzuteko neurri espezifikoak 

sortzea, eta eskola-bizitzan erabat integratzen direla 

ziurtatzea. 

3.3.2 Kulturarteko ikuspegia txertatzen duten 

hezkuntza-proiektuak garatzea, eta pertsonen eta haien 

kulturen aitorpena sustatzea. 

4. Irakatsi eta 

ikasteko prozesua 

4.1. Ikasleen ikaskuntza esanguratsua eta 

konpetentziala bermatzea, 

planteamendu inklusiboetan eta 

metodologia berritzaileetan oinarrituta 

egongo dena eta etengabeko 

ikaskuntzaren testuinguru batean 

garapen pertsonal, akademiko eta 

profesional arrakastatsua ahalbidetuko 

diena. 

4.1.1. Metodologia aktibo eta estrategia didaktiko 

berritzaileak indartzea eta inplementatzea, eta ikasteko 

espazio malguak, erabilera anitzekoak eta 

konpetentzien araberako irakaskuntzara egokituak 

sustatzea. 

4.1.2. Ikasleek beren ikasteko prozesuan aktiboki parte 

hartzeko mekanismoak diseinatu eta finkatzea, eta 

prozesu horren diseinuan, garapenean eta ebaluazioan 

inplikatzen direla ziurtatzea. 

4.1.3. Ibilbide bereko ikastetxeen arteko koordinazio 

pedagogikoa eta curriculum-koordinazioa indartzea, eta 

etapen arteko trantsizio naturalak, koherentzia 

metodologikoa eta ikasleek beren hezkuntza-ibilbidean 

behar duten laguntza bermatzea. 

ARDATZ 

ESTRATEGIKOA 

HELBURU OROKORRAK HELBURU ESPEZIFIKOAK 

5. Irakasleak 

eraldaketa-

prozesuaren ardatz 

gisa 

5.1. Irakasleek eraldaketarako eta 

hobekuntzarako hezteko eragile gisa 

betetzen duten funtsezko zeregina 

aitortzea. 

5.1.1 Irakasleen sarrera-profila zehaztea eta irakasleen 

konpetentzia-esparrua garatzea. 

5.1.2 Irakasle-funtzioa aitortzea eta irakasleen ongizate 

eta garapen profesionala bermatzea. 

5.2. Irakasleen konpetentziak sendotzea, 

kalitateko hezkuntza integrala 

bermatzeko. 

5.2.1 Irakasleen konpetentzia-profilarekin bat etorriko 

den hasierako eta etengabeko prestakuntza bermatzea, 

ikasgelako errealitateak kontuan hartuta.  

5.2.2 Irakasleei beren funtzioak efizientziaz betetzen 

laguntzeko tresnak ematea eta praktika-komunitateak 

sustatzea. 

3. DIMENTSIOA: EKITATEA ETA GIZARTE-KOHESIOA 

ARDATZ 

ESTRATEGIKOA 

HELBURU OROKORRAK HELBURU ESPEZIFIKOAK 

6. Hezkuntza-

ekitatea eta 

hezkuntza-

inklusioa 

6.1. Ikasle guztien aukera-berdintasuna 

ziurtatzea, eta hezkuntza jasotzeko eta 

konpetentziak garatzeko aukera 

bermatzea. 

6.1.1 Ikasle guztiek hezkuntza publikoa jasotzeko aukera 

ekitatiboa, inklusiboa eta doakoa izango dutela 

ziurtatzea. 

6.1.2 Ikastetxe bakoitzaren berezitasunetara egokitutako 

inklusio-estrategiak indartzea. 

6.1.3 Hezkuntza-orientazioko prozesuak eta tutoretza 

indartzea, ikasleen garapen integralari lotutako 

zailtasunak prebenitu eta detektatzeko. 

6.1.4 Zaurgarritasun-egoeran dauden familietara 

hurbiltzea, seme-alaben ikas- eta irakas-prozesuan parte 

har dezaten. 

6.2. Eskola inklusiboa lortzea eta, 

horretarako, aniztasunari eman 

beharreko erantzuna hobetzea. 

6.2.1 Irakasleen lanbide-gaitasunak eta tresna 

pedagogikoak hobetzea, aniztasunari erantzun inklusibo 

eta eraginkor bat eman ahal izateko.  

6.2.2 Sare soziosanitarioarekiko koordinazioa sendotzea 

eta behar duten ikasleei erantzun integral bat emateko 

lankidetza-espazioak erraztea. 

7. Bizikidetza, 

hezkidetza eta 

ongizate 

sozioemozionala 

7.1. Bizikidetza positiboko eskola-ingurune 

seguruak eta hezkidetzan oinarrituak 

sustatzea. 

7.1.1 Hezkuntza-maila guztietan eta ikastetxean 

bizikidetza positiboa erraztuko duten estrategiak 

inplementatzea.  

7.1.2. Ikastetxeen egiturak, antolamendua eta 

funtzionamendua sendotzea, eskola-jazarpeneko 

egoeretan eta beste indarkeria mota batzuetan 

prebentzioa, detekzioa eta esku-hartzea hobetzeko. 

7.1.3 Txikitatik hezkidetzako eta hezkuntza afektibo-

sexualeko programak inplementatzea.  

7.1.4 Familiak bizikidetza positiboak, hezkidetzak eta 

jazarpenaren eta beste indarkeria mota batzuen 

prebentzioak duten garrantziaren inguruan 

sentsibilizatzea eta prestatzea.  

7.2. Ikasleen ongizate eta hezkuntza 

emozionala sustatzea. 

7.2.1 Ikasleen ongizatea sustatzea eta autoezagutza eta 

garapen sozioemozional oso baterako beharrezkoak 

diren aurre egiteko estrategiak ahalbidetuko dituen 

curriculum sozioemozional bat garatzea. 

7.2.2 Ikasleen behar emozionaletarako erantzun egoki 

bat eta jokabide suiziden prebentzioa, detekzioa eta 

kudeaketa ziurtatzea, beste eragile batzuekin bat eginik. 

4. DIMENTSIOA: ETENGABEKO HOBEKUNTZA ETA JASANGARRITASUNA 

ARDATZ 

ESTRATEGIKOA 

HELBURU OROKORRAK HELBURU ESPEZIFIKOAK 

8. Digitalizazioa eta 

jasangarritasuna 

8.1. Harremanaren, Informazioaren eta 

Komunikazioaren Teknologiak (HIKT) 

eskuragarri izateko ekitatea eta 

teknologia horien erabilera arduratsua 

ziurtatzea, eta ikastetxe guztietan 

eraldaketa digitala sustatzea. 

8.1.1 Ikastetxeen digitalizazioa inplementatzea, eta 

ikasleen eta irakasleen konpetentzia digitalen garapena 

eta etengabeko hobekuntza bermatzea.  

8.1.2 Ikastetxeetan Harremanaren, Informazioaren eta 

Komunikazioaren Teknologien (HIKT) erabilera segurua 

eta arduratsua sustatzea, adimen artifiziala barnean 

hartuta. 

8.2. Eskolaren barruan zein eskolatik kanpo 

jasangarritasunaren kultura bultzatzea, 

ikuspegi integral batetik abiatuta. 

8.2.1 Euskal Eskola Publikoaren curriculumean 

jasangarritasuna eraginkortasunez txertatzea, eta 

ikasleek tokiko ingurunean zein ingurune globalean 

gizarte- eta ingurumen-eraldaketaren inguruan 

kontzientzia ekologikoa eta ekintza arduratsua ager 

dezaten sustatuko duten metodologia aktiboak 

bultzatzea. 

8.2.2 Ikastetxeetan baliabideak eta energia kudeatzeko 

jardunbide jasangarriak sustatzea. 

9. Nazioartekotzea 9.1. Ikastetxeetan nazioartekotzea 

sustatzea, ikasleak mundu plural eta 

global baterako prestatzeko.  

9.1.1 Ikastetxeetan nazioartekotzea bultzatzea, 

lankidetza akademikoa, ikaskuntza globala eta 

kulturarteko konpetentzien garapena sendotuko 

dituzten proiektuak garatzearen bidez, eta, ildo 

horretan, beste hezkuntza- eta kultura-testuinguru 

batzuekiko konexioa erraztea. 

9.2. Euskal Eskola Publikoa nazioarteko 

testuinguruan kokatzea. 

9.2.1 Euskal Eskola Publikoaren identitatearen elementu 

bereizgarriei agerikotasuna ematea eta duten garrantzia 

azpimarratzea, eta erakunde-lankidetza sendotzea, 

nazioarteko hezkuntza-sareetan parte hartzearen bidez.   

10. Ebaluazioaren 

kultura eta 

berrikuntza 

10.1.Ebaluazioaren kultura sistemaren 

maila eta esparru guztietan 

bikaintasuna eta etengabeko 

hobekuntza lortzeko tresna gisa 

sustatzea, kalitateko hezkuntza 

ziurtatzeko. 

 

10.1.1 Euskal Eskola Publikoan ebaluazioa indartzea, 

zabaltzea eta orokortzea, eraginkortasuna eta efizientzia 

neurtzeko erabili beharreko sistemaren ebaluazio 

integral baten esparruan. 

10.1.2 Ikastetxeei ebaluazioaren arloan eman beharreko 

laguntza indartzea. 

10.2.Ikerketan oinarritutako hezkuntza-

berrikuntza bultzatzea, irakatsi eta 

ikasteko prozesuak eta emaitza 

akademikoak hobetzeko. 

10.2.1 Ikerketa aplikatua sustatzea, hobekuntza eragingo 

duen aldaketa pedagogiko eta metodologikoari 

erantzuteko. 

10.2.2 Inpaktu handiko hezkuntza-ereduak sustatuko 

dituzten jardunbide egokiak eta esperimentazioa 

bultzatzea. 

10.2.3. Ikastetxeentzako berrikuntzaren arloko laguntza 

eta lankidetza-sareak indartzea. 

Atal honetan, ardatz estrategiko bakoitzari lotutako helburu orokor eta espezifikoen aurkezpen orokorra 

egin dugu, eta ondorengo lau ataletan, berriz, haien deskribapenean sakonduko dugu.  

Era berean, atal horietan orientabide batzuk eskaintzen dira gida gisa, ikastetxeek edo beste hezkuntza-

eragile batzuek egiten dituzten ekintzak bat etor daitezen eta nahi diren helburuak lortzen lagun dezaten. 

Baliagarriak dira, halaber, helburu espezifikoak justifikatzeko eta garrantzitsuentzat hartutako alderdien 

inguruko lehentasunak eta jarraibideak argitzeko.  

I. eranskinean, gainera, planteatutako lan-arlo bakoitzean egindako aurrerapenak (estandar gisa 

deskribatuak) eta sistemaren aurrerapenak (helburuak barne) neurtzeko ikastetxeentzat baliagarriak izan 

daitezkeen hainbat adierazle jasotzen dira .  

Azkenik, Hezkuntza Sailak helburuak lortzen laguntzeko hainbat hezkuntza-eragile inplikatuz garatuko duen 

ardatz estrategiko eta helburu bakoitzari lotutako trakzio-ekintzen eta funtsezko beste neurri batzuen 

zerrenda bat dago. Ikastetxeek orientabideetan oinarrituta abian jartzen dituzten ekintzetatik kanpo, ekintza 

horien helburua Euskal Eskola Publikoan egin nahi diren eraldaketak bultzatzea da. Trakzio-ekintzak 

gainerako ekintzetatik bereiz daitezke. Izan ere, egiten denarekin alderatuta aldaketa edo berrikuntza bat 

ekarriko dutela eta/edo aurrera egiteko tresna izango direla eta helburuak lortzeko inpaktu esanguratsua 

izango dutela espero da. Era berean, ekintzak gauzatzeko ardura eta inplikazioa duten eragileak, epeak eta 

garapen-maila egiaztatzea ahalbidetuko duten adierazleak identifikatzen dira. 

↑ Aurkibidea 

1. ARDATZA: LIDERGO PEDAGOGIKO PARTEKATUA 

ZERI BURUZ ARI GARA? 

Eskola-sistemako eragileen artean partekatutako erantzukizunean oinarritutako gobernantza sustatzea 

lagungarria da jarraitu beharreko estrategia edo norabidea diseinatzeko garaian ikuspegiak bateratzeko, eta 

inplikatutako pertsona guztiak helburu komun batzuk lortzeko bidean gidatzea eta lerrokatzea errazten du.  

Ikastetxeetan, eskola-zuzendaritzari dagokio, baliabideak eta prozesuak kudeatzeaz gain, ikasleek ikasteko 

prozesuan arrakasta izateko helburua duen proiektu kolektibo zirraragarri bat sustatzea. Eskola-

zuzendaritzak ikastetxearen plangintza estrategikoak testuinguruari eta hezkuntza-erronkei erantzuten diela 

eta hezkuntza-komunitate osoarentzat iparrorratza izango den ikastetxearen hezkuntza-proiektuan 

zehaztuta dagoela zaindu behar du. Lidergo partekatua eta lankidetzan oinarritua abiarazteko, beharrezkoa 

da hezkuntza-komunitateko hainbat eragilek ikastetxearen hezkuntza-proiektuaren diseinuan eta 

garapenean parte-hartze aktiboa izan dezaten sustatzea. 

ZEIN DA ABIAPUNTUKO EGOERA? 

Alderdi positiboak: 

• Zuzendaritza-funtzioa arautzen duen arau-esparrua abiarazi da, eta hasierako eta etengabeko 

prestakuntza diseinatzeko eta zuzendaritza-taldeen jarraipena eta ebaluazioa egiteko oinarria izan den 

konpetentzia-esparrua deskribatu da. Zehazki, Ikastetxe publikoetan zuzendaritza-funtzioa 

eskuratzeari, prestakuntza jasotzeari, hura ebaluatzeari eta aitortzeari buruzko Dekretua (29/2023 

Dekretua, otsailaren 28koa) argitaratu eta aplikatu da, eta Zuzendaritza Taldeen Prestakuntza 

Integralerako Plana (hasierako eta etengabeko prestakuntza, konpetentziak eguneratzeko programa 

espezifikoa) eta prestakuntza-programei buruzko bidezko ebazpenak landu dira. 

• Arau-esparru berri horrek hobekuntzak ekarri ditu ikastetxe publikoetako zuzendaritza-taldeak 

hautatzeko prozesuan: hautaketa egiteko merezimendu-lehiaketa urtero egiten da orain, eta, horri 

esker, zuzendaritza egonkorrak ugaritu egin dira ikastetxeetan. Hautagaitzak eta haien zuzendaritza-

proiektuak eraginkortasun handiagoarekin ematen zaizkio jakitera hezkuntza-komunitateari 

(proiektuaren aurkezpena Klaustroaren eta Eskola Kontseiluaren aurrean, proiektua hautaketa-

batzordearen aurrean defendatu aurretik). Gainera, hautagaiek dituzten betekizunetako bat 

zuzendaritza-funtzioan sartzeko programa espezifiko batean parte hartzea da (120 orduko programa). 

• Ikastetxeetako zuzendaritza-taldeen egonkortasuna duela urte batzuetakoa baino handiagoa da. 

2024-2025 ikasturtean, ikastetxeen % 86k zuzendaritza egonkorrak dituzte, zuzendaritza-proiektu 

propioarekin. Zuzendaritza-talde horiek gutxienez lau urteko agintaldi batean garatuko dituzte beren 

proiektuak.  

• Egonkortasun horrek zuzendaritza-taldeen jardunbideei lotutako aldaketa positiboak ekarri ditu. 

Haien artean, honako hauek nabarmentzen dira: ikastetxeetako zuzendaritza-taldeen rolen 

dibertsifikazio handiagoa, talde horietako pertsonen konpromiso eta inplikazio handiagoa, lidergo 

pedagogiko partekatua inplementatzeko aldez aurreko jarrera hobea, eta komunikazio handiagoa 

ikastetxeetako zuzendaritza-taldeek hezkuntza-eragileei proiektuen berri emateko garaian 

.  

• ISEI-IVEIk kontsultatutako ikastetxeen % 53,7k adierazi dute koordinazio-egitura eraginkorrak 

dituztela: baterako erabakiak hartzen dira eta ikastetxeak koherentzia pedagogikoa agertzen du 

metodologian, hezkuntza-ebaluazioan, irakatsi eta ikasteko prozesuetan eta abar. Kontsultatutako 

ikastetxeen % 59,8k zuzendaritza-taldeari laguntzen dioten eta harekin inplikatuta dauden irakasleak 

dituzte. 

• Hezkuntza Sailak ikastetxe bakoitzaren antolamendu operatiboa babesten laguntzen duen 

dokumentazioa lantzen du, bai ikasturte bakoitzerako, bai zeharkako ikuspegietan orientatzeko 

(ekitatea, hezkidetza, bizikidetza, digitalizazioa eta abar). Duela gutxi, Zuzendaritza Proiektua egiteko 

laguntza-gida eguneratu da. Orientabide horietan oinarrituta, ikastetxeek beren zuzendaritza-

proiektuak lantzen dituzte. 

• Hezkuntza Sailak legegintzaldi bakoitzeko hezkuntza-jarduera gidatzeko balio duten ildo estrategiko 

orokorrak ezartzen ditu, baina ikastetxe bakoitzaren autonomiarako tartea uzten du. Ikastetxeen 

ahalduntze eta autonomia handiagoa hautematen da. 

• Ikastetxean sartu berri diren irakasleentzako harrera-planak izatea lagungarria izaten ari da balioak 

transmititzeko garaian. 

• Ikastetxeetako berrikuntza-arduradunen (BeA) figuraren oso pertzepzio positiboa dago. Eraldaketa 

pedagogikorako funtsezkoak izan daitezkeela hautematen da. 

• Sinergiak eta sistema holistikoen garapena ahalbidetzen dituzten lan-espazio partekatuak sortu dira. 

Adibidez, zuzendaritza taldeen arteko lankidetza-espazioak sustatu dira: Zuzendarien elkargunea eta 

Topaguneak. 

• Azken urteetan, nabarmen egin du gora Kalitatea Hezkuntzan sarean eta Kudeaketa Aurreratuko 

ekimenetan parte hartzen duten ikastetxeen kopuruak, hezkuntza-kudeaketaren etengabeko 

hobekuntzarekiko eta berrikuntzarekiko dagoen gero eta konpromiso handiagoaren erakusgarri. 

Kalitatea Hezkuntzan sareak ikastetxeen arteko lankidetza, jardunbide egokien trukea eta hezkuntza-

sistemaren kalitatea optimizatuko duten estrategien inplementazioa sustatzen ditu. Bestalde, 

Kudeaketa Aurreratuko ereduen ezarpenari esker, ikastetxeek prozesuetan oinarritutako kudeaketa-

sistemak aukeratu ditzakete, plangintza estrategiko efizienteagoa eta hezkuntza-helburuekin bat 

datorrena errazteko (iturria). Ekimen horiek zabaltzeak hezkuntza-sistemaren etengabeko 

hobekuntzaren kultura indartzen du, eta hezkuntza eraginkorragoa, lankidetzan oinarritua eta 

etorkizuneko erronketara egokitua bultzatzen du. 

Hobekuntza-arloak:  

• Autonomia eta kohesioa Euskal Eskola Publikoaren barruan 

Ikastetxeen autonomia arautzen duen arau-esparru bat badago ere, ikastetxe askorentzat 

lehentasunezko arloa da oraindik, eta, beraz, haren garapenean eta aplikazioan aurrera egiten jarraitu 

beharra dago. Era berean, identitate partekatuaren maila txikia hautematen da Euskal Eskola 

Publikoaren barruan. Alde handiak daude ikastetxeen funtzionamenduari eta antolamenduari lotutako 

funtsezko gai batzuetan, eta horrek agerian uzten du gutxieneko kalitate-irizpide komun batzuk ezarri 

behar direla hezkuntza-sistema publikoaren kohesioa sendotzeko. 

• Hezkuntza-plangintza eta zuzendaritza-lidergoa 

Ikastetxearen Hezkuntza Proiektua (IHP) funtsezko tresna da plangintza pedagogikorako eta 

antolamendu-plangintzarako, baina kontsultatutako ikastetxeen % 55,9k baino ez dute adierazi 

ikastetxearen hezkuntza-jardueraren funtsezko erreferentzia den IHP eguneratu bat dutela. Tresna 

horren eguneratzea eta inplementazioa indartu behar da eta, ildo horretan, hezkuntza-komunitate 

osoaren parte-hartzea sustatu behar da eta hezkuntza-hobekuntzarako tresna estrategiko gisa 

inplementatzeko aukera erraztuko duten bitartekoak eskaini behar dira. Horrez gain, Ikastetxearen 

Hezkuntza Proiektuek ikastetxe bakoitzaren errealitateari eta testuinguru espezifikoari erantzuten 

dietela bermatu behar da, eta, ildo horretan, helburuen jarraipena hobetu eta zuzendaritza-

proiektuekiko eta ikastetxearen urteko planekiko koherentzia ziurtatu behar da.  

Zuzendaritza-taldeei dagokienez, arau-esparruan haiek aitortzeko neurriak jasotzen badira ere, batzuk 

zehaztu edo erabat abiarazi behar dira oraindik. Funtsezkoa da neurri horien aplikazioan aurrera egitea, 

haien lana aitortzen dela ziurtatzeko eta, era horretan, haien garapen profesionala eta jardunerako 

beharrezkoak diren baliabideak bermatzeko. Era berean, ikus daitekeenez, zuzendaritza ordezteko 

garaian transferentzia hobetu beharra dago, ikastetxearen identitatea eta kultura zaintzeko eta haren 

koherentzia operatiboa ziurtatzeko. Era berean, garrantzitsua da konpetentzia pedagogikoaren 

garapena sendotzea zuzendaritza-funtzioen barruan. 

• Irakasleen koordinazioa eta lankidetza-lana 

Irakasleek, irakasteaz gain, funtzio ugari betetzen dituzte, hala nola tutoretza, orientazioa, ebaluazioa eta 

ikastetxearen proiektuetan parte hartzea. Hala ere, erantzukizun horien banaketa beti ez da orekatua eta 

irakasle bakoitzaren lanbide-profilera egokitua izaten, eta horrek eragina izan dezake taldearen 

antolaketan eta jardunean. Erantzukizun horien esleipena optimizatu behar da, lan-karga eraginkorra eta 

bidezkoa bermatzeko. Halaber, ikastetxearen funtzionamendu egokia eta irakasleen garapen profesionala 

bultzatu behar dira. 

Ildo horretan, funtsezko bi koordinazio-arlo identifikatu dira: 

o Ikastetxearen barruko koordinazioa: baterako plangintzan, diziplinarteko lanean eta ikasleen 

jarraipenean hobetzeko aukera dagoela ikusten da. Irakasleen arteko topaketa- eta lankidetza-

espazioak indartu behar dira, hezkuntza-ikuspegi kohesionatuagoa eta efizienteagoa bermatzeko. 

o Hezkuntza-etapen arteko koordinazioa: ikasleen trantsizioari begira (Lehen Hezkuntzan eta Bigarren 

Hezkuntzan bereziki), lotura handiagoa behar da inplikatutako ikastetxeen artean. Irakasle taldeen 

arteko komunikaziorik ezak zaildu egin dezake jarraitutasun pedagogikoa eta ikasleen egokitzapena. 

Koordinazio-mekanismoak indartu eta trantsizio errazagoa eta koherenteagoa ziurtatuko duten 

estrategiak ezarri behar dira, ikasleen jarraipen hobea ziurtatzeko. 

• Ikastetxean koordinatzeko eta egoteko denboraren antolaketa 

Bigarren Hezkuntzan, irakasleek ikastetxean ematen duten denbora gero eta handiagoak diren 

koordinazio-beharrei erantzuteko nahikoa ez dela hauteman da. Gainera, koordinazio pedagogikorako 

esleitutako orduak beti ez dira helburu horretarako erabiltzen; prestakuntzarako edo bilera orokorrak 

egiteko erabiltzen dira askotan. Lehen Hezkuntzan ordu horien erabilera egonkorragoa da, baina Bigarren 

Hezkuntzan haien aprobetxamendua aldakorragoa da. Denbora horiek baterako plangintza egiteko eta 

hezkuntza-koherentzia hobetzeko erabiltzen direla bermatu behar da. 

• Irakasleen inplikazioa barneko kudeaketan eta komunikazioan 

Kontsultatutako ikastetxe gehienek irakasleen laguntza dutela hautematen badute ere, ikastetxeen 

% 40,2k adierazi dute klaustroaren zati batek proaktibitate txikia agertzen duela bileretan eta 

batzordeetan parte hartzeko garaian. Beharrezkoa da parte-hartze txikiago horren arrazoiak aztertzea, 

irakasleen konpromisoa sustatuko duten estrategiak ezartzea eta, horretarako, koordinazio-denborak 

optimizatzea, lankidetza-lanerako espazioak erraztea eta irakasle taldeen barruan lidergo partekatuaren 

kultura sustatzea. 

Era berean, hobekuntzak egin badira ere, zuzendaritza-taldeen planei, proiektuei eta erabakiei buruzko 

informazioa beti ez da garbi iristen hezkuntza-komunitate osora. Garrantzitsua da gardentasunean eta 

barne-komunikazioan aurrera egiten jarraitzea eta, ildo horretan, hezkuntza-eragile guztiak informatuta 

daudela eta ikastetxearen bizitzan aktiboki parte hartu dezaketela ziurtatzea. 

• Plangintza pedagogikoa hezkuntza-espazio ez-formaletan 

Hezkuntza-espazio ez-formaletan (hala nola jantokian edo eskolaz kanpoko jardueretan) lerrokatze 

pedagogikorik ez izatearen inguruko kezka orokorra da. Espazio horiek ikasleen hezkuntza-garapenaren 

parte dira, eta, beraz, haien plangintza eta ikastetxearen proiektu pedagogikoarekiko koherentzia hobetu 

behar dira. 

ZER HELBURU LORTU BEHAR DIRA ETA ZER ARLOTAN LAN EGIN BEHAR DA? 

Euskal Eskola Publikoa eraldatzeko konpromisoari jarraikiz, 1. ardatzean 2 helburu orokor eta 4 helburu 

espezifiko planteatu dira. 

Helburu orokorrak Helburu espezifikoak 

1.1. Euskal Eskola Publikoaren ezaugarri komunak 

eta ikastetxe bakoitzaren autonomia modu 

orekatuan uztartzea, hezkuntza-eredu 

kohesionatua baina malgua ziurta dadin. 

1.1.1. Ikastetxe guztien antolamendu eta kudeaketa pedagogikoan 

irizpide komunak finkatzea, ikastetxe bakoitzaren identitatea 

errespetatuz. 

1.1.2. Ikastetxe bakoitzak bere hezkuntza-proiektua tokiko beharretara 

egokitu dezan sustatzea, eta soluzioek hezkuntza-komunitate osoaren 

errealitate sozial, ekonomiko eta kulturalari erantzuten diotela ziurtatzea. 

1.2. Zuzendaritza-taldeen lidergo pedagogikoa 

indartzea, beren eginkizunak modu 

efizientean eta eraldatzailean garatu ahal 

izan ditzaten. 

1.2.1. Zuzendaritza-taldeen lana aitortzea eta haien zuzendaritza-funtzioa 

irakatsi eta ikasteko prozesuak hobetzera bideratu dadin bultzatzea. 

1.2.2. Hezkuntza-arloko langileen arteko erantzukidetasuna bultzatzea, 

eta, horretarako, ikastetxeen barruan kohesioa eta koordinazioa 

ziurtatuko dituen talde-lanaren kultura sustatzea. 

 

ZER ORIENTAZIO HARTU BEHAR DITUGU KONTUAN HELBURUEKIN KOHERENTZIAN 

AURRERA EGITEKO? 

1.1 helb. Lehen helburua (Euskal Eskola Publikoaren ezaugarri komunak eta ikastetxe bakoitzaren 

autonomia modu orekatuan uztartzea) lortzeko, beharrezkoa izango da honako bi lan-arlo hauetan batera 

aurrera egitea: ikastetxe guztientzako irizpide komunen finkapena, eta ikastetxe bakoitzaren errealitate 

berezira egokitutako hezkuntza-proiektuen garapena. 

Ikastetxe guztien antolamendu eta kudeaketa pedagogikoan irizpide komunak finkatzeari eta ikastetxe bakoitzaren 

identitatea errespetatzeari dagokionez… 

• Garrantzitsua da Euskal Eskola Publikoa ezaugarri bereizgarri propio batzuekin ezagutu ahal izatea 

eta ikastetxe batzuen hezkuntza-jardunaren eta beste batzuenaren artean koherentzia egotea. Hori 

lortzeko, EAEko ikastetxe publiko guztietan antolamendu eta kudeaketa pedagogikoan 

antolamenduari, gobernuari, funtzionamenduari eta ebaluazioari lotutako gutxieneko irizpide jakin 

batzuk baliatzen direla ziurtatu behar da.  

• Euskal Autonomia Erkidegoko Hezkuntzaren Legean (17/2023 Legea, abenduaren 21ekoa) 

aurreikusitakoaren arabera, irakaskuntzaren programazio orokorraren esparruan Hezkuntza Sailak 

zehaztuko ditu irizpide horiek, hezkuntza-komunitateko eta eraginpean hartutako beste gizarte-

sektore batzuetako eragile guztiekin batera, sistemaren kohesioaren eta ikastetxeen autonomiaren 

arteko oreka egokia ziurtatzeko.  

• Irizpide horiek ikasturtearen hasierako ebazpenen eta Hezkuntza Sailak aurreikusitakoaren arabera 

hezkuntza-komunitateko eragile nagusiekin abiaraziko dituen beste komunikazio-kanal batzuen 

bitartez jakinaraziko dira. Era berean, irizpideen finkapen-mailaren jarraipena egiteko mekanismoak 

abiaraziko dira (hezkuntza-ikuskaritzaren bitartez nagusiki). 

• Aurki Euskal Eskola Publikoaren Kontseilua sortzea, halaber, lagungarria izan daiteke ikastetxe 

publikoen lanari eta hezkuntza-lorpenei ikusgarritasuna emateko eta ikastetxe horiek ingurunean 

integratzeko aukera eta ikastetxeen arteko lankidetza-lana errazteko. Ildo horretan, ikastetxea bere 

nortasun propioaz jabetu dadin eta kalitatean lehiakorra izango den euskal eskola publiko bat garatu 

dadin bultzatuko da. 

 

Ikastetxe bakoitzak bere hezkuntza-proiektua tokiko beharretara egokitu dezan sustatzeari eta soluzioek hezkuntza-

komunitate osoaren errealitate sozial, ekonomiko eta kulturalari erantzuten diotela ziurtatzeari dagokionez… 

• Irizpide komunak hartzeak ez du bateraezina izan behar ikastetxe bakoitzak bere testuinguruarekin 

bat etorriko den identitate propio bat garatzearekin. Ikastetxe bakoitzak dagokion tokiko 

errealitatera egokituz garatu behar du bere hezkuntza-proiektua, ingurunearen ezaugarri 

sozioekonomiko eta kultural espezifikoak eta nortasun espezifikoa ematen dioten erakunde-

kulturaren balioak eta beste elementu batzuk kontuan hartuta. Proiektu horrek, gainera, 

denborarekin testuinguru horretan gerta daitezkeen aldaketetara egokitzeko tresna malgua izan 

behar du. 

• Zuzendaritza-taldeek beren proiektuari lotutako erabaki estrategikoak hartzeko autonomia izatea 

positiboa da irakatsi eta ikasteko prozesuen kudeaketa hobea izan dadin, eta eragin positiboa du 

emaitza akademikoetan, ikasleen artean maila sozioekonomikoaren, soziokulturalaren edo beste 

mota batekoaren arabera dagoen arrakalaren murrizketan eta hezkuntza-komunitate osoaren 

ongizatean. 

• Hori dela eta, komeni da ikastetxeek garatzen duten funtzionamendua beren hezkuntza-proiektua 

beren errealitatearen ondoriozko behar eta lehentasunetara egokitu ahal izateko bezain 

autonomoa izatea hainbat mailatan, eta, horretarako, ikastetxearen egitura indartzea eta 

egokitzea, haren garapena ahalbidetzeko.  

• Aurreikusitakoaren arabera, ikastetxeen autonomia eta programa-kontratuak arautuko dituen 

dekretu berri bat argitaratuko da. Dekretu horrek, besteak beste, hezkuntza-proiektuetan 

zehaztutako curriculum-erabakien, irakasleen prestakuntzaren antolaketaren, langileen 

kudeaketaren, baliabide materialen kudeaketaren eta abarren garapenean aurrera egiten lagunduko 

du. Ikastetxeen autonomian egingo den aurrerapenarekin batera, Hezkuntza Sailak jarraipen- eta 

balidazio-prozesuak egingo ditu, behar bezain kohesionatuta egongo den hezkuntza-sistema bat 

ziurtatzeko. 

• Bide horretan, ikastetxeek Ikastetxearen Hezkuntza Proiektua egiteko erreferentzia izango diren 

gidak eta ereduak izango dituzte, eta hezkuntza-laguntzako eta hezkuntza-ikuskaritzako zerbitzuen 

aholkularitza izaten jarraitu ahal izango dute.  

1.2 helb. Bestalde, bigarren helburuari dagokionez (ikastetxeetako zuzendaritza-taldeen lidergo 

pedagogikoa indartzea), beharrezkoa izango da bi norabidetan aurrera egitea: haien lana (irakatsi eta 

ikasteko prozesuak hobetzera bideratu beharko dena) aitortzea eta talde-lana eta ikastetxeen barruko 

profesionalen arteko koordinazioa bultzatzea. 

Zuzendaritza-taldeen lana aitortzeari eta haien zuzendaritza-funtzioa irakatsi eta ikasteko prozesuak hobetzera 

bideratu dadin bultzatzeari dagokionez... 

• Funtsezkoa da hezkuntza-komunitateari ikastetxeetako zuzendaritza-taldeek egiten duten lanaren 

berri ematea eta haren garrantzia azpimarratzea.  

• Horretarako, lagungarria izan daiteke ikastetxeetan Zuzendaritza Proiektua lantzea eta zabaltzea eta 

zuzendaritza-taldeak hartzen dituen erabakiak hezkuntza-komunitate osoari aldizka jakinarazteko 

mekanismo egokiak garatzea. Garrantzitsua da komunikazio horretan erabakiak azaltzea eta 

testuinguruan kokatzea, behar bezala interpretatu ahal izan daitezen. Gardentasunak konfiantza eta 

babesak ekar ditzake. 

• Zuzendaritza-taldeetako kideen hasierako eta etengabeko prestakuntza sendotzen jarraitu behar da, 

indartu daitezen. Garrantzitsua da haien konpetentzien garapena indartzea kudeaketari dagokionez, 

baina, batez ere, ikasleen ikaskuntza eta hezkuntza-emaitzak hobetzera bideratutako lidergo 

pedagogikoari dagokionez. Era berean, ikastetxeek prestakuntza-programa espezifikoetan, sareetan 

eta proposatzen diren beste truke-espazioetan parte hartzera motibatu behar dituzte zuzendaritza-

taldea osatzen duten pertsonak.  

• Komeni da ikastetxeetan efizienteagoa izango den eta zuzendaritza-taldeek duten denbora 

optimizatzen lagunduko duen barneko antolamendu-kudeaketa baterantz aurrera egitea. 

Horretarako, aurrera egin beharko da ikaskuntzari eta emaitzei lotutako zereginak larrialdien 

kudeaketari lotutako zereginen eta zeregin administratibo-burokratikoen aurretik jarriko dituen 

zuzendaritza-eredu baterantz. Ildo horretan, alde batetik ikastetxeetan laguntza administratiboaren 

figura ezartzea aurreikusi da, eta, bestetik, barne-antolamendua indartuko duten proiektu 

berritzaileen inplementazioa sustatuko da. 

• Komeni da, halaber, ikastetxeek zuzendaritza-taldeak ordezteko prozesuak aurreikustea eta 

sistematizatzea, transferentzia mailakakoa izan dadin eta, horren bidez, etenaldiak txikiagotu ahal 

izan daitezen eta hezkuntza-proiektuen koherentziari eutsi ahal izan dakion. Komeni da formula jakin 

batzuetara jotzea, hala nola taldeko pertsonak mailaka ordeztera edo irteten den taldearen eta 

sartzen denaren arteko lankidetza-uneak planifikatzera. 

• Horretarako irizpide komunak hartzeko zeregina arautuko duen dekretua garatzea aurreikusi da. Era 

berean, zuzendaritza-taldeek hezkuntza-ikuskaritzaren laguntza jaso ahal izango dute. Ikuskaritzak 

orientazioa eskainiko die, eta hezkuntza-jardunbide egokiak ikastetxeetan modu koherentean 

ezartzen lagunduko die. 

• Beharrezkoa da zuzendaritza-taldeen ongizate emozionalari eta arrisku psikosozialei arreta jartzea, 

estres-egoerei, lan-kargari, gatazka-egoerei eta abarri dagokienez. Horretarako, plan espezifiko bat 

garatuko da. 

Hezkuntza-arloko langileen arteko erantzukidetasuna bultzatzeari eta, horretarako, ikastetxeen barruan kohesioa 

eta koordinazioa ziurtatuko dituen talde-lanaren kultura sustatzeari dagokionez... 

• Ikastetxearen hezkuntza-proiektua diseinatzeko garaian ikastetxeko profesional guztien (tutoreen, 

irakasleen, orientazioko eta berrikuntzako arduradunen eta abarren) parte-hartze aktiboa eta 

erantzukizunen banaketa sustatzearen bidez, haien konpromisoa eta erantzukidetasuna indartzen 

dira. Zuzendaritzak, irakasle taldeak eta hezkuntza-taldeak elkarrekin lan egin behar dute eta elkarri 

lagundu behar diote, batez ere irakatsi eta ikasteko prozesuei lotutako dimentsio pedagogikoaren 

plangintzan. 

• Garrantzitsua da ikastetxeetan lidergo partekatua sendotzea eta ikastetxeko profesionalen artean 

antolamendu-kudeaketari zein kudeaketa pedagogikoari lotutako zereginak banatzea. Hori 

lagungarria da ikastetxeak ahalduntzeko, eta, era berean, autonomia pedagogikoa eta kudeaketa-

autonomia garatzen lagundu dezake. Horizontaltasunak erabakiak hartzeko prozesua ikuspuntu 

gehiagorekin aberastu dezake. Halaber, talde-lana sustatzen du eta lan egiten den ikastetxearekiko 

inplikazioa eta bertakoa izatearen sentimendua pizten ditu.  

• Lankidetza errazteko, komeni da erantzukizunak pertsonen talentu edo interesetan oinarrituta argi 

eta garbi esleitzea. Era horretan, trebetasun indibidualak hobeto aprobetxatzen dira, eta horrek 

prozesuen efizientzia handiagoa eta lan-giro hobea ekar ditzake. Horri dagokionez, komeni da 

zuzendaritza-taldeek ikastetxera iritsi berri diren profesionalak ezagutzeko denbora hartzea eta 

profesional horiek garapen profesionalaren inguruan dituzten aurreikuspenak, kontziliazio-beharrak 

eta abar aztertzea. 

• Garrantzitsua da, halaber, ikastetxeko profesionalen arteko komunikazio- eta koordinazio-espazioak 

zaintzea, baterako plangintza hobetzeko eta noraezeko uneak saihesteko.  

• Sortzen den lan-giroa funtsezkoa izango da. Zuzendaritza-taldeak konturatu behar du bere esku 

dagoela ikastetxeko profesional guztiei gauzak egiteko modu bat kutsatzea, ohitura batzuen ordez 

beste batzuk sustatzea, konfiantza-harremanak ezartzea eta abar. Era berean, lan-giro ona lortzeko, 

lagungarria da hezkuntza-komunitateko kide guztien lana aitortzea eta baloratzea, irakasle eta 

laguntza-langileekin hasi eta familiekin eta beste gizarte-eragile batzuekin amaitzeraino. 

• Lidergo pedagogikoa hezkuntza-eraldaketa bultzatzeko funtsezkoa denez gero, garrantzitsua da 

zuzendaritza-taldeak eta ikastetxeko berrikuntza-arduradunak (BeA) lotuta eta koordinatuta lan 

egitea. Komeni da lidergo irmo bat gauzatzea eta, ildo horretan, irakasleak motibatzea, irakasleei 

aldaketa-prozesuan laguntzea eta irakatsi eta ikasteko prozesuan inplikatutako eragile guztien arteko 

lankidetza sendotzea.  

• Komeni da ikastetxeetan ikastetxearen hezkuntza-proiektuan txertatutako erabaki pedagogikoei 

buruzko gogoeta kolektiboa egiteko espazio espezifikoak sortzea, informazioa trukatzeko ohiko 

topaketez gain.  

• Ikastetxeko profesionalek elkartrukerako eta gogoeta partekatua egiteko dituzten beharrak gero 

eta handiagoak dira, eta, hori kontuan hartuta, komeni da haiek koordinatzera bideratutako 

denbora eta ikastetxean (batez ere Bigarren Hezkuntzan) emango dituzten orduen aurreikuspena 

berrikustea. Izan ere, 23 ordutan egoteak ez ditu bermatzen gogoeta egiteko edo proiektuak 

garatzeko espazio partekatuak.  

• Komeni da, halaber, ikastetxeei lotutako hezkuntza-espazio formalen eta ez-formalen 

(curriculumetik kanpoko eta eskolaz kanpoko jardueren, eskola-garraioaren, eskola-jantokiaren eta 

abarren) plangintza estrategikoan artikulazio eta koherentzia handiagoa bermatzeko mekanismoak 

bultzatzea. 

• Era berean, interesgarria izango da ikastetxe publiko integralen (CPI/IPI) pilotajearekin aurrera egiten 

jarraitzea, eredu horrek baldintza egokiak eskaintzen baititu etapen artean proiektu pedagogikoaren 

koherentzia handiagoa ziurtatzeko eta koordinazioa errazteko. 

ZER TRAKZIO-EKINTZA ETA BESTELAKO NEURRI JARRIKO DIRA ABIAN HELBURUAK LOR DAITEZEN? 

Lidergoari buruzko lehen ardatzean 3 trakzio-ekintza eta 2 neurri planteatzen dira: 

Helburu espezifikoa Ekintza  Mota Arduraduna Aurrerapen-adierazleak Tenporizazioa 

1.1.1 
Ikastetxe Publiko Integratuen (IPI) pilotajea egingo da, ereduaren 

bideragarritasuna eta horrek ikastetxeen antolaketan eta 

hezkuntza-errendimenduan duen inpaktua aztertu dadin. 

Beste batzuk 

Hezkuntza Saila. Hezkuntza 

Politiketako Sailburuordetza. 

Ikaskuntza eta Berrikuntza 

Zuzendaritza.  

- Hasitako IPI pilotaje berrien kopurua.  

-Ereduaren inplementazioari buruz 

egindako ebaluazioak. 

25/28 ikasturtea 

1.1.1 Ikastetxe Publiko Integratuen (IPI) funtzionamendua arautzeko 

beste agindu bat landu eta argitaratuko da, haien antolamendu-

egitura argitu dadin, autonomia indartu dadin eta pedagogia- 

eta administrazio-kudeaketarako irizpide espezifikoak ezar 

daitezen.  

Araudia edo 

erregulazioa 

Hezkuntza Saila. Hezkuntza 

Politiketako Sailburuordetza. 

Ikastetxe eta Plangintza 

Zuzendaritza 

- Agindua landu eta argitaratu da. 

- Antolamenduan arau-aldaketak 

aplikatu dituzten IPIen ehunekoa. 

25/28 ikasturtea 

1.1.2 Ikastetxeentzako autonomiari buruzko dekretua garatzea eta 

aplikatzea.  

Ikastetxeen autonomiari buruzko dekretua landu eta 

argitaratuko da, ikastetxeei funtsezko esparruetan kudeaketa-

gaitasun handiagoa emateko helburuarekin.  

Araudia edo 

erregulazioa 

Hezkuntza Saila. Hezkuntza 

Politiketako Sailburuordetza. 

Administrazio eta Zerbitzu 

Sailburuordetza. 

- Dekretua landu eta argitaratu da. 

- Dekretuaren araberako autonomia-

neurriak aplikatzen dituzten 

ikastetxeen ehunekoa. 

- Egindako inpaktu-ebaluazioak. 

25/28 ikasturtea 

1.2.1 Zuzendaritza-taldeei laguntza eta prestakuntza emateko 

programa integrala  

Programa horretan, honako hauek jasoko dira: 

Laguntza-baliabideak garatzea eta zabaltzea 

• Ikastetxearen Hezkuntza Proiektuak (IHP) lantzeko 

eta eguneratzeko gida egitea eta eguneratzea. 

• Zuzendaritzarentzako koadernoa argitaratzea, 

funtsezko mugarrien kronograma izango duena, hala 

Beste batzuk Hezkuntza Saila. Hezkuntza 

Politiketako Sailburuordetza. 

Administrazio eta Zerbitzu 

Sailburuordetza. 
 

- Laguntza-materialak landu eta 

zabaldu dira. 

- Prestakuntza espezifikoa jaso duten 

zuzendaritza-taldeen ehunekoa. 

- Administrazio-laguntzaren irudia 

ezarri duten ikastetxeen ehunekoa 

25/28 ikasturtea 

Helburu espezifikoa Ekintza  Mota Arduraduna Aurrerapen-adierazleak Tenporizazioa 

nola matrikulazioa, ebaluazioa eta hezkuntza-

programak. 

• Kudeaketa-tresna informatikoak eguneratzea, eta 

tresna horien erabilera optimizatzeko prestakuntza 

espezifikoa ematea. 

Lidergoa eta zuzendaritza-prestakuntza indartzea 

• Zuzendarien eta zuzendaritza-taldeen lidergoari eta 

kudeaketari buruzko prestakuntza indartzea.  

• Ikaskuntza-sareak eta praktika-komunitateak sortzea. 

Zuzendaritzari laguntzeko egituren arloko hobekuntzak 

• Administrazio-laguntzaren irudia ezartzea Haur 

Hezkuntzako eta Lehen Hezkuntzako ikastetxeetan, 

zuzendaritza-taldeek arreta kudeaketa pedagogikoan 

jartzeko aukera izan dezaten. 

• Zuzendaritza-taldeen eta lurralde-arduradunen 

arteko komunikazio-bideak hobetzea, zalantzen 

ebazpena eta eguneroko kudeaketa arindu daitezen. 

1.2.1 Otsailaren 28ko 29/2023 Dekretua osorik hedatzea. Dekretu 

horrek unibertsitatez kanpoko ikastetxe publikoetan 

zuzendaritza-funtzioa eskuratzeari, prestakuntza jasotzeari, hura 

ebaluatu eta aitortzeari eta kargu-uzteari buruzko esparru 

arautzailea ezartzen du, eta arlo horiek guztiak hezkuntza-

sistemaren hobekuntzarekin koordinatuta daudela eta bat 

datozela ziurtatzen du. 

Horretarako, honako lan-ildo hauek garatuko dira: 

-Zuzendaritza-taldeen prestakuntza hobetzea 

Araudia edo 

erregulazioa 

Hezkuntza Saila. Hezkuntza 

Politiketako Sailburuordetza. 

Ikastetxe eta Plangintza 

Zuzendaritza 

- Unibertsitatez kanpoko ikastetxe 

publikoetan zuzendaritza-funtzioa 

eskuratzeari, prestakuntza jasotzeari, 

ebaluatzeari, aitortzeari eta kargu-

uzteari buruzko esparru arautzailea 

garatzen duen agindua egin da. 

- Agindua ikastetxe guztien artean 

zabaldu da. 
 

25/28 ikasturtea 

Helburu espezifikoa Ekintza  Mota Arduraduna Aurrerapen-adierazleak Tenporizazioa 

-Hautatzeko, izendatzeko, kargugabetzeko eta trantsiziorako 

prozesuak optimizatzea  

-Zuzendaritza-funtzioa ebaluatzeko eredu berria 

inplementatzea eta haren jarraipena egitea 

-Zuzendaritza-funtzioa aitortzeko sistema benetan hedatzea 

-Eskola-zuzendaritzako sistemaren monitorizazio globala egitea 

• Prestakuntzaren, hautaketaren, ebaluazioaren eta 

aitorpenaren jarraipen-sistema integrala sortzea. 

• Ebaluazio-datuak erabiltzea prestakuntza eta 

pizgarriak doitzeko. 

• Zuzendaritza-funtzioak ikastetxeen kalitatean eta 

ikasleen emaitza akademikoetan duen inpaktua 

neurtzea, unibertsitateekin elkarlanean. 

Oharra: trakzio-ekintzak urdinez nabarmendu dira. 

↑ Aurkibidea 

2. ARDATZA: HEZKUNTZA-KOMUNITATEA ETA LANKIDETZA-SAREAK 

ZERI BURUZ ARI GARA? 

Hezkuntza-komunitatea hezkuntza-ingurune jakin batean eragina duten eta eragiten duten pertsonek 

osatzen dute: ikasleek, gurasoek edo legezko tutoreek eta irakasleek, baita ikastetxeko irakaskuntza-

prozesuan esku hartzen duten hezkuntza-arretako beste profesional batzuek, administrazioko eta 

zerbitzuetako langileek eta udal-ordezkariek ere. 

Hezkuntza-komunitateko pertsona guztiek —bakoitzak bere posiziotik eta dagozkion funtzioetatik— ekarpen 

baliotsua egiten dute partekatzen dituzten helburuak lortzera begira. Helburu horiek izan daitezke 

ikastetxearen hezkuntza-proiektuaren arlokoak zein ikasleen garapen pertsonal, familiar, soziokultural, 

akademiko eta profesionalaren arlokoak. 

Ikasleek, familiek eta inguruko eragileek parte-hartzearen aldeko kultura sustatzeak hezkuntza-

komunitatearen barruko eta kanpoko eragileen konpromiso partekatua bultzatzen du, eta eskola-arrakasta 

lortzen laguntzen du.  

ZEIN DA ABIAPUNTUKO EGOERA? 

Alderdi positiboak: 

• Gero eta hedatuago dago hezkuntza-komunitatearen ideia, baita ikasleak eta haien ongizatea 

hezkuntza-ekintzaren erdigunean jartzen duen printzipioa ere.  

• Horrekin batera, irakasleek gizarte-eragile diren aldetik betetzen duten zereginaren dimentsio 

kritikoa sustatzen ari da. 

• Hezkuntza Itunaren eta Euskal Autonomia Erkidegoko Hezkuntzaren Legearen (17/2023 Legea, 

abenduaren 21ekoa) garapenaren esparruan, Hezkuntza Sailak hezkuntza-komunitatea osatzen 

duten eragileekin topatzeko eta hitz egiteko zenbait espazio sustatu ditu. 

• Gero eta familia gehiagok dute hezkuntza-komunitatean modu aktiboan parte hartzeko interesa, eta 

familiekin parte hartzeko prozesuen arloko esperientzia adierazgarriak daude. 

• Kontsultatutako ikastetxeen % 75,3k adierazi dute prozedura egituratu bat dutela hezkuntza-

komunitateko eragileen ekarpenak jasotzeko (inkestak, bilerak, batzordeak, eta abar). Era berean, 

kontsultatutako ikastetxeen % 61,8k harreman egonkorrak eta planifikatuak dituzte familia-elkarteekin. 

•  Guraso-eskolak ugaritu dira. Eskola horiek eratzen dira seme-alaben garapena areagotzera eta 

hezkuntza hobetzera bideratutako estrategiei buruzko informazioa, prestakuntza eta orientabideak 

emateko. 

• Zenbait eragilerekin (ikasleekin, familiekin...) elkarlanean aritzeko lankidetza-sareen esperientziak 

areagotu dira, betiere ikaskuntza kooperatiboko ingurunea eta elkarren arteko laguntza sustatu nahi 

duten ikastetxeek bultzatuta. Horien artean, ikastetxeetan sartzen diren ikasleentzako harrera-

planak nabarmentzen dira, familiak ere barnean hartzen dituztenak.  

• Ikastetxe bakoitzaren ekosistemaren garrantziaren gaineko kontzientzia handitu ahala, pixkanaka 

ireki dira ikastetxeak komunitateko eragileetara, eta, hala, testuinguruan eragin positiboa izango 

duten harreman-sare onuragarriak ugaritu dira.  

• Kontsultatutako ikastetxeen % 55,3k adierazi dute komunikazio nahiko konstantea eta aktiboa dutela 

kanpoko eragileekin, eta zenbait lankidetza-jarduerarekin konpromisoa dutela. Beste % 6,7ren iritziz, 

harremana estuagoa eta egonkorragoa da, eta epe luzerako baterako proiektuetan elkarlanean 

aritzea dakar. 

• Zona berean lan egiten duten edo antzeko errealitatea duten ikastetxeen arteko lankidetza-

esperientziak daude. Ikastetxeek beren esperientziak partekatzeko eta sareetan parte hartzeko 

duten prestasuna eta irekitasuna areagotu dira. 

• Profesionalen arteko sareak eta berdinen arteko koordinazio- eta prestakuntza-esperientziak ere 

hazi eta indartu dira. Denborak aurrera egin ahala, sare informal batzuk eratu, eta beste sare batzuk 

eraldatu dira, sortu ziren premiara hobeto egoki daitezen eta premia horri erantzun diezaioten. 

• Euskal hezkuntza-sistemak berrikuntza-gaitasuna ere indartu du, ekitate eta hezkuntza-kalitate 

handiagoa bermatzen duten programa espezifikoen bidez: 

o Hedatze, Bigarren Hezkuntzako eskola-denborak berrantolatzen dituen programa, 

errendimendu akademikoa eta bizikidetza hobetzeko asmoz. 

o Bidelaguna, ikasteko zailtasunak dituzten eta desabantaila sozialeko egoeran dauden 

ikasleei zuzendutako eskolaz kanpoko laguntza-programa. 

o Eraldatzen, ikastetxeei hobekuntza-plan estrategikoak lantzen laguntzen diena, eta familien 

parte-hartzea sustatzeko, bizikidetza indartzeko eta metodologia berritzaileak sustatzeko 

ekintzak barne hartzen dituena. 

• Ikasleen eskubideei eta betebeharrei buruzko araudia garatu da (201/2008 Dekretua, abenduaren 

2koa). 

• Aurrera egin da laguntza-zerbitzuen eta Ikuskaritzaren arteko lankidetzan eta baterako lanean. 

Hobekuntza-arloak: 

• Hezkuntza-komunitateko eragileen arteko sare batzuk ez daude behar bezain eguneratuta, eta 

ahuleziak dituzte.  

• Berritzeguneak Eraginguneetan birkonfiguratzearekin, topaketarako espazio batzuk murriztu dira 

eta irakasleekiko nolabaiteko hurbiltasuna galdu da.  

• Aurrera egin den arren, oraindik ere hezkuntzan laguntzeko zerbitzuen eta Ikuskaritzaren arteko 

koordinazioa handitu behar da. 

• Urratsak egin diren arren, ikastetxe guztiek ez dute, oraindik, gizarte- eta hezkuntza-premiak garaiz 

detektatzeko behar beste sakontzen beren errealitateari buruz egiten dituzten azterketetan 

(komunitatearen eta funtsezko eragileen ezagutza). 

• Aldi berean, ikastetxearen ingurunean dauden eragileekiko harremana hobetu behar da. Oro har, 

ikastetxeen, gizarte-zerbitzuen, osasun-zerbitzuen eta premia bereziak dituzten ikasleekin lan egiten 

duten beste eragile batzuen arteko koordinazioa ez dago behar bezain sistematizatuta. Udalen eta 

ikastetxeen arteko harremanak ere ez dio normalean plangintza bati erantzuten, eta ez du 

sistematizaziorik eta jarraipenik. 

• Kontsultatutako ikastetxe gehienak premia zehatzen ondorioz izaten dira harremanetan udalarekin, 

baina ez modu planifikatu eta egonkorrean. Ikastetxeen % 35,5ek onartzen dute harreman mota 

formalizatuago hori duela. 

• Esperientzia ugari garatu badira ere, familiek eta ikasleek ikastetxeko erabakietan duten parte-

hartzea ez da oraindik behar bestekoa. Ikasleek ez dute beti espazioa izaten beren etapa 

akademikoan eragiten dieten gaiei buruzko bilerak egiteko eta erabakiak hartzeko. Bigarren 

Hezkuntzako ikasleek eskola-kontseiluetan, batzordeetan eta abarretan parte hartzeko aukera nola 

susta daitekeen aztertzen da. Familien parte-hartzearen gaineko kezka ere oso zabalduta dago, batez 

ere hainbat faktorek (errenta-mailak, klase sozialak, kultura-jatorriak eta abarrek) baldintzatzen 

dutelako. 

• Zaurgarritasun-egoeran dauden ikasleen familiek informazio, orientazio eta laguntza espezifikoa eta 

planifikatua behar dute, ikastetxearen antolaketa eta funtzionamendua ulertzen dutela ziurtatzeko, 

komunitate-zerbitzuekin dituzten loturak errazteko eta ikastetxearekiko konfiantza sortzeko. 

ZER HELBURU LORTU BEHAR DIRA ETA ZER ARLOTAN LAN EGIN BEHAR DA? 

Euskal Eskola Publikoa eraldatzeko konpromisoari jarraikiz, 2. ardatzean 2 helburu orokor eta 5 helburu 

espezifiko planteatu dira. 

Helburu orokorrak Helburu espezifikoak 

2.1. Hezkuntza-komunitate osoa modu aktiboan 

inplikatzea Euskal Eskola Publikoko ikastetxeen 

hezkuntza-proiektuetan, eta, hala, ikuspegi 

integrala, inklusiboa eta parte-hartzailea 

bermatzea. 

2.1.1. Barneko eta kanpoko komunikazioa hobetzea, eta, horretarako, 

hezkuntza-komunitate osoa inplikatuko duen harreman, informazio eta 

komunikazioko sistema integrala ezartzea. 

2.1.2 Parte-hartze aktiboaren kultura sustatzea, eta ikasleen inplikazioa 

bultzatzea, haur-hezkuntzatik bertatik. 

2.1.3 Familien eta ikastetxeen arteko baterako lana indartzea, eta 

zaurgarritasun-egoeran daudenei arreta berezia jartzea eta informazio eta 

orientazio egokia eskuratzen dutela ziurtatzea.. 

2.2. Hezkuntza-sistemaren barruan eta kanpoan 

lankidetza-aliantzak hedatu eta finkatzea, eta 

hezkuntza-helburuen ikuspegi partekatua 

sustatzea 

2.2.1 Tokiko administrazioekin eta beste sistema batzuekin (gizarte-

zerbitzuak, osasun-zerbitzuak) eta eragileekin elkarlanean aritzeko 

lankidetza-esparrua garatzea, eta, hala, komunitate-ikuspegi integrala 

ziurtatzea. 

2.2.2 Ikastetxeen eta beste eragile batzuen arteko lankidetza-sareak 

sustatzea. 

ZER ORIENTAZIO HARTU BEHAR DITUGU KONTUAN HELBURUEKIN KOHERENTZIAN 

AURRERA EGITEKO? 

2.1 helb.  

Hezkuntza-komunitate osoa ikastetxeetako hezkuntza-proiektuetan modu aktiboan inplika dadin, hiru lan-

ardatzen inguruan aurrera egin beharko da. Lehenengoa, barneko eta kanpoko komunikazioa hobetzea 

izango da, eta, horretarako, hezkuntza-komunitate zabalaren ikuspegia hartuko da; bigarrena eta hirugarrena 

hezkuntza-komunitate horretako bi funtsezko eragileren parte-hartzea sustatzean dautza, ikasleen eta 

familien parte-hartzea. 

Barneko eta kanpoko komunikazioa hobetzeari, eta, horretarako, hezkuntza-komunitate osoa inplikatuko duen 

harreman, informazio eta komunikazioko sistema integrala ezartzeari dagokionez... 

• Euskal Eskola Publiko osorako gutxieneko jarduketa-jarraibide komunak ziurtatu nahi dituen 

hezkuntza-sistema eraldatzeko prozesuan, ezinbestekoa da hezkuntza-komunitateko eragileen 

arteko komunikazioa arina izatea eta informazioa arinago trukatu ahal izatea. Hezkuntza Sailak 

informazio- eta komunikazio-estrategia integrala abiaraztea aurreikusten du, eta, hala, lehendik 

dauden komunikazio-bideak eta aplikazioak antolatu eta bateratze aldera, inplikatutako pertsona 

guztientzako irisgarritasuna eta funtzionaltasuna hobetzen du.  

• Estrategia horren esparruan integratuko dira lehendik dauden eta etorkizunean sortuko diren 

tresnak, esperientziak eta praktikak trukatzeko espazioak. Hartara, horietan parte hartzea erraztuko 

da, baita sortutako ezagutzaren sistematizazioa eta adituen identifikazioa ere.  

• Hezkuntza-komunitate osoak ikastetxearen hezkuntza-proiektuaren diseinuan, egikaritzean eta 

ebaluazioan modu aktiboan parte hartzen duenean, proiektuarekin duen inplikazioa, konpromisoa 

eta erantzukidetasuna sustatzen da. Hori lagungarria da, halaber, irakatsi eta ikasteko prozesuak 

hobetzeko, eskolaren eta komunitatearen arteko lotura sendotzeko eta hezkuntza-ingurune 

kohesionatuagoa eta eraginkorragoa bultzatzeko.  

• Hezkuntza-sistemaren komunikazioa hobetzeak gardentasun eta konfiantza handiagoa ekarriko du, 

eta hezkuntza-komunitatea ikastetxeetako hezkuntza-proiektuetan inplikatzea erraztuko du. 

Edonola ere, garrantzi handikoa da ikastetxeek ere ahaleginak areagotzea, informazioa emate hutsaz 

gain beren barneko komunikazio-bideak hobetu daitezen eta parte-hartzea eta lankidetza erraztuko 

duten estrategia espezifikoak diseina daitezen.  

• Ildo horretatik, ikasturtearen hasieran, familiei eta beste interes-talde batzuei inkestak egitea modu 

egokia izan daiteke haien premiak eta motibazioak identifikatzeko eta guraso-elkartearekin 

partekatu eta kontrastatzeko, eta hala bat etor daitezen haien espektatibak eta ikastetxearen 

plangintza estrategikoak.  

• Lankidetzak indartze aldera, baliagarria da, halaber, egiten dituzten jarduerak modu irekian 

partekatzea —ikastetxearen barneko jarduerak ez ezik, beste eragile batzuekin ezarritako 

konpromisoak eta lankidetzak ere bai—. 

• Garrantzitsua da zuzendaritza-taldearen eta guraso-elkarteko ordezkarien arteko bilerak 

sistematizatzea, funtsezko ekitaldiak edo jaiak antolatzeaz gain ikastetxearen antolamenduari eta 

funtzionamenduari lotutako interes pedagogikoko gaiak aztertzeko.  

• Era berean, komeni da ikastetxeek beren gain hartzea ikastetxearen hezkuntza-proiektuan egiten 

diren aldaketa guztien eta hartzen diren erabaki garrantzitsu guztien berri emateko erantzukizuna. 

Esaterako, ikasleekin eta familiekin informazio-bilerak antola daitezke, aurrerapenak berrikus 

daitezen eta beharrezko egokitzapenak azal daitezen.  

• Funtsezkoa da irakasle ez diren langileak, hala nola jantokiko edo eskolaz kanpoko jardueretako 

begiraleak, ikastetxeetako komunikazio- eta prestakuntza-estrategian integratzea, ikastetxearen 

hezkuntza-planari atxiki ahal izateko. 

• Era berean, komeni da hezkuntza-komunitatea osatzen duten taldeekin harremanak eraikitzerakoan 

abiapuntu dugun jarrera emozionala berrikustea eta harreman horiei eusteaz arduratzen diren 

erreferentziazko irudien garrantziaren inguruan hausnartzea. Ikastetxeek enpatiazko entzutean eta 

iritzirik ezan oinarritutako harremanak sustatu behar dituzte, bai irakasleen, ikasleen edo familien 

artean, bai zuzendaritza-taldea osatzen duten pertsonen eta ikastetxeko gainerako profesionalen 

edo inguruko beste eragile batzuen artean. 

• Harreman horiek bultzatze aldera, Hezkuntza Sailak familiekin eta hezkuntza-komunitatearekin 

koordinatzeko zuzendaritza espezifiko bat sortu du. Zuzendaritza horren eginkizunen artean dago 

hezkuntza-eragileen sarea eraikitzea, horiekin koordinazio- eta komunikazio-estrategia eraginkorra 

gara dadin. 

Parte-hartze aktiboaren kultura sustatzeari eta haur-hezkuntzatik bertatik ikasleen inplikazioa sustatzeari 

dagokionez… 

Ikasleei egungo munduaren erronkei —globalizazioa, digitalizazioa eta jasangarritasuna— aurre egiteko 

beharrezkoak diren tresnak emango bazaizkie, ikasleek erabakiak hartzeko prozesuan parte hartu beharko 

dute eta hezkuntza-proiektuetan lagundu dezaten sustatu beharko da. Gainera, ez da ahaztu behar haurrei 

eta nerabeei entzute-eskubidea aitortzen zaiela beren bizitzan eragin nabarmena duten erabakien 

inguruan, eta, eskubide hori balia dadin, hitza eta botoa eman behar zaiela erabakiak hartzeko prozesuan, 

haien autonomia eta erantzukizuna sustatu behar dela, eta haien interesak eta premiak aitortu behar 

direla. 

• Irakaskuntzaren antolaketan eta kudeaketan lehen etapetatik parte har dezaten sustatu behar da, 

eta, horretarako, funtsezkoa da ikastetxeek parte-hartzearen kulturarantz aurrera egitea eta haien 

protagonismoaren garrantzia nabarmendu eta indartuko duen ingurunea sortzea. Komeni da 

ikastetxeek ikastetxearen gobernuan ikasleek parte hartzeko espazio formalak zaintzea, hala nola 

Eskola Kontseilua. Egitura hori arautzen duen araudia aldatzea aurreikusten da, ikasleen parte-

hartzea eraginkorra izan dadin eta benetan adierazgarriak izan daitezen. Bestalde, ikastetxeek 

espazio horietako dinamikak ikasle parte-hartzaileen adinera eta hezkuntza-etapara egokitu beharko 

dituzte, eta ziurtatu beharko dute ikasleek beren iritzia eman ahal izango dutela, Haur Hezkuntzatik 

hasi eta Bigarren Hezkuntzaraino. 

• Gainera, komeni da ikastetxeek ikasleen premiak, kezkak eta proposamenak ezagutzea ahalbidetuko 

duten parte hartzeko beste bide edo egitura batzuk ezartzea, hala nola iradokizun-postontziak, 

aldizkako inkestak edo talde-dinamikak. Bide eta tresna horiek ikastetxeko hezkuntza-proiektuan 

jaso beharko dira, ikasleen parte-hartzea helburu argia eta estrategikoa dela bermatu dadin, eta 

aldian behin berrikusi eta berritu behar dira, errealitate aldakorrera egokitu daitezen. 

• Ikasleen parte-hartzea eraginkorra izango bada, ikastetxeek arreta berezia jarri beharko diote 

pertsona batzuek parte hartzeko izan ditzaketen oztopoak identifikatzeari, haien genero-

identitateagatik, sexu-orientazioagatik, kultura-jatorriagatik edo beste edozein baldintzagatik.  

Familien eta ikastetxeen arteko baterako lana indartzeari dagokionez… 

• Garrantzitsua da ziurtatzea familia guztiek ikasturtearen hasieratik ezagutzen eta ulertzen dituztela 

Ikastetxearen Hezkuntza Proiektua, Zuzendaritza Proiektua eta eskola-protokoloak. Horretarako, 

azalpen-bilerak, tailer espezifikoak eta/edo gida argiak eta ulergarriak egingo dira. Familiak 

ikastetxera jotzen dutenean eta eskola-bizitzan modu aktiboan parte hartzen dutenean, errazagoa 

da ikasleen inplikazioa lortzea.  

• Familien eta ikastetxeen arteko harremana zaindu eta sendotuko bada, komeni da ikastetxeek 

komunikazioa eta lankidetza sustatuko duten estrategiak abian jartzea; esaterako, elkarreraginean 

aritzeko esparru eta bide erregularrak bultzatzea —Eskola Kontseiluaz edo Gurasoen Elkarteaz 

haratago—, familiek beren kezkak parteka ditzaten, ideiak plazara ditzaten eta erabakiak hartzeko 

prozesuan parte har dezaten.  

• Beste tresna batzuen artean, baliagarria izan daiteke aldian behin inkestak erabiltzea. Garrantzitsua 

da, halaber, topaketarako espazioak diseinatzea eta helburu argiak eta ondo zehaztutako mugak 

ezartzea, espektatibak doitu daitezen. Nolanahi ere, funtsezkoa izango da entzute-prozesuak 

eraginkorrak eta gogobetegarriak izan daitezen saiatzea, eta, horretarako, arreta jarri behar da zein 

unetan informatu behar zaien familiei parte hartu duten ekimenen aurrerapenei eta emaitzei buruz. 

• Ikastetxearen funtzionamenduarekin lotzen den parte-hartze horretaz gain, haien seme-alaben 

hezkuntza-prozesuan parte har dezaten ere sustatu behar da, elkarreragin arina, bi noranzkoa eta 

denboran jarraitua ziurtatze aldera.  

• Ikastetxeek ahalegin gehigarria egin beharko lukete gutxien parte hartzen duten familiak ikastetxean 

parte-hartzeko dinamiketan inplika daitezen. Esaterako, gomendagarria da bilerak kontziliazioa 

posible egiten duten orduetan planifikatzea, mota desberdinetako ekintzak konbinatzea, familien 

ezaugarri eta premietara egokitzen den hizkuntza argia erabiltzea, eta helarazten zaien informazioa 

behar bezala ulertzen lagunduko duten baliabideak erabiltzea.  

• Gainera, funtsezkoa da zaurgarritasun-egoeran dauden eta jatorri desberdinekoak diren familien 

parte-hartzea ahalbidetuko duten formula berritzaileak bilatzea, haien ahalduntzea susta dadin. 

Horrek ekimen gehigarriak abian jarri beharra ekar dezake, hala nola itzultzaileak edo kultura-

bitartekariak erabiltzea, edo kulturen arteko elkarrizketa bultzatuko duten ekitaldiak eta jarduerak 

sustatzea, komunikazioa eta elkar ulertzea errazteko. 

• Bestalde, saiatu behar da gobernantzako espazio formaletan, hala nola Eskola Kontseiluan, 

ikastetxeko hezkuntza-komunitatea osatzen duten familien aniztasuna ordezkatuta egotea. Era 

berean, ikastetxeek ahalegina egin beharko dute egitura horiek dinamismo eta eraginkortasun 

handiagoa izan dezaten. 

Estrategia horien arrakasta ikastetxeen eta familien arteko baterako konpromisoaren mende egongo da, 

eta ahots guztiak entzungo direla eta hezkuntza-komunitateak modu integratuan eta elkarlanean 

funtzionatuko duela ziurtatuko da. 

2.2 helb. Bigarren helburua (lankidetza-sareak eta -aliantzak hedatu eta finkatzea) lortzeko, bi lan-

arlotan egin beharko da aurrera: tokiko administrazioekin eta komunitate-eremuan lan egiten duten beste 

sistema eta eragile batzuekin elkarlanean aritzea; eta beste ikastetxe eta hezkuntza-eragile batzuekin 

elkarlanean aritzea.  

Tokiko administrazioekin eta beste sistema batzuekin (gizarte-zerbitzuak, osasun-zerbitzuak) eta eragileekin 

elkarlanean aritzeko lankidetza-esparrua garatzeari, eta, hala, komunitate-ikuspegi integrala ziurtatzeari 

dagokionez...  

• Egungo gizartearen erronken eta ikasleen premien konplexutasunak gero eta erantzun integralagoak 

eskatzen ditu, zenbait diziplina eta sistematako esku-hartzeak integratuko dituztenak. Hori dela eta, 

funtsezkoa da tokiko beste eragile batzuekin harremanak eta koordinazioa estutzea eta areagotzea 

ikastetxe barruan nahiz kanpoan (hirugarren sektore sozialeko elkarteak, osasun-zentroak, enplegua 

sustatzeko zentroak, gizarte-zerbitzuak eta udal, enpresa eta abarretako beste arlo batzuk).  

• Beste sistema eta eragile batzuek ikastetxeekin elkarlanean jarduten dutenean, Euskal Eskola 

Publikoaren kide izatearen sentimendua eta konpromisoa indartzen da, eta hezkuntza-helburuen 

ikuspegi partekatua errazten da. Aliantza horiek ikastetxearen errealitatean eta testuinguruan 

errotuago dagoen hezkuntza-proiektu batean ere eragin dezakete. 

• Euskal Autonomia Erkidegoko Hezkuntzaren Legearen (17/2023 Legea, abenduaren 21ekoa) arabera, 

toki-administrazioek hezkuntzako udal-kontseiluak eratu ahal izango dituzte, eta kontseilu horietan 

udalerriko ikastetxeek eta udalerrian presentzia duten beste erakunde publiko edo entitate pribatu 

batzuek parte hartuko dute. Herritarren heziketa erantzukizun partekatua dela ardatz hartuta, 

hezkuntzako udal-kontseilu horien helburua da komunitateko hezkuntza-proiektuak landu eta 

bultzatzea, baliabide publikoen erabileran sinergiak sortzea eta ikasleen ongizatera eta garapenera 

bideratutako ekintzak gauzatzea. Kontseilu horiek bultzatutako programa, proiektu eta ekintzek 

hezkuntza-komunitate osoaren parte-hartzea sustatuko dute, eta antolaketa formala eta ez-formala 

uztartzea bultzatuko dute. 

• Esparru horretan edo beste batzuetan, interesgarria izan daiteke elkarlanerako formulak aztertzea 

tokiko esparrutik edo beste esparru batzuetatik gurasotasun positiboko eta hazkuntza arduratsuko 

programak sustatzen ari diren erakundeekin. 

• Garrantzi handikoa da kontuan hartzea haurrek eta nerabeek beren eguneroko jardueraren zati 

handi bat eskola-ordutegiaz kanpo egiten dutela (eguerdia, arratsaldea, asteburua, oporrak...) eta 

beste espazio horietan ere bizitzarako garrantzitsuak diren ikaskuntzak sor daitezkeela. Horregatik, 

bereziki gomendagarria da ikastetxeek hezkuntza-sistema araututik kanpo jarduten duten tokiko 

eragile sozializatzaile eta hezitzaileekin harremana estutzea, hala nola hezkuntza-aisialdiko taldeekin, 

kirol-klubekin eta beste batzuekin. Komenigarria litzateke ikastetxeek beren inguruneko eragile 

horiek identifikatzea eta haiekin harreman egonkorra izatea, gizarte- eta hezkuntza-programen 

garapen kooperatibora begira; izan ere, horiekin hezkuntza-ekintzaren inpaktua areagotu daiteke, 

eta onura handiak lortu daitezke desberdintasunak murrizteari dagokionez. 

Ikastetxeen eta beste eragile batzuen arteko lankidetza-sareak sustatzeari dagokionez... 

• Funtsezkoa da sare publikoko ikastetxeek kolaborazioaren, lankidetzaren eta elkarrekiko babesaren 

kultura bere egitea. Komeni da ikastetxeek modu aktiboan parte hartzea Hezkuntza Sailak indartzen 

jarraituko  duen trukerako eta lankidetzarako sareetan, eta, horrela, irakasleen eta zuzendaritza-

taldeen arteko topagune erregularrak erraztea, non esperientziak, jardunbide egokiak, estrategiak 

eta arazo komunetarako soluzioak partekatuko diren.  

• Sareko lanak baliabideen aprobetxamendua errazten du, baita tokiko premiei modu eraginkorragoan 

erantzungo dieten hezkuntza-proiektu berriak sortzeko aukera ere. Era berean, hezkuntza-sistema 

etengabe hobetzeko aukera ematen du, ideiak trukatzea eta irakaskuntza-metodologiak eguneratzea 

sustatzen baitu eta hori zuzenean onuragarria baita irakatsi eta ikasteko prozesurako.  

• Ikastetxeen arteko esperientzia-trukea ere aukera egokia da ikasleek, familiek edo hezkuntza-

komunitateko beste eragile batzuek parte hartzeko estrategiak diseinatzeko garaian elkarren 

inspirazio-iturri izan daitezen.  

• Bestalde, Hezkuntza Sailaren eta Euskal Autonomia Erkidegoko unibertsitateetako hezkuntza-

fakultateen arteko lankidetzaren alde egiten jarraituko da, irakasleen hasierako eta etengabeko 

prestakuntza indartu dadin eta hezkuntzaren arloko ikerketa eta berrikuntza susta dadin. 

ZER TRAKZIO-EKINTZA ETA BESTELAKO NEURRI JARRIKO DIRA ABIAN HELBURUAK LOR DAITEZEN? 

Komunitateari buruzko bigarren ardatzaren inguruan 7 trakzio-ekintza eta 2 neurri planteatu dira: 

Helburu espezifikoa Ekintza Mota Arduraduna Aurrerapen-adierazleak Tenporizazioa 

2.1.1 Familiekin eta Hezkuntza Komunitatearekin Koordinatzeko 
Zuzendaritza abian jartzea. 

Baliabideak eta 
zerbitzuak 

Hezkuntza Saila. Hezkuntza 
Politiketako Sailburuordetza. 
Familiekin eta Hezkuntza 
Komunitatearekin 
Koordinatzeko Zuzendaritza 

- Zuzendaritza sortu da. 
- Zuzendaritzak bere funtzioak 
betetzen ditu. 

25/28 ikasturtea 

2.1.1 Komunikazio-estrategia integrala garatzea eta zabaltzea, 
Hezkuntza Sailak hezkuntza-komunitateko eragileekin gaituta 
dituen komunikazio-bideak antolatzeko. 

Komunikazioa Hezkuntza Saila. Hezkuntza 
Politiketako Sailburuordetza. 
Familiekin eta Hezkuntza 
Komunitatearekin 
Koordinatzeko Zuzendaritza 

- Estrategia garatu da. 
- Hezkuntza-sistemaren barruan 
(ikastetxeaz haratago), 
komunikazioarekin oso pozik edo 
pozik samar dauden hezkuntza-
komunitateko profesionalen 
ehunekoa. 

25/28 ikasturtea 

2.1.2 Eskola-kontseiluak arautzen dituen araudia aldatzea eta zabaltzea. Araudia edo 
erregulazioa 

Hezkuntza Saila. Hezkuntza 
Politiketako Sailburuordetza.  

- Agindua landu da. 
- Araua zabaldu da. 

25/28 ikasturtea 

2.1.2 Euskal Eskola Publikoaren Kontseiluaren Dekretua egitea eta 
zabaltzea. 

Araudia edo 
erregulazioa 

Hezkuntza Saila. Hezkuntza 
Politiketako Sailburuordetza. 
Familiekin eta Hezkuntza 
Komunitatearekin 
Koordinatzeko Zuzendaritza 

- Dekretua landu da. 
- Dekretua zabaldu da. 

25/28 ikasturtea 

2.1.3 Ikastetxeen eta familien (eta/edo legezko tutoreen) arteko 
komunikazioa erraztuko duen gida lantzea eta zabaltzea, eta, 
horretarako, komunikazio-arazo handia duten familiei arreta 
berezia eskaintzea. 

Tresnak Hezkuntza Saila. Hezkuntza 
Politiketako Sailburuordetza. 
Familiekin eta Hezkuntza 
Komunitatearekin 
Koordinatzeko Zuzendaritza 

- Gida landu da. 
- Gida zabaldu da. 

25/28 ikasturtea 

2.2.1 Ikastetxeen eta udalen arteko lankidetza bultzatzea, hezkuntzako 
udal-kontseiluak abian jartzearen bidez.  

Planak eta 
estrategiak 

Hezkuntza Saila. Hezkuntza 
Politiketako Sailburuordetza 

- Aurreikusitako sustapen-ekintzak 
egin dira. 
- Hezkuntzako Udal Kontseiluak abian 
jarri dituzten udalerrien ehunekoa. 

25/28 ikasturtea 

2.2.2 Ikastetxeen artean jardunbide egokiak ikusarazteko eta 
partekatzeko espazio bakarra diseinatzea eta zabaltzea, lehendik 
dauden espazioak bateratzearen bidez. 

Komunikazioa Hezkuntza Saila. Administrazio 
eta Zerbitzu Sailburuordetza. 
Azpiegitura, Baliabide eta 
Teknologia Zuzendaritza. EJIE 

- Espazioa diseinatu da. 
- Espazioa zabaldu da. 

25/28 ikasturtea 



 

 

62 

Helburu espezifikoa Ekintza Mota Arduraduna Aurrerapen-adierazleak Tenporizazioa 

2.2.2 Praktika-komunitateak, ikastetxeen arteko truke-sareak eta 
profesionalen arteko topaketak indartzea. 

Sareak Hezkuntza Saila. 
Hezkuntzarako laguntza-
zerbitzuak  

- Sare horietan parte hartzen duten 
ikastetxeen ehunekoa. 
- Esperientziak eta jardunbide egokiak 
beste ikastetxe eta/edo hezkuntza-
eragileekin trukatzeko lankidetza-
sareetan parte hartzearen bidez 
lortutako ikaskuntzekin pozik samar 
edo oso pozik dauden ikastetxeen 
ehunekoa. 

25/28 ikasturtea 

2.2.2 Hezkuntza Sailaren eta Zientzia, Unibertsitate eta Berrikuntza 
Sailaren (hezkuntza-fakultateak) arteko koordinazio-espazio 
egonkorra finkatzea, hezkuntza-sistemaren premiei erantzuteko 
sinergiak aprobetxa daitezen. 

Sareak Hezkuntza Saila. Hezkuntza 
Politiketako Sailburuordetza. 
Zientzia, Unibertsitatea eta 
Berrikuntza Saila  

- Bilera-agendaren egutegia adostu da. 
- Azken urteko bilera kopurua. 

25/28 ikasturtea 

Oharra: trakzio-ekintzak urdinez nabarmendu dira. 

↑ Aurkibidea 

3. ARDATZA: EUSKARA, ELEANIZTASUNA ETA KULTURA-ANIZTASUNA 

ZERI BURUZ ARI GARA? 

Hizkuntza da hezkuntzaren kalitatea bermatzeko oinarria. Hizkuntzak beharrezko tresnak eta 

baliabideak eskaintzen ditu errealitatea ulertzeko, pentsamendua eta emozioak adierazteko, 

arrazoitzeko, ezagutza transmititzeko, mundua ikusi eta ulertzeko, eta gainerakoekin erlazionatzea 

ahalbidetuko duten gizarte- eta komunikazio-trebetasunak garatzeko. Hizkuntza-konpetentziaren 

garapenak gainerako funtsezko konpetentzien garapena errazten du, eta, beraz, beste arlo batzuen 

zerbitzura dago. 

Zehazki, Euskal Eskola Publikoaren esparruan, euskara eta euskal kultura identitate, adierazpen eta 

bizikidetzarako tresnak ere badira. Bi hizkuntza ofizialen gizarte-berdintasuna eta ikasleentzako aukera-

berdintasuna sustatzeak berarekin dakar euskara ardatz izango duen elebitasuna sustatzea, eta, 

horrekin, eskola-jarduera guztietan euskararen ohiko erabilera normalizatua ziurtatzea.  

Hala ere, pertsonen mugikortasuna eta informazioaren eta komunikazioaren teknologiak direla eta 

elkarrekiko erlazioa gero eta handiagoa den mundu honetan, hizkuntza global esaten zaion 

hizkuntzetako bat ezagutzea lagungarria da pertsonen elkar ezagutzarako, ideien trukerako eta kulturen 

arteko ulermenerako.  

Eleaniztasunak komunikazio-konpetentziaren garapena errazten duen hizkuntza-errepertorioa lortzen 

laguntzen du. Izatez, komunikazio-konpetentzia hori hizkuntza-ezagutza eta -esperientzia guztien 

emaitza da, baita hizkuntzen arteko elkarrekintzaren emaitza ere (hizkuntza-ikaskuntzen 

transferigarritasuna). Hartara, eskolak herritar eleaniztunak lortzeko ikuspegia izan behar du 

ezinbestean, eta, horretarako, herritarrek,  gutxienez, atzerriko hizkuntza baten ezagutza nahikoa izan 

behar dute. 

ZEIN DA ABIAPUNTUKO EGOERA? 

Alderdi positiboak: 

• Hezkuntza Sailak behar bezala erradiografiatu du ikasleak zer egoeratan dauden euskararen 

ikaskuntzari eta erabilerari dagokionez. Ikastetxeek bat egiten dute horrek Euskal Eskola 

Publikoari ekartzen dizkion erronka nagusiekin, eta horri aurre egiteko eta soluzioak aurkitzeko 

bitartekoak jartzen ari dira. Gainera, hezkuntza-eragileak, oro har, oso inplikatuta daude helburu 

hori lortzeko ahaleginean.   

• Azken urteotan, proiektu estrategiko ugari garatu dira curriculumean hizkuntza-esparrua 

sustatzeko. 

• Kontsultatutako ikastetxeen % 54,5ek klaustroak adostutako hizkuntza-proiektua dute, eta 

proiektu horretan jasotzen dira hizkuntza-helburuen eta printzipio metodologikoen antolaketari 

buruzko erabaki nagusiak. Horietako gehienetan (% 36,4),  hizkuntza-irakasleak arduratzen dira 

zeregin horretaz; beste batzuetan (% 18,1), berriz, barneratuta dute hizkuntzaren ikaskuntza 

konpetentzia guztietatik garatu behar dela, eta hala jaso dute hizkuntza-proiektuan. 

• Euskal Hezkuntza Sistemarako Irakurketa Estrategia 2024–2027 argitaratu da, irakurle trebeak 

prestatzeko, eta esparru komun bat ezarri da ikastetxe guztientzat. Estrategia hori hiru ardatz 

https://irakurgune.euskadi.eus/documents/28359408/30954977/EstrategiaLectura.pdf/73a7e6ae-4f0f-6c2d-950a-fd8358c9b430

nagusitan (irakurtzen ikasi, ikasteko irakurri eta irakurtzeko ohitura sustatu) dago egituratuta, 

eta irakurketaren tratamenduaren ikuspegi integral bat aurreikusten du curriculumaren etapa 

eta arlo guztietan. Garapenaren zati gisa, Hezkuntza Sailak funtsezko tresna batzuk bultzatu ditu, 

hala nola Irakurketa Trebetasunak neurtzeko Tresna (ITT), e-irakurzaletasuna plataforma digitala 

(gamifikazioaren bidez irakurketa ludikoa sustatzeko) eta eskola-liburutegiak ikasteko 

baliabideen zentro gisa integratzea. Gainera, Berritzegune Nagusiaren laguntza eta hezkuntza-

komunitate osoaren inplikazioa irakurtzeko ohitura sendotzeko, irakurmena hobetzeko eta 

idatzizko kultura eskuratzean ekitatea bermatzeko apustu irmoaren parte dira. 

• Hezkuntza Saila irakasleen konpetentzia didaktikoa eta metodologikoa sustatzeko proiektuak 

bultzatzen ari da, betiere hizkuntza-esparrua ardatz hartuta. Horien artean, hauek 

nabarmentzen dira: Elkarhitz prestakuntza eta Berbalapiko programa, praktika pedagogikoak 

eraldatzea eta, hala, ikasleen euskarazko komunikazio-konpetentzia hobetzea helburu 

dutenak; R900 ikastaroa, euskarazko ahozko komunikazioari buruzkoa; R400 ikastaroa, 

euskarazko material didaktikoa sortzeari buruzkoa; H eta I ikastaroak, euskararen arloko 

didaktikari eta ikastetxean euskararen normalizazioa sustatzeko estrategiei buruzkoak; 

Eleaniztasunerantz prestakuntza, A eta B modalitateetako irakasleek hizkuntzen tratamendu 

integratua eta integrala gara dezaten eta ikasleen komunikazio-konpetentziaren garapena 

areagotu dadin; eta Pluriliteracies programa, alfabetatze anizkoitzari buruzkoa, hizkuntzak 

irakatsi eta ikasteko prozesuak eta ingelesez eskaintzen diren beste arlo batzuk irakatsi eta 

ikasteko prozesuak hobetu daitezen.  

• Irakasleen hizkuntza- eta komunikazio-konpetentzia sustatzeko proiektuak ere badaude. 

Horien artean daude R300 ikastaroa, euskarazko konpetentzia indartu dadin; Eleaniztasunerantz 

B prestakuntza, irakasleek atzerriko hizkuntzan komunikatzeko duten konpetentzia hobetu 

dezaten; eta English for Better Teaching prestakuntza espezifikoa, hizkuntza-konpetentzia eta 

ingelesa irakatsi eta ikasteko prozesuak hobetu daitezen.  

• Gainera, ikastetxeetan euskararen normalizazioari, euskal kulturari eta hezkuntza 

soziolinguistikoari buruzko proiektuak sustatu dira. Nabarmentzekoak dira Berritzegune 

Nagusiak aholkularitza ematea gai horiek hizkuntza-proiektuetan landu nahi dituzten 

ikastetxeei; ULIBARRI hizkuntza-normalizazioko mintegiak, Ulibarri Programako ikastetxeetako 

irakasle arduradunei zuzenduak, euskararen normalizazio-planak garatzen laguntzeko; NOLEGA 

dirulaguntzen deialdia, euskararen erabilera eta euskararekiko atxikimendua indartzeko 

jarduerak gara daitezen; eta R600 ikastaroa, irakasleei zuzendua, curriculumean euskal kulturari 

hel diezaioten. 

• Hezkuntza Sailak bultzatutako inpaktu eta irismen handieneko apustuetako bat izan dira ikasle 

iritsi berriak barne hartzeko proiektuak. EUSLE programa hizkuntza-murgilketako ezinbesteko 

programa bihurtu da Lehen Hezkuntzako 4., 5. eta 6. mailetan eta Bigarren Hezkuntzako 1. eta 

2. mailetan gure hezkuntza-sistemara iritsi berri diren ikasleei eskola-hizkuntza (euskara) 

eskuratzeko prozesua errazteko orduan, eta baliagarria da beste curriculum-hizkuntza 

batzuetarako ere, hizkuntza-eskakizuna eta premia zein den. Programa horri gehitu behar 

zaizkio HIP (Hizkuntza Indartzeko Programak) gisa gaitutako irakasleak, hizkuntza ofizialetan 

komunikatzeko zailtasun handiak dituzten eta hizkuntza indartzeko plana behar duten ikasleei 

laguntzeko. 

• Kontsultatutako ikastetxeen % 42,7k ikasle iritsi berriei euskara irakasteko ildoak, lehentasunak 

eta prozedurak ezarri dituzte, baita ikaskideekin ikasgeletan integratzeko prozesua ere. 

Bestalde, ikastetxeen % 16,3k esan dute irakasle guztiak inplikatuta daudela ikasle etorri berriei 

eman beharreko erantzunean. 

• Kontsultatutako ikastetxeen % 41,9an, lehentasunetako bat da euskal kultura ezagutaraztea 

eta garatzea, eta lehentasun hori curriculumean txertatuta dago eta arlo guztien bidez lantzen 

da. Horietako batzuetan (% 17,8), gainera, euskal kultura sustatzeko ekimenak gauzatzen dira, 

eta hezkuntza-komunitatea ikastetxeaz harago inplikatzen da. Ikastetxeen % 37,2k dagoeneko 

egin dituzte curriculumean integratzeko lehen urratsak. 

• Sare publikoan, D ereduak aukera nagusia izaten jarraitzen du. Joera hori ikasle iritsi berriengan 

ere hedatzen ari da, gero eta neurri handiagoan sartzen baitira euskarazko murgiltze-

ibilbideetan. D ereduaren hedapenak aukera-berdintasunaren printzipioa indartzen du, ikasle 

guztiek bi hizkuntza ofizialetan erabateko konpetentzia izateko aukera bermatzen baitu. 

Gainera, aurrerapen hori eraldatzen ari den sistema batean kokatzen da, berrikuntza 

metodologikoa bultzatzearen eta hizkuntzen irakaskuntza gizarte-inklusioari eta ekitateari 

lotutako helburuekin integratzearen aldeko apustua egiten duen sistema batean. 

• Hainbat udalerritan lankidetza-harreman egonkorrak eta emankorrak finkatzen ari dira 

ikastetxeen eta tokiko euskara-zerbitzuen artean. Lotura horien ondorioz, NOLEGA 

deialdietarako proposamenak, irakurketa sustatzeko jarduerak, euskal kulturari buruzko 

ekimenak eta soziolinguistika-tailerrak diseinatu eta antolatzen dituzte elkarrekin, besteak 

beste. Sinergia horiek ekosistema euskalduna indartzen eta ikasleen hezkuntza- eta kultura-

aukerak ikasgelatik kanpo zabaltzen laguntzen dute. 

Hobekuntza-arloak: 

• Gaur egun, Euskal Autonomia Erkidegoko bi hizkuntza ofizialen arteko desorekak jarraitzen du. 

Inguruneko baldintzek eta gizarte-elkarreraginek gaztelaniaren erabilera bultzatzen dute, eta 

euskara hizkuntza gutxitua da oraindik ere.  

• Euskal Autonomia Erkidegoko ikastetxeetako irakasleen artean askotarikoa da errealitatea, 

euskara jakiteari eta erabiltzeari eta euskararekiko atxikimenduari dagokionez. Euskal Eskola 

Publikoko irakasleen % 90ek euskaran beharrezkoa den hizkuntza-eskakizuna lortu duten arren, 

hizkuntzarekin duten atxikimendua eta euskal kulturaren ezagutza desberdina da pertsonen eta 

ikastetxea kokatuta dagoen eremu geografikoaren arabera. Ikastetxe batzuetan, euskararekiko 

konpromisoa agerian geratzen da ikasgeletan, komunikazio-trukerako espazioetan eta 

hezkuntzako profesionalen arteko harreman-espazioetan (korridoreak, jolastokia, irakasleen 

gela...); beste batzuetan, berriz, badirudi gaztelania erabiltzera jotzen dela.  

• Ikastetxeetan euskara eta euskal kultura Euskal Eskola Publikoaren identitate-ikur gisa 

transmititzen dela ziurtatzen jarraitu behar da, curriculumeko gainerako hizkuntzen ezagutza 

eta haien arteko bizikidetza alde batera utzi gabe. Beharrezkotzat jotzen da euskara lehenesteko 

formulak aztertzea, beste hizkuntzen balioa eta ikaskuntza ahuldu gabe.  

• Hizkuntza-proiektuetan irakasleak prestatzeko eta euskal kultura ezartzeko plana behar da, 

eskola-curriculumaren zeharkako ardatz gisa. 

• Ikasgela bereko ikasleen artean maiz euskara-maila desberdinak izaten dira —gaztelaniarekin 

gauza bera gertatzen da, baina hein txikiagoan—. 

• Hauteman da ikasleen hizkuntza- eta komunikazio-konpetentzia murrizten ari dela, oro har, 

hezkuntza-etapa guztietan. Egoera hori bereziki kezkagarria da Haur Hezkuntzan, maila horretan 

ikasleek gero eta zailtasun handiagoak baitituzte euskaraz, gaztelaniaz eta beste hizkuntza 

batzuetan ahoz komunikatzeko. Euskaraz eta gaztelaniaz konpetentziarik ez duten D ereduko 

ikasleen ehunekoa handitzen ari da.  

• Ikastetxeen % 22,7k Irakurketa Estrategia koordinatua dute, esku hartzeko helburu eta 

jarraibideak dituena, eta klaustroak arlo horretako prestakuntza jaso du; hala ere, % 4,9k soilik 

sartu dituzte jarraipen-mekanismoak. 

• Euskarazko, gaztelaniazko eta ingelesezko hizkuntza-konpetentzietan lortutako emaitzetan 

alde handiak daude bertako eta atzerriko ikasleen artean. Badirudi horretan familien egoera 

ekonomikoak ere eragina duela.  

• Ebaluazio diagnostikoek hasierako mailan dauden ikasleen ehunekoa murrizteko beharra utzi 

dute agerian, bai euskarazko hizkuntza-konpetentzian, bai gaztelaniazko hizkuntza-

konpetentzian.  

• Gero eta ohikoagoa da ikasleek atzerriko hizkuntzak ikastea eskolaz kanpo; eta, batzuetan, 

irakasleek berek baino maila handiagoa lortzen dute Batxilergoan.  

• Gero eta ikasle atzerritar gehiago sartzen ari dira Euskal Eskola Publikoan, eta horrek hizkuntza-

murgiltzearekin lotzen diren erronkak planteatzen ditu ikastetxeetan. 

• Familien gero eta aniztasun handiagoa eta ikastetxeko dinamiketan familiak inplikatzeko 

aldebiko zailtasunak —batzuetan, euskara eta gaztelania ez dakitelako— oztopo argiak dira 

ikasleen onurarako elkarlanean.  

• Hizkuntza-proiektuek behar-beharrezkoa dute ikastetxe bakoitzeko ikasleen familien eta 

komunitateko beste eragile batzuen aurretiazko hizkuntza-diagnostikoa, baina, antza denez, 

jardun hori ez dago oso hedatuta. 

• Familiek hizkuntza ofizialetan duten hizkuntza-gaitasunean sakondu eta haiek ulertzeko eta 

erabiltzeko hizkuntza-tresnak erraztu beharra.   

• Hizkuntza-lidergoaren beharra ikastetxeetako zuzendaritzetan, hizkuntza-proiektuak lantzeko 

eta horien jarraipena egiteko. 

• Ikastetxeetan planteatzen diren hizkuntza-murgilketako programak ibilbide laburrekotzat 

jotzen dira, eta komenigarria izango litzateke programa horiek indartzea. 

• Hauteman da aliantzak egin behar direla ikastetxeen eta euskarari lotutako inguruneko 

zerbitzuen artean ikastetxeetan euskararen presentzia, erabilera eta ezagutza-maila indartzeko. 

• Halaber, ikastetxearekin lotzen diren espazio ez-formaletan euskararen presentzia eta 

erabilera indartzeko beharra identifikatu da, hala nola eskolaz kanpoko jardueretan, garraio 

kolektiboan eta jantokian. 

• Kontsultatutako ikastetxeen % 43k aldian behin lantzen dute kultura-aniztasuna eskolako eta 

eskolaz kanpoko jardueretan, eta kultura-aniztasunari buruzko ekintzak egiten dituzte noizean 

behin baina jarraitutasun handirik gabe. Beste % 12,1ek ez dute kultura-aniztasuna lehenesten 

eskolako eta eskolaz kanpoko jardueretan. 

• Kontsultatutako ikastetxeen % 25,1ek modu independentean lantzen dituzte hiru hizkuntzak. 

Hizkuntza-proiektua duten arren, ez dute ikuspegi bateraturik. Horren ondorioz, hizkuntzen 

irakaskuntza, hein handi batean, irakasle bakoitzaren irizpide indibidualen mende dago, 

ikastetxean partekatutako ikuspegi orokorrik gabe. Ikastetxeen % 18,6k egiten dute hiru 

hizkuntzen tratamendu eleaniztuna, baina bereziki euskararen garapena bultzatuz, eta irakasle 

guztiek partekatutako ikastetxeko hizkuntza-proiektuan jasotzen dute. 

ZER HELBURU LORTU BEHAR DIRA ETA ZER ARLOTAN LAN EGIN BEHAR DA? 
Euskal Eskola Publikoa eraldatzeko konpromisoari jarraikiz, 3. ardatzean 3 helburu orokor eta 6 helburu 

espezifiko planteatu dira. 

 
Helburu orokorrak Helburu espezifikoak 

3.1. Euskaran hizkuntza-konpetentzia egokia 
bermatzea, haren erabileran sakontzea eta 
euskal kulturaren transmisioa sustatzea. 

3.1.1. Euskal Eskola Publikoko ikastetxe guztietan, irakaskuntzarako 
komunikazio-hizkuntza euskara dela ziurtatzea, eta euskararen 
erabilera sendotzea jardun pedagogikoan, eskola-bizitzan eta euskal 
kultura ikasleei zein irakasleei transmititzeko tresna gisa. 

3.1.2 Ikastetxeetan dauden figura profesional guztiek euskara ikasi eta 
erabil dezaten sustatzea, baita euskararekiko atxikimendua ere. 

3.1.3 Ikasleen hizkuntza-murgilketa indartzea, eta, horretarako, arreta 
berezia jartzea lehen haurtzaroari eta berandu hasten diren ikasleei, 
metodologia berritzaileen eta baliabide espezifikoen bidez. 

3.2. Ikasle guztien komunikazio- eta hizkuntza-
konpetentzia garatzea, ikuspegi integral 
eta eleaniztunetik. 

3.2.1. Ikastetxe bakoitzaren errealitate soziolinguistikora egokitutako 
hizkuntza-proiektuak diseinatzea eta inplementatzea, eta ikasle 
guztiek hizkuntzetan beharrezko konpetentziak garatuko dituztela 
bermatzea, Euskal Hezkuntzaren Legean ezarritako mailen arabera. 

3.2.1 Ikuspegi eleaniztuna sustatzea, hizkuntzen arteko ikaskuntzen 
transferentzia erraztuko duten eta zenbait hizkuntzatan 
komunikatzeko konpetentziaren garapena indartuko duten estrategia 
metodologikoen bidez. 

3.3. Eskola-ingurunea aberastea, eta kultura-
aniztasuna hezkuntza-
komunitatearentzako aberastasun sozial 
eta pertsonalerako faktore gisa 
integratzea. 

3.3.1 Ikasleen hezkuntza, hizkuntza eta kulturaren arloko premia 
bereziei erantzuteko neurri espezifikoak sortzea, eta eskola-bizitzan 
erabat integratzen direla ziurtatzea. 

3.3.2 Kulturarteko ikuspegia txertatzen duten hezkuntza-proiektuak 
garatzea, eta pertsonen eta haien kulturen aitorpena sustatzea. 

ZER ORIENTAZIO HARTU BEHAR DITUGU KONTUAN HELBURUEKIN KOHERENTZIAN 

AURRERA EGITEKO? 
 

3.1 helb. Euskaran hizkuntza-konpetentzia egokia lortuko bada, haren erabileran sakonduko 

bada eta euskal kulturaren transmisioa sustatuko bada, bi lan-ardatzen inguruan egin beharko da 

aurrera. Lehenengoa ikastetxeetako profesionalek euskararekiko duten atxikimenduari dagokio, eta 

bigarrena ikasleen eta haien familien hizkuntza-murgilketari, irakaskuntza-prozesuan erabilitako 

metodologiak eta baliabideak indartzearen bidetik. 

 Ikastetxeetan dauden figura profesional guztiek euskara ikasi eta erabil dezaten sustatzeari eta euskararekiko 

atxikimenduaren sustapenari dagokionez… 

• Euskal Eskola Publikoaren printzipioekin eta 17/2023 Legean ezarritakoarekin bat etorriz, 

euskarak hezkuntza-sistemaren komunikazio-hizkuntza izan behar du, eta erreferentziazko 

hizkuntza gisa finkatu behar da ikastetxeetan. 

• Euskara ikasteko eta, ondorioz, ikastetxeko espazio formal eta ez-formal eta jarduera guztietan 

erabiltzeko konpromisoa bermatze aldera, garrantzi handikoa izango da figura profesional 

guztiek euskarazko hizkuntza-gaitasuna edukitzea, ikasleengan euskararen erabilera sustatzeko 

eredu izan daitezen.  

• Horretarako, Hezkuntza Sailak Euskararen eta Hizkuntzen Ikaskuntzarako Institutua sortu du. 

Institutu horren xedea honako hau izango da: irakasleak hizkuntzan eta metodologian trebatzea, 

euskal kulturaren transmisioa barne; Euskal Hezkuntza Sisteman hizkuntza-ziurtagiriak aztertu, 

proposatu eta ezartzea; euskal curriculuma eta eskola-materialak egitea, eta ikastetxeetan 

euskararen erabilera dinamizatzea normalizazio-planen, jardueren sustapenaren eta 

berrikuntza-programen bidez. 

• Era berean, komeni da hizkuntza-eskakizunarekin lotzen diren irizpideak ezartzea, jarduera 

osagarriak, eskolaz kanpokoak, aisialdikoak edo zerbitzuetakoak garatzeko, eta euskararen 

erabilera sustatzea eskola-esparru guztietan. Harremana eta baterako lana ikastetxeen eta 

tokiko erakundeen artean. Gainera, funtsezkoa da ikastetxeko irakasleen eta hezkuntza-arloko 

langileen artean euskara erabiltzeak duen garrantzia azpimarratzea. 

• Irakasleek curriculum-hizkuntzetan (euskaraz, gaztelaniaz eta ingelesez) duten hizkuntza-

konpetentzia hobetzeko prestakuntza, irakasleen beharren arabera: idatzizko testugintza eta  

ahozko jarioa testuinguru akademikoetan. 

Ikasleen hizkuntza-murgilketa sendotzeari eta erabilitako metodologiak eta baliabideak indartzeari 

dagokionez… 

• Euskal Eskola Publikoak bermatu behar du euskara izatea hezkuntza-kalitatearen ardatz 

egituratzailea. Ikasleen hizkuntza-murgilketa indartzera begira, ikastetxeek hizkuntza-

proiektuak eduki behar dituzte, hezkuntza-komunitate osoaren euskararekiko atxikimendua 

lortzen eta eskola-esparruan euskararen erabilera dinamizatzen lagundu dezaten.  

• Euskal Eskola Publikoan euskararen ikaskuntza eta euskal kulturarekiko interesa errealitate 

izango badira, ez da Euskara eta Literatura irakasgaiaren materiara mugatu behar; zeharkako 

curriculum-edukia izan behar du, eta, beraz, hezkuntza-etapa guztietako diziplina guztietan 

txertatu beharko da. Irakasle guztiek beren gain hartu behar dute euskararen irakaskuntzan eta 

erabileran eta euskal kulturaren ezagutzan laguntzeko erantzukizuna, bakoitzak bere arlotik. 

• Beharrezkoa da, halaber, Euskara eta Literatura irakasgaia ikuspegi metodologiko eguneratu 

batetik berrikustea. Ikuspegi horrek komunikazio-konpetentziaren —ahozkoaren zein 

idatzizkoaren— garapenari emango dio lehentasuna, eta testualizazio- eta adierazpen-

jardunbide esanguratsuak sustatuko ditu. Era berean, komeni da ikasgelan landutako literatura-

errepertorioa berrikustea eta dibertsifikatzea, ikasleen interesekin bat egiten duela eta haien 

hizkuntza-konpetentzia zein euskararekiko eta euskal kulturarekiko lotura emozionala indartzen 

laguntzen duela ziurtatzeko. 

• Euskara irakasteko eta erabiltzeko baliatutako metodologiak eta baliabideak berrikusi eta 

indartu behar dira. Euskararen eta Hizkuntzen Irakaskuntzarako Institutuak ezarri ahal izango 

dituen irizpide komunak abiapuntu izanik, ikastetxe bakoitzak formularik egokienak bilatu 

beharko ditu, bere kokalekuaren eta errealitatearen arabera, eta bere eskola-testuinguruaren 

eta ikasle-profilen premietara egokitu beharko ditu. 

• Ikasleen hizkuntza-murgilketaren prozesuan, garrantzitsua da, halaber, euskararen estatusaren 

eta inguruko beste hizkuntzekin duen harremanaren gaineko kontzientzia kritikoa garatzea 

ahalbidetuko duen dimentsio soziolinguistikoa txertatzea. Ikasleengan kontzientzia 

soziolinguistikoa, hizkuntza-aurreiritzien aitorpena eta euskal errealitate soziolinguistikoaren 

eta errealitate globalaren ezagutza sustatzeak euskararekiko atxikimendua indartzen lagunduko 

du, gogoetan eta informazioan oinarritutako eta hizkuntza-aniztasunarekin eta hizkuntza-

justiziarekin konprometitutako ikuspegi batetik. 

• Zehazki, ikastetxeek lagundu behar dute familiak euskararen ezagutzaren eta erabileraren 

garrantziaren inguruan sentsibilizatzen eta kontzientziatzen, eta saiatu behar dute familiak 

konpromiso horretan inplikatzen, eskura dituzten bitartekoen bidez. Gomendagarria da familiak 

gonbidatzea euskal kultura eta euskara (familia- eta komunitate-komunikaziorako hizkuntza 

gisa) indartzeko egiten diren jarduera eta programetan parte hartzera. Era berean, HABErekin 

lankidetzan edo euskararen erabilera eta familien gizarteratzea sustatzen duten programa 

berritzaileen bidez hizkuntza eta haren inguruko kultura ikastea eta, era horretan, eskola- eta 

komunitate-bizitzan aktiboki parte hartzea erraztu ahal izango litzaieke. 

• Hizkuntza eta kultura zuzenean lotzen dira pertsonen planorik emozionalenarekin. Horregatik, 

euskara eta euskal kultura eskolaren eta komunitatearen alderdi guztietan presente egon 

daitezen eta balioetsi daitezen, komeni da tokiko istorioak kontatzeko estrategiak baliatzea, 

baita belaunaldien arteko jarduerek edo hizkuntzak identitate pertsonal eta kolektiboaren zati 

gisa duten balioa nabarmentzen duten proiektuak baliatzea ere. Ildo horretan, interesgarria izan 

daiteke ikastetxeek lankidetza-harremanak ezartzea erreferente izan daitezkeen inguruko 

kultura-elkarteekin, familiekin eta figura publikoekin, eta horiek hitzaldiak edo tailerrak ematea 

edo bestelako jarduera egitea. 

• Garrantzitsua da, halaber, hizkuntzaren, kulturaren eta astialdiaren arteko lotura sendotzea eta, 

horretarako, aisiarako, kirolerako eta sormen-adierazpenerako guneetan euskararen erabilera 

sustatzea. Ildo horretan, bereziki baliotsuak dira zenbait ekimen, hala nola Euskal Girotze 

Barnetegiak, ikastetxeen arteko truke-programak, curriculumari lotutako hezkuntza-proiektuen 

inguruko lankidetza-sareak eta euskarazko arte- edo kultura-sorkuntza sustatzen duten 

proposamenak. Programa horiek, testuinguru esanguratsuetan euskararen erabilera indartzeaz 

gain, ikasleen artean loturak sortzen eta hizkuntzaren inguruan kohesionatutako eskola-

komunitate aktibo bat finkatzen laguntzen dute. 

• Ikasleen hizkuntza-murgilketa modu eraginkorrean indartzeko, funtsezkoa da arreta berezia 
jartzea haur txikiengan zein berandu hasten diren ikasleengan, bi kolektibo horiek estrategia 
bereiziak eta baliabide espezifikoak behar baitituzte. Haur txikien kasuan, komeni da hizkuntza-
murgilketako programa espezifikoak diseinatzea, honako hauek barnean hartuta: irakasleen 
etengabeko prestakuntza, elkarreraginean eta jolasean oinarritutako jardunbide pedagogiko 
berrien inplementazioa, eta jardunbide horien jarraipena eta ebaluazioa egiteko mekanismoak. 
Lehen urteetako hizkuntza-garapenak eragin erabakigarria du euskara etorkizunean eskuratzeko 
aukeran, eta, beraz, neurri horiek lehentasunezkoak izan behar dute. 

• Era berean, hezkuntza-sisteman euskarazko konpetentziarik gabe berandu sartzen diren 
ikasleentzako programak indartu eta dibertsifikatu behar dira. EUSLE programaz gain, hizkuntza-
indargarri sistematikoak aurreikusi behar dira eskola-ordutegiaren barruan, baita testuinguru 
esanguratsuetan euskaraz aritzeko aukera errealak eskainiko dituzten eskolaz kanpoko jarduera 
inklusiboak ere. Horrek guztiak, hizkuntza eskuratzera ez ezik, ikasleen integrazio soziala eta 
emozionala lortzera ere bideratuta egon behar du. 

3.2 helb. Ikasle guztien komunikazio- eta hizkuntza-konpetentzia, ikuspegi eleaniztunetik, 

garatze aldera, bi lan-ardatzen inguruan aurrera egin beharko da. Lehenengoak hizkuntza-konpetentzia 

ziurtatzen du, irakatsi eta ikasteko prozesuen oinarri gisa; bigarrena, berriz, ikastetxe bakoitzaren 

ingurunera eta profil soziolinguistikora egokitutako hizkuntza-proiektuen garapenari lotuta dago, 

errealitate eleaniztuna kudeatzeko bide gisa. 

 Hizkuntza-konpetentzia zaintzea, irakatsi eta ikasteko prozesuen oinarri gisa, etapa eta irakasgai guztietan… 

• Ikasleek hizkuntza-konpetentzia eskuratzen dutela bermatzeko, ikasle guztiek idatzizko 

adierazpenerako eta idatziaren ulermenerako zein ahozkoaren ulermenerako eta ahozko 

adierazpenerako trebatuta egon behar dute nagusiki. Curriculumak funtsezko alderdi gisa 

jasotzen du konpetentzia hori, batez ere irakurrizko ulermena, hori baita gainerako ezagutzak 

eskuratzeko giltza, irakasgaia edozein izanik ere. Irakurketa-maila/irakurrizko ulermena 

hobetzea lagungarria da hizkuntzaren eta, horrenbestez, ikasleek ikasteko eta komunikatzeko 

duten gaitasunaren garapenean.  

• Hori dela eta, hezkuntzako arlo, ikasgai eta etapa guztiak barnean hartuko dituen ikuspegi 

integral batetik planteatu behar da. Hizkuntzak modu integratuan ikasteak ikuspegi 

metodologiko partekatua eskatzen du, hizkuntzak irakasten dituzten irakasleen artean ez ezik, 

beste irakasgai batzuetako gainerako irakasleen artean ere bai —ikasleen hizkuntza- eta 

komunikazio-konpetentzia garatzen laguntzeko erantzukizuna ere badute—.  

• Ikasleek, bizitzako arlo guztietan, euskaraz eta gaztelaniaz modu egoki eta eraginkorrean 

komunikatzea izango dugu helburu. Era berean, euskara komunikazio-hizkuntza denez gero, 

funtsezkoa da Euskal Eskola Publikoan euskaraz zuzen idatzi eta irakur dadin lehenestea, 

ikasleen garapen akademiko eta pertsonalerako oinarri gisa.  

• Ikastetxeetan, Irakurketa Estrategiak izan behar du ikastetxeko hezkuntza-proiektuaren 

funtsezko ardatzetako bat, bi helbururekin: batetik, ikasleek irakurmenarekin lotutako 

trebetasunak gara ditzaten sustatzea, maila akademikoan eta pertsonalean arrakastaz molda 

daitezen; eta, bestetik, irakurzaletasuna sustatzea, ikasleei ikasgeletatik haratago lagunduko 

dien irakurzaletasuna bultzatuz.  

• Ildo horretan, ikastetxeei gomendatzen zaie testuinguruan kokatutako irakurketa-jarduera 

motibatzaileak eta adierazgarriak asmatzea eta ikasleen interesekin bat egiten duten jarduerak 

diseinatzea (adibidez, irakurketa digitalak eta lankidetzakoak). Garrantzitsua da, halaber, 

eskolako liburutegiaren erabilera sustatzea, espazio fisiko gisa ez ezik, irakurketarekiko 

interakzioa eta diziplinarteko proiektuak sortzea sustatzen duen nukleo aktibo gisa ere bai. 

Irakurketa-klubak, literatura-tailerrak edo egileekin topaketak antolatzea oso eraginkorra izan 

daiteke ikasleen artean irakurtzeko interesa pizteko eta haien hizkuntza-trebetasunak 

finkatzeko. 

Ikastetxe bakoitzaren ingurunera eta profil soziolinguistikora egokitzen diren eta errealitate 

eleaniztuna kudeatzen lagunduko duten hizkuntza-proiektuak diseinatzeari dagokionez… 

Euskal Autonomia Erkidegoko Hezkuntzaren Legeak (17/2023 Legea, abenduaren 21ekoa) ezartzen 

duenez, Euskal Hezkuntza Sistema eleaniztuna da, euskara ardatz duena; bi hizkuntza ofizialetan, hau 

da, euskaran eta gaztelanian —euskara da berezko hizkuntza— eta gutxienez atzerriko hizkuntza batean 

egituratzen da. Euskal hezkuntza-sistema eleaniztun izateak berarekin ekarriko du irakasleak eta ikasleak 

hiru hizkuntzatan, gutxienez, komunikazio eraginkorra lortzera bideratutako gaitasunak garatzea, 

multimodalitatetik abiatuta.  

• Ikastetxearen Hizkuntza Proiektuan islatzen da irakatsi eta ikasteko prozesuekin, ikastetxe 

batean dauden hizkuntzen erabilerarekin, hizkuntza-konpetentzia garatzeko programazio 

didaktikoarekin eta hizkuntza-aniztasuna kudeatzeko estrategiekin (hala badagokio, hizkuntza-

premia bereziak dituzten ikasleei erantzuteko ekintza espezifikoak barne) lotzen diren alderdi 

guztien plangintza eta lanketa. Era berean, Ikastetxearen Hizkuntza Proiektuak euskararen 

normalizazioarekin eta euskal kulturaren transmisioarekin lotutako plangintza hartzen du 

aintzat. Hizkuntza-proiektuak erabat integratu beharko dira ikastetxearen hezkuntza-

proiektuan, eta lotura estua izan behar dute Irakurketa Estrategiarekin eta beste plan 

pedagogiko batzuekin —hizkuntzen arloko zeharkako koherentzia bermatuko du—.  

• Proiektu horrek Euskal Eskola Publikoak ezarritako jarraibide komunei eta eskola-komunitate 

bakoitzaren ezaugarri espezifikoei erantzun behar die. Oinarri komuna abiapuntu izanik, 

ikastetxe bakoitzak ikasleen profil soziolinguistikora egokitu beharko du hizkuntza-proiektua 

(eta aldian-aldian eguneratu), eta ikastetxea errotuta dagoen gizarte-testuingurua kontuan 

hartu beharko du. 

• Funtsezkoa da zuzendaritza-taldeak ikastetxearen hizkuntza-lidergoan betetzen duen funtsezko 
zeregina aitortzea. Lidergo horrek honako hauek dakartza: diagnostiko soziolinguistikoa 
bultzatzea, hobekuntza-proposamen errealistak eta testuinguruan kokatuak egitea, eta neurri 
horien inpaktuaren jarraipen sistematikoa egitea. Horretarako, komeni da zuzendaritzak tresna 

espezifikoez eta prestakuntza-espazioez hornitzea, ikastetxearen hizkuntza-plangintzan duten 
erantzukizuna argiago beren gain hartzeko. 

• Era berean, beharrezkoa da curriculum-hizkuntzen bilakaeraren inguruko ebaluazio-kultura 
sustatzea. Kultura hori ez da emaitzetara mugatuko, eta prozesuei buruzko gogoeta kritikoa 
sustatuko du. Ebaluazio horrek ikasleen errealitate soziolinguistikoaren sakoneko ezagutzatik 
abiatu behar du, ebaluazio diagnostikoen emaitzen azterketa partekatua bateratu behar du eta 
irakaskuntza eleaniztunaren erronkei buruzko eztabaida pedagogikorako espazioak ireki behar 
ditu. Horrek guztiak klaustro osoa aktiboki inplikatuko duten eta hizkuntza-proiektuaren 
koherentziari mesede egingo dioten berrikuntza- eta hobekuntza-prozesuak bideratu behar 
ditu. 

• Haien proiektua behar bezala egokitze aldera, gomendagarria da ikastetxeek ikasleen 

hizkuntza-aniztasunari eta haien gizarte- eta kultura-testuinguruaren berezko erronkei eta 

aukerei buruzko diagnostikoa egitea. Baliagarria izan daiteke diagnostikoa zenbait komunitate-

eragileren eta tokiko administrazioaren ekarpenekin osatzea.  

• Bi hizkuntza koofizialez gain, ikastetxeetan arreta merezi duten curriculumeko eta curriculumaz 

kanpoko beste hizkuntza batzuk ere egon daitezke. Curriculumeko hizkuntzei erreparatuta, 

hizkuntzen arteko bizikidetza zaindu behar da eta hizkuntza horien sailetako irakasleen arteko 

koordinazioa bultzatu, ikaskuntza integralaren eta integratuaren ikuspegia bultza dadin. 

Hartara, ez da hizkuntzetako bat bera ere gutxietsiko; aitzitik, hizkuntzak elkarren elikagarri eta 

indargarri izango dira.  

• Curriculumaz kanpoko hizkuntzen kasuan, haien presentzia hezkuntza-komunitatea aberasteko 

eta hizkuntza- eta kultura-aniztasunarekiko errespetua sustatzeko aukera direla aitortu behar 

da.  

• Bide horretan, interesgarria da ikastetxeek ekimen arrakastatsuei buruzko informazioa 

trukatzea.  

3.3 helb. Kultura-aniztasuna aintzat hartu eta eskola-ingurunea aberaste aldera, bi lan-ardatzen 

inguruan egin beharko da aurrera. Lehenengoa ikasleen hezkuntza, hizkuntza eta kulturaren arloko 

premiei erantzuteko neurri espezifikoetan oinarritzen da, eta bigarrena, berriz, pertsonen eta haien 

kulturen aitorpena sustatzen duten hezkuntza-proiektuak bultzatzean. 

Ikasleen hezkuntza, hizkuntza eta kulturaren arloko premia bereziei erantzuteko neurri espezifikoak sortzeari 

eta eskola-bizitzan erabat integratzen direla ziurtatzeari dagokionez… 

• Ikastetxe askok partekatzen duten erronketako bat kultura anitzeko errealitatearen eta 

hizkuntza-aniztasunaren kudeaketa da. Errealitate eleaniztunaren kudeaketa eta hizkuntza-

bizikidetza erraztu nahi bada, komeni da ikastetxe bakoitzak Hizkuntza Proiektuan hezkuntza-

komunitateko hizkuntza guztien (curriculumaren barrukoen zein kanpokoen) balioa 

nabarmenduko duen eta haien arteko bizikidetza aberasgarria lortzeko ekintzak sustatuko 

dituen atal bat txertatzea. Era berean, hizkuntza-oztopo adierazgarriak identifikatzen direnean, 

laguntza-neurri espezifikoak jasoko dira Hizkuntza Proiektuan, ikasleekin egin beharreko esku-

hartzean eragina izan dezaketen zailtasunei aurre egiteko.  

• Ildo horretan, itzulpen- eta hizkuntza-bitartekaritzako zerbitzuak erabiltzea aintzat har daiteke, 

familia horien eta ikastetxearen arteko komunikazio eraginkorra bermatu dadin. Edo, "familia 

enbaxadorea" gisako esperientziak abian jar daitezke, non jatorri bereko familiak elkarren 

artean harremanetan jartzen diren (adibidez, eskola-dinamikan jada integratuta dagoen familia 

bat eta iritsi berri den familia bat), prozesuan lagungarri izan daitezen.   

• Era berean, ikastetxeek harrera- eta integrazio-planak diseinatu beharko dituzte, Hezkuntza 

Sailak eskainitako jarraibide orokorretan oinarrituta, baina beren testuinguruaren premietara 

egokituta.  

• Euskal Eskola Publikoan dauden bi hizkuntza koofizialetako bat bera ere menderatu gabe 

hezkuntza-sisteman sartu berri diren ikasleen eta familien kasuan, familiaren eta, batez ere, 

ikaslearen bizitza-egoera nolakoa den eta zer egoera linguistiko eta pedagogikotan sartzen den 

aztertu beharko da. Horrela, ikastetxearen dinamiketan integratzeko ibilbide ahalik eta 

sistematizatuena planifikatu ahal izango da, ikaslearentzako harrera egokia berma dadin. 

Komeni da harrera-plana diseinatzean hasierako arreta familiaren hizkuntzan egitea.  

• Ondoren, ikaslearentzako ibilbide linguistiko eta pedagogiko espezifikoa hedatu beharko da, 

kontuan izanik lehenengo murgiltze-prozesua egin beharko dela eta, ondoren, beste errefortzu-

prozesu bat. Horretarako, ikastetxeek EUSLE gisako laguntza-programak izango dituzte 

erabilgarri. Programa hori Lehen Hezkuntzan eta Bigarren Hezkuntzan indartzea aurreikusten 

da.  

• Askotariko jatorriko ikasleak eskola-bizitzan erabat integra daitezen, funtsezkoa da 

ikastetxeetako irakasleek eta hezkuntza-arloko langileek gai horri buruzko prestakuntza 

espezifikoa jasotzea, eta ikastetxeek guraso-elkarteekin eta inguruko beste erakunde batzuekin 

koordinazio-ekintzak egitea, familiak integratzeko lanean lagundu dezaten. 

• Ikasleei eta haien familiei hezkuntza- eta harreman-testuinguruetan ulertzeko aukera 

bermatzea: hizkuntza-teknologien erabilera, gailu didaktikoen hizkuntza-egokitzapena, 

hizkuntzak ingurune eleaniztun eta kulturaletan ikasteko metodologia berritzaileak. 

Kulturarteko ikuspegia aintzat hartzen duten hezkuntza-proiektuak garatzeari eta pertsonen eta haien kulturen 

aitorpena sustatzeari dagokionez… 

• Euskal Autonomia Erkidegoko Hezkuntzaren Legearen (17/2023 Legea, abenduaren 21ekoa) 

arabera, hezkuntza-komunitate osoaren erantzukizuna da ikasleei laguntzea profil eleaniztuna 

duten pertsona gisa garatzen, mundu global eta kulturaniztunean integra daitezen. Hain zuzen, 

euskara modu aktiboan erabiltzeko konpromisoa hartzearekin batera, beste hizkuntza eta 

kultura batzuk ezagutzeko jakin-mina eta motibazioa ere lantzen duten pertsona gisa garatzen 

lagundu behar zaie. 

• Arlo horretan, komeni da ikastetxeek curriculum-edukietan kultura-aniztasuna integratuko 

duten hezkuntza-proiektuak diseinatzea eta inplementatzea, eta pertsonen eta haien kulturen 

errespetua, inklusioa eta ezagutza sustatzea. Garrantzi handikoa da curriculumak eta eskola-

antolamenduak zeharkako ikuspegia izatea, esaterako, ikasgaien edukiak egokitzearen bidetik, 

edo ikasgelan aniztasunarekiko errespetuari eta aurreiritzien eta estereotipoen prebentzioari 

buruzko jarduerak eta eztabaidak txertatzearen bidetik. 

• Gainera, gomendagarria da ikastetxeek ikasgelaz kanpoko hezkuntza-proiektuak sustatzea eta 

horietan parte hartzea, baldin eta elkarrizketarako eta kulturen arteko ikaskuntzarako 

espazioak bultzatzen badituzte eta familiak eta hezkuntza-komunitatea barne hartzen 

badituzte eta, hala, elkar ulertzea eta bizikidetza bultzatzen badute. Ikastetxeek egin 

ditzaketen ekintzen artean aipatu behar dira ikasleen eta haien familien hizkuntzak ikusarazten 

eta baloratzen dituzten ekimenak, hizkuntza-trukerako jarduerak, curriculumaz kanpoko 

hizkuntzen tailerrak eta abar. 

ZER TRAKZIO-EKINTZA ETA BESTELAKO NEURRI JARRIKO DIRA ABIAN HELBURUAK LOR DAITEZEN? 

Euskarari, eleaniztasunari eta kultura-aniztasunari buruzko hirugarren ardatzean 4 trakzio-ekintza eta 3 neurri planteatu dira: 

Helburu 

espezifikoa 
Ekintza Mota Arduraduna Aurrerapen-adierazleak Tenporizazioa 

3.1.1 eta 3.1.2 

Irakasleei eta irakasle ez diren langileei hizkuntza- eta 

kultura-prestakuntza eskaintzea, eta, hala, euskarako 

trebakuntza eta euskal kulturaren transmisioa sustatzea 

Baliabideak eta 

zerbitzuak 

Euskararen eta Hizkuntzen 

Irakaskuntzarako Institutua… 

- Profesional onuradunen kopurua. – 

Euskara-maila hobea egiaztatzen duten 

langileen ehunekoa 

25/28 ikasturtea 

3.1.1 eta 3.1.2 
Euskararen eta Hizkuntzen Irakaskuntzarako Institutua 

abian jartzea eta finkatzea 

Erakunde-

azpiegitura 
Hezkuntza Saila. 

- Abian den institutua. - Institutuak 

garatutako jarduerak.  
25/28 ikasturtea 

3.1.1 eta 3.2.2 

Ikastetxeetako Hizkuntza Proiektuak garatu, 

inplementatu eta ebaluatzea, eta, hala, testuinguru 

soziolinguistikora moldatzen direla eta Hezkuntzaren 

Legeak ezartzen duenarekin bat datozela ziurtatzea 

Araudia eta 

erregulazioa 

Euskararen eta Hizkuntzen 

Irakaskuntzarako Institutua. 

- Hizkuntza proiektua inplementatu eta 

ebaluatu duten ikastetxeen kopurua. - 

Ikuspegi integrala eta eleaniztuna 

aplikatzen duten ikastetxeen ehunekoa. 

25/28 ikasturtea 

3.1.2 

EUSLE hizkuntza-murgilketako programa indartzea, eta 

haren iraupena eta irismena handitzea Lehen eta Bigarren 

Hezkuntzan  

Programak 
Euskararen eta Hizkuntzen 

Irakaskuntzarako Institutua. 

- Ikasle onuradunen kopurua. - Berandu 

hasi diren ikasleengan euskara ikasteak 

duen inpaktua 

25/28 ikasturtea 

3.2.1 
Ikastetxeetan Irakurketa Estrategia diseinatzeko eta 

inplementatzeko prestakuntza eskaintzea 
Prestakuntza 

Hezkuntza Saila. Hezkuntzarako 

laguntza-zerbitzuak. 

- Parte hartzen duten ikastetxeen 

ehunekoa. - Irakurketa Estrategia 

inplementatuta duten ikastetxeen 

ehunekoa. 

25/28 ikasturtea 

3.2.2 
Komunikazio-konpetentziaren arloko prestakuntza 

eskaintza, ikuspegi integraletik eta eleaniztunetik  
Prestakuntza 

Hezkuntza Saila. Hezkuntza 

Politiketako Sailburuordetza. 

Ikaskuntza eta Berrikuntza 

Zuzendaritza. 

- Parte hartzen duten ikastetxeen 

ehunekoa. - Ikasle onuradunen kopurua. 
25/28 ikasturtea 

Helburu 

espezifikoa 
Ekintza Mota Arduraduna Aurrerapen-adierazleak Tenporizazioa 

3.3.2 

Euskal Hezkuntza Sistemarako Esparru Integral 

Eleaniztuna diseinatzea eta inplementatzea, barnean dela 

ikasleen artean euskararen arloko hizkuntza-

konpetentzia ebaluatzeko irizpide komunen erregulazioa 

Araudia eta 

erregulazioa 

Euskararen eta Hizkuntzen 

Irakaskuntzarako Institutua. 

- Esparru Integral Eleaniztuna sortzea. - 

Hizkuntza-ebaluaziorako irizpide 

komunak argitaratzea eta zabaltzea. 

25/28 ikasturtea 

Oharra: trakzio-ekintzak urdinez nabarmendu dira. 

 

↑ Aurkibidea 

4. ARDATZA. IRAKATSI ETA IKASTEKO PROZESUA 

ZERI BURUZ ARI GARA? 

Hezkuntza-paradigma berriak, Europako gomendioekin bat etorriz, funtsezko konpetentzien eta 

konpetentzia espezifikoen eredu bateratu bat eskaintzen du37. Euskal Eskola Publikoaren helburua da 

ikasle guztiek etapa bakoitza amaitzean helburu jakin batzuk lortzea. Horretarako, funtsezko 

konpetentzien gutxieneko eskuratze-maila bat lortu beharko da, haien bizi-proiektua arrakastaz garatu 

ahal izateko: irteera-profila.  

Curriculuma irakatsi eta ikasteko prozesuak diseinatzeko oinarriak ezartzen dituen tresna arauemaile 

eta aginduzkoa da. Prozesu horiek ikaskuntza esanguratsuak eta funtzionalak ahalbidetuko dizkiete 

ikasle guztiei, aukera-berdintasunean eta oztopoak minimizatuz, inklusio eta parte-hartze eraginkorra 

lortzeko. Ikaskuntza horiek eskuratutako ezagutzak, konpetentziak eta balioak testuinguru 

desberdinetan aplikatzeko aukera emango diete ikasleei, eta ikasten dutenak denboran irautea eta 

egoera errealetan arazoak konpontzea ahalbidetuko diete.  

Irakatsi eta ikasteko prozesuetako metodologiak eta eskola-espazioak (ingurune presentzialak eta 

digitalak) gogoeta- eta eraldaketa-xede dira. Ildo horretan, diseinatuko diren material eta baliabide 

didaktiko berriek ikaskuntzak erraztu eta aldaketa metodologikoetan lagundu beharko dute. Halaber, 

bat etorri beharko dute hezkuntza-ereduarekin, eta ekitatearen, inklusioaren eta gizarte-kohesioaren 

printzipioei erantzun beharko diete.  

ZEIN DA ABIAPUNTUKO EGOERA? 

Alderdi positiboak: 

• Haur Hezkuntzako, Oinarrizko Hezkuntzako eta Batxilergoko curriculum-dekretu berriak 

argitaratu dira. Dekretu horiek irakasleek, laguntza-zerbitzuek eta hezkuntza-ikuskaritzak egin 

dituzte elkarlanean. Hezkuntza-etapa guztien planteamenduan eta helburuetan antolatzeak 

curriculumaren jarraitutasun koherentea bermatzen du. 

• Ikastetxeetan curriculumaren inplementazioa indartzeko, Hezkuntza Sailak zenbait gida 

argitaratu ditu programazio didaktikoak eta ikasegoerak lantzeko, betiere curriculum-dekretuen 

babesean (Haur Hezkuntzako, Lehen Hezkuntzako, Bigarren Hezkuntzako eta Batxilergoko 

dekretuak).  

• Kontsultatutako ikastetxeen % 64,5 ikasleen konpetentzien garapena eta irteera-profila beren 

eguneroko jardunean txertatzen hasi dira. 

• Ikastetxeak irakatsi eta ikasteko prozesuak eraldatzen ari dira, gero eta garrantzitsuagoak izan 

daitezen, ikasleen errealitatearekin konekta daitezen eta, horren bidez, haien interesa eta 

motibazioa sustatu dezaten.  Hezkuntza-berrikuntza aldaketa- eta hobekuntza-eragile gisa 

bultzatzen ari da, eta metodologia eta ikuspegi pedagogiko berriak probatzeko eta erabiltzeko 

aukera sustatzen ari da. Haien artean, ikastetxeetako berrikuntza-arduradunaren (BeA) 

figuraren sorkuntza izan da azpimarragarriena. 

 
37 Konpetentzien zerrenda curriculuma arautzen duen Dekretuan kontsultatu daiteke. 77/2023 DEKRETUA, maiatzaren 30ekoa, Oinarrizko 
Hezkuntzaren curriculuma zehaztu eta Euskal Autonomia Erkidegoan ezartzekoa 

https://www.euskadi.eus/bopv2/datos/2023/06/2302729a.pdf
https://www.euskadi.eus/bopv2/datos/2023/06/2302729a.pdf

• Konpetentziei begirako ikuspegia, ikaskuntzaren pertsonalizazioa eta ebaluazio hezitzailea 

(curriculumaren gakoetako batzuk direnak) modu egokian barneratzen eta inplementatzen ari 

dira ikastetxeetan.  

• Ikastetxeetako aniztasuna funtsezko elementu gisa balioesten da hezkuntza-prozesua 

aberasteko. Horregatik, aurrera egin da ikasleei eman beharreko erantzun espezifikoan, eta 

haien gaitasunak, erritmoak eta ikasteko estiloak aitortu dira. 

• Dagoeneko Euskal Eskola Publikoko 40 ikastetxek bultzatu dituzte ikasteko espazio aurreratuak 

(IKASLAB).  

• Ikastetxeek konpromiso irmoa agertu dute Euskal Eskola Publikoa indartzeko. Halaber, kasu 

gehienetan klaustroa inplikatu egin da koordinatzeko eta norabide berean lankidetzan aritzeko. 

Hobekuntza-arloak: 

• Beste asko norabide horretan urratsak egiten hasi badira ere, gaur egun kontsultatutako 

ikastetxeen % 23,8 inguru dira hezkuntza-praktikan konpetentzien garapena eta irteera-profila 

irmo txertatu dutenak (ikastetxe horietan, funtsezko konpetentziak argi eta garbi zehaztuta eta 

curriculumean eta eguneroko jardunean txertatuta daude; jarduerak eta ebaluazioak bat datoz 

irteera-profilarekin, eta modu egonkorrean aplikatzen dira; eta ikasleek funtsezko 

konpetentzietan egindako aurrerapenaren jarraipen erregularra eta sistematikoa egiten da). 

• Bultzada bat behar da irakasteko prozesuetan paradigma-aldaketa burutzeko. Dirudienez, 

oraindik ere neurri handiegian agertzen da irakasleak ardatz dituen ikuspegi pedagogikoa, batez 

ere Bigarren Hezkuntzan, eta ikasleek irakatsi eta ikasteko prozesuan protagonismo handiagoa 

izan behar dutela ikusten da.  

• Oro har, espazioak, materialak eta metodologiak berrikusi eta eguneratu egin behar dira. 

Hauteman denez, Bigarren Hezkuntzako irakasleen egungo antolaketa, mintegi-irakasgaien 

araberakoa, oztopoa da eredu pedagogiko berria ezartzeko, eta ez dirudi ikasleen beharrei 

erantzuten ari zaienik, ezta irakasgai desberdinetako irakasleen arteko lankidetza bultzatzen ari 

denik ere.  

• Batez ere, Bigarren Hezkuntzako ikastetxeetan paradigma-aldaketa egiteko nolabaiteko 

espazio-falta dagoela hauteman da. Izan ere, zenbait kasutan, ikasleen kopuruak izan duen 

gorakadaren ondorioz, erabilera komuneko eremuak galdu dira.  

• Irakasleek ezagutza handiagoa behar dute ikastetxeetan Ikaskuntzarako Diseinu Unibertsala 

(IDU) aplikatzeko, irakatsi eta ikasteko prozesuen diseinua, materialak eta espazioak eskuragarri 

daudela eta ikasle guztien beharrei erantzuten dietela bermatu ahal izan dadin eta, horren bidez, 

inklusioa eta ekitatea sustatu ahal izan daitezen. 

• Hezkuntza-etapa desberdinen arteko trantsizio-prozesua sistematizatzeko eta zaintzeko eta 

prozesu hori ikastetxe bakoitzaren borondatera eta ikasturtearen hasierako edo amaierako 

esku-hartze puntual batera ez mugatzeko beharra ikusi da. Etapa desberdinak dituzten 

ikastetxeetan ere koordinazioa eta informazio-trukea nahikoa ez dela hauteman da. Ikastetxe 

askok bilerak egiten dituzte ikasleen jatorrizko/helmugako ikastetxeekin, etapen arteko 

aldaketa errazteko, baina haien % 19k baino ez dute harreman sistematikoki sendotu bat 

ikastetxe horiekin, curriculumak egokitu ahal izateko.  

• Ikusi denez, hezkuntza-komunitatea —familiak eta beste gizarte-eragile batzuk barnean 

hartuta—ikasteko eta irakasteko prozesuaren parte aktiboa dela sentitzeko mekanismoak 

indartu behar dira. Era berean, beste hezkuntza-eragile batzuekin koordinazio eta lankidetza 

handiagoa sustatu behar dela ikusi da, ekintzen koherentzia eta eraginkortasuna ziurtatzeko. 

ZER HELBURU LORTU BEHAR DIRA ETA ZER ARLOTAN LAN EGIN BEHAR DA? 

Euskal Eskola Publikoa eraldatzeko konpromisoari jarraikiz, 4. ardatzean helburu orokor 1 eta 3 
helburu espezifiko planteatu dira. 

Helburu orokorrak Helburu espezifikoak 

4.1.Ikasleen ikaskuntza esanguratsua eta 

konpetentziala bermatzea, planteamendu 

inklusiboetan eta metodologia berritzaileetan 

oinarrituta egongo dena eta etengabeko 

ikaskuntzaren testuinguru batean garapen 

pertsonal, akademiko eta profesional 

arrakastatsua ahalbidetuko diena. 

4.1.1. Metodologia aktibo eta estrategia didaktiko berritzaileak 

indartzea eta inplementatzea, eta ikasteko espazio malguak, erabilera 

anitzekoak eta konpetentzien araberako irakaskuntzara egokituak 

sustatzea. 

4.1.2. Ikasleek beren ikasteko prozesuan aktiboki parte hartzeko 

mekanismoak diseinatu eta finkatzea, eta prozesu horren diseinuan, 

garapenean eta ebaluazioan inplikatzen direla ziurtatzea. 

4.1.3. Ibilbide bereko ikastetxeen arteko koordinazio pedagogikoa eta 

curriculum-koordinazioa indartzea, eta etapen arteko trantsizio 

naturalak, koherentzia metodologikoa eta ikasleek beren hezkuntza-

ibilbidean behar duten laguntza bermatzea. 

ZER ORIENTAZIO HARTU BEHAR DITUGU KONTUAN HELBURUEKIN KOHERENTZIAN 

AURRERA EGITEKO? 

4.1 helb. Ikasleek funtsezko konpetentzietan eta konpetentzia espezifikoetan ikaskuntza 

esanguratsua lortzen dutela bermatzeko, kalitateko hezkuntza-aukerak bermatu beharko dira, eta hiru 

lan-ardatzen inguruan aurrera egin beharko da. Lehenengoa metodologia aktiboei eta ikasteko 

hezkuntza-espazio malgu, erabilera anitzeko eta zeharkakoen aldeko apustuari lotuta dago. Bigarrenak, 

berriz, ikasleek beren ikasteko prozesuan parte-hartze proaktiboa izatea ahalbidetzen duten 

mekanismoak ditu ardatz. Azkenik, hirugarrena hezkuntza-etapen arteko trantsizioan beharrezkoa den 

jarraitutasunari lotuta dago. 

Metodologia aktiboak indartzeari eta ikasteko hezkuntza-espazio malguak, erabilera anitzekoak eta 

zeharkakoak inplementatzeari dagokionez… 

• Egungo curriculumaren helburu nagusietako bat ikaskuntza esanguratsua bermatzea da, hau da, 

ikasleei ezagutza ulertzea, transferentziak egitea eta egoera errealetan aplikatzea ahalbidetuko 

diena. Hori dela eta, programazio didaktikoa (irakatsi eta ikasteko prozesuen plangintza 

sistematizatua) ez da memorizaziora mugatu behar. Irakatsi eta ikasteko prozesuak zabaldu egin 

behar dira metodologia aktibo izenekoak abian jartzearen bidez. Metodologia horiek ikasgelan 

estrategia eta jarduera berritzaileak inplementatzeko aukera ematen dute, eta parte-hartzea, 

lankidetza eta talde-lana, komunikazio-konpetentzia, pentsamendu kritikoa, autonomia eta abar 

sustatzen dituzte.  

• Konpetentzia eta trebetasun horiek garatu ahal izateko, garrantzitsua da ikastetxeek ebidentzia 

zientifikoetan oinarritutako metodologia aktiboak erabiltzea. Beharrezkoa da, halaber, 

irakasleak metodologia aktibo horien erabileran prestatzea eta metodologia horietara 

egokitutako material didaktikoak haien eskura jartzea. Era berean, ezagutzak eta tresnak eskaini 

behar zaizkie ikasgelan curriculuma garatzean elementu horiek zeharka aplikatu ahal izateko. 

Bide horretan, hezkuntzan laguntzeko zerbitzuetara zein hezkuntza-sistemako ikuskaritzara jo 

ahal izango dute. 

• Irakatsi eta ikasteko prozesuak eraldatu eta erronka berrietara egokitzen diren heinean, 

ikastetxeetako espazioak ere eraldatu egin behar dira, ikaskuntza esanguratsua eta funtsezko 

konpetentzien garapena lehenetsiko duten espazio suspergarriak izan daitezen. Espazio malgu, 

erabilera anitzeko eta zeharkakoen aldeko apustua egin behar da. Espazio horiek, antolaera 

arkitektonikotik haratago (modularrak, irekiak, altzari arin eta mugikorrekin egindakoak...), 

ikasleek beren garapen pertsonal eta akademikorako baldintza egokiak (inklusioari, 

berdintasunari, irisgarritasunari eta abarri dagokienez) dituztela bermatu beharko dute. 

• Ikasgelari dagokionez, diziplinarteko proiektuetan egin beharreko lana, pentsamendu kritikoan 

oinarritutako ikaskuntza, sormena eta lankidetza integratuko dituzten eskola dinamikoak 

sustatu behar dira. Era berean, ikastetxeek lehentasuna eman behar diote ikaskuntza 

aberastuko duten eta ikasleen garapen integrala bultzatuko duten jarduera osagarri gehiago 

egiteko aukerari. Horretarako, hainbat metodologia erabil daitezke, hala nola taldeko ikerketa 

eta lana, berdinen arteko ikaskuntza, proiektuen bidezko lana, erronkei konponbidea ematea 

eta egoera errealak ardatz dituzten benetako jardueren bidezko lana. 

• Era berean, funtsezkoa da ikastetxeek curriculum-edukiak erritmo egokian egokitzea eta 

gehiegizko karga akademikoa saihestea, ikasleek astialdi nahikoaz gozatzeko aukera izan 

dezaten. 

Ikasleei beren ikasteko prozesuaren diseinuan, garapenean eta ebaluazioan modu proaktiboan parte hartzea 

ahalbidetuko dieten mekanismoak izateari dagokionez… 

• Hezkuntza-paradigma berrian, ikasleek funtsezko zeregina betetzen dute beren ikasteko 

prozesuen protagonista gisa, eta eragile aktiboak dira konpetentziak eskuratzeko eta garapen 

integrala lortzeko garaian (kognitiboa, emozionala, afektiboa, soziala...). Haien gaitasunak 

suspertu eta garatu behar dira, haien ekimena, autonomia eta ahalegina sustatu behar dira, eta, 

batez ere, hartzen dituzten erabakien erantzule bihurtu behar dira.  

• Ikuspegi hori integrala izan dadin, ikasleek txikitatik prozesu horien diseinuan, garapenean eta 

ebaluazioan inplikatzeko eta era proaktiboan parte hartzeko aukera sustatu behar dute 

ikastetxeek, lagungarria izango baita ikasleek motibazio handiagoa izateko. Horrek esan nahi du 

kontuan hartu beharko dela aukera metodologikoei, proiektuen tipologiari, gaien aukeraketari, 

erabilitako baliabideei, ebaluazio-irizpideen identifikazioari eta abarri buruz duten iritzia. 

• Hori lortzeko, konfiantza- eta errespetu-giroa sortu behar da ikasgelan, ikasleak beren ideiak, 

proposamenak, iritziak eta zalantzak adierazteko seguru sentitu daitezen. Gainera, ikasle 

bakoitzaren beharrak eta erritmoak hartu behar dira kontuan, ingurune, metodologia eta 

baliabide eskuragarriak eta ikasgelan dagoen aniztasunari erantzungo diotenak bermatu behar 

dira, eta adinari, sexuari, aldez aurreko ibilbideari eta esperientziari, jatorri kulturalari eta abarri 

dagokienez parte-hartzeko ager daitezkeen oztopoak kentzeko bitartekoak jartzen direla 

ziurtatu behar da. 

• Familiek ere, ikastetxeekin eta gainerako hezkuntza-eragileekin lankidetzan, ikasleek hezkuntza-

, gizarte- eta hizkuntza-arloko oinarrizko konpetentziak eskuratzeko prozesuan lagundu behar 

dute eta erantzukide izan behar dute, ikasleek heldutasun pertsonala eta intelektuala lor 

dezaten. Hori dela eta, funtsezkoa da ikastetxeek familiekiko harremana zaintzea eta haiek 

seme-alaben hezkuntza-prozesuan parte-hartzeko aukera orientatzea eta sustatzea, 

ikastetxearen funtzionamenduan duten parte-hartzea sustatzera mugatu gabe. Hezkuntza 

Saileko Familiekin eta Hezkuntza Komunitatearekin Koordinatzeko Zuzendaritza berriak 

ikastetxeei lagundu ahal izango die zeregin horretan. 

Ibilbide bereko ikastetxeen arteko koordinazioa sendotzeari (etapen arteko trantsizio errazak bermatzeko), eta 

koherentzia pedagogikoa, ikaskuntzen jarraitutasuna eta ikasleei beren hezkuntza-ibilbidean laguntza egiteko 

aukera ziurtatzeari dagokionez... 

• Hezkuntza-ibilbide formala etapa-segida bat da (Haur Hezkuntza, Lehen Hezkuntza, Bigarren 

Hezkuntza eta Batxilergoa), eta etapa horiek bilakaera-unearen eta ikaslearen interesen eta 

beharren araberakoak dira. Ibilbide horretan, gainditu beharreko helburuak ezartzen dira. Etapa 

bakoitzaren behar eta ezaugarriei (edukiei, metodologiei, ebaluazioari…) dagokienez 

diseinatutako irakatsi eta ikasteko estrategia zehatzak behar bezala egituratu behar dira 

elkarren artean ikastetxearen hezkuntza-proiektuan (hots, hezkuntza-komunitate osoaren 

erreferentziazko gidan) jasotako curriculum-zehaztasunean. Garrantzitsua da ikastetxeek 

hezkuntza-etapa guztietako zuzendaritza-taldeen eta irakasleen arteko koordinazio-espazio 

erregularrak abian jartzea, curriculum-edukiak, metodologia pedagogikoak eta ebaluazioa 

lerrokatzeko eta, era horretan, hezkuntza-koherentziari dagokionez etapen arteko trantsizio 

egokia errazteko. 

• Curriculumak hezkuntza-etapa bakoitzaren esparrua ezartzen badu ere, ikastetxeek autonomia 

pedagogikoa dute esparru hori zehazteko. Hori dela eta, etapen arteko trantsizioak une zailak 

dira, eta komeni da haiei arreta jartzea, batez ere Haur Hezkuntzatik Oinarrizko Hezkuntzarako 

eta Oinarrizko Hezkuntzatik Derrigorrezko Hezkuntzaren Ondokorako jauzian ikastetxez 

aldatzen denean. 

• Funtsezkoa da jatorrizko/helmugako ikastetxeen arteko koordinazio-prozedurak aurreikustea 

eta sistematizatzea, eta Euskal Eskola Publikoko ikastetxe guztietan gutxieneko maila batzuk 

bermatzea. Prozesu horiek sistematizatzea lagungarria izango da trantsizioak naturalagoak 

izateko eta ikasle bakoitzaren beharrei erantzuteko garaian koherentziari eusteko, batez ere 

hezkuntza-laguntzako premia bereziak dituzten pertsonen kasuan. 

• Hezkuntza-ibilbide osoan jarraitutasuna errazteko eta trantsizioen eragina txikiagotzeko, 

komeni da orientazio-programa espezializatuak eta, behar izanez gero, pertsonalizatuak 

ezartzea, ikasleei beren ibilbidean laguntzeko eta, beharrezko laguntza akademikoa ez ezik, 

laguntza emozionala ere emateko. Irakasle aholkulari edo orientatzaileek funtsezko zeregina 

beteko dute alderdi horretan. 

• Era berean, komeni da ikastetxeek irteten diren ikasleak prestatzeko ekintzak eta sartzen diren 

ikasleei harrera egiteko ekintzak planifikatzea, hala nola bisitak eta ikastetxeen arteko jarduerak 

egitea. Ekintza horiek diseinatzean, komeni da ikasleek aktiboki parte hartzea. 

• Halaber, arreta berezia jarri behar zaio familiek une erabakigarrietan parte hartzeko aukerari, 

hala nola eskola-trantsizioetan (batez ere ikasturtearen hasieran), haien kezkak entzuteko, haien 

premiei aurrea hartzeko eta ikasleei ikastetxeko dinamikan integratzen laguntzeko. 

ZER TRAKZIO-EKINTZA ETA BESTELAKO NEURRI JARRIKO DIRA ABIAN HELBURUAK LOR DAITEZEN? 

Irakatsi eta ikasteko prozesuari buruzko laugarren ardatzean 3 trakzio-ekintza eta 3 neurri planteatu dira: 

Helburu espezifikoa Ekintza Mota Arduraduna Aurrerapen-adierazleak Tenporizazioa 

4.1.1 
Eskola-orduetako tutoretza indibidualak 
indartzeko gida bat diseinatzea eta 
zabaltzea. 

Araudia edo erregulazioa 

Hezkuntza Saila. Hezkuntza 
Politiketako Sailburuordetza. 
Hezkuntzarako laguntza-
zerbitzuak. 

- Gida landu da. 
- Gida zabaldu da. 

25/28 ikasturtea 

4.1.1 Derrigorrezko hezkuntza osoan tutoretza 
eta irakaskuntza partekatua ezartzeko gida 
bat diseinatzea eta inplementatzea. 

Araudia edo erregulazioa 
Hezkuntza Saila. Hezkuntza 
Politiketako Sailburuordetza.  

- Gida landu da. 
- Gida zabaldu da. 

25/28 ikasturtea 

4.1.2 
Irakasleak metodologia berritzaileen, 
irakasteko tekniken eta ebaluazio 
konpetentzialerako estrategien inguruan 
prestatzea. 

Prestakuntza 
Hezkuntza Saila. 
Hezkuntzarako laguntza-
zerbitzuak 

- Prestakuntza jasotzen duten 
profesionalen kopurua. 
- Prestakuntzarekin ikaskuntza 
esanguratsua eskuratu dutela uste 
duten profesionalen ehunekoa. 

25/28 ikasturtea 

4.1.2 DBHko lehen zikloan eremuetan 
oinarritutako ikasteko esparru bat lantzea. 

Programak 
Hezkuntza Saila. Hezkuntza 
Politiketako Sailburuordetza. 

- Programa sortu da. 25/28 ikasturtea 

4.1.2 Derrigorrezko hezkuntzako maila guztietan 
ikasteko programazio eta egoera 
berritzaileak lantzeko gida bat lantzea eta 
zabaltzea. 

Tresnak 
Hezkuntza Saila. 
Hezkuntzarako laguntza-
zerbitzuak 

- Gida landu da. 
- Gida zabaldu da. 

25/28 ikasturtea 

4.1.3 Hezkuntzaren barruko mailen, etapen eta 
modalitateen arteko trantsizio koherentea 
egiteko esparru bat garatzea eta zabaltzea. 

Protokoloak 
Hezkuntza Saila. Hezkuntza 
Politiketako Sailburuordetza.  

- Protokoloa landu da.  
- Protokoloa zabaldu da. 

25/28 ikasturtea 

Oharra: trakzio-ekintzak urdinez nabarmendu dira. 

↑ Aurkibidea 

5. ARDATZA. IRAKASLEAK ERALDAKETA-PROZESUAREN ARDATZ GISA 

ZERI BURUZ ARI GARA? 

Irakasleak funtsezko aldaketa-eragileak dira, baita Euskal Eskola Publikoaren eraldaketa-ardatz nagusia 

ere. Ikasleek kalitateko hezkuntza jasotzeko duten eskubidea betetzeko, prestakuntza-maila handia 

duten eta etengabe ikasten ari diren profesionalak behar dira, beren jardunekin, alde batetik, 

ikasleengan eragin zuzena eta esanguratsua izatea eta, bestetik, etengabe hobetzen den eskola publiko 

bat edukitzea ahalbidetuko dutenak.  

Egungo irakaskuntza-ereduak atzean utzi du ikasle pasiboei ezagutzak norabide bakarrean transmititzen 

dizkien irakaslearen rola. Egungo errealitateak hezkuntza-testuinguruen askotariko eskari ugarietara 

egokitzen dakiten irakasleak behar ditu, eta ikasleen garapen integralean eta haiek lortzen dituzten 

eskola-emaitzetan duten erantzukizunaz jabetuta daudenak.   

ZEIN DA ABIAPUNTUKO EGOERA? 

Alderdi positiboak: 

• Irakasleek sartzeko protokolo bat dute, Euskal Eskola Publikoan hasten diren irakasleei harrera 

egiteko jarraitu beharreko prozesua bideratzeko.   

• Ikastetxe baten profil estrategikoetara zuzendutako prestakuntza-ibilbide espezifikoak 

diseinatu dira: zuzendaritza, ikasketa-burutza, idazkaritza, EUSLE irakasleak, HIPI irakasleak, PT 

irakasleak, EHI irakasleak, berrikuntza-arduraduna (BeA), aholkulariak, orientatzaileak, 

hezkidetza-arduraduna, ongizate emozionalaren arduraduna, BAT taldearen koordinazioa, 

digitalizazio-koordinazioa...  

• Irakasleen etengabeko prestakuntzaren garrantzia aitortzen duen Etengabeko Prestakuntzako 

Plan bat inplementatu da. Ildo horretan, Hezkuntza Sailak ikastetxeentzako prestakuntza-

katalogo bat argitaratu du, beren prestakuntza-planak beren lehentasunetara eta beharretara 

egokituta diseinatu ahal izan ditzaten.  

• Irakasleentzako ikasteko espazioak eta lankidetza-sareak bultzatzen hasi dira, Euskal Eskola 

Publikoko ikastetxeetako esperientziak eta jardunbide egokiak trukatzeko.    

• Berritzegune Nagusiko curriculum- eta metodologia-arloan, Euskal Eskola Publikoko 

ikastetxeetako irakasleei laguntza/tutoretza emateko proiektu bat inplementatu da, 

programazio didaktikoak eta ikasegoerak egiten orientatzeko eta haien jarraipena eta 

ebaluazioa egiteko, Haur Hezkuntzako, Lehen Hezkuntzako, Bigarren Hezkuntzako eta 

Batxilergoko curriculum-dekretuen babesean, betiere Ikaskuntzarako Diseinu Unibertsala 

bermatuz. Era berean, haiek behar bezala egiteko gida batzuk sozializatu dira.  

• Irakasleek aniztasunari eman beharreko erantzunean aurrera egin da, ikasgelan dauden 

ikasteko gaitasun, erritmo eta estilo desberdinak neurri handiagoan aintzat hartu eta balioetsi 

baitira. Horrek erakusten du badagoela hezkuntza-inklusioarekin konpromisoa.  

• Ikastetxeetan Irakasleen Koaderno Digitala zabaltzen hasi dira, hura ezartzeko trebakuntza- eta 

laguntza-programa batekin batera. 

Hobekuntza-arloak: 

• Eredu pedagogiko berritzaile eta inklusibo bat inplementatzeko beharrezkoak diren 

konpetentziak eta trebetasunak islatuko dituen eta Euskal Eskola Publikoan egiten ari den 

paradigma-aldaketari behar bezala erantzungo dion irakasle-profil bat zehaztu behar da. 

• Ikusi denez, irakasle berriak hautatzeko prozesuak berrikusi behar dira, kontratazio-irizpideak 

ikastetxeen errealitatera egokitzeko. Halaber, irakasle berrien hasierako prestakuntza eta 

murgiltzea berriz planteatu behar da.  

• Kontsultatutako ikastetxeen % 39k baino ez dute prozeduraren bat ezarri irakasleak ezagutzeko 

eta haien talentuaren, lehentasunen eta abarren arabera erantzukizunak banatu ahal izateko. 

• Irakasleen hasierako prestakuntzak zein etengabekoak ikasleak ardatz dituen paradigma 

berriarekin eta inplementatu nahi den eredu pedagogiko berritzaile eta inklusiboarekin bat 

etorri behar dute. Irakasleek Ikaskuntzarako Diseinu Unibertsalean duten egungo trebakuntza 

ez da nahikoa.  

• Hauteman denez, irakasleen lan-baldintzak berrikusi behar dira, beren lana eraginkortasunez 

eta behar bezala egiteko beharrezkoak diren baliabideak, laguntza eta aintzatespena emateko. 

Aldi berean, beren funtzioak behar bezala bete ditzaten eskatzeko mekanismoak ezarri behar 

dira.  

• Ikastetxeetan irakasleak ezagutzera eta agertzen diren errealitateen aurrean lankidetzan eta 

taldean jardutera bideratutako espazioa eta denbora ez dira nahikoak.  

• Plaza finkorik gabeko irakasleak gehiegi txandakatzea erronka handia izaten ari da 

ikastetxeetako zuzendaritza-talde askorentzat. Izan ere, zailtasunak dituzte, alde batetik, epe 

ertain-luzera ikastetxearen proiektuak berme guztiekin aplikatzeko, eta, bestetik, ikasleekin eta 

familiekin erreferentzia sendoak ezartzeko.   

• Hutsuneak detektatu dira ikastetxeetan informazio eta dokumentazio garrantzitsua 

transmititzeko garaian. Horren ondorioz, irakasleek ez dute ezagutza bera lan egiten duten 

ikastetxearen arabera, eta horrek eragina du beren funtzioak behar bezala betetzeko garaian.    

• Ikastetxe bereko eta ikastetxe desberdinetako irakasleen arteko lankidetza-espazioak ez dira 

nahikoak, edo ahulak dira. Espazio horiek baliagarriak izan daitezke esperientziak, ezagutzak eta 

jardunbide egokiak partekatzeko, eta onuragarriak izan daitezke haien ardurapeko irakatsi eta 

ikasteko prozesuen hobekuntzarako.  

ZER HELBURU LORTU BEHAR DIRA ETA ZER ARLOTAN LAN EGIN BEHAR DA? 

Euskal Eskola Publikoa eraldatzeko konpromisoari jarraikiz, 5. ardatzean 2 helburu orokor eta 4 
helburu espezifiko planteatu dira. 

Helburu orokorrak Helburu espezifikoak 

5.1. Irakasleek eraldaketarako eta 

hobekuntzarako hezteko eragile gisa 

betetzen duten funtsezko zeregina 

aitortzea. 

5.1.1 Irakasleen sarrera-profila zehaztea eta irakasleen konpetentzia-

esparrua garatzea. 

Helburu orokorrak Helburu espezifikoak 

5.1.2 Irakasle-funtzioa aitortzea eta irakasleen ongizate eta garapen 

profesionala bermatzea. 

5.2. Irakasleen konpetentziak sendotzea, 

kalitateko hezkuntza integrala bermatzeko. 

5.2.1 Irakasleen konpetentzia-profilarekin bat etorriko den hasierako 

eta etengabeko prestakuntza bermatzea, ikasgelako errealitateak 

kontuan hartuta.  

5.2.2 Irakasleei beren funtzioak efizientziaz betetzen laguntzeko 

tresnak ematea eta praktika-komunitateak sustatzea. 

ZER ORIENTAZIO HARTU BEHAR DITUGU KONTUAN HELBURUEKIN KOHERENTZIAN 

AURRERA EGITEKO? 

5.1 helb. Irakasleek eraldaketarako eta hobekuntzarako hezteko eragile gisa betetzen duten 

funtsezko zeregina ezagutzeko, bi lan-ardatzen inguruan aurrera egin beharko da. Lehenengoa 

irakasleen sarrera-profilari eta irakasleen konpetentzia-esparruari lotuta dago, eta bigarrenak, berriz, 

irakasle-funtzioaren aintzatespen handiagoa sustatzea du ardatz. 

Irakasleen sarrera-profila zehazteari eta irakasleen konpetentzia-esparrua garatzeari dagokionez… 

• Egungo errealitatea kontuan hartuta, ikasgelan rol aktiboa izango duten irakasleak behar dira, 

orientatu eta lagunduko duten liderrak, metodologia eta jarduera berritzaileak bideratuko 

dituztenak eta ikasleak ikasteko prozesuan zein garapen integralean gidatuko dituztenak, 

ongizate emozionalaren eta bizikidetza positiboaren sustapena ahaztu gabe.  

• Euskal Eskola Publikoak, halaber, aniztasuna kudeatzen eta beren jardunari eta egungo gizartean 

hezkuntzari dagokion lekuari buruzko gogoeta kritikoa egiten dakiten irakasleak behar ditu. 

Horregatik, gogoeta-jardunean, proaktibitatean, sormenean eta berrikuntzan oinarrituta 

egongo den eta egoera konplexuei behar bezala erantzuten jakingo duen konpetentzia-profil 

bati lotutako erantzukizunak eta funtzioak hartu behar dituzte beren gain irakasleek. Gainera, 

talde-lanean (irakasleen arteko lankidetzan) eta hezkuntza-komunitateko gainerako kideekiko, 

beste ikastetxe batzuekiko eta inguruko beste hezkuntza-eragile batzuekiko koordinazioan 

inplikatuko dira. 

• Irakasleek lidergo aktiboa izan behar dute, horretan oinarrituta baitago gaiaren ezagutza jantzia. 

Gainera, beharrezkoak diren gaitasunak eta trebetasunak garatzeko proposamen didaktikoetan 

modu aktiboan inplikatu ahal izatea erraztu behar diete ikasleei.  

• Horri dagokionez, Hezkuntza Saila irakasleen sarrera-profilaren definizioa eta irakasleen 

konpetentzia-esparrua berrikusten ari da. Berrikuspen horren barruan, diziplina-konpetentzien, 

pedagogikoen, digitalen, sozialen eta emozionalen inguruko erantzukizunak eta funtzioak 

eguneratu behar dira. 

• Profil eta esparru hori zehaztea baliagarria izango da hasierako prestakuntza (graduetako eta 

masterretako ikasketa-planak) eta etengabeko prestakuntza (Hezkuntza Sailaren barneko 

trebakuntza-eskaintza) diseinatzeko, eta irakasle-jarduna sendotuko du. Era berean, beren 

ezagutza-arloan adituak izateaz gain aniztasuna kudeatzeko, bizikidetza sustatzeko eta 

metodologia berritzaileak erabiltzeko trebetasunak dituzten irakasleen prestakuntzarako gida 

modura erabili ahal izango da. Bide horretan, funtsezkoa izango da hainbat hezkuntza-eragileren 

arteko lankidetza. Gainera, irakasle-profiletik abiatuta, irakasle-funtzioaren ebaluazioa diseinatu 

ahal izango da. 

• Horrez gain, irizpide horiek irakasleak hautatu eta sustatzeko prozesuetan txertatu beharko dira, 

hautatutako profilak egungo eta etorkizuneko hezkuntza-beharrei erantzuteko gai direla 

bermatzeko eta ikasleen garapen integralean eta Euskal Eskola Publikoaren sendotzean 

laguntzeko. 

Irakasle-funtzioa aitortzeari eta irakasleen ongizate eta garapen profesionala bermatzeari dagokionez… 

• Irakasleak funtsezko zutabeak dira irakatsi eta ikasteko prozesuen eta ikasleen garapen 

integralaren kalitatea ziurtatzeko. Izan ere, funtsezko zeregina betetzen dute ikasleen 

motibazioan, konpromisoan eta eskola-emaitzetan. Hori dela eta, irakasleen aintzatespena eta 

ongizatea ziurtatzeko mekanismoak sendotu beharko lirateke. 

• Alde batetik, hobekuntzak aurreikus daitezke lan-baldintzetan, hala nola lan-egonkortasunaren 

hobekuntza, egiaztatutako etengabeko prestakuntza, curriculumetik kanpoko dedikazioa 

kontuan hartzea eta abar. 

• Bestetik, lan-ingurune osasungarriak sustatu behar dira. Besteak beste, kontuan hartu behar dira 

irakasleen kezkak entzuteko bide eta espazioen sorkuntza eta estresa kudeatzeko eta Burnout 

izenekoari aurrea hartzeko baliabideak eskuratzeko aukera. 

• Beharrezkoa da, halaber, irakasleen konpromisoari eta ekimen azpimarragarriei agerikotasuna 

emango dien aintzatespen-sistema bat inplementatzea. Ekimen horien artean, proiektu 

berritzaileak, aniztasunari erantzuteko proiektuak edo pedagogia-mailako beste jardunbide 

egoki batzuk bultzatzea azpimarra daitezke. Era berean, merituan oinarritutako sustapen, 

hazkunde eta garapen profesionalerako aukerak eskaini behar dira, hala nola ikerketa-

proiektuetan parte hartzeko edo ikastetxean erantzukizun berriak bere gain hartzeko aukera. 

• Azpimarratu beharra dago oso garrantzitsua dela hezkuntza-sistema osoan eta ikastetxe 

bakoitzean irakasleak errespetatzeko eta haiei laguntzeko giro bat sustatzea, haien gaitasuna 

eta autonomia profesionala aitortzea eta egoera zailetan babesa eskaintzea. Ildo horretan, 

Hezkuntza Sailak irakasleei eta hezkuntza-komunitateko gainerako eragileei beren zeregina 

betetzean zor zaien errespetua bermatzeko komunikazio-kanpainak egiten jarraitzea du 

aurreikusita.  

• Funtsezkoa da irakasleei harrera egiteko prozesuak zaintzea. Horretarako, komeni da harrera-

plan espezifiko bat ezartzea. Plan horrek zentrora egokitzeko ahalegina erraztuko die irakasleei, 

eta honako alderdi hauek izango ditu kontuan: eskola-antolamendua, ikastetxearen 

funtzionamendua, ikastetxearen hezkuntza-proiektua, hizkuntza-proiektua eta tresna 

pedagogikoak. Gainera, komeni da esperientzia duten irakasleak aukeratzea mentoretza-lanak 

egiteko, sartu berri diren irakasleei integratzen laguntzeko eta eguneroko lanean orientazioa eta 

aholkularitza eskaintzeko. 

5.2 helb. Kalitateko hezkuntza integrala bermatuko duten irakasleen konpetentziak sendotzeko, 

bi lan-arlotan aurrera egin beharko da. Lehenengoa hasierako prestakuntzaren eta etengabeko 

prestakuntzaren esparruari lotuta dago, eta bigarrenak, berriz, irakasleei beren funtzioak efizientziaz 

betetzen lagundu diezaieketen tresnak eta ikaskuntza-komunitateak ditu ardatz. 

Irakasleen konpetentzia-profilarekin bat etorriko den hasierako eta etengabeko prestakuntza bermatzeari 

(ikasgelako errealitateak kontuan hartuta) dagokionez... 

• Irakasleen prestakuntza funtsezkoa da eredu pedagogiko berritzaile eta inklusibo bat 

inplementatzeko garaian irakasle-jardunaren kalitatea ziurtatzeko. Irakasleak prestatuta 

egotearen erantzukizunaren inguruan kontzientziatu behar dira, eta motibatuta eta babestuta 

senti daitezen lortu behar da, hobetzen jarrai dezaten. Horren ondorioz, etengabeko 

ikaskuntzaren kultura sustatu behar da. 

• Irakasleei aurrez zehaztutako konpetentzia-profilarekin bat etorriko den, haien beharretara 

egokituta egongo den eta haien ezagutzak, konpetentziak eta trebetasunak etengabe 

eguneratzea ahalbidetuko duen kalitateko prestakuntza bat emateko, Hezkuntza Saila hasierako 

eta etengabeko prestakuntzaren estrategia berrikusten ari da, indartzeko asmoz.  

• Hasierako prestakuntzaren kasuan, etorkizuneko irakasleek hasiera-hasieratik trebetasunez eta 

arduraz jarduteko prestatuko dituen trebakuntza sendo eta osatu bat eskuratzen dutela ziurtatu 

nahi da. Euskal Eskola Publikoan dagoeneko hasi diren irakasleen etengabeko prestakuntzaren 

kasuan, berriz, prestakuntza hezkuntza-etapa guztietan (Haur Hezkuntzan, Lehen Hezkuntzan, 

Bigarren Hezkuntzan eta Batxilergoan) bultzatu nahi da, hainbat maila eduki nahi dira 

(oinarrizkoa, bitartekoa eta aurreratua), eta parte-hartzea erraztuko duten formatuak aztertu 

nahi dira (ikastetxe berean, kanpoko espazio batean, berdinen arteko baterako prestakuntza 

ezagutza-maila desberdinekin, autoprestakuntza gidatua eta abar).  

• Prestakuntza-eskaintza diseinatzerakoan, komeni da gutxienez honako bi gako hauek kontuan 

hartzea: prestakuntza-plan/prestakuntza-ibilbide indibidualizatuak, malguak eta irakasle 

bakoitzaren beharretara egokituak diseinatzea, eta ikasitakoa ikasgelan eta ikastetxearen 

eguneroko jardunean aplikatzeko aukerari erreparatzea. 

• Hezkuntza Sailak eta ikastetxeek lanean jarraitu behar dute prestakuntzetan parte hartzeko 

irizpideak berrikusteko, beharrak eta eskariak aztertzeko, prestakuntzak ikasgelan duen 

baliagarritasuna eta eragina balioesteko (zer onura-mota dakarren ikastetxeentzat, 

lantaldeentzat eta ikasleentzat) eta parte-hartzea sustatzeko. Bide horretan, Hezkuntza Sailaren 

eta euskal unibertsitateen arteko lankidetza sustatzen jarraitzea aurreikusi da.  

• Sistema eraldatzeko egungo testuinguruan, bereziki garrantzitsua da irakasleak pedagogian 

(batez ere Bigarren Hezkuntzan), ikasteko egoeren plangintzan, aniztasunari eman beharreko 

erantzunean, metodologia aktiboetan, konpetentzien araberako ebaluazioan, berrikuntzako eta 

digitalizazioko prozesu eta tresnetan eta abar prestatzea. Hezkuntza inklusiboari dagokionez, 

hezkidetzan, berdintasunean eta aniztasun afektibo-sexualean dauden hezkuntza-laguntzaren 

behar espezifikoak garaiz identifikatzeko eta behar bezala erantzuteko prestakuntzari 

erreparatu behar zaio. Bizikidetzari dagokionez, prestakuntzak gatazkak konpontzen eta haurren 

eta nerabeen aurkako indarkeria-egoerak prebenitzen, detektatzen eta haien aurrean behar 

bezala jokatzen lagundu behar die irakasleei. Irakasleek, gainera, ikasleei konpetentzia 

emozionala garatzen laguntzeko prestatuta egon behar dute, eta, beraz, konpetentzia horiek 

ere hasierako prestakuntzaren eta etengabekoaren bidez indartu beharko dira. 

Irakasleei beren funtzioak efizientziaz betetzen laguntzeko tresnak emateari eta praktika-komunitateak 

sustatzeari dagokionez… 

• Irakasleak curriculuma ikasgelan gauzatzeaz eta ikasle bakoitzari bere beharren arabera behar 

duena eskaintzeaz arduratzen dira. Gainera, ikasteko giro positiboa sortu behar dute, ikasleen 

garapen integrala sustatzeko. Horretarako, prestakuntza, konpromisoa eta motibazioa ez dira 

nahikoak izango. Horrez gain, ikasgelako errealitate desberdinei erantzuteko eta beren funtzioak 

eraginkortasunez eta behar bezala betetzeko tresna eta baliabide egokiak behar dituzte.  

• Hezkuntza Sailak prestakuntza eta irakasleen eskura jartzen dituen tresnak eta baliabideak 

bideratzen jarraituko du hezkuntzarako laguntza-zerbitzuen bitartez.  

• Izan behar dituzten funtzio eta konpetentzien artean, hezkuntza-komunitateko gainerako 

kideekin, beste ikastetxe batzuekin eta inguruko beste hezkuntza-eragile batzuekin 

koordinatzea dago. Ikastetxeek kontuan hartu behar dituzte dedikazioak balioesteko garaian. 

• Irakasleek, lan egiten duten ikastetxea eta ematen duten irakasgaia edozein izanik ere, antzeko 

erronkei, egoerei eta kezkei egin behar diete aurre. Hori dela eta, funtsezkoa da berdinen arteko 

topaketa eta gogoeta partekaturako espazioak izatea. Ikaskuntza-komunitateak sustatzen eta 

indartzen jarraitzea aurreikusi da, irakasleek elkar ezagutzeko, irakasle-jardunaren inguruko 

ezagutzak, esperientziak eta jardunbide egokiak partekatzeko eta lankidetza-proiektuak 

garatzeko aukerak identifikatzeko espazioak izan ditzaten.  

• Espazio horiek, halaber, baliagarriak dira ezagutza espezifiko edo handi jakin bat duten 

pertsonak identifikatzeko. Horren bidez, talentua bultzatzen da eta komunitate osoaren 

mesederako baliatzen da. Ikaskuntza-komunitate horiek, gainera, baliagarriak izan daitezke 

irakasleek Euskal Eskola Publikoaren esparrutik kanpo hezkuntza-arloko ekitaldietan eta 

argitalpenetan aktiboki parte har dezaten eta beren ikuspegia eta jardun egokia zabaldu dezaten 

sustatzeko. Horren bidez, gainera, hezkuntza-arloko garapenean eta berrikuntzan lagunduko da, 

maila zabalago batean. 

• Garrantzitsua da ikastetxeek irakasleek topagune horietan parte hartzeko aukera bultzatzea. 

Horretarako, komeni da horrek dakarren dedikazioa aurreikustea eta beharrezkoak diren 

baliabideak edo komunikazio-bideak gaitzea. 

ZER TRAKZIO-EKINTZA ETA BESTELAKO NEURRI JARRIKO DIRA ABIAN HELBURUAK LOR DAITEZEN? 
Irakasleei buruzko bosgarren ardatzean 4 trakzio-ekintza eta 3 neurri planteatu dira: 

Helburu espezifikoa Ekintza Mota Arduraduna Aurrerapen-adierazleak Tenporizazioa 

5.1.1 
Irakasleen konpetentzia-esparrua diseinatzea eta irakasleen 
ebaluazioaren pilotajea egitea. 

Tresnak 
Hezkuntza Saila. Hezkuntza 
Politiketako Sailburuordetza.  

- Konpetentzia-esparrua diseinatu da. 
- Esparrua zabaldu da. 

25/28 ikasturtea 

5.1.1 
Ikastetxeetan irakasle izateko gaitzen duten unibertsitate-
ikasketen «practicumari» buruzko 33/2018 Dekretua eguneratzea 
eta zabaltzea. 

Araudia edo 
erregulazioa 

Hezkuntza Saila. Hezkuntza 
Politiketako Sailburuordetza. 
Zientzia, Unibertsitatea eta 
Berrikuntza Saila 

- Dekretua egokitu da. 
- Dekretua zabaldu da. 

 

5.1.2 
 

Lanbide-profil berriei buruzko gogoeta. 
Planak eta 
estrategiak 

Hezkuntza Saila. Hezkuntza 
Politiketako Sailburuordetza.  

- Plana garatu da.  
- Plana zabaldu da. 

25/28 ikasturtea 

5.1.2 
Ikastetxeetako irakasle taldeetan arrisku psikosozialak 
prebenitzeko plan bat garatzea eta zabaltzea. 

Planak eta 
estrategiak 

Hezkuntza Saila. 
Administrazio eta Zerbitzu 
Sailburuordetza. 
Langileariaren Kudeaketa 
Zuzendaritza.  

- Plana landu da. 
- Plana zabaldu da. 

25/28 ikasturtea 

5.1.2 
Familiei eta gizarteari zuzendutako sentsibilizazio-ekintzak abian 
jartzea, irakasleen ekarpenaren balioa agerian jartzeko eta haien 
hutsegiteak ez ezik, lorpenak ere nabarmentzeko. 

Komunikazioa 

Hezkuntza Saila. Hezkuntza 
Politiketako Sailburuordetza. 
Kabinete eta Komunikazio 
Zuzendaritza 

- Egindako kanpainen kopurua. 25/28 ikasturtea 

5.2.2 
Irakasleen etengabeko prestakuntza-esparru propioa 
eguneratzea eta diseinatzea.  

Prestakuntza 
Hezkuntza Saila. 
Hezkuntzarako laguntza-
zerbitzuak 

- Esparrua eguneratu da. 
- Modulu berriak gaineratu dira, 
prestakuntza indartzeko. 

25/28 ikasturtea 

5.2.2 
Ikasgelan berrikuntza pedagogikoko prozesuak orientatzeko gida 
bat lantzea eta zabaltzea (irakaslearentzako prestakuntzarekin 
batera). 

Tresnak 
Hezkuntza Saila. 
Hezkuntzarako laguntza-
zerbitzuak 

- Gida landu da.  
- Gida zabaldu da. 

25/28 ikasturtea 

Oharra: trakzio-ekintzak urdinez nabarmendu dira. 

↑ Aurkibidea 

6. ARDATZA. HEZKUNTZA-EKITATEA ETA HEZKUNTZA-INKLUSIOA  

ZERI BURUZ ARI GARA? 

Ekitatea eta inklusioa ikasle guztiek beren konpetentziak eskuratzeko, konpetentzia horiek ahal den 

heinean garatzeko eta, horrez gain, ikasgelako eta ikastetxeko dinamiken ohiko testuinguruan parte 

hartzeko duten aukera-berdintasunarekin lotuta daude. Oinarrizko printzipio hori hezkuntza-sisteman 

txertatzea justizia sozialeko kontua da. 

Izan ere, eskola inklusiboa edozein ikaslek, haren abiapuntua edozein izanik ere, bere gaitasunak ahal 

den heinean garatu ditzakeela, horretarako beharrezkoak diren laguntzak eta baliabideak jasoko dituela 

eta, horri esker, bere proiektu pertsonala, soziala eta profesionala eraiki ahal izango duela bermatzera 

bideratuta dago. Nolanahi ere, bereziki erreparatu behar zaie zaurgarritasun-egoeran dauden pertsonei, 

atzerritar jatorrikoei eta hezkuntza-laguntzaren behar espezifikoak dituztenei.   

ZEIN DA ABIAPUNTUKO EGOERA? 

Alderdi positiboak: 

• Inklusioaren eta aniztasunarekiko errespetuaren ikuspegia oso zabalduta dago ikastetxeetan, 

eta Hezkuntza Sailaren ildo estrategiko bat izan da urte askotan. Ikastetxeetan hobetu egin da 

inklusioaren inguruko koordinazioa, eta aniztasunari erantzuteko planak ugaritu egin dira. 

• Inklusioari dagokionez, lan jarraitua egin da hura bermatzeko baliabide gehiago eta hobeak 

izatea ahalbidetu duen konpromiso baten ondorioz (batez ere hezkuntza-premia bereziak 

dituzten ikasleei dagokienez). Giza baliabide gehiago, prestakuntza handiagoa, figura berriak eta 

abar daude, eta berrikuntza metodologikoak egin dira.  

• Hona hemen positiboki nabarmendu direnak: Inklusiogunea atariaren sorkuntza, Hezkuntza 

Sailak aniztasunari erantzuteko landutako programak (Eraldatzen, Eusle, Bidelaguna, Curriculum 

Aniztasuna, HIBP, hizkuntza indartzeko irakasleak eta abar), eta inklusioan laguntzeko 

zerbitzuak (HLBP aholkularitzak, ikusmen-desgaitasuna duten ikasleen hezkuntza-inklusiorako 

baliabide-zentroak-IBT-CRI, ospitaleko eta etxeko hezkuntza-arretarako eta arreta terapeutiko-

hezigarrirako lurralde-zentroak). 

• Hezkuntza-laguntzako berariazko premiak (HLBP) eta hezkuntza-premia bereziak (HPB) dituzten 

ikasleen diagnostikoak egiteko materiala badago. Arreta Goiztiarraren Ereduak osasun-, gizarte- 

eta hezkuntza-zerbitzuen arteko koordinazioa errazten du ikasle horiei laguntzeko garaian. 

• Adimen-gaitasun handiko ikasleak detektatzeko protokolo bat dago, eta gaitasun handietarako 

ZUR-EKIN mentoretza-estrategia landu da (Deustuko Unibertsitatearekin lankidetzan). 

• Hezkuntza-orientazioa indartzeko apustua egin da, eta, ildo horretan, EAEko Hezkuntza 

Orientazio Estrategia 2023-2026 landu da, Derrigorrezko Bigarren Hezkuntzaren, Batxilergoaren 

eta Lanbide Heziketaren esparruan (2024).  

• Ikastetxeetako tutoretza-planak hobetu dira. Plan horiek hezkuntza-ekintza guztiak jasotzen 

dituzte, eta, aldi berean, lagungarriak dira funtsezko konpetentziak lortzeko, eta beharrezkoak 

dira ikasleen ibilbide pertsonala, akademikoa eta profesionala pixkanaka garatu ahal izateko, 

bilakaera-unearen eta hezkuntza-etaparen arabera. Hobekuntza garrantzitsuak egin dira 

ikasleen beharrei eman beharreko erantzunean, tutoretza indibiduala sustatu da eta, oro har, 

https://inklusiogunea.euskadi.eus/es/inicio

irakasleak neurri handiagoan jabetu dira ikasleei arreta eskaintzeak eta plan horiek duten 

garrantziaz. 

• Jarduketa-plan pertsonalizatuak egiten dira. Plan horietan, hezkuntza-proiektua garatzeko 

edozein testuingurutan ikasle jakin baten beharrei erantzuteko aurreikusitako jarduketen 

multzoa jasotzen da, Ikaskuntzarako Diseinu Unibertsalaren (IDU) esparruan. Diseinu hori 

edozein ikaslek, haren abiapuntua edozein izanik ere, bere gaitasunak ahal den heinean garatu 

ditzakeela eta horretarako beharrezkoak diren laguntzak eta baliabideak jasoko dituela 

bermatzera bideratuta dago. 

• Arreta handiagoa jartzen da zaurgarritasun-egoeren identifikazioan, eta erantzukizun 

handiagoa hartu da ikastetxeentzako laguntza-baliabideak sortzeari dagokionez. Hezkuntza 

Konplexutasunaren Indizea (HKI) aplikatzen ari da, zailtasunik handienak dituzten ikastetxeak 

identifikatzeko, haien beharrak zehazten laguntzeko eta baliabideak egokitzeko. Era berean, 

Ikastetxearen Indize Sozioekonomiko eta Kulturala (ISEK) aplikatzen ari da, aldagai horrek 

ikasleen emaitzetan duen eragina ezagutzeko eta konparazioak egiteko. 

• Segregazioaren aurkako estrategia bat garatu eta aplikatu da, eta, horren barruan, diagnostiko 

bat egin da (“Desberdintasun sozioespazialak Euskadiko hezkuntzan” txostena. 2023ko 

martxoa) eta segregazioaren aurkako irizpideetan oinarritutako araudi bat sortu da. Arauen 

artean, honako hauek aipa daitezke: 132/2022 Dekretua, azaroaren 2koa, urtarrilaren 9ko 

1/2018 Dekretua aldatzen duena (1/2018 Dekretuaren bidez, ikasleak onartzeko eta eskolatzeko 

prozedura arautzen da, ikastetxe publikoetan eta itunpeko ikastetxe pribatuetan); Agindua, 

2022ko abenduaren 27koa, Hezkuntzako sailburuarena, Haur Hezkuntzako, Lehen Hezkuntzako 

eta Derrigorrezko Bigarren Hezkuntzako ikasleak eskolatze-prozesu arruntetik kanpo 

eskolatzeko oinarri arautzaileak ezartzen dituena (…) eta zehazten baitira Arabako, Bizkaiko eta 

Gipuzkoako Eskolatze Batzordeen osaera, eginkizunak eta antolamendu- eta funtzionamendu-

arauak; 30/2023 Dekretua, otsailaren 28koa, zeinaren bidez aldatzen baita unibertsitateaz 

kanpoko ikastetxeen sarea antolatzeko eta planifikatzeko irizpideak ezartzen dituen Dekretua. 

Hobekuntza-arloak: 

• Aurrerapen handiak egin badira ere, oraindik bide luzea geratzen da ikasle guztien inklusio 

erreala eta eraginkorra bermatzeko eta atzerritar jatorriko ikasleen, zaurgarritasun 

ekonomikoko egoeran dauden ikasleen eta abarren benetako ekitatea ziurtatzeko. Oraindik ere 

arrakala bat dago bertako ikasleek konpetentzietan dituzten emaitzen eta atzerritar jatorriko 

ikasleek dituztenen artean. 

• Era berean, aurrerapenak gorabehera, are neurri handiagoan lan egin behar da HLBPak dituzten 

ikasleei eman beharreko erantzuna curriculumaren arlo eta irakasgai guztietan hezkuntza-

erantzun eraginkorra eta koherentea emateko koordinatuta lan egin behar duen irakasle talde 

osoari dagokiola erakusteko eta horretaz jabetzeko.  

• Ez dirudi irakasle guztiek IDUa oro har eta behar bezala ezagutzen eta aplikatzen dutenik. 

• HLPBak dituzten ikasleen kopuruak goranzko joera izan du azken urteetan. Haiei arreta 

eskaintzeko profesionalen kopuruak ere gora egin arren, ikasle horien integrazioaren 

konplexutasunari erantzuteko baliabideak eta konpetentziak izatea kezka-iturria da. Bereziki, 

DBHn HPBak dituzten ikasleei eman beharreko erantzunak kezkatzen du. 

https://www.euskadi.eus/web01-bopv/es/bopv2/datos/2022/11/2204886a.pdf
https://www.euskadi.eus/bopv2/datos/2023/03/2301307a.pdf

• Irakasle guztiek ez dute hezkuntza-laguntzako berariazko premiak dituzten ikasleen jarduketa-

plan pertsonalizatu indibidualak behar bezala kudeatzeko beharrezkoa den trebakuntza. 

Prestakuntzetan ikasitakoa aplikatzeko moduari eta abarri buruzko gogoeta egiteko espazio 

gehiago falta direla sumatzen da. 

• Aurrerapenak egin badira ere, oraindik bide luzea geratzen da tutoretzak hobetzeko eta 

zenbaitetan denerako “saski-naski” gisa ez erabiltzeko. Oro har, irakasleek tutoretzetarako 

denbora gehiago behar dutela uste dute, eta ikastetxerik handienetan orientazioko profesional 

gehiagoren falta sumatzen dute. Baterako tutoretza ez dago behar bezain zehaztuta eta 

zabalduta. 

• Eskuragarri dauden baliabideak eta materialak ugaritu badira ere, tresna gehiago behar dira 

ikasgelako lanerako. 

• 12-14 urteko haurren inklusioaren aldeko lana indartu behar da, lehen hezkuntzatik bigarrenera 

igarotzeko unea dela kontuan hartuta. Lehen hezkuntzako profesionalen eta bigarren 

hezkuntzakoen arteko koordinazioa hobetu egin daiteke. 

• Familiek seme-alaben ikas- eta irakas-prozesuaren jarraipenean duten inplikazioa oso 

desberdina da, eta bereziki zaila da zaurgarritasun bereziko egoeran dauden familien kasuan.  

• Oro har, hezkuntza-sistemaren, osasun-sistemaren eta gizarte-zerbitzuen arteko lankidetza-

sareak ez dira behar bezain sendoak, eta instituzionalizatu gabe daude.  

• Horrez gain, beste eragile batzuekin (hala nola unibertsitateekin, enpresekin eta egiteko modu 

berriak identifikatzen lagundu dezaketen adituekin) garatutako sareak hobetu egin daitezke. 

ZER HELBURU LORTU BEHAR DIRA ETA ZER ARLOTAN LAN EGIN BEHAR DA? 

Euskal Eskola Publikoa eraldatzeko konpromisoari jarraikiz, 6. ardatzean 2 helburu orokor eta 6 
helburu espezifiko planteatu dira. 

Helburu orokorrak Helburu espezifikoak 

6.1. Ikasle guztien aukera-berdintasuna 

ziurtatzea, eta hezkuntza jasotzeko eta 

konpetentziak garatzeko aukera 

bermatzea. 

6.1.1 Ikasle guztiek hezkuntza publikoa jasotzeko aukera ekitatiboa, 

inklusiboa eta doakoa izango dutela ziurtatzea. 

6.1.2 Ikastetxe bakoitzaren berezitasunetara egokitutako inklusio-

estrategiak indartzea. 

6.1.3 Hezkuntza-orientazioko prozesuak eta tutoretza indartzea, 

ikasleen garapen integralari lotutako zailtasunak prebenitzeko eta 

detektatzeko. 

6.1.4 Zaurgarritasun-egoeran dauden familietara hurbiltzea, seme-

alaben ikas- eta irakas-prozesuan parte har dezaten. 

6.2. Eskola inklusiboa lortzea eta, horretarako, 

aniztasunari eman beharreko erantzuna 

hobetzea. 

6.2.1 Irakasleen lanbide-gaitasunak eta tresna pedagogikoak 

hobetzea, aniztasunari erantzun inklusibo eta eraginkor bat eman ahal 

izateko.  

6.2.2 Sare soziosanitarioarekiko koordinazioa sendotzea eta behar 

duten ikasleei erantzun integral bat emateko lankidetza-espazioak 

erraztea. 

ZER ORIENTAZIO HARTU BEHAR DITUGU KONTUAN HELBURUEKIN KOHERENTZIAN 

AURRERA EGITEKO? 

6.1 helb. Ikasle guztien aukera-berdintasuna lortzeko eta konpetentzien garapena bermatzeko, 

lau lan-ardatzen inguruan aurrera egin beharko da: ekitatezko eta doako irisgarritasuna ziurtatzea, 

ikastetxe bakoitzaren berezitasunetara egokitutako inklusio-estrategiak garatzea, hezkuntza-

orientazioko prozesuak eta tutoretza bideratzea, eta zaurgarritasun-egoeran dauden familietara 

hurbiltzea.  
Ikasle guztiek hezkuntza publikoa jasotzeko aukera ekitatiboa, inklusiboa eta doakoa izango dutela ziurtatzeari 

dagokionez... 

• Pertsona orok du eskubidea euskal hezkuntza-zerbitzu publikoa ematen duten ikastetxeetan 

berdintasun-baldintzetan sartzeko. Ikasleak arrazoi sozioekonomikoengatik edo beste arrazoi 

batzuengatik bereiztearen aurkako konpromisoaren helburua eskola-ingurune 

heterogeneoagoak eta ekitatiboagoak lortzea eta gizarte-kohesioa sustatzea da. Horretarako, 

aniztasuna modu orekatuan banatzeko neurriak hartu behar dira, hala nola ikasle kalteberentzat 

plazak gordetzea eta konplexutasun handiko ikastetxeetan programa integralak garatzea, ikasle 

guztiek hezkuntza inklusiboa eta askotarikoa jasotzeko aukera izan dezaten. 

• Ildo horretan, Hezkuntza Sailak, legean ezarritakoarekin bat etorriz, aurreikusi du hezkuntza- eta 

gizarte-eragileen arteko erantzukidetasuna sustatuko duen segregazioaren aurkako itun sozial 

bat bultzatzea, ikasleen onarpena eta eskolatzea arautuko duen xedapen arauemaile integral 

bat egitea eta, segregazioaren aurkako irizpideetan oinarrituta, ikastetxeen sarea antolatzeko 

eta planifikatzeko irizpideak ezartzea.  

• Desberdintasunak murrizteko, aurrera egin behar da hezkuntza-zerbitzuaren doakotasunean. 

Ikastetxe bakoitzaren berezitasunetara egokitutako inklusio-estrategiak indartzeari dagokionez... 

• Eskola inklusiboak bere plangintza estrategikoaren oinarritik hartzen du aniztasuna. Aniztasunari 

Erantzuteko Plana ikastetxean ikasleen aniztasunari aldez aurreko diagnostiko baten arabera 

erantzuteko aurreikusitako helburuak, neurriak eta laguntzak eta haien adierazleak, jarraipena 

eta ebaluazioa bitzen dituen dokumentua da. Ikastetxeak espazio inklusiboak izan daitezen, 

beharrezkoa da plan horiek Hezkuntza Sailak garatzen dituen eskola inklusiboko esparru-

planekin lerrokatuta garatzea eta, horren bidez, printzipio eta jarraibide komunak aplikatzen 

direla bermatzea. 

• Aldi berean, plan horiek egokitu egin beharko dira, eta ikastetxe bakoitzeko ikasle, familia eta 

irakasleen behar espezifikoei erantzungo dieten aniztasunari erantzuteko neurriak hartu 

beharko dira, testuinguru bakoitzean ikaskuntza jasotzeko eta parte hartzeko oztopoak 

gainditze aldera.  

• Garrantzitsua da, halaber, aniztasunarekiko begirada irekia ziurtatzea. Horrek esan nahi du 

zailtasunak dituzten ikasleei ez ezik, gaitasun handiak eta arrakasta akademikoa dituztenei ere 

erantzun behar zaiela. Era berean, funtsezkoa da ikastetxeek aniztasunak ikastetxeei eskaintzen 

dizkien aberastasunaren eta hazteko aukeren balioa nabarmentzea eta ideia hori hezkuntza-

komunitatean zabaltzea. 

• Irakasle-klaustroaren kohesioa eta konpromisoa funtsezkoak dira eraldaketa inklusiboko 

prozesuak zeharkako ikuspegi batetik abiatuta egiteko. Garrantzitsua da ikastetxeek une batzuk 

programatzea klaustroak gogoeta egiteko eta aniztasunari erantzungo dioten estrategia 

pedagogikoak garatzeko batera lan egin ahal izan dezan. Jardunbide egokia izan daiteke 

estrategia horien diseinuaz, inplementazioaz, jarraipenaz eta ebaluazioaz arduratuko den talde 

eragile bat osatzea. 

Ikasleen garapen integralari lotutako zailtasunak prebenitzeko eta detektatzeko hezkuntza-orientazioko 

prozesuak eta tutoretza indartzeari dagokionez…. 

• Hezkuntza-orientazioa irakaskuntza-jardueran txertatuta dagoen etengabeko laguntza-prozesu 

sistematiko bat da, eta ikasleei beren proiektu pertsonal eta profesionalaren jabe izateko eta 

herritartasuna gauzatzeko beharrezkoak diren funtsezko konpetentziak garatzen eta eskuratzen 

laguntzea du helburu. Hezkuntza-komunitate osoari dagokio, berariaz irakasle-taldeari, eta 

bereziki tutoreari. Izan ere, tutorea izango da bere taldeko ikasleen hezkuntza-orientazioaren, 

taldean eskolak ematen dituzten irakasleen koordinazioaren eta gurasoekin eta legezko 

tutoreekin komunikazio zuzena eta erraza ezartzeko zereginaren azken arduraduna. Eta, hori 

guztia, ikastetxeko irakasle orientatzaile edo aholkularien laguntzarekin.  

• Kalitateko hezkuntza-orientazioa lortzeko, ikasleen ikaskuntzan eragina izan dezaketen 

zailtasunak prebenitzea eta detektatzea ahalbidetuko duen ikuspegi integral eta koordinatu bat 

txertatu behar da. Hezkuntza-premien detekzio goiztiarra oinarrizko jarduketa-printzipio bat da 

eskolatzearen hasieratik. Irakasle eta hezkuntza-arloko langile guztiek aktiboki hartu beharko 

dute parte inklusiorako oztopoen detekzio goiztiarrean. 

• Talde bakoitzeko tutorea laguntza emateko, zailtasunak detektatzeko eta inklusioa eta 

aniztasuna sustatzeko aukera gehien dituen hezkuntza-komunitateko pertsona den heinean, 

komeni da ikastetxeetan erantzun pertsonalizatua emateko erreferentzia nagusia den figura 

horren funtzioak indartzea eta haren prestakuntza eta ahalduntzea bermatzea.  

• Tutoretzaren bitartez, ikasleen ibilbide pertsonala, akademikoa eta profesionala garatzen da 

pixkanaka, bilakaera-unearen eta hezkuntza-etaparen arabera. Ekintza hori behar bezala 

egiteko, irakasle tutoreek Tutoretza Plana diseinatzen eta inplementatzen dute, eta plan hori 

ikastetxearen hezkuntza-proiektuan txertatzen da. Horretarako, irakasle aholkulari edo 

orientatzaileek Plana diseinatu, inplementatu eta garatzeko aholkularitza ematen diete. 

Garrantzitsua da ikastetxeetako zuzendaritza-taldeek figura horien garrantzia azpimarratzea. 

• Funtsezkoa da taldeko ikasle bakoitzaren indibidualtasuna eta aniztasuna kontuan hartzea eta 

kategorizazioa saihestea. Intersekzionalitatearen ikuspegiak pertsona bakoitzaren errealitatean 

elkarrekin lotuta dauden faktore ugarik eragina dutela onartzera eramaten gaitu. Faktore horien 

eragina desberdina izan daiteke hainbat aldagairen arabera (adina, jatorria, desgaitasuna eta 

abar).  

• Tutoretzak hobetzeko, taldearen kohesioa, ongizate emozionala eta gatazken konponbidea 

landuko dituzten prebentziozko tresna praktikoak eta dinamikoak erabil ditzakete ikastetxeek. 

Gainera, komeni da lankidetza sustatuko duten lan-dinamikak txertatzea, hala nola kotutoretza 

edo tutoretza partekatua, ikasgelan bi irakasle egotea eta jarraipen eraginkorragoa egiteko 

tutoretza indibidualizatua.  

• Laguntzak ikasle bakoitzaren behar indibidualetara bideratzen direla ziurtatu behar da. Era 

berean, irakasle tutoreen, irakasle orientatzaileen, familien eta komunitateko beste eragile 

batzuen arteko lankidetza estua ziurtatu behar da, ikasle bakoitzaren erabateko garapenera 

bideratutako etengabeko laguntza bermatzeko, batez ere hezkuntza-etapa batetik besterako 

trantsizioan. 

• Ikasle etorkinen integrazioa eta errealitate sozioekonomiko eta kulturalen aniztasuna lantzeko 

ere estrategia espezifikoak behar dira. 

Zaurgarritasun-egoeran dauden familietara hurbiltzeari (seme-alaben ikas- eta irakas-prozesuan parte har 

dezaten) dagokionez... 

• Familiek (eta, bereziki, zaurgarritasun-egoeran daudenek) laguntza-gunetzat hartu behar dute 

ikastetxea. Familia horiekiko komunikazioa funtsezkoa da haien premiak ezagutzeko, hezkuntza-

sistemak lehentasunezkotzat hartzen dituzten helburuak lortzeko aukera bat eskaintzen diela 

ikusten laguntzeko eta itxaropen txikiek seme-alaben hezkuntza-proiektuak ez mugatzeko. 

Komeni da ahalegin guztiak egitea helburuak bat etor daitezen eta familiek norabide berean 

goazela ikus dezaten. Kasu horietan, funtsezkoa da, halaber, ikastetxeen lana ahalik eta 

funtzionalena izatea eta beharrekin eta aurreikuspenekin bat etortzea.  

• Ildo horretan, funtsezkoa da elkar ulertzea eta hitz egitea errazten duten baliabideak indartzea 

eta familia bakoitzaren kultura-berezitasunetara egokitzea. Horrek esan nahi du ikastetxearen 

eta familien arteko harremanak ahalik eta pertsonalizatuena izan behar duela eta, familia 

bakoitzaren aurreikuspen akademikoak ez ezik, haren bizi-aurreikuspenak ere ulertu behar 

direla. Horri esker, errazagoa izango da jarduketa-plan pertsonalizatuen esparruan jarduketa 

koherenteak eta egokiak diseinatzea eta familiei beren errealitatera egokitutako laguntza 

eskaintzea.  

• Jarduketa Plan Pertsonalizatuak ikasle jakin batek bere garapen akademiko, sozial eta 

emozionalari dagokionez dituen beharrei erantzuteko aurreikusitako jarduketen multzoa jaso 

behar du. Ikasleen tutoreak plana landuko duen irakasle-taldea koordinatzeaz arduratu behar 

du, eta, horretarako, ikastetxeko aholkulari edo orientatzaileen laguntza eta, bidezkoa bada, 

kanpoko hezkuntza-zerbitzuen aholkularitza jasoko du. Gainera, funtsezkoa da ikasleak, 

gurasoak edo legezko tutoreak planaren diseinuan eta jarraipenean aktiboki inplikatzea. 

6.2 helb. Eskola inklusibo bat lortzeko eta aniztasunari eman beharreko erantzuna hobetzeko, bi 

lan-ardatzetan aurrera egin beharko da. Lehenengoa erantzun hori hobetzeko irakasleen lanbide-

konpetentziak eta tresna pedagogikoak indartzeko beharrari lotuta dago, eta bigarrena, berriz, sare 

soziosanitarioarekiko koordinazioa indartzeko beharrari. 

Aniztasunari erantzun inklusibo eta eraginkor bat eman ahal izateko irakasleen lanbide-gaitasunak eta tresna 

pedagogikoak hobetzeari dagokionez... 

• Inklusioa eta ekitatea sustatzea eta ikasle guztiek ikasteko eta beren ahalmena garatzeko aukera 

berdinak dituztela bermatzea helburu nagusi bat da, eta irakasleak helburu horretara orientatu 

behar dira. Sustatu nahi den irakasle-profilarekin bat etorriz, irakasleek gai izan behar dute 

ikasleei ikasteko prozesuan laguntzeko eta haiek estimulatzeko eta ahalduntzeko. Horretarako, 

ikasgela bakoitzaren errealitatera egokitu beharko dute. Irakasleek gai izan behar dute, halaber, 

ikasleek izan ditzaketen hezkuntza-laguntzako berariazko premiak eta/edo ikaskuntza-erronkak 

goiz identifikatzeko eta haiei erantzuteko. 

• Garrantzitsua da irakasleek beren lanbide-konpetentziak hobetzeko prestakuntza eta tresna 

egokiak jasotzen dituztela eta prestakuntza eta tresna horiek estrategia metodologiko 

praktikoetara eta ikasleen profil desberdinekin lan egiteko modura bideratuta daudela 

ziurtatzea. Bestalde, ikasgelan aukera-berdintasuna sustatzeko konpetentziak indartu beharko 

dira, eta helburu hori zeharka landuko da irakasgai desberdinen bitartez. 

• Konplexutasun handiagoko errealitateak dituzten ikastetxeetan bereziki, beharrezkoa da 

klaustroak Ikaskuntzarako Diseinu Unibertsalari (IDU) dagokionez jasotzen duen laguntza 

indartzea. Metodologia/tresna pedagogiko horrek konpetentziak ahalik eta gehien garatzeko 

aukera ematen die ikasleei. 

• Bide horretan, ikastetxeek Hezkuntza Saileko hezkuntzarako laguntza-zerbitzuen laguntza izaten 

jarraitu ahal izango dute, eta, aurrerantzean, Inklusioa, Bizikidetza eta Aniztasunaren Kudeaketa 

Garatzeko Zentroaren laguntza ere izango dute. 

• Garrantzitsua da, halaber, irakasleak hezkuntza-komunitate baten parte direla eta uharte 

batean era autonomoan lan egin ezin dutela adierazten duen ideia sendotzea. Ikastetxeek talde-

lana sustatu behar dute, eta, talde-lan horretan, irakasleek ezagutzak, esperientziak eta 

estrategiak partekatu behar dituzte, aniztasunari hezkuntza-erantzun efiziente bat emateko. 

Puntu horretan, orientazioko langileen zeregina ere funtsezkoa izan daiteke. 

• Irakasleen konpetentzia horiek hobetzearen eta beste sistema batzuekiko aliantzak 

areagotzearen bidez, irakasleek aniztasunaren kudeaketari dagokionez jasotzen duten karga 

arindu ahal izango da. Hori guztia lagungarria izango da, gainera, ahalegin guztiak larrialdiei 

erantzutera ez ezik, talentua sustatzera, erronka berriei aurrea hartzera eta abarretara ere 

bideratzeko. 

Sare soziosanitarioarekiko koordinazioa sendotzeari eta behar duten ikasleei erantzun integral bat emateko 

lankidetza-espazioak errazteari dagokionez… 

• Hezkuntza-sisteman aniztasunari eman beharreko erantzunaren erronkari aurre egiteko, beste 

sistema batzuetara hurbildu beharra dago, eta sareak eta aliantzak sortu behar dira haiekin, 

bereziki osasun-sistemarekin eta gizarte-zerbitzuekin, baina hezkuntza-arloko astialdiaren 

esparruan diharduten tokiko eragileekin ere bai. 

• Adierazi denez, toki-administrazioek udal-mailako hezkuntza-kontseiluak bultzatzea lagungarria 

izan daiteke harreman horiek zabaltzeko eta finkatzeko, baita espazio partekatu erregularretan 

eragileen elkarrekiko konfiantza hobetzeko ere. Hala ere, kontseilu horietan parte hartzeko 

aukera ziurtatzeaz gain, komeni da ikastetxeek koordinazio-prozedurak abiaraztea eta 

sistematizatzea ikastetxearen errealitatearekin bat etorriz hezkuntza-arloko esku-hartze 

eraginkorragoa lortzeko gako gisa identifikatzen diren inguruko sistema eta eragileekin.  

• Ikastetxeen eta osasun-sistemetako eta gizarte-zerbitzuetako tokiko operadoreen (haur-

psikiatriako unitateen, pediatren, oinarrizko gizarte-langileen eta sare soziosanitarioko beste 

operadore batzuen) arteko koordinazioak sendoa izan behar du, eta, horretarako, garbi eduki 

behar dira egoera edo kasu jakin batzuetan jarraitu beharreko jarraibideak, informazioa 

partekatzeko, zalantzak kontsultatzeko, aholkularitza trukatzeko eta abar. Harreman horiek 

sistematizatzeko, Hezkuntza Sailak koordinazio- eta lankidetza-protokolo batzuk garatu eta 

zabalduko ditu.  

• Lehenik eta behin, lankidetza hori baliagarria izan daiteke ikastetxeek zalantzak argitzeko edota 

laguntza edo esku-hartze espezializatua behar denean jarraitu beharreko ibilbideak 

identifikatzeko. Horren bidez, familiak inguruneko baliabiderik egokienetara bideratu ahal 

izango dira bizkor. 

• Beharrezkoa denean, protokolo horiek ikastetxeen urratsak orientatu ahal izango dituzte 

hezkuntza-laguntzako berariazko premiak dituzten ikasleei laguntzeko garaian (hala nola 

adimen-gaitasun handia, heltze-moteltasuna, mugako adimen-gaitasuna edo ikasteko zailtasun 

espezifikoak dituzten ikasleei). Kategoria horren barruan, hezkuntza-premia bereziak dituzten 

ikasleak sartzen dira (desgaitasuna dutenak, hainbat nahasmendu dituztenak eta desgaitasun 

anitzekoak). Funtsezkoa da ziurtatzea familiek eta ikasleek beren beharrei erantzuten dien eta 

laguntzak (gizarte-laguntza, osasun-laguntza, hezkuntza-laguntza eta abar) emango dituzten 

sistemen koordinazioari esker bideratzen den laguntza integral bat jasotzen dutela.  

• Bestalde, eskola-ingurunetik kanpo, gero eta handiagoa da hezkuntza-arloko aukera-

berdintasunean dagoen arrakala. Hezkuntza-inklusioari eta ekitateari lotutako gizarte- eta 

hezkuntza-arloko proiektuak abian jartzeko asmoz esparru ez-formaleko hezkuntza-eragileekiko 

lankidetza finkatzea oso onuragarria izan daiteke ikasleek eskola-ingurunetik kanpoko 

ikaskuntza garrantzitsuak eskuratzeko dituzten desberdintasunak murrizteko. Interesgarria da 

360 Hezkuntzaren filosofiatik abiatuta hezkuntza konektatuago bat diseinatzea proposatzen 

duten proiektuak sustatzea, komunitatearen baterako lanetik abiatuta. Hezkuntza horrek eskola 

barruan zein eskolatik kanpo ikasteko aukerak ugaritzeko hezkuntza-proposamenak eskainiko 

dizkie haur eta nerabe guztiei. 

ZER TRAKZIO-EKINTZA ETA BESTELAKO NEURRI JARRIKO DIRA ABIAN HELBURUAK LOR DAITEZEN? 

Ekitateari eta inklusioari buruzko seigarren ardatzaren inguruan 3 trakzio-ekintza eta 3 neurri planteatu dira: 

Helburu espezifikoa Ekintza Mota Arduraduna Aurrerapen-adierazleak Tenporizazioa 

6.1.1 Segregazioaren aurkako itun soziala bultzatzea Planak eta 
estrategiak 

Hezkuntza Saila. Hezkuntza 
Politiketako Sailburuordetza.  

- Itun bat sinatu da. 25/28 ikasturtea 

6.1.1 Ikasleen onarpena eta eskolatzea arautuko dituen eta ikastetxeen 
sarea antolatu eta programatzeko irizpideak ezarriko dituen 
dekretu berri bat lantzea eta zabaltzea. 

Araudia edo 
erregulazioa 

Hezkuntza Saila. Hezkuntza 
Politiketako Sailburuordetza.  

- Dekretua landu da.  25/28 ikasturtea 

6.1.2 Hezkuntza-konplexutasun handiko ikastetxeentzako programa-
kontratuak inplementatzea. 

Programak Hezkuntza Saila. Hezkuntza 
Politiketako Sailburuordetza.  

- Programa inplementatu duten 
konplexutasun handiko ikastetxeen 
ehunekoa. 

25/28 ikasturtea 

6.1.2 Ikasleei eskola-orduetatik kanpo laguntzeko programak indartzea, 
haien garapen pertsonala eta akademikoa mugatu dezaketen 
oztopoak desagerrarazteko. 

Programak Hezkuntza Saila. Hezkuntza 
Politiketako Sailburuordetza. 
Aniztasunerako eta 
Inklusiorako Zuzendaritza.  

- Indartu edo abian jarri diren 
programen kopurua. 

25/28 ikasturtea 

6.1.2 Irakurketari, matematikari eta zientziei lotutako konpetentziak 
eskolatik kanpo indartzeko INDARTUZ programaren jarraipena eta 
ebaluazioa egitea. 

Programak Hezkuntza Saila. Hezkuntza 
Politiketako Sailburuordetza. 
Ikaskuntza eta Berrikuntza 
Zuzendaritza.  

- Programa ebaluatu da. 25/28 ikasturtea 

6.1.2, 6.1.3, 6.1.4, 
6.2.1 eta 6.2.2 

Eskola Inklusiboa Garatzeko III. Esparru Plana lantzea eta 
zabaltzea. 

Planak eta 
estrategiak 

Hezkuntza Saila. Hezkuntza 
Politiketako Sailburuordetza. 
Aniztasunerako eta 
Inklusiorako Zuzendaritza. 

- Plana eguneratu da.  25/28 ikasturtea 

Oharra: trakzio-ekintzak urdinez nabarmendu dira. 

↑ Aurkibidea 

7. ARDATZA: BIZIKIDETZA, HEZKIDETZA ETA ONGIZATE 

SOZIOEMOZIONALA 

ZERI BURUZ ARI GARA? 

Eskubide- eta aukera-berdintasuna bultzatzeko, hezkidetza-eskolaren eredu bat ere sustatu behar da. 

Hezkidetza funtsezkoa da pertsonei sexuaren, sexu-orientazioaren, identitatearen edo genero-

adierazpenaren araberako estereotipoetatik eta roletatik kanpo garatzen laguntzeko. 

Hezkuntza-sistemak gai izan behar du bizikidetza positiboa arriskuan jartzen duten egoerei aurrea 

hartzeko eta aurre egiteko. Ikastetxeek bizikidetzarako eta ikasteko ingurune seguruak sortu behar 

dituzte. Bizikidetzarako hezteko, konpetentzia emozionala landu behar da eta, ildo horretan, ikaskuntza 

dialogikoa, zaintzaren pedagogia, laguntzeko eta laguntza eskatzeko trebetasunen garapena eta tratu 

ona sustatu, eta autoestimua, entzute aktiboa, asertibitatea, erresilientzia eta enpatia garatu behar dira. 

Egungo erronkak direla eta, inoiz baino beharrezkoagoa da arreta berezia jartzea ikasleen ongizate 

emozionalari eta hezkuntza-komunitate osoaren zaintzari —ongi eta harmonian sentitzearen 

esperientzia subjektiboa zein norberarekin pozik egotearen esperientzia pertsonala barnean hartuta—, 

zailtasunei aurre egitea eta haiek modu positiboan gainditzea ahalbidetuko duen segurtasun pertsonala 

izateko. Ongizate emozionala funtsezkoa da inguruneko egoerei eta eskariei (ikaskuntza barne) aurre 

egiteko edo haietara egokitzeko.  

Eskolak, ikuspegi humanista batetik, alderdi kognitiboak, emozionalak eta etikoak uztartuz, ekarpen 

positiboa egin dezake ikasleek gizarte justuagoa, solidarioagoa eta konprometituagoa eraikitzera 

bideratutako jakintzak eta balioak eskuratzeko.  

ZEIN DA ABIAPUNTUKO EGOERA? 

Alderdi positiboak: 

• Aipagarria da Hezkuntza Sailak azken urteetan bizikidetzaren prebentzioari eta probentzioari 

dagokienez egindako lana. Bizikidetza positiboa inklusioa eta ekitatea sustatzen duten hezkuntza-

arloko politikak eta programak egituratzen dituen ardatza da. Beste zenbait alderdiren artean, 

Bizikasi ekimena eta haren prestakuntza-eskaintza eta web-ataria (Bizikasigunea) eta ikasleen 

ongizate eta babeserako koordinatzailearen figura profesionala azpimarratu daitezke. 

• Ikastetxe guztiei egoera espezifiko batzuetan (hala nola eskola-jazarpenaren, tratu txarren, sexu-

jazarpenaren eta jokabide suiziden kasuan) nola jardun behar den jakiten laguntzeko jarraibideak 

biltzen dituzten protokoloak eta gidak ugaritu egin dira, eta hobekuntza nabarmena eragin dute 

jardunbideetan. 

• Bizikasi programaren esparruan, BAT taldeak ugaritu eta indartu egin dira ikastetxeetan. 

Erreferentziazko egitura horiek ezinbestekoak dira ikastetxean bizikidetza ona, eskola-jazarpena, 

jokabide suizidak, ongizate emozionala eta ikasleen babesa koordinatzeko, dinamizatzeko eta 

kudeatzeko. 

• Aurrerapen nabarmena egin da hezkidetzaren esparruko plangintzaren garrantzia aitortzeko eta 

plangintza hori garatzeko bidean. Honako hauek nabarmentzen dira: EAEko Hezkuntza 

Sistemarako II. Hezkidetza Plana, berdintasunaren eta tratu onaren bidean (2019-2024); 

Hezkidetzagunea izeneko web-ataria (plana, ikastetxeentzako material berriak, bibliografia, 

prestakuntza-eskaintzari buruzko informazioa, esteka interesgarriak eta jardunbide egokien 

bankua biltzen dituena); ikastetxeen hezkidetza-maila autoebaluatzeko aplikazioaren diseinua eta 

pilotajea; eta ikastetxeek indarkeria matxistaren biktimak diren haur, nerabe eta emakumeei 

arreta emateko jarraibideak argitaratzea eta zabaltzea (2022). 

• Hezkidetzagunea web-atariak tutoretzak programatzeko material didaktikoa, prestakuntza, 

baliabideak eta hezkuntza-maila eta hezkuntza-etapa guztietan hezkidetza lantzeko tresnak 

eskaintzen ditu.  

• Hezkidetza Plana Emakunderekin sistematikoki koordinatuta eta lankidetzan garatzen da.  

• Urrats handiak egin dira ikasleen ongizate emozionala ikasteko eta bizitzeko funtsezko 

elementutzat hartzeko. Adibidez, Hezkuntza-eremuan jokabide suizidaren prebentzioa, esku-

hartzea eta posbentzioa egiteko estrategia berriaren balioa nabarmendu da. Curriculum berriak 

ere kontuan hartzen du hezkuntza emozionalak eta ikasleen ongizate sozioemozionalak duten 

garrantzia. 

• Irakasleek aniztasunari eman beharreko erantzunean eta bizikidetza positiboan duten 

kontzientzia- eta inplikazio-maila handia da, eta horren inguruan lan egiteko beharra neurri 

handian barneratuta dago.  

• Kontsultatutako ikastetxeen % 55,5ek sistematikoki inplementatzen, garatzen eta ebaluatzen 

dute Bizikidetza Plana, eta bizikidetza positiboa hezkuntza-jardunean txertatuta dago eta zeharka 

lantzen da arlo guztietan. 

Hobekuntza-arloak: 

• Azken urteetan aurrerapen nabarmenak egin badira ere, hezkidetzaren aldeko lan-ildoan 

jarraitzeko beharra hauteman da. EAEko 15-30 urteko gazteen laurdenaren ustez, genero-

indarkeria oso zabalduta dago gazteengan, baita indarkeria homofoboa eta indarkeria arrazista 

ere. Kontsultatutako ikastetxeen % 29,2k baino ez dute sistematikoki inplementatzen, garatzen 

eta ebaluatzen Bizikidetza Plana, eta zeharka lantzen arlo guztietan. 

• Irakasleek hezkuntza afektibo-sexualean dituzten konpetentziak hobetu egin daitezke. Horri 

ekitea funtsezkoa da haur-hezkuntzako eta lehen hezkuntzako ikasgeletan alderdi hori zeharka 

landu ahal izateko. 

• Esparru horretan, ahaleginak prebentziora bideratu dira nagusiki, bizikidetza-arazoei lotutako 

egoeretan esku hartzera baino neurri handiagoan. Ikastetxe guztietan antzeko egoeren aurrean 

berdin jokatzen dela ziurtatzeko jarraibide komunak ez daude garbi beti.  

• Bizikasi ekimenak ikastetxe guztietan izan duen ezarpena hobetu egin daiteke, ikuspegi 

integralago bat kontuan hartuta eta ekimen horren funtsezko elementu guztiak abian jarrita: 

autoebaluazioa, BAT taldeak, bizikidetza eta curriculum sozioemozionala sustatzeko tutoretzak 

hezkuntza-maila guztietan, berdinen arteko laguntza, hezkuntza-komunitate osoaren inplikazioa 

eta konpromisoa, jazarpen-kasuak prebenitzeko eta identifikatzeko eta ikasgelako giroa lantzeko 

diseinatutako tresnen erabilera eta abar. 

• Profil disruptiboak dituzten ikasle agresibo eta diziplinarik gabeen inguruko problematikak 

lantzeko baliabideen falta bereziki sumatzen da. Irakasleak bakarrik sentitzen dira zenbaitetan.  

• Ikastetxeetan batez ere programazioaren eta ohiko jardueren antolaketari lotuta agertzen diren 

kultura- eta erlijio-desberdintasunak gero eta handiagoak dira.  

• Ez da lortu familiak prestakuntzetan eta antolatzen diren beste sentsibilizazio-ekimen batzuetan 

behar adina inplikatzea.  

• Oro har, irakasle-lanean artean bizikidetza, hezkidetza eta ikasleen ongizate emozionala landu 

behar direla ulertzeko zailtasunak daudela hauteman da. 

• Zenbait ikastetxetan urratsak egin badira ere, badirudi hezkuntza sozioemozionala ez dagoela 

behar bezala txertatuta ikasgelaren dinamiketan eta irakatsi eta ikasteko prozesuetan. Irakasle 

guztiek ez dituzte ikasleen ongizate emozionalari arreta egokia eskaintzeko konpetentzia 

nahikoak, eta DBHn ahalegin handiagoak egin behar dira. Kontsultatutako ikastetxeen % 23k 

baino ez dute beharrezkoa den gaitasuna eta prestakuntza bermatzen irakasleek ongizate 

sozioemozionala lantzeko. 

• Beste sistema batzuekiko lankidetza-sareak ez daude behar bezala zabalduta eta formalizatuta. 

Bereziki kezkagarria da, eta hobetzeko modukotzat hartzen da, osasun mentaleko arazoak 

dituzten ikasleen egoerari erantzuteko udalekiko eta beste eragile batzuekiko lankidetza. 

ZER HELBURU LORTU BEHAR DIRA ARDATZ HONEN INGURUAN? 

Euskal Eskola Publikoa eraldatzeko konpromisoari jarraikiz, 7. ardatzean 2 helburu orokor eta 6 
helburu espezifiko planteatu dira. 

Helburu orokorrak Helburu espezifikoak 

7.1. Bizikidetza positiboko eskola-ingurune 

seguruak eta hezkidetzan oinarrituak 

sustatzea. 

7.1.1 Hezkuntza-maila guztietan eta ikastetxean bizikidetza positiboa 

erraztuko duten estrategiak inplementatzea.  

7.1.2. Ikastetxeen egiturak, antolamendua eta funtzionamendua 

sendotzea, eskola-jazarpeneko egoeretan eta beste indarkeria-mota 

batzuetan prebentzioa, detekzioa eta esku-hartzea hobetzeko. 

7.1.3 Txikitatik hezkidetzako eta hezkuntza afektibo-sexualeko 

programak inplementatzea.  

7.1.4 Familiak bizikidetza positiboak, hezkidetzak eta jazarpenaren eta 

beste indarkeria mota batzuen prebentzioak duten garrantziaren 

inguruan sentsibilizatzea eta prestatzea.  

7.2. Ikasleen ongizate eta hezkuntza emozionala 

sustatzea. 

7.2.1 Ikasleen ongizatea sustatzea eta autoezagutza eta garapen 

sozioemozional oso baterako beharrezkoak diren aurre egiteko 

estrategiak ahalbidetuko dituen curriculum sozioemozional bat 

garatzea. 

7.2.2 Ikasleen behar emozionaletarako erantzun egoki bat eta jokabide 

suiziden prebentzioa, detekzioa eta kudeaketa ziurtatzea, beste eragile 

batzuekin bat eginik. 

ZER ORIENTAZIO HARTU BEHAR DITUGU KONTUAN HELBURUEKIN KOHERENTZIAN 

AURRERA EGITEKO? 

7.1 helb. Bizikidetza positiboko eskola-ingurune seguruak eta hezkidetzan oinarrituak 

sustatzeko, lau lan-ildotan aurrera egin beharko da: bizikidetza positiboa, prebentzioa eta esku-hartzea 

indarkeria-egoeren aurrean, hezkidetza eta hezkuntza afektibo-sexuala, eta familien sentsibilizazioa.  

Hezkuntza-maila guztietan eta ikastetxean bizikidetza positiboa erraztuko duten estrategiak inplementatzeari 

dagokionez... 

• Bizikidetza positiboa pertsona guztientzako askotariko, berdintasunezko, errespetuzko eta 

indarkeriarik gabeko eskola baten zutabea dela ulertu behar da. Ikastetxeek ikasleen nortasuna 

garatzeko eta gainerakoekin berdintasun-egoeran harremanetan jartzeko ongizate-, segurtasun- 

eta konfiantza-testuinguru egokia eskaini behar dute. 

• Bizikidetzaren sustapena hezkuntza-komunitate osoaren erantzukizuna da, eta irakasle 

bakoitzarena bereziki. Gainera, zuzenean lotuta dago ikasleek garatu behar dituzten oinarrizko 

konpetentziekin, eta, bereziki, konpetentzia pertsonalak (hala nola autonomia, autokudeaketa 

efizientea, autokontrol emozionala eta erabakiak hartzea) eta gaitasun soziala, komunikazioa, 

enpatia eta gatazken kudeaketa positiboa garatzearekin. 

• Eskolek ingurune seguruak eta babesleak izan behar dute. Ingurune segurua giza eskubideen 

errespetua oinarri duen ingurune bat da. Ingurune horretan, ikasleak subjektu aktiboak eta 

protagonistak dira, eta berotasun emozionala eskaintzen da. Ikasle guztiek dute eskubidea 

estereotiporik, agindurik edo aurreiritzirik gabeko eta berdintasunezko espazio eta ingurune 

seguru, babesle eta bidezkoetan egoteko eta mugitzeko.  

• Era berean, ingurune seguruak funtsezkoak dira detekzio goiztiarrerako. Izan ere, ingurune 

seguru batek ikasleek beren emozioak askotariko kanalen bidez helaraztea, entzuten zaiela 

sentitzea eta arrisku- edo indarkeria-egoeren berri emateko konfiantza izatea ahalbidetzen du.  

• Funtsezkoa da ikastetxeko espazio guztietan (jantokiak eta patioak barne) segurtasuna eta tratu 

ona bermatzea eta espazio horiek hezkuntza-ingurunearen partetzat hartzea, bizikidetza 

positiboa sustatzeko. Eskola-jantokia, bereziki, hezkuntza-espaziotzat hartu behar da, eta, beraz, 

funtsezkoa da monitoreei prestakuntza espezifikoa eskaintzea eta ingurune horretan bizikidetza 

eta errespetua sustatzeko estrategiak diseinatzea.  

• Ikastetxeek beren errealitate espezifikoa aztertu behar dute, beren Bizikidetza Plan propioa 

garatzeko eta beren ikastetxearen hezkuntza-proiektuan txertatzeko. Plana garatzen 

laguntzeko, Hezkuntza Sailak Bizikasi ekimena jarri du ikastetxeen eskura. Ekimen hori oso 

baliagarria izan daiteke erantzukizun partekatuan oinarritutako bizikidetzako hezkuntza-

ekosistema bat sortzeko, lan-metodo bat egituratzeko eta jardunbide errestauratiboak abian 

jartzeko. 

Eskola-jazarpeneko egoeretan eta beste indarkeria-mota batzuetan prebentzioa, detekzioa eta esku-hartzea 

hobetzeko ikastetxeen egiturak, antolamendua eta funtzionamendua sendotzeari dagokionez... 

• Ikasleen ongizatearen eta babesaren koordinatzailearen figura (BAT taldekoa dena) ikastetxean 

bertan edo ingurunean gerta daitezkeen indarkeria- eta jazarpen-kasuak prebenitzera, 

detektatzera eta haien aurrean ikasleak babestera bideratuta dago. Nolanahi ere, ikastetxeko 

profesional guztiek, irakasleek eta irakasle ez direnek, gai izan behar dute indarkeria-kasuak edo 

indarkeria jasateko arrisku-kasuak identifikatzeko, gatazka-, jazarpen- edo indarkeria-egoerei 

aurre egiteko eta esku-hartze bidezkoa eta eraginkorra ziurtatzeko.  

• Ildo horretan, garrantzitsua da hainbat motatako indarkeria-kasuak (eskola-jazarpena, sexu-

indarkeria, emakumeen aurkako indarkeria matxista, emakumeen genitalen mutilazioa eta abar) 

goiz detektatzeko eta kasu horietan esku hartzeko protokoloak informazio- eta prestakuntza-

saioen bidez hezkuntza-komunitateko eragile guztiei (irakasleak, ikasleak eta familiak barnean 

hartuta) zabaldu zaiela ziurtatzea eta protokolo horien ulermena eta aplikazio praktikoa 

sustatzea.  

• Profesionalek garatu beharreko konpetentzietako bat entzute aktiboa da, profesionalek 

arriskuak identifikatzen jakin dezaten, baita ikasleek “abusu” edo “agresio” terminoak erabiltzen 

ez dituztenean ere. Indarkeria-kasuak edo indarkeria jasateko arrisku-kasuak identifikatzeko eta 

ikasleekin kontzienteki harreman afektibo positiboak sortzeko aliatu nagusiak izan behar dute.  

• Komeni da klaustroetan gogoeta kolektiboa egiteko denbora hartzea, protokoloak aztertzeko, 

esperientziak partekatzeko eta irakasle taldearen kohesioa sendotuko duten estrategiak 

ikuspegi beretik koordinatzeko. Aurreikusitakoaren arabera, zentro espezializatu baten laguntza 

jasoko dute (zehazki, Inklusioa, Bizikidetza eta Aniztasunaren Kudeaketa Garatzeko 

Zentroarena). 

Txikitatik hezkidetzako eta hezkuntza afektibo-sexualeko programak inplementatzeari dagokionez... 

• Euskal Eskola Publikoak pertsonen garapen integralean (estereotipo sexistak alde batera utzita), 

diskriminazio-mota ororen bazterketan eta generoak baldintzatu gabeko orientazio akademiko 

eta profesional baten bermean oinarritutako hezkuntza-eredu gisa sustatzen du hezkidetza. Hori 

lortzeko, genero-ikuspegia txertatu behar da haren kulturan, politiketan eta jardunbideetan. 

• Hori dela eta, ikastetxe guztiek hezkidetzaz arduratutako irakasleak izendatu behar dituzte (BAT 

taldekoak), eta Hezkuntza Sailaren hezkidetza-planeko jarraibideekin bat etorriko diren 

hezkidetza-proiektuak egin behar dituzte, emakumeen aurkako indarkeria matxistaren 

prebentzioa ahaztu gabe. 

• Era berean, sexu- eta genero-aniztasuna eskola-curriculumean txertatuko duen hezkuntza-plan 

bat garatu behar dute. Plan horrek pertsona bakoitzak garapen pertsonalean eta hezkuntza-

sistemaren etapetan aurrera egin ahala bere identitate propioa eraikitzea ahalbidetuko du, 

batez ere dimentsio afektibo-sexualari dagokionez.  

• Hainbat hezkuntza-etapatako ikasleei zuzendutako hezkuntza afektibo-sexualeko programak 

sustatu beharko dira, eta, horretarako, berdintasunean oinarrituta egongo den eta helburu gisa 

hazkunde pertsonala eta sexualitatearekiko jarrera positibo eta arduratsuaren garapena izango 

dituen hezkuntza afektibo eta sexual baten alde egin beharko da.  

• Irakasleak hezkidetzan eta aniztasun afektibo-sexualean prestatzea ere garrantzitsua da, eta, 

bide horretan aurrera egiteko, aliantza estrategikoak ezar daitezke inguruko gizarte-eragileekin 

eta erakunde espezializatuekin. Kolaborazio horien artean, tailerrak, prestakuntza-jarduerak eta 

genero-berdintasunaren eta aniztasunaren zeharkako ikuspegi batekin bat etorriko diren 

material pedagogikoen garapena aipa daitezke.  

Familiak bizikidetza positiboak, hezkidetzak eta jazarpenaren eta beste indarkeria-mota batzuen prebentzioak 

duten garrantziaren inguruan sentsibilizatzeari eta prestatzeari dagokionez… 

• Familia, eskola, espazio komunitarioa, astialdiko taldeak, kirol-klubak, komunikabideak eta abar 

eragile sozializatzaileak dira, eta hezten, prestatzen eta hazteko eta gure harremanak 

bideratzeko ditugun balioak transferitzen dituzte. Horregatik da hain garrantzitsua haiek 

ikastetxearen bizikidetzarako eta tratu onerako estrategian inplikatzea.  

• Bereziki, familiek funtsezko zeregina bete dezakete balioak eta harreman-eredu osasungarriak 

zabaltzeko garaian. Ikastetxeek, guraso-elkarteekin lankidetzan, estrategiak diseinatu behar 

dituzte familiak ikastetxeko programetan edo ikastetxearekin lotutako proiektu 

komunitarioetan aktiboki inplikatzeko, batez ere bigarren hezkuntzako etapan, inplikazio 

txikiagoa izaten baita etapa horretan. Hori lortzeko modu bat galde-sortak gaitzea izan daiteke, 

familiak kezkatzen dituzten gaien inguruko beharrak identifikatzeko eta, horren bidez, behar 

horiei erantzungo dieten tailer espezifikoak eta praktikoak diseinatzeko.. Komeni da saioak 

praktikoak izatea eta eguneroko jardunean aplikatzeko moduko adibide zehatzak bistaratzea.  

7.2 helb. Ikasleen ongizate eta hezkuntza sozioemozionala sustatzeko, bi lan-ardatzen inguruan 

aurrera egin beharko da. Lehena ikasleen ongizatea eta, oro har, garapen sozioemozionala sustatzera 

bideratuta dago, eta bigarrenak, berriz, ikasleen behar sozioemozionaletarako erantzun egokia eta 

jokabide suiziden prebentzioa, detekzioa eta kudeaketa ziurtatzea ditu ardatz. 

Ikasleen ongizatea sustatzeari eta autoezagutza eta garapen sozioemozional oso baterako beharrezkoak diren 

aurre egiteko estrategiak ahalbidetuko dituen curriculum sozioemozional bat garatzeari dagokionez... 

• Euskal Eskola Publikoa ikasleen ongizate sozioemozionala eta osasun fisikoa sustatzearekin 

konprometituta dago. Horretarako, konpetentzia sozioemozionalak garatuko ditu, ohitura 

osasungarriak sortuko ditu eta nutrizio orekatua eta arduratsua eta jarduera fisikoa eta kirola 

sustatuko ditu. 

• Ikasleak era integralean prestatzeko, haien ongizate sozioemozionala ere kontuan hartu behar 

da. Izan ere, ukaezina da emozioak oso garrantzitsuak direla ikasleen eguneroko bizitzan, eta 

emozioak behar bezala kudeatzea lagungarria izan daiteke garapen akademikorako.  

• Ikastetxeek ongizate-espazioak izan behar dutela diogunean, esan nahi dugu lagungarriak izan 

behar dutela ikasleen garapen sozioemozionala erabatekoa izateko, haien autoestimua eta 

nortasunaren garapena indartzeko eta hezkuntza-zereginetan eta lan pertsonaleko zereginetan 

arreta eta kontzentrazioa sustatzeko. 

• Beren emozioak eta inguruko pertsonenak identifikatzen eta haietaz jabetzen dakiten pertsonak 

prestatu behar ditugu. Ikasleek hainbat testuingurutan behar duten erresilientzia hobetu 

daiteke kontzientzia, erregulazioa edo autonomia emozionala lantzen badira. 

• Helburu horretan aurrera egiteko, interesgarria izan daiteke ikastetxeek inguruko beste eragile 

batzuekin (hala nola udalekin, elkarteekin eta astialdi-taldeekin) lankidetzan aritzea eta baterako 

proiektuak garatzea. 

Beste eragile batzuekin bat eginik ikasleen behar emozionaletarako erantzun egoki bat eta jokabide suiziden 

prebentzioa, detekzioa eta kudeaketa ziurtatzeari dagokionez... 

• Ikasleen ongizate sozioemozionalarekiko erantzukizun horrek esan nahi du irakasleek entzute 

enpatikorako prestatuta egon behar dutela eta, hala badagokio, esku-hartze edo arreta 

espezializatua behar duten beharrak edo egoerak identifikatu behar dituztela. Era berean, 

bidezkoa denean, gai izan behar dute ikasleak eta haien familiak ikastetxea osatzen duen 

ekosistemaren barruan bidezkoenak diren baliabideen eta eragileen inguruan orientatzeko. 

Beraz, konpetentzia horiek indartu beharko dira hasierako prestakuntzaren eta etengabeko 

prestakuntzaren bidez.  

• Ikastetxea ekosistema handiago baten parte da, eta laguntzak bilatu ditzake bertan. 

Trebakuntzaz gain, irakasleek zalantzak argitu, zantzuak kontrastatu eta egoera konplexuak 

kudeatu beharko dituzte, eta ikastetxearekin aldez aurretik laguntza sozioemozionalaren 

inguruko lankidetza-aliantzak egin dituzten inguruko eragileen laguntza jaso ahal izango dute. 

Hori dela eta, komeni da aliantza horiek formalizatzea eta, ikastetxearen planetan ez ezik, 

erantzukizun partekatuaren ikuspegitik erantzun koordinatua ziurtatuko duten udal-planetan 

ere islatuta geratzea.  

• Ikasgelak ingurune aproposak dira prebentzio-estrategiak ikasteko, hala jokabide suizidaren 

kasuan: arrisku-faktoreez jabetzea, ohiko alarma-seinaleak detektatzen jakitea eta laguntza 

bilatzea. 

• Ikastetxe guztietan jokabide suiziden detekzioa eta prebentzioa indartzeko, prebentzio-

estrategiak diseinatu behar dira, eta, haien artean, ikasleen osasun mentala sustatzeko 

prestakuntza irakasle guztientzat. Prestakuntza horretan, bereziki erreparatu beharko zaio 

arrisku-faktoreak eta alarma-seinaleak goiz detektatzeko eta ezarritako protokoloak behar 

bezala aplikatzeko konpetentzien garapenari.  

• Ikasleen ongizate eta babesaren koordinatzailea funtsezkoa da prebentzio-, detekzio- eta 

deribazio-ekintzak antolatzeko eta, aldi berean, ongizate emozionalaren inguruko ikuspegi 

integrala eta ikastetxeetako krisien kudeaketa ziurtatzeko. 

ZER TRAKZIO-EKINTZA JARRIKO DIRA ABIAN HELBURUAK LOR DAITEZEN? 

Bizikidetzari, hezkidetzari eta ongizateari buruzko zazpigarren ardatzaren inguruan 2 trakzio-ekintza eta 11 neurri planteatu dira: 

Helburu espezifikoa Ekintza Mota Arduraduna Aurrerapen-adierazleak Tenporizazioa 

7.1.1, 7.1.2, 7.1.3 
Ikastetxeentzako bizikidetza-dekretu berri bat zabaltzea eta 
aplikatzea.  

Araudia edo 
erregulazioa 

Hezkuntza Saila. Hezkuntza 
Politiketako Sailburuordetza. 
Aniztasunerako eta 
Inklusiorako Zuzendaritza. 

- Dekretua landu da. 
- Dekretua zabaldu da. 

25/28 ikasturtea 

7.1.1 
Inklusioa, Bizikidetza eta Aniztasunaren Kudeaketa Garatzeko 
Zentroa (Bizilab) abiaraztea eta zabaltzea. 

Baliabideak eta 
zerbitzuak 

Hezkuntza Saila. 
Hezkuntzarako laguntza-
zerbitzuak 

- Zerbitzuak garatu dira. 25/28 ikasturtea 

7.1.1 
Ikastetxeetan espazio seguruak sortzeko gida bat garatzea eta 
zabaltzea. 

Tresnak 

Hezkuntza Saila. 
Hezkuntzarako laguntza-
zerbitzuak. Aniztasunerako eta 
Inklusiorako Zuzendaritza. 

- Gida landu da.  
- Gida zabaldu da. 

25/28 ikasturtea 

7.1.1 
Ikastetxeetan Bizikasi webgunea eta material didaktikoak 
eguneratzea.  

Tresnak 

Hezkuntza Saila. Administrazio 
eta Zerbitzu Sailburuordetza. 
Azpiegitura, Baliabide eta 
Teknologia Zuzendaritza. EJIE 

- Materialak eguneratu dira. 
- Webgunea eguneratu da. 

25/28 ikasturtea 

7.1.2 
Prebentzioa eta ikasleei eman beharreko hezkuntza-erantzuna 
hobetuko duten esku hartzeko protokoloak eguneratzea eta 
zabaltzea. 

Protokoloak 

Hezkuntza Saila. 
Hezkuntzarako laguntza-
zerbitzuak. Aniztasunerako eta 
Inklusiorako Zuzendaritza. 

- Protokoloak eguneratu dira. 
- Protokoloa zabaldu da. 

25/28 ikasturtea 

7.1.2 
Eskola-bizikidetzari lotutako eta familiei zuzendutako 
sentsibilizazio-kanpainak abian jartzea. 

Komunikazioa 

Hezkuntza Saila. Hezkuntza 
Politiketako Sailburuordetza. 
Kabinete eta Komunikazio 
Zuzendaritza 

- Abian jarritako sentsibilizazio-
kanpainen kopurua. 

25/28 ikasturtea 

7.1.2 
Irakasleei hezkidetzaren eta bizikidetzaren esparruan eman 
beharreko prestakuntza indartzea.  

Prestakuntza 
Hezkuntza Saila. 
Hezkuntzarako laguntza-
zerbitzuak 

- Prestakuntza jaso duten irakasleen 
ehunekoa. 
- Prestakuntzarekin era 
esanguratsuan ikasi dutela hauteman 
duten irakasleen ehunekoa. 

25/28 ikasturtea 

7.1.3 
Irakasleei sexu- eta genero-aniztasunaren esparruan eman 
beharreko prestakuntza indartzea. 

Prestakuntza 
Hezkuntza Saila. 
Hezkuntzarako laguntza-
zerbitzuak 

- Prestakuntza jaso duten irakasleen 
ehunekoa. 
- Prestakuntzarekin era 
esanguratsuan ikasi dutela hauteman 
duten irakasleen ehunekoa. 

25/28 ikasturtea 

7.2.1 
Irakasleei ikasleen hezkuntza emozionalaren esparruan eman 
beharreko prestakuntza indartzea. 

Prestakuntza 
Hezkuntza Saila. 
Hezkuntzarako laguntza-
zerbitzuak 

- Prestakuntza jaso duten irakasleen 
ehunekoa. 

25/28 ikasturtea 

Helburu espezifikoa Ekintza Mota Arduraduna Aurrerapen-adierazleak Tenporizazioa 

- Prestakuntzarekin era 
esanguratsuan ikasi dutela hauteman 
duten irakasleen ehunekoa. 

7.2.2 

Hezkuntzaren esparruan haurren eta nerabeen 
babesgabetasuna, tratu txarrak, jazarpena eta abusua 
prebenitzeko eta haien aurrean jarduteko, eta hezkuntza-
esparruaren eta adingabeak babesteko esku hartzen duten 
eragileen arteko lankidetzan eta koordinatuta jarduteko 
protokoloa eguneratzea eta zabaltzea. 

Protokoloak 
Hezkuntza Saila. 
Hezkuntzarako laguntza-
zerbitzuak 

- Protokoloa eguneratu da.  
- Protokoloa zabaldu da. 

25/28 ikasturtea 

7.2.2 
Irakasleei jokabide suizidak prebenitzeko tresnen eta 
estrategien esparruan eman beharreko prestakuntza indartzea. 

Prestakuntza 
Hezkuntza Saila. 
Hezkuntzarako laguntza-
zerbitzuak 

- Prestakuntza jaso duten irakasleen 
ehunekoa. 
- Prestakuntzarekin era 
esanguratsuan ikasi dutela hauteman 
duten irakasleen ehunekoa. 

25/28 ikasturtea 

7.2.2 
Ongizateaz eta bizikidetzaz arduratutako irakasleentzako 
prestakuntza espezifikoa jokabide suizidak prebenitzeko tresnen 
eta estrategien esparruan. 

Prestakuntza 
Hezkuntza Saila. 
Hezkuntzarako laguntza-
zerbitzuak 

- Prestakuntza jaso duten irakasleen 
ehunekoa. 
- Prestakuntzarekin era 
esanguratsuan ikasi dutela hauteman 
duten irakasleen ehunekoa. 

25/28 ikasturtea 

7.2.2 
 

Irakasle orientatzaile eta aholkularientzako prestakuntza 
hezkidetzan eta bizikidetzan. 

Prestakuntza 
Hezkuntza Saila. 
Hezkuntzarako laguntza-
zerbitzuak 

- Prestakuntza jaso duten irakasleen 
ehunekoa. 
- Prestakuntzarekin era 
esanguratsuan ikasi dutela hauteman 
duten irakasleen ehunekoa. 

25/28 ikasturtea 

Oharra: trakzio-ekintzak urdinez nabarmendu dira. 

↑ Aurkibidea 

8. ARDATZA. DIGITALIZAZIOA ETA JASANGARRITASUNA  

ZERI BURUZ ARI GARA? 

Digitalizazioa elementu katalizatzailea da irakatsi eta ikasteko prozesuetan, eta funtsezkoa izan daiteke 

eraldaketa-prozesuetan. Ikastetxeak baliabide digitalez hornitzeaz gain, digitalizazioak metodologia 

aktiboetan oinarritutako irakatsi eta ikasteko prozesu berritzaileak sustatzen ditu. Prozesu horiek, 

gainera, eskola inklusiboaren printzipioak aplikatzen lagundu dezakete. Curriculumean, gainera, ikasleek 

oinarrizko irakaskuntzako etapa amaitzean eskuratu beharreko funtsezko konpetentzietako bat da 

konpetentzia digitala: erabilera seguru eta arduratsua sustatzen da, eta horretan trebatzen da. 

Halaber, egungo errealitateak eta gizarteak kontuan hartu beharreko hainbat erronka planteatzen 

dituzte esparru horren inguruan, hala nola datu pertsonalen babesa ziurtatzea informazioa 

transferitzean, teknologiaren erabilera arduratsua eta adimen artifizialaren erabileren erregulazioa. 

Era berean, jasangarritasuna lehentasunezko ardatz bihurtu da Euskal Eskola Publikoaren eraldaketan, 

bai hezkuntzaren esparruan, bai ikastetxeen kudeaketan. Eguneroko eskola-jardunean jardunbide 

arduratsuak txertatzea eta gure ekintzen gizarte- eta ingurumen-inpaktuaren inguruan sentsibilizatzea 

funtsezkoa da garapen jasangarriarekin konprometitutako ikaskuntza-inguruneak sortzeko. 

ZEIN DA ABIAPUNTUKO EGOERA? 

Alderdi positiboak: 

• Euskal Hezkuntza Sistemaren Eraldaketa Digitalerako Plana (2022-2024) abiarazi da. Plan horrek 

Euskadiko ikastetxeentzako jarduketa-esparrua ezartzen du digitalizazioaren arloan.  

• Azken ikasturteetan, eraldaketa digital sakona hasi da, eta curriculum berria izan da horren 

katalizatzailea. Lorpen handien artean, ikastetxeek dituzten erronka digitalekin lerrokatutako 

azpiegituren aldeko apustua nabarmentzen da. Ikastetxe publikoetako ikasgela guztiak berrituta 

eta eskola hibridoen (presentzialen eta urrunekoen) formatuetara egokituta daude. Gainera, 

goi-mailako kualifikazioa duten eta teknologia aurreratuko ekipamenduez hornituta dauden 

lehen ikastetxeak agertzen hasi dira, eta murgiltze-teknologiak eskaintzen dituzten ikasgelak 

izango dituzte.  

• Azken bi ikasturteetan, irakasleen % 80k B2a akreditazio digitala lortu dute. Gainera, 

teknopedagogiari lotutako prestakuntza espezifikoa eskaintzen duten mentoretza digitalak 

abiarazi dira, ikastetxeei horretan laguntzeko. Zehazki, 53 mentore espezializatu daude sare 

publikoan.  

• Gero eta ikastetxe gehiago egiten ari dira aurrera beren hezkuntza-plangintzan segurtasun 

digitala txertatzeko prozesuan. ISEI-IVEIk kontsultatutako ikastetxeen % 42k adierazi dute 

curriculumean konpetentzia digitalak txertatu eta egituratu dituztela, zibersegurtasuna eta 

Interneten eta sare sozialen erabilera segurua bereziki kontuan hartuta. Era berean, pantailak 

eskolako ordutegietan erabiltzeko aukerari buruzko araudiak adostu dira familiekin, ikasleekin 

eta irakasleekin. 

• Ikastetxeak oso prestatuta daude beren hezkuntza-komunitateetan lidergo digital sendoa 

izateko, gaitasun horretan duten prestakuntzari eta indarrean dagoen eredura egokitutako 

lidergo digitaleko estrategiei esker. 

• Ikastetxeetako berrikuntza-arduradunaren (BeA) figura modu positiboan ezarri da, eta 

ezinbesteko indargarria da metodologia aktiboak abiarazteko eta paradigma pedagogiko berriari 

lotutako baliabideak erabiltzeko garaian, bai zuzendaritza-taldeentzat, bai klaustroentzat. 

• Konpetentzia teknopedagogikoen inguruko prestakuntzarako eta trebakuntza integralerako 

DigCompEd esparru berrian aktibatutako estrategiak eta baliabideak Haur Hezkuntzako, Lehen 

Hezkuntzako eta Bigarren Hezkuntzako irakasleen % 80k erabiltzen dituzte dagoeneko. Gainera, 

azpimarratu beharra dago IkasLab espazioaren erabilera estrategikoaren inguruko 

prestakuntzaren eskariak izan duen gorakada. 

• Digitalizazioarekin, hezkuntzak metodologia aktiboen erabilerarako bidea hartu du. Horren 

ondorioz, edukiak eskuragarriagoak dira ikasleentzat, ikastetxeetan egon ohi diren hainbat 

baliabide eta dinamika ikasleen beharretara egokitu baitaitezke. 

• Amarauna izeneko hezkuntza-baliabideen plataforma birtualak 5.487 baliabide digital ditu 

euskaraz, eta 1.200 erabiltzaile daude erregistratuta. 

• Hezkuntza-etapa bakoitza amaitzen duten ikasleen % 80k irteera-profilean ezarritako maila 

lortzen dute konpetentzia digitalean. 

• Ikastetxeek aurrera jarraitzen dute jasangarritasuna beren hezkuntza-proiektuetan zeharkako 

ardatz gisa txertatzen. 

Hobekuntza-arloak: 

• Kontsultatutako ikastetxeen % 70,5ek adierazi dute adimen artifizialaren (AA) erabilera ez dela 

lehentasunezkoa ikastetxean. Oso noizean behin baino ez da erabiltzen, eta ez da 

estrategikotzat hartzen. Gainera, irakasleentzat eta ikasleentzat eskuragarri dauden 

prestakuntza-baliabideak bakarka kudeatzen dira ikastetxetik kanpo, ez baitira barne-

prestakuntzaren parte. 

• Ikastetxeek digitalizazioak dakarren eraldaketa integraleko prozesuetara egokitzeko eta 

proiektu digitalak diseinatu eta inplementatzeko egindako ahalegina gorabehera, desoreka bat 

dago gizartea digitalizatzeko eta “trebatzeko” abiaduraren eta Euskal Eskola Publikoko 

ikastetxeen abiaduraren artean.  

• Irakasleak konpetentzia teknopedagogikoetan trebatzen dira eta, aldi berean, natibo digitalak 

diren ikasleen erritmora egokitzen saiatzen dira. Horrela, beraz, irakasleen eta ikasleen irakatsi 

eta ikasteko prozesuen erritmoak ez datoz bat. 

• Ez dago hezkuntza-komunitatearentzat erreferentziazkoak diren edukiak partekatzeko euskarri 

izan daitekeen informazio- eta komunikazio-azpiegitura homogeneorik Euskal Eskola Publikoko 

ikastetxe guztientzat.   

• Ikastetxeek azpiegitura eta material egokiak badituzte ere, digitalizazioan oinarritutako 

metodologiak eta jarduerak irakasle bakoitzaren ezagutzen, trebetasunen eta jarreraren 

arabera txertatzen dira. Hori dela eta, gero eta handiagoa da inplikatzen eta trebatzen ari diren 

pertsonen eta hori egiten ari ez direnen arteko arrakala.  

• Ikasleen konpetentzia digitala eta konpetentzia hori irakasgaietan txertatzeko modua 

zehaztuko duten irizpideen falta sumatzen da. Informatikari buruzko irakasgai espezifikoa (IKT) 

curriculumetik desagertu denez gero, klaustroaren esku geratu da ikasleek gaitasun digitala 

eskuratzea, eta klaustroa osatzen dutenek inplikazio eta trebakuntza desberdina dute 

konpetentzia teknopedagogikoetan ikasleak prestatzeko. Horren ondorioz, desberdintasunak 

sor daitezke konpetentzia digitalaren mailan ikastetxe batzuetako ikasleen eta beste 

batzuetakoen artean. 

• Familiek errealitate digitalaren inguruko ikuspegi, ezagutza eta konpetentzia desberdinak 

dituzte, eta, horren ondorioz, ikastetxeentzat kudeatzen zailak diren egoera konplexuak sortzen 

dira. Irakatsi eta ikasteko prozesuak pantailek baldintzatuta ez egoteko eskatzen duten familiak 

agertzen hasi dira.   

• Ez dago mentoretza digitalari buruzko informazio nahikorik. 

• Ikastetxeak azpiegitura teknologikoa duten gune bihurtzen ari direla kontuan hartuta, sortzen 

diren arazo teknikoak konpondu ahal izango dituen eta ordu-dedikazioa izango duen aditu 

profesional baten falta sumatzen da.  

• Ikastetxeetan, datuen babesaren kudeaketa, pribatutasunaren zaintza eta teknologiaren, sare 

sozialen eta adimen artifizialaren erabilera desegokia kezka-iturri dira. Bereziki aipagarria da 

Euskal Eskola Publikoan gailu mugikorren erabilera arautzeko esparru komunik eta 

adingabeentzat gomendagarriak ez diren edukiak eskaintzen dituzten webguneen erabilera 

mugatzeko tresnarik ez egoteak eragiten duen kezka  

• Adimen artifiziala ikastetxeetan ziurgabetasun handia sortzen duen tresna da. Ikusi denez, 

desoreka bat dago ikasleek tresna horren inguruan dituzten ezagutzen eta erabileren eta 

irakasleek dituztenen artean. 

• Azpiegiturei dagokienez, ikastetxeak espazio jasangarriago bihurtzea erronka handia da 

oraindik. Inbertsio handiagoa egin behar da efizientzia energetikoari, hondakinen kudeaketari 

eta eguneroko eskola-jardunean erabilitako materialen eta baliabideen ingurumen-inpaktuaren 

murrizketari lotutako neurrietan. 

• Jasangarritasunari eta 2030 Agendari dagokienez helburu garbiak zehaztu dituzten ikastetxeen 

proportzioa hobetu egin daiteke. Kontsultatutako ikastetxeen % 37,5ek adierazi dute 2030 

Agendaren programarekin lerrokatutako ekimen batzuk egiten dituztela, baina zehaztutako 

helburuak gutxi dira oraindik. Plangintza-batzordeak edo -arduradunak egun jakin batzuetan 

(hala nola Ingurumenaren Nazioarteko Egunean, Frutaren Egunean edo naturara egindako 

ibilaldietan) egiten dituen proposamenen araberakoa izan ohi da, eta ez dago estrategia orokor 

finkaturik. 

ZER HELBURU LORTU BEHAR DIRA ARDATZ HONEN INGURUAN? 

Euskal Eskola Publikoa eraldatzeko konpromisoari jarraikiz, 8. ardatzean 2 helburu orokor eta 4 
helburu espezifiko planteatu dira. 

Helburu orokorrak Helburu espezifikoak 

8.1. Harremanaren, Informazioaren eta 

Komunikazioaren Teknologiak (HIKT) 

eskuragarri izateko ekitatea eta teknologia 

8.1.1 Ikastetxeen digitalizazioa inplementatzea, eta ikasleen eta 

irakasleen konpetentzia digitalen garapena eta etengabeko 

hobekuntza bermatzea.  

Helburu orokorrak Helburu espezifikoak 

horien erabilera arduratsua ziurtatzea, eta 

ikastetxe guztietan eraldaketa digitala 

sustatzea. 

8.1.2 Ikastetxeetan Harremanaren, Informazioaren eta 

Komunikazioaren Teknologien (HIKT) erabilera segurua eta arduratsua 

sustatzea, adimen artifiziala barnean hartuta. 

8.2. Eskolaren barruan zein eskolatik kanpo 

jasangarritasunaren kultura bultzatzea, 

ikuspegi integral batetik abiatuta. 

8.2.1 Euskal Eskola Publikoaren curriculumean jasangarritasuna 

eraginkortasunez txertatzea, eta ikasleek tokiko ingurunean zein 

ingurune globalean gizarte- eta ingurumen-eraldaketaren inguruan 

kontzientzia ekologikoa eta ekintza arduratsua ager dezaten sustatuko 

duten metodologia aktiboak bultzatzea. 

8.2.2 Ikastetxeetan baliabideak eta energia kudeatzeko jardunbide 

jasangarriak sustatzea. 

ZER ORIENTAZIO HARTU BEHAR DITUGU KONTUAN HELBURUEKIN KOHERENTZIAN 

AURRERA EGITEKO? 

8.1 helb. Harremanaren, informazioaren eta komunikazioaren teknologiak (HIKT) eskuratzeko 

ekitatea eta teknologia horien erabilera arduratsua ziurtatzeko, bi norabidetan egin behar da aurrera: 

alde batetik, ikastetxe guztietan konpetentzia digitalen garapena eta etengabeko hobekuntza 

ahalbidetuko duen digitalizazio-prozesu bat sustatuz, eta, bestetik, ikastetxeetan HIKTen erabilera 

segurua eta arduratsua sustatuz, adimen artifiziala barnean hartuta. 

Ikastetxeen digitalizazioa inplementatzeari eta ikasleen eta irakasleen konpetentzia digitalen garapena eta 

etengabeko hobekuntza bermatzeari dagokionez... 

• Euskal Autonomia Erkidegoko Hezkuntzaren Legeari (17/2023 Legea, abenduaren 21ekoa) 

jarraikiz, euskal hezkuntza-sistemaren printzipioetako bat digitalizazio etikoa eta arduratsua da, 

eta, hori lortzeko, pertsonen aukera-berdintasuna ziurtatu behar da ahalduntze digitalerako 

duten eskubidea baliatzeko garaian. Ahalduntze digitala ziurtatzeko, baliabide teknologiko 

auditagarriak, berrerabilgarriak, libreak eta gardenak erabili behar dira, tresna digitalen 

integrazio pedagogikoko esparru batean oinarrituta. 

• Ildo horretan, ikastetxeek eskolako instalazioak eta ekipamendua kontserbatzeko, hobetzeko 

eta modernizatzeko jarduketak planifikatu behar dituzte epe ertain eta luzera, eta digitalizazioak 

eta automatizazioak eta teknologia disruptiboen agerpenak dakartzaten erronkei aurre egiteko 

eta bilakaera teknologikora egokitzeko beharrezkoak diren baliabide teknologikoez hornitu 

behar dira. Jarduera horiek progresiboak izan daitezke eta koherenteak izango dira Hezkuntza 

Sailak esparru-mailan ezartzen dituen jarraibideekin, baina garrantzitsua da, halaber, 

ikastetxearen errealitate espezifikora egokitzea, dituen behar eta lehentasun espezifikoei bere 

aukerek ahalbidetzen duten neurrian erantzun ahal izan diezaien. 

• Aldi berean, komeni da ez ahaztea garrantzitsua dela teknologia digitalak irekitako komunikazio-

aukerak (interakzio telematikoko hainbat modu...) harmonian egotea nagusiki mundu 

analogikoari lotuta egon ohi diren kontaktu fisikoarekin, errealitate presentzialarekin eta 

harreman afektiboarekin. Ildo horretan, tresna eta baliabide digitalen erabilerak osagarria izan 

behar du ikastetxeetan, eta saihestu egin behar da haiekiko gehiegizko mendekotasuna. 

Halaber, ikasleen garapen kognitiboa zaindu eta bermatu behar da, adin-tarte bakoitzaren 

eskakizunak aintzat hartuko dituen esparru pedagogiko baten barruan. Horrek esan nahi du 

garrantzitsua dela irakasleek espazio eta une horiek teknologiarik gabe planifikatu ahal izatea, 

eta konpetentzia eta trebetasun analogikoen eta eskuzkoen garapenarekiko oreka ziurtatzea. 

• Prozesuen digitalizazioan eta automatizazioan egindako aurrerapenen ondorioz, familientzako 

eta ikasleentzako administrazio-kargak sinplifikatu eta murriztu egingo dira.  

• Konpetentzia digitala curriculumaren funtsezko konpetentzietako bat da, eta funtsezkoa da 

irakasgaien programazioan txertatzea, ikasle guztiek ezagutzen dutela eta beren eguneroko 

errealitatean behar bezala aplikatzen dutela bermatzeko.  

• Konpetentzia digitala, ikasleei ez ezik, ikastetxeetako figura profesionalei ere badagokie. 

Irakasleek prestakuntza zabala eta sakona behar dute arlo horretan, konpetentzia digitala 

ikasgelan IKT baliabideak erabiltzera mugatu ordez zeharkako ikuspegi gisa txerta dadin irakatsi 

eta ikasteko prozesuen plangintzan eta garapenean.  

• Zuzendaritza-taldeen trebakuntza digitala ere funtsezkoa da helburu garbiak zehaztu ahal izan 

ditzaten eta ikastetxearen eraldaketa digitala zuzendu dezaten. 

• Ikastetxeek hezkuntzarako laguntza-zerbitzuak izaten jarraitu ahal izango dute. Zerbitzu horiek 

digitalizazioa irakatsi eta ikasteko prozesuetan eta, batez ere, metodologia aktiboetan txertatzen 

lagunduko diete ikastetxeei, digitalizazioari atxikitako planteamenduak modu egokian, 

eraginkorrean eta lehiakorrean garatu ahal izan ditzaten. Sail honek, halaber, konpetentzia 

digitalean egokitzat hartzen diren mailei dagokienez Euskal Eskola Publikoko ikastetxeen artean 

partekatutako parametroak ezartzeko lan egitea aurreikusi du.  

Ikastetxeetan Harremanaren, Informazioaren eta Komunikazioaren Teknologien (HIKT) erabilera segurua eta 

arduratsua sustatzeari (adimen artifiziala barnean hartuta) dagokionez... 

• Europar Batasunak digitalizazioaren inguruan garatutako estrategiaren eta politiken ildotik, 

Euskal Sistema Publikoko ikastetxeek digitalki ahaldundu beharko dituzte ikasleak teknologikoki 

aurreratuta dagoen gizarte honetan gaituta senti daitezen, erabiltzen dituzten tresnen inguruko 

kontrola eta gaitasuna izan dezaten eta haiekiko mendetasunik izan ez dezaten. Halaber, parte-

hartze sozial aktibo eta autonomo baterako trebatuta egon daitezen eta baliabide teknologiko 

horiek modu etiko, inklusibo eta arduratsuan erabil ditzaten ahaldundu beharko dituzte ikasleak. 

• Prebentzioaren ikuspegitik, garrantzitsua da harremanaren, informazioaren eta 

komunikazioaren teknologien (HIKT) erabilera seguru eta arduratsuan trebatzea eta erabilera 

hori sustatzea. Erabilera horren bidez, ikasleek, irakasleek, familiek eta hezkuntza-komunitateko 

beste pertsona batzuek mundu digitalak eskaintzen dituen aukerak aprobetxatu ahal izango 

dituzte, testuinguru horietan ager daitezkeen arrisku- edo indarkeria-egoera guztiak identifikatu 

ahal izango dituzte eta babesa emanez erantzun ahal izango dute.  

• Alde batetik, ikasleei gailu elektronikoen erabilera arduratsu eta seguruari buruz eman 

beharreko prestakuntza espezifikoa txikitatik txertatu behar da curriculumean. Horretarako, 

edukiak ikastetxe bakoitzaren errealitatera egokitu behar dira, eta arreta berezia jarri behar zaie 

teknologiaren okerreko erabileraren ondoriozko bizikidetza-arazoak izan dituztenei. Bestetik, 

garrantzitsua da helduak horren inguruan sentsibilizatzea, ikasleentzako eredu gisa jokatu ahal 

izan dezaten eta errespetuzko eta zuhurtasunezko jokabide digital bat ager dezaten.  

• Zehazki, adimen artifizialak iraultza eragin du esparru askotan, eta datuak biltzeko eta 

prozesatzeko modua aldatu du, efizientzia eta produktibitatea areagotzearren. Hezkuntza-

esparruan aplikatutako beste zenbait onuraren artean, azpimarratu beharra dago ikasketa-

eredu xehatuak sortzeko aukera ematen duela, aukera pedagogiko berriak eskaintzen dituela 

eta hobekuntza-arloak identifikatzen eta irakaskuntza-metodoak pertsonalizatzen lagundu 

dezakeela, ikasle bakoitzaren ahalmena maximizatzeko.  

• Arriskuen artean, ingurumen-inpaktua, joera diskriminatzaileak eta pribatutasun-arriskuak aipa 

daitezke.  

• Arlo horretan hain bizkor egiten diren aurrerapenak direla eta, beharrezkoa da kolektiboki 

ikertzea eta hausnartzea eta hezkuntza-komunitateko eragile guztiak onuren, arriskuen eta 

erronka etikoen inguruan inplikatzea, ikasgela barruko zein kanpoko erabilera arduratsurako 

irizpide partekatuak zentzu kritiko batetik abiatuta adosteko. 

• Bide horretan, ikastetxeek orientatzeko prestakuntza, gidak eta jarraibide orokor batzuk izango 

dituzte, eta, ondoren, irizpideak beren errealitate eta testuingurura egokituko dituzte. 

8.3 helb. Jasangarritasunaren kultura ikuspegi integral batetik bultzatzeko, bi lan-arlotan egin 

beharko da aurrera: alde batetik, jasangarritasuna Euskal Eskola Publikoaren curriculumean txertatzea 

eta ikasleak ikastetxetik kanpoko gizarte- eta ingurumen-eraldaketan inplikatzea, eta, bestetik, 

ikastetxeen barruan jardunbide jasangarriak sustatzea. 

Euskal Eskola Publikoaren curriculumean jasangarritasuna eraginkortasunez txertatzeari eta ikasleek tokiko 

ingurunean zein ingurune globalean gizarte- eta ingurumen-eraldaketaren inguruan kontzientzia ekologikoa 

eta ekintza arduratsua ager dezaten sustatuko duten metodologia aktiboak bultzatzeari dagokionez... 

• Euskal Autonomia Erkidegoko Hezkuntzaren Legean (17/2023 Legea, abenduaren 21ekoa) 

ezartzen denez, Euskal Eskola Publikoak balioetan prestatu behar du, eta ikasleen prestakuntza 

aktibo eta kritikoaz arduratu behar du, jakintzaren sustapenean oinarrituta, haien 

garapenarekiko eta ingurunearekiko konpromisoa bultzatuz, bereziki planetaren etorkizunari 

dagokionez, jasangarritasunaren ikuspegitik. Halaber, naturaren zaintzaren inguruko 

erantzukizuna ez ezik, gainerakoekiko eta ingurunearekiko elkartasuna ere sustatu behar du, 

ingurumenaren, ekonomiaren eta gizartearen jasangarritasunari begira, eta komuna eta 

publikoa denarekiko kezka sustatu behar du. 

• Sustatu nahi den elkartasunak bereziki azpimarratu behar ditu zaurgarritasun bereziko egoeran 

dauden pertsonak identifikatzeko eta aintzatesteko gaitasuna eta zaintzaren etikaren hedapen 

eraginkorra. 

• Jasangarritasuna sustatzeko, printzipio horiek zeharkako balio gisa txertatu behar dira eskola-

bizitzaren alderdi guztietan eta curriculumaren hedapenean. Komeni da jasangarritasuna 

ikastetxearen hezkuntza-proiektuan lehentasunezko ardatz gisa txertatzea eta hezkuntza-

eragile guztiak konpromiso horrekin bat datozela eta jardunbide horiek eguneroko 

ikaskuntzaren funtsezko zati bihurtuko direla ziurtatzea. Ikastetxeek garapen jasangarriak duen 

garrantziaren inguruan sentsibilizatu behar dute, eta hezkuntza-komunitatearen ingurumen-

kontzientzia eta gizarte-erantzukizuna piztuko dituen identitate ekosozial bat sustatu behar 

dute. Horretarako, interesgarria da eskola-bizitzaren alderdi guztietan eta irakasgai bakoitzaren 

irakaskuntzan printzipio ekosozialak txertatuko dituzten jardunbideak bultzatzea.  

• Funtsezkoa da ikastetxearen barruko zein kanpoko gizarte- eta ingurumen-ekimenetan ikasleen 

parte-hartze aktiboa sustatzea.  

Ikastetxeetan baliabideak eta energia kudeatzeko jardunbide jasangarriak sustatzeari dagokionez... 

• Ikastetxeek eredu izan behar dute, eta espazio jasangarri bihurtu behar dute. Hezkuntza-

komunitate osoari parte hartzeko aukera emango dioten batzorde ekosozialak sortzea ekimen 

horiek zuzentzeko eta haien jarraitutasuna ziurtatzeko modu eraginkor bat izan daiteke. 

• Ikastetxeen kudeaketa ekonomikoak zein ondasun eta zerbitzuen eskuratzeak eta kontratazioak 

jasangarritasunaren printzipiora egokitu beharko dute. 

• Garatu beharreko jardunbideen artean, komeni da kontuan hartzea, halaber, berrerabilera-

protokoloak eta gailu elektroniko zaharkitu eta hondatuen birziklatzea.  

ZER TRAKZIO-EKINTZA JARRIKO DIRA ABIAN HELBURUAK LOR DAITEZEN? 

Digitalizazioari eta jasangarritasunari buruzko zortzigarren ardatzean 5 trakzio-ekintza eta 7 neurri planteatu dira: 

Helburu espezifikoa Ekintza Mota Arduraduna Aurrerapen-adierazleak Tenporizazioa 

8.1.1 Ikastetxeetan software libreko proiektuaren (IRADI proiektuaren) 
hedadura indartzea. 

Tresnak Hezkuntza Saila. 
Administrazio eta Zerbitzu 
Sailburuordetza. Azpiegitura, 
Baliabide eta Teknologia 
Zuzendaritza. EJIE 

- Abian jarritako pilotaje-proiektuen 
kopurua. 

25/28 ikasturtea 

8.1.1 Irakasleen Koaderno Digitala aplikatzea eta zabaltzea. Tresnak Hezkuntza Saila. 
Administrazio eta Zerbitzu 
Sailburuordetza. Azpiegitura, 
Baliabide eta Teknologia 
Zuzendaritza. EJIE 

- Aplikatu da. 
- Zabaldu da. 

25/28 ikasturtea 

8.1.1 Ikastetxeetan IKTak kudeatzeko figurak sartzea. Baliabideak eta 
zerbitzuak 

Hezkuntza Saila. 
Administrazio eta Zerbitzu 
Sailburuordetza. Azpiegitura, 
Baliabide eta Teknologia 
Zuzendaritza. 

- Figura hori ezarri duten ikastetxeen 
kopurua. 

25/28 ikasturtea 

8.1.1 Azpiegitura digitalak hobetzeko plan bat lantzea eta zabaltzea, 
ekipamenduen mantentze-lanak barnean hartuta.  

Planak eta 
estrategiak 

Hezkuntza Saila. 
Administrazio eta Zerbitzu 
Sailburuordetza. Azpiegitura, 
Baliabide eta Teknologia 
Zuzendaritza. 

- Plana landu da.  
- Plana zabaldu da. 

25/28 ikasturtea 

8.1.1 Irakasleei digitalizazioa irakatsi eta ikasteko prozesuetan 
txertatzeko eman beharreko prestakuntza indartzea.  

Prestakuntza Hezkuntza Saila. Hezkuntzari 
laguntzeko zerbitzuak 

- Prestakuntza jaso duten irakasleen 
ehunekoa. 

25/28 ikasturtea 

8.1.1 Irakasleei konpetentzia digitalari buruz eman beharreko 
prestakuntza indartzea. 

Prestakuntza Hezkuntza Saila. Hezkuntzari 
laguntzeko zerbitzuak 

- Prestakuntza jaso duten irakasleen 
ehunekoa. 
- Konpetentzia eskuratu duten 
irakasleen ehunekoa. 

25/28 ikasturtea 

8.1.1 Irakasleei pentsamendu konputazionalean, programazioan eta 
robotikan eman beharreko prestakuntza indartzea. 

Prestakuntza Hezkuntza Saila. 
Hezkuntzarako laguntza-
zerbitzuak 

- Prestakuntza jaso duten irakasleen 
ehunekoa. 

25/28 ikasturtea 

8.1.1 Hezkuntza-esparruan adimen artifizialeko estrategia propioa 
lantzea. 

Planak eta 
estrategiak 

Hezkuntza Saila. 
Administrazio eta Zerbitzu 
Sailburuordetza. Azpiegitura, 
Baliabide eta Teknologia 
Zuzendaritza. 

- Estrategia garatu da. 25/28 ikasturtea 

8.1.2 Adimen artifiziala inplementatzea administrazio-prozedurak 
optimizatzeko eta barne-komunikazioa hobetzeko, familientzako 
eta langileentzako zuzeneko kanalak barnean hartuta. 

Tresnak Hezkuntza Saila. 
Administrazio eta Zerbitzu 
Sailburuordetza. Azpiegitura, 

- Adimen artifiziala inplementatu da 
administrazio- eta komunikazio-
prozesuetan. 

25/28 ikasturtea 

Helburu espezifikoa Ekintza Mota Arduraduna Aurrerapen-adierazleak Tenporizazioa 

Baliabide eta Teknologia 
Zuzendaritza. EJIE 

8.1.2 Irakasleei ikasleekin teknologiak seguru erabiltzeko eman 
beharreko prestakuntza indartzea. 

Prestakuntza Hezkuntza Saila. 
Hezkuntzarako laguntza-
zerbitzuak 

- Prestakuntza jaso duten irakasleen 
ehunekoa. 

25/28 ikasturtea 

8.2.1 Eskola Jasangarritasuneko Esparru Plana diseinatzea eta 
ezartzea, curriculum ekosozialarekin eta Antropozenoko 
Agendarekin bat etorriz. 
Plan horren bidez, ikastetxeek esparru komun bat eta 
jasangarritasuna curriculumaren zeharkako ardatz gisa 
estrukturalki txertatzeko tresna espezifikoak izango dituzte, eta 
curriculum-dekretu berrietan ikuspegi ekosozialaren printzipioak 
txertatuko dituzte. Plana bat dator 2030 Agendarekin eta 
Antropozenoko Agendarekin, eta inplementazio didaktikoa eta 
ebaluazioa egiteko eta gizarte- eta ingurumen-eraldaketarako 
proiektu errealekin lotzeko irizpide zehatzak zehaztuko ditu. 
Horren bidez, ikuspegi puntual eta sinbolikoa (hala nola “…(a)(r)en 
egunak”) gainditzea eta ekintza eraldatzaile, kritiko eta 
komunitariora bideratutako hezkuntza-kultura baterako jauzia 
egitea ahalbidetuko du. 

Planak eta 
estrategiak 

Hezkuntza Saila. Ikaskuntza 
eta Berrikuntza Zuzendaritza.  

- Plana diseinatu eta balidatu da. 
- Planari ekin dioten ikastetxeen 

ehunekoa. 
- Ikuspegi ekosozialari lotutako 

unitate didaktikoen edo 
curriculum-proiektuen kopurua. 

25/28 ikasturtea 

8.2.2. Eskola-batzorde ekosozialen sare bat sortzea eta dinamizatzea, 
curriculum-jasangarritasunari lotutako proiektu eraldatzaileak 
bultzatzeko. 
Batzorde ekosozialak ikastetxeen barruan parte hartzeko egitura 
egonkorrak izango dira, eta ikasleentzat, irakasleentzat, 
familientzat eta irakasle ez diren langileentzat egongo dira irekita. 
Haien helburua ikastetxearen kudeaketan eta curriculumaren 
garapenean jasangarritasun-proiektu errealak bultzatzea, 
koordinatzea eta ebaluatzea, eta herritartasun kritiko eta aktibo 
bat sustatzea izango da. Proiektuak curriculum ekosozialaren 
edukiei lotuta egongo dira, eta erronka globalei erantzungo diete, 
hala nola klima-aldaketari, baliabideen agortzeari eta belaunaldi 
arteko justiziari, Antropozenoko Agendarekin bat etorriz. Sare 
horrek jardunbide egokien trukea, elkarrekiko laguntza eta 
baliabideen eta prestakuntzaren eskuragarritasuna erraztuko ditu. 

Antolamendua / 
Sarea 

Hezkuntza Saila. Ikaskuntza 
eta Berrikuntza Zuzendaritza. 

- Batzorde ekosoziala aktibo duten 
ikastetxeen kopurua. 

- Ikasturte bakoitzean curriculumari 
lotuta egindako proiektuen 
kopurua. 

- Inguruko eragileekin (udalekin, 
kooperatibekin eta ingurumen-
erakundeekin) egindako aliantzen 
kopurua. 

25/28 ikasturtea 

Oharra: trakzio-ekintzak urdinez nabarmendu dira. 

↑ Aurkibidea 

9. ARDATZA. NAZIOARTEKOTZEA 

ZERI BURUZ ARI GARA? 

Hezkuntzak funtsezko zeregina betetzen du Europako etorkizuna prestatzeko garaian, batez ere garai 

honetan, gizarteak eta ekonomiak ahal den neurrian kohesionatuta egon behar dutenean eta 

inklusiboagoak, digitalagoak, jasangarriagoak, ekologikoagoak eta erresilienteagoak izan behar 

dutenean. Testuinguru horretan, bultzatu behar da herritarrek beren errealizazio eta ongizate 

pertsonalerako bideak aurkitzea, gizartean aktiboki eta arduraz parte hartzea eta lan-merkatu 

aldakorrera egokitzeko eta bertan jarduteko prestatzea. 

Euskadik, Euroeskualdearen parte den aldetik, jarduketa-esparru bat eta lankidetzarako eta 

elkartrukerako hezkuntza-esparru bat ahalbidetzen duten balio batzuk partekatzen ditu Europar 

Batasuneko gainerako eskualde eta estatuekin. Nazioartekotzea aukera ona da Euskal Eskola Publikoa 

hobetzeko eta eskaintza aberasten eta irakaskuntzaren kalitatea hobetzen duten ikuspegi pedagogiko 

eta metodologiko berriak eskuratzeko.  

Bestalde, irekierarekin euskal ikastetxeen eta, beraz, Euskal Eskola Publikoaren nazioarteko 

lehiakortasuna eta ospea sendotzen ere laguntzen da. Maila globalean ospea duten truke-programetan, 

lankidetza-proiektuetan eta kalitate-ziurtagirietan parte hartzeak areagotu egiten du erakunde horien 

ikusgarritasuna eta ospea, mundu osoko ikasleak eta irakasleak erakartzen ditu eta ekimen zehatzak 

garatzera bideratutako Europako finantzaketa lortzeko aukerak handitzen ditu. 

ZEIN DA ABIAPUNTUKO EGOERA? 

Alderdi positiboak: 

• Europako esparruari jarraikiz, ikastetxeek "Gaurdanik heztea" curriculumean jasotzen diren 

konpetentziak aplikatzen dituzte, batez ere konpetentzia eleaniztuna eta kontzientzia eta 

adierazpen kulturaleko konpetentzia garatzeko, diziplinarteko proiektuetarako eTwinning 

tresna erabiliz.  

• Europako finantzaketa jaso da, eta, horren bidez, hobekuntza pedagogikoen ezarpena 

sustatu da euskal hezkuntza-sistemako sare eta etapa guztietako ikastetxeetan (azken lau 

urteetan 3,5 milioi euro inguru jaso dira Europar Batasunetik). 

• Nazioartekotzeko estrategia bat izatearen aldeko apustua egin duten ikastetxeen kopurua 

gero eta handiagoa da. Hezkuntza Sailak prestakuntza ematen du eta lankidetza-aukerak 

eskaintzen ditu ikastetxeetan nazioarteko proiektuak bultzatzeko, hala nola Erasmus+ 

izenekoa. Gaur egun, 130 ikastetxe daude Erasmus+ proiektuari atxikita. 

• Hezkuntza-inklusiorako Europako STESSIE programari buruzko jardunaldiak egin dira ildo 

horretako jardunbideen elkartrukea sustatzeko. 

Hobekuntza-arloak: 

• Kontsultatutako ikastetxeen % 68,7k adierazi dute nazioartekotzea ez dela 

lehentasunezkoa.  

• Oro har, ikastetxeek ez dute Hezkuntza Sailak nazioartekotzeari lotuta garatu dituen 

jarduketa-ildoei eta horren inguruko lehentasunei buruzko informazio nahikorik.   



 

 

119 

• Ikastetxeek zailtasunak dituzte nazioartekotzea eguneroko jardunean zer alderditan eta nola 

ikusarazi eta gauzatu daitekeen zehazteko, horretarako sortutako eta ezarritako programen 

inplementazioaz gain.  

• Ikastetxeetan ez da dedikazio-ordu espezifikorik gordetzen nazioartekotze-proiektuak 

diseinatzeko, inplementatzeko eta ebaluatzeko.  

• Erasmus+ proiektuak aurkezteko zailtasunak eta aholkularitza handiagoaren beharra 

identifikatu dira. Ikastetxeentzat bereziki neketsua da Europako beste ikastetxe batzuekin 

elkartrukeak bultzatzeko eta sustatzeko harremanak aurkitzea eta sortzea. 

• Hauteman denez, nolabaiteko desoreka bat egon liteke ikastetxeek Europako taldeak 

hartzeko egiten duten ahaleginaren eta Euskal Eskola Publikoa Europan sustatzeko egiten 

dutenaren artean. Oro har, bigarrena txikiagoa izan ohi da. 

ZER HELBURU LORTU BEHAR DIRA ARDATZ HONEN INGURUAN? 

Euskal Eskola Publikoa eraldatzeko konpromisoari jarraikiz, 9. ardatzean 2 helburu orokor eta 2 
helburu espezifiko planteatu dira. 

Helburu orokorrak Helburu espezifikoak 

9.1 Ikastetxeetan nazioartekotzea sustatzea, 

ikasleak mundu plural eta global baterako 

prestatzeko.  

9.1.1 Ikastetxeetan nazioartekotzea bultzatzea, lankidetza akademikoa, 

ikaskuntza globala eta kulturarteko konpetentzien garapena sendotuko 

dituzten proiektuak garatzearen bidez, eta, ildo horretan, beste 

hezkuntza- eta kultura-testuinguru batzuekiko konexioa erraztea. 

9.2 Euskal Eskola Publikoa nazioarteko 

testuinguruan kokatzea. 

9.2.1 Euskal Eskola Publikoaren identitatearen elementu bereizgarriei 

ikusgarritasuna ematea eta duten garrantzia azpimarratzea, eta 

erakunde-lankidetza sendotzea, nazioarteko hezkuntza-sareetan parte 

hartzearen bidez.   

ZER ORIENTAZIO HARTU BEHAR DITUGU KONTUAN HELBURUEKIN KOHERENTZIAN 

AURRERA EGITEKO? 

9.1 helb. Ikastetxeetan nazioartekotzea sustatzeko eta ikasleak mundu plural eta globalerako 

prestatzeko, ikastetxeek truke kultural eta akademikoko proiektuak gara ditzaten sustatzen jarraitu 

beharko da. 

Lankidetza akademikoa, ikaskuntza globala eta kulturarteko konpetentzien garapena sendotuko dituzten 

proiektuak garatzearen bidez ikastetxeetan nazioartekotzea bultzatzeari eta, ildo horretan, beste hezkuntza- 

eta kultura-testuinguru batzuekiko konexioa errazteari dagokionez... 

• Globalizazioaren testuinguruan, ikasleek tokiko alderdiak, alderdi globalak eta kulturartekoak 

interpretatzen eta beste pertsona, kultura eta mundua ulertzeko modu batzuen ikuspuntuak eta 

ikuspegiak aintzat hartzen ikasi behar dute.  

• Nazioartekotzeak kontzientzia eta adierazpide kulturaletarako konpetentzia izeneko funtsezko 

konpetentzian txertatuta dago curriculumean. Konpetentzia hori ez dago zuzenean ezein 

irakasgairi atxikita, eta zeharka aplikatu behar da. Konpetentzia horrek, gainera, aukera eman 

behar die ikasleei ingurune eleaniztunetan eta kultura anitzekoetan murgiltzeko eta mundu 

globalizatu baten berezko kulturarteko antolamendu-testuinguru eta antolamendu-sistemetan 

moldatzea ahalbidetuko dieten funtsezko trebetasunak garatzeko. Era berean, aniztasuna 

balioesten eta ikasgelaren barruan zein kanpoan ager daitezkeen kultura- eta erlijio-gatazketan 

jokatzen erakutsi behar du. 

• Horrez gain, ikastetxeetan nazioarteko dimentsioa garatzea hertsiki lotuta dago 

komunikaziorako eta eleaniztasunerako konpetentziarekin, herritartasunerako 

konpetentziarekin eta kontzientzia eta adierazpide kulturaletarako konpetentziarekin.  

• Hori dela eta, ikastetxeen nazioartekotzea eta nazioarteko lankidetza-proiektuen garapena 

sustatu behar dira. Proiektu horiek ikaskuntza-aukera baliotsua izango dira ikasleentzat zein 

irakasleentzat. 

• Hori lortzeko, interesgarria da Euskal Eskola Publikoko ikastetxeak Euskadiko ikastetxeen eta 

Euroeskualdeko beste ikastetxe batzuen arteko elkartrukerako proiektu eta ekimenetan 

inplikatzea. Horren bidez, propioa dena hobetzen lagundu dezaketen beste ikuspegi, formula 

eta jardunbide batzuk ezagutu ahal izango dira, eta hori mesedegarria izango da hezkuntzaren 

kalitatea hobetzeko. Ekimen horiek behar bezala garatuko direla bermatzeko, komeni da 

lantalde espezifiko bat sortzea. 

• Nazioartekotzeko proiektu askoren barruan, Europako beste herrialde batzuetako 

ikastetxeekiko elkartruke fisikoko esperientziak sartzen dira. Baina, horrez gain, teknologia 

berriek eskaintzen dituzten aukerak baliatuta, bidaiatu behar izan gabe egin daitezkeen, giza 

baliabide, baliabide material eta baliabide ekonomiko txikiagoak behar dituzten eta, beraz, 

kudeatzen errazagoak diren beste proiektu eta esperientzia mota batzuk ere inplementatu 

daitezke esparru horretan, ikaskuntza-esperientziak partekatzeko.  

• Bestalde, interesgarria da jatorri desberdinetako ikasleen ikuspegia txertatzea eta, ildo horretan, 

ikuspegia Europatik kanpo zabaltzea eta ekimenak ikuspegi eta esperientzia desberdinekin 

aberastea. 

• Ikastetxeei zeregin horretan laguntzeko, Hezkuntza Sailak, hezkuntzarako laguntza-zerbitzuen 

bitartez, jarraibide, aholkularitza, prestakuntza eta tresna espezifikoak jarriko ditu haien eskura. 

Era berean, horrelako ekimenak diseinatzen eta planifikatzen esperientzia duten ikastetxeen eta 

hasierako egoeran dauden beste ikastetxe batzuen arteko harremanak bultzatuko ditu, 

lehenengoek mentore gisa jardun dezaten eta bigarrenei prozesuan orientabidea eta laguntza 

eman diezaieten. 

9.2 helb. Euskal Eskola Publikoa nazioarteko testuinguruan kokatzeko, aurrera egin beharko da 

gure elementu bereizgarriak agerian jartzeko bidean, eta nazioarteko hezkuntza-sareetan dugun parte-

hartzea indartu beharko da. 

Euskal Eskola Publikoaren identitatearen elementu bereizgarriei ikusgarritasuna emateari eta duten garrantzia 

azpimarratzeari, eta nazioarteko hezkuntza-sareetan parte hartzearen bidez erakunde-lankidetza sendotzeari 

dagokionez... 

• Nazioarteko posizionamendu sendoa lortzeko, Euskal Eskola Publikoa zehazten eta bereizten 

duten identitate-ezaugarrien garrantzia nabarmendu behar da, eta agerian utzi behar da zer 

alderditan den erreferentzia eta eredu erreplikagarria. Elementu horiek kontuan hartuko dira 

inplikatutako alderdi guztientzat mesedegarriak izango diren transferentziak eta elkartrukeak 

bultzatzera bideratutako topaketa- eta lankidetza-espazioetan parte hartzeko estrategiarik 

egokienak diseinatzerakoan.  

• Horren bidez, errazagoa izango da nazioarteko esparruko antzeko erakundeekin aliantzak 

bilatzea, eta lankidetza-aukerak eta baterako programak sortuko dira. Interesgarria izango 

litzateke euskal ikastetxeek esperientziak trukatzea eta interes partekatuko arloak ardatz 

dituzten beste ikastetxe batzuekin lankidetza-proiektuak egitea. 

• Era berean, errazagoa izango da hainbat hezkuntza-testuingurutan sortutako know-howa 

baliatzeko sinergiak sortzea, euskal ingurunera egokitzea eta etengabeko hobekuntza 

suspertzea. 

• Faktore bereizgarrien artean, euskara eta euskal kultura jaso daitezke Euskal Eskola Publikoa 

esparru globalean kokatzeko ezaugarri bereizgarri gisa. Funtsezkoa da, halaber, Euskal Eskola 

Publikoan dauden kultura guztien aberastasuna aitortzea eta haien garrantzia nabarmentzea. 

ZER TRAKZIO-EKINTZA JARRIKO DIRA ABIAN HELBURUAK LOR DAITEZEN? 

Nazioartekotzeari buruzko bederatzigarren ardatzaren inguruan trakzio-ekintza bat eta 3 neurri planteatu dira: 

Helburu espezifikoa Ekintza Mota Arduraduna Aurrerapen-adierazleak Tenporizazioa 

9.1.1 Irakasleei eta administrazio-langileei nazioarteko proiektuak 
eraginkortasunez kudeatzeko eman beharreko prestakuntza 
indartzea. 

Prestakuntza Hezkuntza Saila. 
Hezkuntzarako laguntza-
zerbitzuak 

- Parte hartu duten irakasleen 
ehunekoa. 
- Prestakuntzan ikaskuntza 
esanguratsua izan dela hauteman 
duten irakasleen ehunekoa. 

25/28 ikasturtea 

9.1.1 Ikastetxeei nazioarteko programetan sartzen laguntzeko talde bat 
abiaraztea.  

Beste batzuk Hezkuntza Saila. 
Administrazio eta Zerbitzu 
Sailburuordetza. Azpiegitura, 
Baliabide eta Teknologia 
Zuzendaritza. EJIE 

- Aplikazioa eguneratu da. 25/28 ikasturtea 

9.2.1 Nazioartekotzean erreferentziazkoak diren proiektuak 
identifikatzea.  

Sareak Hezkuntza Saila. Hezkuntza 
Politiketako Sailburuordetza.  

- Lantaldea sortu da. 
- Taldeak azken urtean izan dituen 
bileren kopurua. 

25/28 ikasturtea 

9.2.1 NAEN Euroeskualdearen laguntza bultzatzea, Nafarroako, 
Iparraldeko eta Euskadiko ikastetxeen arteko sareak sendotzeko. 

Sareak Hezkuntza Saila. Hezkuntza 
Politiketako Sailburuordetza.  

- Parte hartu duten ikastetxeen 
ehunekoa. 

25/28 ikasturtea 

Oharra: trakzio-ekintzak urdinez nabarmendu dira. 

↑ Aurkibidea 

10. ARDATZA. EBALUAZIOAREN KULTURA ETA BERRIKUNTZA 
ZERI BURUZ ARI GARA? 

Eraldaketaren kultura inplementatzeko, hezkuntza-ikerketa eta etengabeko prestakuntza sustatu 

behar dira irakasleengan zein ikastetxeetako gainerako lanbide-profiletan, praktikan eta taldeko eta 

sareko lanean oinarrituta. Horretarako, garrantzitsua da makro-mailan (Euskal Eskola Publikoan) eta 

mikro-mailan (ikastetxeetan eta ikasgeletan) gertatzen denaren etengabeko erradiografia lortzen 

lagunduko duten zaintza-sistemak izatea, erabaki sendoak hartzeko eta, horren ondorioz, etengabeko 

hobekuntzak aplikatzeko, ikerketa-, berrikuntza- eta laguntza-prozesuetan oinarrituta.  

Hezkuntza-ebaluazioak irteera-profila du erreferentzia gisa, eta funtsezko konpetentzien garapen-maila 

hartzen du kontuan. Garrantzitsua da ikasleen ikaskuntzak zein irakasteko prozesuak eta irakasle-

jarduna bera ebaluatzea (ikasleen zailtasunak eta aurrerapenak detektatzea ahalbidetzen baitu), irakatsi 

eta ikasteko prozesua ikasleen beharretara egokitzeko.  

ZEIN DA ABIAPUNTUKO EGOERA? 

Alderdi positiboak: 

• Ikastetxeetan ebaluazioaren kultura errotzeko, Ebaluazio Agindua argitaratu da. Bertan honako 

hauek arautzen dira: Haur Hezkuntzako ebaluazioa, Oinarrizko Hezkuntzako eta Batxilergoko 

ebaluazioa, mailaz igotzea eta titulazioa (hala bagokio) eta ikastetxeei beren hezkuntza-

proiektuaren curriculum-zehaztapenaren esparruan ikasleen ebaluazioari buruzko erabakiak 

hartzen laguntzeko lan-dokumentua.  

• Hasierako ebaluazioak, ikasle bakoitzaren abiapuntua eta kasu bakoitzean hedatu beharreko 

errefortzuak ezagutzeko erabiltzen direnak, gaur egun zabaldu samar daude ikastetxeetan. 

Zabaldu samar dago, halaber, ebaluazio hezitzailea, hots, kalifikaziora mugatzen ez diren eta 

ikaskuntza eta irakaskuntza hobetzeko baliagarriak diren ebaluazio-prozesuak sustatzen dituen 

ebaluazioa. 

• Irakasleen artean ebaluazioaren kultura sustatzen ari da. Kultura hori ez da kalifikazio hutsera 

mugatzen, eta ikaskuntza hobetzen duten ebaluazio-prozesuen alde egiten du. Ildo horretan, 

Hezkuntza Sailak ikastetxeei erabakiak hartzen laguntzeko lan-dokumentu bat sozializatu du, 

trebakuntza- eta laguntza-programa batekin batera. 

• Kontsultatutako ikastetxeen % 85,7k etengabeko ebaluazioaren eta ebaluazio-hezitzailearen 

ereduak txertatu dituzte ziklo guztietan eta ebaluazio-aldi bakoitzaren amaieran. Ikastetxeen 

% 44,4k beste urrats bat egin dute aurrera, eta ikastetxearen hezkuntza-planaren ebaluazioa 

landu dute sistematikoki. 

• EAEk ikasten laguntzeko zerbitzu propioak ditu 1984. urteaz geroztik. Duela gutxi berregituratu 

egin dira, laguntza eguneratuagoa eta ikastetxeen behar berrietara egokitua eskaini ahal 

izateko.  

• Hezkuntza Saila ikastetxeei laguntzeko egitura berri bat osatzen ari da, lankidetza-

aholkularitzaren ereduan oinarritua eta 4 zutabe dituena: zuzendaritzak, arloen koordinazioak 

eta aholkularitza espezializatuek osatzen duten egitura egonkorra; kolaboratzaileen sare bat 

(ARItuak), proiektuak hedatzeko eta haietan laguntzeko; berrikuntza-arduradunen talde bat 

(BeA figurak) ikastetxeetan; eta irakasleak eurak, irakatsi eta ikasteko ereduaren erantzukizuna 

dutenak.     

• Hezkuntza Sailak Euskal Eskola Publikoko Haur Hezkuntzako, Lehen Hezkuntzako eta Bigarren 

Hezkuntzako ikastetxeetako berrikuntza-arduradunak (BeA) esleitu eta arautu ditu, ikastetxe 

guztietako eraldaketak eta berrikuntza-prozesuak katalizatzeko helburuarekin. Figura horiek, 

gainera, jarraibide espezifikoak dituzte eta prestakuntza eta laguntza jasotzen dute, beren 

funtzioen inplementazioa, jarraipena eta ebaluazioa errazteko. 

• Etengabeko prestakuntzaren ereduaren aldeko apustua eragin positiboa izaten ari da, eta 

dimentsio anitzeko onura handiak lortzen ari da ikastetxeetan: irakasleengan, ikasleengan, 

Euskal Eskola Publikoan eta abar.  

• Lankidetza-ohitura ugaritzen eta finkatzen ari da hainbat mailatan: ikastetxeen artean, 

ikastetxeen eta Hezkuntza Sailaren artean eta abar.   

• Kontsultatutako ikastetxeen % 55,5ek berrikuntzako proiektuak eta ekimenak dituzte, eta 

hezkuntza-komunitatearen zatirik handiena dago inplikatuta. 

Hobekuntza-arloak: 

• Oro har, hezkuntza-jardueraren inpaktua ezagutzeko ebaluazioaren kultura ez dago behar 

bezain zabalduta (ebaluazioa hobekuntza-tresna eta elementu konstruktibo gisa). 

• Hezkuntza-etapa guztietako ebaluazio konpetentzialaren aplikazioa hobetu daiteke. 

• Euskal Eskola Publikoak ez du irakasleen erantzukizun eta funtzioen betetzea ebaluatzeko 

sistema sendorik. 

• Hezkuntza Sailaren eta ikastetxeen arteko komunikazioa hobetu daiteke. Lehentasunei, 

helburuei, aurreikuspenei eta abarri buruzko informazioa beti ez da behar bezain arin iristen.  

• Nolabaiteko erritmo-desoreka bat nabari da Hezkuntza Sailak Euskal Eskola Publikoa 

eraldatzeko hartutako erabakien eta ikastetxeek (beren errealitate eta erritmo desberdinekin) 

egunerokotasunari aurre egiten dioten bitartean eraldaketak gauzatzeko duten ahalmenaren 

artean.  

• Sistemaren eraldaketak estresa eragiten ari dira ikastetxeetako profesional batzuengan, ez 

baita erraza eraldaketak gauzatzea eguneroko lana egin behar den aldi berean.  

• Ikastetxeetan eta ikasgeletan berrikuntza inplementatzeko erreferentzia zehatzen/eredu osatu 

eta xehatuen falta sumatzen da. 

• Berrikuntzari buruzko pedagogia beharrezkoa da oraindik. Ikastetxeen azpiegituraz eta 

materialez gain, prozedura berritzaileak irakasle bakoitzaren ezagutzen, gaitasunen, 

inplikazioaren eta jarreraren arabera txertatzen dira ikasgelan. 

• Ikastetxeentzako berrikuntza-prestakuntzaren programazioa hobeto planifikatu liteke (BeA 

figuren prestakuntzarena bereziki).   

• Zenbait ikastetxetan, berrikuntza-arduradunaren (BeA) eta zuzendaritza-taldearen arteko 

lankidetza ez da behar bezain estua; askotan, ikastetxe bakoitzaren lidergo-ikuspegiaren 

araberakoa izaten da, eta horrek desberdintasunak sortu ditzake ikastetxeen artean.  

• Hezkuntza Ikuskaritzaren eta Berritzeguneen arteko koordinazioa hobetu daiteke.  

• Laguntza-zerbitzuen eta ikastetxeen errealitatearen arteko hurbiltasun handiagoaren falta 

sumatzen da. 

• Oro har, profesionalek nahi baino denbora gutxiago dute lankidetza- eta elkartruke-espazioetan 

parte hartzeko. 

• ISEI-IVEIk egindako ebaluazioen emaitzak itzultzeko prozesuek ez dituzte beti pozik uzten 

ikastetxeak, eta haiek laguntza handiagoa eskatzen dute datuak behar bezala interpretatzeko.  

• Kontsultatutako ikastetxeen % 56,6k adierazi dute zuzendaritza-taldeek bultzatutako ikerketei 

lotutako lankidetzak noizean behin baino ez direla egiten eta ikastetxe-mailan ikerketaren 

kultura ez dagoela behar bezala errotuta. 

ZER HELBURU LORTU BEHAR DIRA ARDATZ HONEN INGURUAN? 

Euskal Eskola Publikoa eraldatzeko konpromisoari jarraikiz, 10. ardatzean 2 helburu orokor eta 5 
helburu espezifiko planteatu dira. 

Helburu orokorrak Helburu espezifikoak 

10.1.Ebaluazioaren kultura sistemaren maila eta 
esparru guztietan bikaintasuna eta 
etengabeko hobekuntza lortzeko tresna 
gisa sustatzea, kalitateko hezkuntza 
ziurtatzeko. 

10.1.1 Euskal Eskola Publikoan ebaluazioa indartzea, zabaltzea eta 
orokortzea, eraginkortasuna eta efizientzia neurtzeko erabili beharreko 
sistemaren ebaluazio integral baten esparruan. 

10.1.2 Ikastetxeei ebaluazioaren arloan eman beharreko laguntza 
indartzea. 

10.2.Ikerketan oinarritutako hezkuntza-
berrikuntza bultzatzea, irakatsi eta ikasteko 
prozesuak eta emaitza akademikoak 
hobetzeko. 

10.2.1 Ikerketa aplikatua sustatzea, hobekuntza eragingo duen 
aldaketa pedagogiko eta metodologikoari erantzuteko. 

10.2.2 Inpaktu handiko hezkuntza-ereduak sustatuko dituzten 
jardunbide egokiak eta esperimentazioa bultzatzea. 

10.2.3. Ikastetxeentzako berrikuntzaren arloko laguntza eta lankidetza-
sareak indartzea. 

ZER ORIENTAZIO HARTU BEHAR DITUGU KONTUAN HELBURUEKIN KOHERENTZIAN 
AURRERA EGITEKO? 

10.1 helb. Ebaluazioa sistemaren kalitatea etengabe hobetzeko tresna gisa sustatze aldera, hiru 

lan-arloren inguruan aurrera egitea planteatu da: ebaluazio integralerako sistema baten inplementazioa, 

gardentasuna emaitzak argitaratzeko garaian, eta ikastetxeei arlo horretan eman beharreko laguntza 

indartzea. 

Eraginkortasuna eta efizientzia neurtzeko erabili beharreko sistemaren ebaluazio integral baten esparruan 
Euskal Eskola Publikoan ebaluazioa indartu, zabaldu eta orokortzeari dagokionez... 

• Funtsezkoa da Euskal Eskola Publikoan ebaluazioaren kultura finkatzea eta kultura horri ospea 

ematea, eta kontuan hartzea ebaluazioa ez dela kontrol-tresna bat, etengabeko hobekuntzarako 

tresna bat baizik, kalitatea eta bikaintasuna eskaintzen dituen hezkuntzaren oinarri gisa.  

• Euskal Autonomia Erkidegoko Hezkuntzaren Legeari (17/2023 Legea) jarraikiz, prestakuntzan 

eta parte-hartzean oinarritutako ebaluazio-sistema integral eta konpetentzial bat bultzatzea 

aurreikusi da. Sistema hori berrikuntzara egongo da bideratuta, hezkuntza-sistemako maila eta 

esparru guztietara iritsiko da (ikasleak, irakasleak, curriculuma, zuzendaritzak, familiak eta 

hezkuntza-sistema osoa barnean hartuta) eta ebaluazio-modalitate guztien arteko 

osagarritasuna bilatuko du (autoebaluazioa, barne-ebaluazioa eta kanpo-ebaluazioa).  

• Ikastetxeek autonomia pedagogikoa dute, eta horrek esan nahi du ezarritako curriculum-

esparru orokorretik abiatuta helburuak, edukiak, metodologiak eta ebaluazio-irizpideak zabaldu 

edo zehaztu ditzaketela. 

• Sistema horren bidez, estandar argiak eta adostuak zehaztu nahi dira ebaluazio-esparruan. 

Horretarako, bikaintasuna identifikatzeko gutxieneko eta gehieneko mailak ezarri behar dira, eta 

ebaluazio-prozesuen koherentzia eta osagarritasuna ziurtatu behar da, emaitzekin etengabeko 

hobekuntzara bideratutako ekintza-plan bateratu bat landu dadin.  

• Besteak beste, ikastetxeetako zuzendaritza-taldeak eta haien zuzendaritza-proiektuak 

ebaluatzeko irizpideak eta prozedura finkatuko dira, eta egungo jardunbide batzuk txertatu eta 

sistematizatuko dira (lidergo-konpetentziak hobetzeko mentoretzak, jardunbide egokien 

trukeak eta abar).  

• Irakasleen ebaluazioari dagokionez, irakasle-jardunaren hasieratiko behaketa, autoebaluazioa 

eta koebaluazioa uztartuko dituen sistema bat bultzatuko da, baita kanpo-ebaluazioa egiteko 

mekanismoak eta ikasleen emaitzen eta beste alderdi batzuen balorazioa ere (hala nola 

plangintzarena, ikuspegi metodologikoarena, familiekiko harremanarena eta abar).  

• Ikasleen ebaluazioari dagokionez, ebaluazio hezitzailea eta konpetentziala sustatuko da. 

Ebaluazio hori bat etorriko da irteera-profilean oinarritutako curriculumarekin, eta har sustatuko 

du ikasleek beren ikasteko prozesuari eta konpetentzia-aurrerapenari buruzko gogoeta kritikoa 

egitea. Horren bidez, berariazko laguntza-neurriak behar dituzten ikasleak goiz identifikatu nahi 

dira, eta hezkuntza-errealitate bakoitzera egokitutako ekintza-planak diseinatu nahi dira.  

• Makro-mailan, ebaluazioak hezkuntza-jarduerak ikastetxe guztietan duen eragin erreala 

ezagutzeko aukera emango du, eta helburuek Euskal Eskola Publiko osoan izan duten lorpen-

mailari buruzko informazioa emango du. Halaber, baliagarria izango da sare publikoko 

hezkuntzaren kalitatea ebaluatzeko eta duen garrantziagatik nabarmentzen jarraitu behar dena 

eta hobetu behar dena identifikatzeko.  

• Meso-mailan, ebaluazioa eskola-antolamenduaren eta irakatsi eta ikasteko prozesuen 

hobekuntzara, planteamendu pedagogikora, prestakuntzara, irakasleen lanbide-jardunera, 

zuzendaritza-taldeen lanera eta abarrera bideratuko da. Maila horretako ebaluazio-prozesuei 

esker, indarrak eta ahuleziak identifika daitezke, eta sistemaren funtzionamendua hobetzeko 

proposamenak eta gomendioak egin daitezke, datuetan oinarrituta, hezkuntza-komunitatearen 

eta, bereziki, ikasleen mesedetan. Garrantzitsua da aldaketa metodologikoak ebaluazio mota 

berriekin lerrokatzea, familiekiko lotura sendotzea eta haien inplikazio aktiboa sustatzea. 

• Mikro-mailan, ikastetxe bakoitzaren barruko ebaluazioan hezkuntza-komunitate osoak parte 

hartu beharko luke (familiek, ikasleek, irakasleek…), eta ikastetxearen funtzionamendu 

orokorra, eskola-errendimendua, ikasleen gaitasunen garapena eta irakasleen lana neurtzeko 

baliagarria izan beharko luke. Alde batetik, garrantzitsua da emaitzak partekatzea eta 

ikastetxearen eskola-kontseiluan aztertzea. Bestetik, programa-kontratuan hezkuntza-

helburuen betetze-maila neurtzeko jasotako adierazleen datuak Hezkuntza Sailarekin 

partekatuko dira. 

• Komeni da etengabeko ebaluazio pertsonalizaturako tresna teknologikoak erabiltzea eta ikasleei 

zein irakasleei berehalako atzeraelikadura ziurtatzea. 

• Laguntza-zerbitzuen kasuan, ebaluazio-sistemak egindako esku-hartzeei lotutako datuak bildu 

eta zorrotz aztertuko ditu, eta estrategia pedagogiko eraginkorrak garatzeko eta ikasleen 

ongizatea hobetzeko egindako ekarpena agerian jarriko dela ziurtatuko du.  

• Bestalde, hezkuntza-ikuskaritzaren esparruan, ebaluazio-sistemak baloratuko du ikastetxeetan 

kalitate pedagogikoa eta ekitatea bermatzeko duen gaitasuna. Horren barruan, haren esku-

hartzeen ebaluazioa egingo da. 

• Ebaluazio integralaren kultura horrekin batera, emaitzen azterketaren eta kontu-ematearen 

kultura garatu behar da. Datuen azterketak ebidentzietan oinarritutako erabakiak hartzen eta 

horren ondoriozko hobekuntzak diseinatzen laguntzen du. Ebaluazio-prozesuak gardentasun 

handiagoa lortzera zuzenduta daude, eta kontu-ematea ahalbidetzen dute. Ildo horretan, 

beharrezkoa da zuzendaritza-taldeek barne-ebaluazioetan zein kanpo-ebaluazioetan lortu diren 

datuen azterketa sistematizatzea urtero hezkuntza-maila guztietan. Datu horiek ikastetxearen 

urteko planean jasoko diren eta dagokien jarraipena eta ebaluazioa izango duten helburuetara 

eta hobekuntza-ekintzetara bideratuko dira.    

• Ildo horretan, Hezkuntza Sailak rol proaktiboa izango du hainbat erakunderen (hala nola ISEI-

IVEIren) bitartez, eta, laguntza-zerbitzuekin lankidetzan, aurrerapenak interpretatzeko eta 

hobekuntza-arloak detektatzeko erreferentzia izango diren sistema osoaren ebaluazio-

txostenen zabalkunde erregularra planifikatuko du. Zabalkunde-estrategiaren barruan, 

hezkuntza-komunitateak informazio hori modu didaktiko eta ulergarrian eskuratzeko aukera 

bermatuko da. Txostenetan hobekuntza-proposamen edo gomendio pedagogiko zehatzak jaso 

ahal izango dira, eraginkortasuna erakutsi duten jardunbide egokien adibideekin batera.  

Ikastetxeei ebaluazioaren arloan eman beharreko laguntza indartzeari dagokionez... 

• Hezkuntzarako laguntza-zerbitzuek eta hezkuntza-ikuskaritzak funtsezko zeregina betetzen dute 

ikastetxeei ebaluazioaren arloko laguntza emateko garaian, eta irakasleek arauzko jarraibideak 

ikasgelako metodologia praktikoetara eraman ahal izatea ziurtatzen dute. Hori dela eta, 

irakasleek beren irakaskuntza-jardunean metodologia horiek eraginkortasunez aplikatu ahal 

izateko ikastetxeek jasotzen duten laguntza indartzea aurreikusi da, eta hezkuntza-dekretuetan 

jasotako aldaketen inplementazioa erraztuko da.  

• Hezkuntzarako laguntza-zerbitzuek ikastetxeak funtsezko estrategiak abian jartzeko zereginean 

orientatuko dituzten gida eta eredu batzuk eskainiko dituzte. Estrategia horien artean, 

konpetentzien araberako ebaluazioa, curriculum-programazio egokitua, eremuen araberako 

lana eta curriculum-egokitzapenak aipa daitezke, eta hainbat eskola-testuingurutan aplikatzeko 

aukera bermatuko da. Hezkuntza-ikuskaritzak tresna horiek inplementatzen ere lagunduko die 

ikastetxeei. 

• Gainera, Hezkuntza Sailak ebaluazio konpetentzialerako tresnei eta jardunbideei buruzko 

prestakuntza eta laguntza trinkoa eskainiko die irakasleei, sistema hori eraginkortasunez eta 

etengabeko hobekuntzaren printzipioekin bat etorriz inplementatzeko beharrezkoak diren 

baliabideak izan ditzaten. 

• Era berean, ikastetxeei adierazle argiak eta neurgarriak diseinatzen, emaitzak irakurtzen eta 

beren ezaugarri berezietara egokitutako hobekuntza-helburuak lantzen laguntzea aurreikusi da, 

datuek estrategia pedagogikoak egokitzeko eta, aldi berean, emaitzak modu arrazoituan 

hobetzeko aukera eman diezaieten. 

• Komeni da hezkuntza-ikuskaritzak ikastetxeetan hobekuntza pedagogikoaren eta ekitatearen 

bermatzaile gisa betetzen duen zeregina indartzea, eta ziurtatzea haren lanak ikastetxeen 

funtzionamenduan eta eskola-errendimenduaren eta ikasleen ongizatearen hobekuntzan eragin 

positiboa eta nabaria izango duela. Esparru horretan, ikuskaritzari buruzko dekretu berri bat 

garatzea aurreikusi da. Dekretu horrek ikuskaritzaren funtzioak birdefinitu eta indartuko ditu, 

haren esku-hartzea hurbila, eskuragarria eta etengabeko hobekuntzara bideratua izango dela 

ziurtatzeko. Era berean, ikuskaritzako langileen etengabeko prestakuntzari lotutako ekintzak 

aurreikusiko dira. 

10.2 helb. Ikerketan oinarritutako hezkuntza-berrikuntza bultzatzeko eta, era horretan, 

prozesuak, emaitzak eta ekitatea hobetzeko, hainbat lan-arloren inguruan aurrera egitea planteatu da: 

beharrezkoa izango da sustatzea aldaketa pedagogikoa eta metodologikoa, ikasleen garapen integrala 

bultzatzeko jardunbide egokiak, lankidetza-sareen errefortzua eta ikastetxeei berrikuntzaren arloan 

eman beharreko laguntza. 

Hobekuntza eragingo duen aldaketa pedagogiko eta metodologikoari erantzuteko Ikerketa aplikatua 
sustatzeari dagokionez… 

• Ikerketa eta berrikuntza oso tresna baliotsuak dira hezkuntza-sistemaren etengabeko 
hobekuntza ziurtatzeko. Ikerketaren bidez, Euskal Eskola Publikoaren egungo arazoak identifika 
ditzakegu, eta etorkizuneko beharrak hautematea eta hurrengo erronka kultural, teknologiko, 
ingurumeneko, sozial eta ekonomikoetara egokitzea ahalbidetuko duten azterketa 
prospektiboak egin ditzakegu. Bestalde, berrikuntzak erronka horiei aurre egiteko beharrezkoa 
den erresilientziaz eta egokitzeko gaitasunaz hornitu dezake sistema.  

• Berrikuntza pedagogikoa ikastetxearen hezkuntza-proiektuan egon behar duen zeharkako 
elementua da, eta, horren ondorioz, modu integralean aplikatu behar da irakatsi eta ikasteko 
prozesu guztietan, hezkuntza-etapa eta irakasgaia edozein izanik ere. Ikastetxeek, gainera, 
berrikuntzaren kultura sustatu behar dute, hezkuntza-komunitate osoak ikuspegi eta 
metodologia berriak, esperimentazioa, sormena eta abar bultzatzeko jarrera irekia izan dezan. 

• Ikastetxeek berrikuntza gara dezaten lortzeko, antolamenduan eta kudeaketan duten 
autonomia indartu behar da, beren ingurunera eta testuingurura egokitutako jarduerak eta 
proiektuak arintasunez eta malgutasunez garatu ahal izan ditzaten. 

• Komeni da ikastetxeek berrikuntzaren arloan dituzten indarrak eta ahuleziak identifikatzen 
lagunduko dieten diagnostikoak egitea, beren beharretara eta ahalmenetara egokitutako 
berrikuntza-planak diseinatu ahal izan ditzaten. Plan horietan, baliabide egokiak, beharrezkoa 
den prestakuntza eta abar identifikatu ahal izango dira.  

• Zeregin horretan, ikastetxeko berrikuntza-arduradunaren figura funtsezkoa izango da. Figura 
horrek berrikuntza pedagogikoko prozesuak eta proiektuak sustatzeko, dinamizatzeko eta 
koordinatzeko erantzukizuna bere gain hartzen duenez gero, ikastetxeko zuzendaritza-
taldearekin duen koordinazioa zaindu behar da, eta zuzendaritza-taldearen eta irakasleen 
arteko zubia izan dadin sustatu behar da. Irakasleek ere berrikuntza-eragile izan behar dute 
ikastetxeetan, bai beharren detekzioan, bai hezkuntzaren kalitatea hobetzeko soluzioen 
proposamenean.  

• Garrantzitsua da berrikuntza-proiektuen inguruko lana iraunkorra izatea, hau da, zuzendaritza-
taldeak eta berrikuntza-arduradunak proiektuak arretaz hautatzea, ikastetxearen lehentasunen 
eta beharren arabera, eta behar den denboran irautea, ikastetxearen ohiko dinamikan finkatu 
arte. 

• Irakas Sistema Ebaluatu eta Ikertzeko Erakundea (ISEI-IVEI) arduratzen da Euskal Hezkuntza 
Sistemaren ebaluazio-proiektuak diseinatzeaz eta garatzeaz, baita ikastetxeetan jardun 
pedagogikoaren kalitatea eta hobekuntza hobetzen lagundu dezaketen ikerketa-ildoak eta 
azterlanak sustatzeaz ere. Ingurune akademiko-unibertsitarioan ere ikerketa-ekimenak 
bultzatzen dira, euskal eskolan ikasleen aniztasunari eman beharreko erantzunaren izaera 
inklusiboa hobetzeko eta irakasteko tresna eta metodologia berrien inplementazioa sustatzeko. 
Funtsezkoa da lan horren aldeko apustua egiten jarraitzea, eta, aldi berean, komeni da ekimenen 
arteko koordinazioa bultzatzea eta datuak zabaltzeko estrategiak indartzea.  

• Bide horretan, komeni da, halaber, azterlan horiek diseinatzean ikastetxeak aktiboki inplikatzeko 
moduak aurreikustea, ikerketa-ekintza-parte-hartze moduko esperientziak ahalbidetzeko. 
Esperientzia horien bidez, profesionalek aukera izan behar dute beren jardunbideei buruzko 
gogoeta gidatua egiteko eta prozesu horietan emandako denboraren ondorioz ikaskuntza eta 
onura hautemangarriak lortzeko, hala nola beren ikastetxerako eta ikasgelarako aplikazio 
praktikoak, ebidentzia zientifikoan oinarrituak.  

Inpaktu handiko hezkuntza-ereduak sustatuko dituzten jardunbide egokiak eta esperimentazioa bultzatzeari 
dagokionez... 

• Ikastetxeek oro har Euskal Eskola Publiko osoan (baliozkotu ondoren) aplikatu ahal izango diren 
berrikuntza-arloko jardunbide egokiak sortzen lagundu behar dute. Hori dela eta, komeni da 
esperimentazio pedagogikoko guneen eta proba pilotuen sorkuntza bultzatzea, agertzen ari 
diren metodologiak (hala nola irakaskuntza partekatua, tutoretzapeko autoikaskuntza, talde-
lana eta proiektuen araberakoa eta abar) aztertzeko eta baliozkotzeko, eta ikasgelan teoria- eta 
arau-esparrutik esparru metodologiko-praktikorako jauzia egiteko. Jardunbide horiek datuak 
aztertzeko sistemak eskaini behar dituzte, estrategiak etengabe doitzeko eta ebidentzietan 
oinarrituta haien baliozkotasuna egiaztatzeko. 

• Bereziki, ikasleen garapen integrala sustatuko duten eta hainbat ezagutza-arloren integrazioa 

eta hezkuntza-eragileen arteko lankidetza bultzatuko duten diziplinarteko proiektuak bultzatzea 

gomendatzen da. Diziplinarteko proiektu batean, hainbat irakasgai eta lanbide-profil batera eta 

koordinatuta landu behar dira gai, erronka edo jarduera beraren inguruan, eta errealitatearen 

ikuspegi globala eskainiko diete ikasleei. STEAM ikuspegia horren adibide garbia da. Proiektu 

horien bidez, sormena, ikerketa eta esperimentazioa garatzen dira, eta ikasleek ezagutzak 

aplikatu ditzakete modu berritzailean, arazo errealak konpontzeko. 

Ikastetxeentzako berrikuntzaren arloko laguntza eta lankidetza-sareak indartzeari dagokionez... 

• Ikastetxeek hezkuntzarako laguntza-zerbitzuak erabil ditzakete hezkuntza-berrikuntzaren 

arloko tresnez hornitzeko. Ikastetxeentzako laguntza hobetzeko, Hezkuntza Sailak 

Ikaskuntzarako Berrikuntza Zentroa sortuko du, aholkularitza pedagogikoa eskuragarriagoa eta 

eraginkorragoa izan dadin eta hezkuntza-sistemaren egungo beharrekin bat etor dadin. 

• Berrikuntza ikastetxetik haratago garatu behar da, eta adimen kolektiboa bultzatuko duten eta, 

era berean, parte-hartzaile guztien prestakuntza, etengabeko hobekuntza eta konpromisoa 

sustatuko dituzten hezkuntza-sareetan parte hartu behar da. Profesionalen arteko elkartruke 

estrategikoa eta lankidetza indartzeko, garrantzitsua da ikastetxeek beren irakasle taldea 

lankidetzako eta ezagutzaren transferentziako espazio eta sareetan parte hartzera motibatzea, 

bai ikastetxearen barruan, bai Euskal Eskola Publikoko ikastetxeen artean.  

ZER TRAKZIO-EKINTZA JARRIKO DIRA ABIAN HELBURUAK LOR DAITEZEN? 
Ebaluazioari eta berrikuntzari buruzko hamargarren ardatzean 5 trakzio-ekintza eta 4 neurri planteatu dira: 

Helburu espezifikoa Ekintza Mota Arduraduna Aurrerapen-adierazleak Tenporizazioa 

10.1.1 eta 10.1.2 Ikastetxeetan ebaluazio integralerako esparru-plan bat garatzea eta 
abiaraztea. 

Planak eta 
estrategiak 

Hezkuntza Saila. Hezkuntza 
Politiketako Sailburuordetza.  

- Plana sortu da.  
- Plana zabaldu da. 

25/28 ikasturtea 

10.2.1 Irakasleei hezkuntza-berrikuntzako proiektuetan eman beharreko 
prestakuntza indartzea. 

Prestakuntza Hezkuntza Saila. 
Hezkuntzarako laguntza-
zerbitzuak. 

- Prestakuntza diseinatu da. 25/28 ikasturtea 

10.2.1 Hezkuntza-esparruan ikerketa sustatzea. Beste batzuk Hezkuntza Saila. Hezkuntza 
Politiketako Sailburuordetza. 

- Azken urtean egindako ikerketen 
kopurua. 

25/28 ikasturtea 

10.2.2 Ebidentzietan oinarritutako esperimentazio pedagogikoko espazioak 
sustatzea (IKASLAB). 

Programak Hezkuntza Saila. Hezkuntza 
Politiketako Sailburuordetza. 
Ikaskuntza eta Berrikuntza 
Zuzendaritza.  

- Indartu edo abian jarri diren 
programen kopurua. 

25/28 ikasturtea 

10.2.3 Ikaskuntzarako Berrikuntza Zentroa abiaraztea eta zabaltzea. Baliabideak eta 
zerbitzuak 

Hezkuntza Saila. 
Hezkuntzarako laguntza-
zerbitzuak. 

- Zerbitzuak garatu dira. 
- Zerbitzu hori erabili duten 
ikastetxeen ehunekoa. 

25/28 ikasturtea 

10.2.3 Irakasleei diziplinarteko proiektuak abian jartzeko eman beharreko 
prestakuntza indartzea. 

Prestakuntza Hezkuntza Saila. 
Hezkuntzarako laguntza-
zerbitzuak. 

- Prestakuntza jaso duten irakasleen 
ehunekoa. 

25/28 ikasturtea 

10.2.3 Hezkuntza-ikuskaritzaren jarduketak plan estrategikoaren helburuekin 
lerrokatzea. 

Araudia edo 
erregulazioa 

Hezkuntza Saila. Hezkuntza 
Politiketako Sailburuordetza. 
Hezkuntza Ikuskaritza. 

- Dekretua landu da. 
- Dekretua zabaldu da. 

25/28 ikasturtea 

10.2.3 Ikastetxeetako kalitate eta kudeaketa aurreratuko sistemak 
eguneratzea eta zabaltzea. 

Araudia edo 
erregulazioa 

Hezkuntza Saila. Hezkuntza 
Politiketako Sailburuordetza.  

- Agindua eguneratu da.  
- Agindua zabaldu da. 

25/28 ikasturtea 

10.2.3 ISEI-IVEIren, Ikuskaritzaren eta laguntza-zerbitzuen arteko lankidetza-
eredua indartzea, ikastetxeei erantzun hobea emateko. 

Lankidetza Hezkuntza Saila. Hezkuntza 
Politiketako Sailburuordetza. 
ISEI-IVEI, laguntza-zerbitzuak 
eta Ikuskaritza. 

- Zerbitzuen arteko lankidetza-
programen edo lankidetza-
proiektuen kopurua. 

25/28 ikasturtea 

Oharra: trakzio-ekintzak urdinez nabarmendu dira. 

↑ Aurkibidea 

8. PLANAREN GOBERNANTZA: JARRAIPENA ETA 
EBALUAZIOA  
Euskal Eskola Publikoa Eraldatzeko I. Plan Estrategikoa (2025-2028) planaren inplementazio eraginkorra, 

haren garapenaren jarraipen zorrotza eta jarraitua eta inpaktuari buruzko informazioa emango duen 

azken ebaluazioa ziurtatzeko helburua duen gobernantza-eredu batean oinarrituta dago.  

Hezkuntza-komunitateari eta inplikatutako gainerako eragileei Planaren aurrerapenari eta emaitzei 

buruzko informazio argia eta eskuragarria ematea gardentasunaz jokatzea da. 

Aurrerapena monitorizatzen denean, plana espero zenaren arabera garatzen ari den eta adierazleek 

planteatutako arloetan aurrerapenak eta hobekuntzak islatzen dituzten egiaztatzen da. 

Monitorizazioari esker, balizko oztopoak edo gorabeherak detekta daitezke, eta doikuntzak proposa 

daitezke planteatutako estrategietan, baita ekintzen inplementazioa hobetzeko mekanismo 

zuzentzaileak ere. 

Inpaktua neurtzeaz ari garenean, inplementatutako ekintzekin lortutako emaitzak kuantitatiboki eta 

kualitatiboki aztertzea eta abiapuntuaren eta planteatutako jomugen arteko aldaketak behatzea esan 

nahi dugu. 

Eredu horrek Euskal Eskola Publikoko eragileen artean planaren jarraipenean eta ebaluazioan 

lankidetzan aritzea planteatzen du, bi organo egonkorren bitartez: Zuzendaritza Batzordea eta Batzorde 

Teknikoa. Ondorengo koadroan, batzordeak osatzen dituzten pertsonak eta kasu bakoitzean plan honen 

gobernantzari dagokionez esleitutako funtzio espezifikoak agertzen dira.   

 Zuzendaritza Batzordea Batzorde Teknikoa 

Zer da? Planaren zuzendaritza-organoa da Planaren jarraipen- eta ebaluazio-organoa da 

Zein dira osatzen 

dutenak?38 

- Hezkuntza Saila 

- Hezkuntza Politiketako Sailburuordetza 

- Ikaskuntza eta Berrikuntza Zuzendaritza 

- Ikastetxe eta Plangintza Zuzendaritza 

- Aniztasunerako eta Inklusiorako 

Zuzendaritza 

- Familiekin eta Hezkuntza 

Komunitatearekin Koordinatzeko 

Zuzendaritza 

- Administrazio eta Zerbitzu Sailburuordetza  

- Kudeaketa Ekonomikorako Zuzendaritza 

- Langileariaren Kudeaketa Zuzendaritza 

- Azpiegitura, Baliabide eta Teknologia 

Zuzendaritza 

- Honako zuzendaritza hauetako arduradunak 

eta teknikariak: 

o Ikaskuntza eta Berrikuntza Zuzendaritza 

o Ikastetxe eta Plangintza Zuzendaritza 

o Aniztasunerako eta Inklusiorako 

Zuzendaritza 

o Familiekin eta Hezkuntza 

Komunitatearekin Koordinatzeko 

Zuzendaritza 

o Kudeaketa Ekonomikorako Zuzendaritza 

o Langileariaren Kudeaketa Zuzendaritza 

o Azpiegitura, Baliabide eta Teknologia 

Zuzendaritza 

- Beste eragile batzuk: 

o ISEI/IVEI 

 
38 Batzordeak adierazitako organoen titularrek osatzen dituzte, eta titular horiek beste batzuen esku utzi ahal izango dute beren ordezkaritza. 

 Zuzendaritza Batzordea Batzorde Teknikoa 

o Hezkuntza Ikuskaritza 

o Hezkuntzarako laguntza-zerbitzuak 

o Euskal unibertsitateak (ordezkari bat 

hezkuntza-fakultateko) 

Zer funtzio ditu? 

- Planaren abiaraztea eta garapena 

bermatzea.  

- Batzorde Teknikorako jarraibideak eta lan-

ildoak ezartzea. 

- Batzorde Teknikoak lantzen dituen 

jarraipen- eta ebaluazio-txostenak 

berrikustea eta, hala badagokio, onartzea. 

- Euskadiko Eskola Kontseiluari, Euskal 

Eskola Publikoaren Kontseiluari eta Eusko 

Legebiltzarreko Hezkuntza Batzordeari 

Planaren jarraipenari eta ebaluazioari 

buruzko datuak ezagutaraztea eta 

jarraipen eta ebaluazio horien kontu 

ematea. 

- Txostenetako datuen arabera bidezkotzat 

hartzen diren ekintza zuzentzaileak edo 

ekintza berriak abian jar daitezen 

bultzatzea. 

- Plan honetan jasotako ekintzak bultzatzea eta, 

horretarako, beharrezkoak diren talde 

profesionalak abian jartzea. 

- Plana ebaluatzeko prozesua diseinatu, 

planifikatu eta antolatzea. 

- Ikastetxeek eta beste eragile batzuek (familiek, 

toki-erakundeek...) plan honen garapenari eta 

ebaluazioari buruz egin duten balorazioa modu 

ordenatu eta sistematikoan biltzea. 

- Ekintzen aurrerapen-adierazleen eta emaitza-

adierazleen (helburuei dagokienez) jarraipena 

egiteko datuak modu ordenatu eta 

sistematikoan biltzea. 

- Urtean behin Planaren jarraipen-txostena 

egitea, eta, aldiaren amaieran, Planaren azken 

ebaluazioari buruzko txostena, Zuzendaritza 

Batzordeari zuzendua.  

- Zuzendaritza Batzordeak eskatuta eta bidezkoa 

bada, beste txosten batzuk egitea. 

Noiz eta 

zertarako biltzen 

da? 

- Batzordea gutxienez urtean behin biltzen 

da, Hezkuntza Sailak deituta, Batzorde 

Teknikoak egiten dituen jarraipen- eta 

ebaluazio-txostenak berrikusteko eta egin 

beharreko ekintzei buruzko gogoeta 

kolektiboa egiteko. 

- Batzordea gutxienez urtean bitan biltzen da, 

Hezkuntza Sailak deituta, inplikatutako 

eragileen artean jarraipen- eta ebaluazio-

txostenak egiteko beharrezkoak diren datuen 

bilketa planifikatzeko eta txostenen edukia 

kontrastatzeko, Zuzendaritza Batzordeari bidali 

aurretik. 

 
 
 
Batzorde horiek beren gain hartuko duten jarraipen- eta ebaluazio-zeregina errazteko, bi adierazle-
sistema planteatu dira: 

• Lehenak planaren trakzio-ekintzen eta funtsezko neurrien garapena edo aurrerapena 

monitorizatzea ahalbidetzen du. Ekintza horiek Hezkuntza Sailak sistema eraldatzeko duen 

konpromisoaren adierazgarri dira, eta sustatu nahi diren aldaketak bultzatzeko tresna izatea dute 

helburu. 

Guztira, 33 trakzio-ekintza eta funtsezko 39 neurri biltzen ditu Planak: 

  Trakzio-

ekintzen 

kopurua 

Neurrien 

kopurua 

Guztira 

1. Lidergo pedagogiko partekatua 3 2 5 

2. Hezkuntza-komunitatea eta lankidetza-sareak 7 2 9 

3. Euskara, eleaniztasuna eta kultura-aniztasuna 4 3 7 

4. Irakatsi eta ikasteko prozesua 3 3 6 

5. Irakasleak eraldaketa-prozesuaren ardatz gisa 4 3 7 

6. Hezkuntza-ekitatea eta hezkuntza-inklusioa 3 3 6 

7. Bizikidetza, hezkidetza eta ongizate sozioemozionala 2 11 13 

8. Digitalizazioa eta jasangarritasuna 5 7 12 

9. Nazioartekotzea 1 3 4 

10. Ebaluazioaren kultura eta berrikuntza 5 4 9 

Guztira 33 39 72 

Trakzio-ekintzak gainerako ekintzetatik bereiz daitezke. Izan ere, egiten denarekin alderatuta aldaketa 

edo berrikuntza bat ekarriko dutela eta/edo aurrera egiteko tresna izango direla eta helburuak lortzeko 

inpaktu esanguratsua izango dutela espero da, eta/edo baliabide-zuzkidura esanguratsua dakarte. 

Ekintza eta neurri horien inplementazio-mailaren jarraipena baliagarria izango da hezkuntza-

komunitateko eragileei kontuak emateko, eta planaren indarraldian inbertsiorik handiena zer lan-

arlotan egin den jakiten lagunduko du. Nolanahi ere, kontuan hartu behar da horiez gain Sailaren plan 

estrategikoetan39 jasota dauden eta euskal hezkuntza-sistemaren eraldaketa eta egokitzapena sustatzen 

lagunduko duten beste jarduketa asko abiaraztea dagoela aurreikusita. 

Ondorengo taulan, monitorizazioan kontuan hartuko diren aldagaiak agertzen dira. 

39 Hona hemen orain arteko planik esanguratsuenetako batzuk:  Eskola inklusiboa garatzeko esparru-plana (2019-2022); adimen-gaitasun 
handiko ikasleei hezkuntza-arreta emateko plana (2019-2022); EAEko Hezkuntza Sistemarako II. Hezkidetza Plana, berdintasunaren eta tratu 
onaren bidean (2019-2023); Euskal Hezkuntza Sistemaren Eraldaketa Digitalerako Plana (2022-2024); EAEko hezkuntza orientazio-estrategia 
2023-2026 Derrigorrezko Bigarren Hezkuntzaren, Batxilergoaren eta Lanbide Heziketaren esparruan. 
40 Honako hauek bereizten dira: komunikazio-ekintzak, finantzaketa, prestakuntza, tresnak, araudia edo erregulazioa, planak eta estrategiak, 
prozedurak, programak, protokoloak, baliabideak eta zerbitzuak, sareak, eta beste batzuk. 
41 Aurrerapen-adierazleei buruzko datuak neurtzeko eta erregistratzeko, informazioa sistematizatzen lagunduko duten kategoriak ezarriko dira, 
eta honako hauek bereiziko dira, bidezkoa denean: hasi gabeko ekintza, aurrera doana eta burutua. 

• Bigarrenak plan honekin lortu nahi diren helburuetan izandako aurrerapena neurtzea eta 10 

ardatz estrategikoetako bakoitzean abiapuntuko egoerarekin alderatuta gertatu diren eta 

planari egotz dakizkiokeen aldaketak ezagutzea ahalbidetzen du.  

Guztira, 163 emaitza-adierazle jasotzen ditu plan honek: 

  Ikastetxeko edo sistemako adierazleak 

1. Lidergo pedagogiko partekatua 9 

2. Hezkuntza-komunitatea eta lankidetza-sareak 18 

3. Euskara, eleaniztasuna eta kultura-aniztasuna 22 

4. Irakatsi eta ikasteko prozesua 16 

5. Irakasleak eraldaketa-prozesuaren ardatz gisa 9 

6. Hezkuntza-ekitatea eta hezkuntza-inklusioa 25 

7. Bizikidetza, hezkidetza eta ongizate sozioemozionala 19 

8. Digitalizazioa eta jasangarritasuna 13 

9. Nazioartekotzea 9 

10. Ebaluazioaren kultura eta berrikuntza 9 

Guztira 149 

Adierazle horiek erabilgarritasun bikoitza dute. Alde batetik, ikastetxeak orientatzen dituzte beren 

errealitatea autoebaluatzeko eta planteatutako lehentasunezko lan-ardatzei dagokienez beren egoerak 

duen bilakaeraren jarraipena egiteko. Bestetik, adierazle horiek berek, datuak gehitu ondoren, sistema 

osoaren errealitatearen argazkia eskaintzen dute.  

Adierazleak diseinatzerakoan, ikuspegi integral bati jarraitu zaio, ebaluazioan alderdi kuantitatiboak zein 

kualitatiboak eta ikuspegi ugari (zuzendaritza-taldearena, ikasleena, irakasle-taldearena, familiena, 

hezkuntza-administrazioarena eta abar) kontuan har daitezen.  

EAEko ikastetxe guztien abiapuntuko errealitatea eta testuingurua kontuan hartuta, sistema osorako 

jomugak ezarri dira, une jakin batean adierazle bakoitzerako lortu nahi den balioa adierazten dutenak.  

Ikastetxe bakoitzaren errealitatea eta abiapuntua oso desberdinak izan daitezkeenez, ez da jomugarik 

ezartzen ikastetxeentzat. Horren ordez, ikastetxeentzako adierazle espezifikoak estandar gisa formulatu 

dira, lortu nahi den kalitate-mailari dagokionez erreferentzia-puntu izan daitezen. Adierazle horiek 

erreferentziatzat hartuta, ikastetxe bakoitzak bere errealitatera eta abiapuntura egokitutako jomuga 

propioak ezarri ahal izango ditu. 

Ondorengo taulan, neurketan kontuan hartuko diren aldagaiak agertzen dira. 

Zehazki, urteko jarraipen-txostena eta, planaren erreferentzia-aldia amaitzean, azken ebaluazio-
txostena egitea planteatu da. Ondorengo koadroan, txosten bakoitzaren ezaugarriak agertzen dira:  

 Urteko jarraipen-txostena Azken ebaluazio-txostena 

Noiz egiten da? 

Txostena aztertutako aldiaren ondorengo 

udaberrian egiten da. 

3 txosten egingo dira: 

- 2025eko aldiko jarraipen-txostena 

(2026ko udaberrian egin beharrekoa) 

- 2026ko aldiko jarraipen-txostena 

(2027ko udaberrian egin beharrekoa) 

- 2027ko aldiko jarraipen-txostena 

(2028ko udaberrian egin beharrekoa) 

Txostena aztertutako aldiaren ondorengo 

udaberrian egiten da. 

Txosten 1 egingo da: 

- Planaren 2025-2028 aldiko azken 

ebaluazio-txostena (2029ko udaberrian 

egin beharrekoa) 

 

Zer eduki 

jasotzen ditu? 

- Urteko aldi bakoitzean aurreikusitako 
trakzio-ekintzen eta beste neurri batzuen 
garapenaren deskribapen- eta balorazio-
azterketa, adierazleen datu 
kuantitatiboetan eta jasotako bestelako 
informazio kualitatibo osagarrian 
oinarrituta.  

Informazio-bilketari emango zaio 

lehentasuna, eta arreta berezia jarriko zaie 

trakzio-ekintzei. 

- Helburu orokorrei lotutako emaitza-

adierazle nagusi batzuei buruzko datuen 

bilketa.  

- Planaren urte guztietan aurreikusitako trakzio-

ekintzen eta beste neurri batzuen garapenaren 

luzetarako deskribapen- eta balorazio-

azterketa (aldez aurreko jarraipen-txostenen 

datuen eta azken aldiko datu berrien 

laburpena). 

- 10 ardatz estrategikoetako helburu orokorrei 

lotutako emaitza-adierazle guztiei buruzko 

datuen bilakaeraren azterketa xehatua, 

abiapuntuko egoerarekin alderatuta. 

- Hurrengo plana egiteko orientabideak. 

Nor arduratzen 

da? 

Batzorde teknikoa datuak biltzeaz eta bi txostenak egiteaz arduratzen da, eta Zuzendaritza Batzordea, 

berriz, haiek berrikusteaz eta onartzeaz, datuak ezagutarazteaz eta, hala badagokio, haien ondoriozko 

beharrezko ekintzak bultzatzeaz. 

Batzorde Teknikoak laguntza teknikoa jaso ahal izango du funtzio horietako batzuk betetzeko. 

 
42 Adierazleetarako datuak honako iturri hauetatik lortzea aurreikusi da: Hezkuntza Sistemaren Diagnostikoa. ISEI-IVEI; Ikastetxeei egindako 
inkesta (zuzendaritza-taldea); Familiei egindako inkesta; Irakasleei egindako inkesta; Ikasleei egindako inkesta; Eskola-jardueraren estatistika. 
EUSTAT; Inguruneko eragileei eta kanpoko entitate aliatuei egindako inkesta; Hezkuntza Sailaren erregistroa. 
43 Emaitza-adierazleei buruzko datuak neurtzeko eta erregistratzeko, oinarrizko ildoko datuak eta azken neurketakoak erlazionatuko dira. 
Kategoriak ezarri ahal izateko, kasu bakoitzean neurketa-unitatea zein den hartuko da kontuan. 

 Urteko jarraipen-txostena Azken ebaluazio-txostena 

Nola 

ezagutarazten 

da? 

Zuzendaritza Batzordeak honako bide hauek erabiliko ditu txostenak jakinarazteko: 

- Hezkuntza Sailaren webgunean argitaratzea. 

- Sare publikoko ikastetxeei jakinaraztea. 

- Euskadiko Eskola Kontseiluaren webgunean aurkeztea eta argitaratzea. 

- Euskal Eskola Publikoaren Kontseiluari aurkeztea. 

- Eusko Legebiltzarreko Hezkuntza Batzordeari aurkeztea. 

↑ Aurkibidea 

I. ERANSKINA: NOLA NEUR DITZAKEGU HELBURU OROKORREN INGURUAN EGIN 

DITUGUN AURRERAPENAK? EMAITZA-ADIERAZLEAK 
1. ARDATZA: LIDERGO PEDAGOGIKO PARTEKATUA 
Lidergoari buruzko lehen ardatzaren inguruan 9 emaitza-adierazle planteatu dira: 

Helburu orokorra Emaitza-adierazlea (ikastetxeko estandarra) Emaitza-adierazlea (sistema) 
Jomuga 
(sistema) 

Egiaztapen-iturria 

1.1. Euskal Eskola 
Publikoaren 
ezaugarri 
komunak eta 
ikastetxe 
bakoitzaren 
autonomia modu 
orekatuan 
uztartzea, 
hezkuntza-eredu 
kohesionatua 
baina malgua 
ziurta dadin. 

 - 
Ikastetxe publikoen ehunekoa, Euskal Autonomia Erkidegoko ikastetxe 
guztien aldean. 

Ehuneko 
handiagoa 

Euskal Hezkuntza Sistemaren 
Diagnostikoa. ISEI-IVEI. 

 -Ikastetxeko matrikularen urteko aldaketaren ehunekoa, aurreko 
ikasturtearekin alderatuta 

Euskal Eskola Publikoan eskolatutako ikasleen ehunekoa, Euskal 
Autonomia Erkidegoko ikasle guztien aldean 

Igoera 
iraunkorra, 
azken bost 
urteetako 
batezbesteko
aren aldean 

Hezkuntza Sailaren 
eskolatzearen estatistikak. 

Ikastetxeak Ikastetxearen Hezkuntza Proiektua (IHP) du, 
Hezkuntza Sailaren jarraibideekin bat datorrena eta bere 
errealitate espezifikoan integratzen dena. 

IHP eguneratua eta testuingurura egokitua duten ikastetxeen 
ehunekoa. 

 
% 100 

Hezkuntza Ikuskaritzaren 
gainbegiratzea 

 
Ikastetxeko zuzendaritza-taldea nahiko edo oso pozik dago 
ikastetxearen funtsezko alderdiak kudeatzeko duen 
autonomiarekin, hala nola plangintza pedagogikoarekin, 
baliabideen antolaketarekin eta ikastetxearen 
funtzionamenduarekin. 

Kudeaketa pedagogikoan, antolaketan eta funtzionamenduan duten 
autonomiarekin zuzendaritza-taldea pozik duten ikastetxeen 
ehunekoa. 

Gutxienez 
% 75 

Hezkuntza Sailaren 
gainbegiratzea, zuzendaritza-
taldeei egindako inkesten 
bidez 

Ikastetxeko familia gehienek Euskal Eskola Publikoaren identitate 
komuna aitortzen eta baloratzen dute. 

Euskal Eskola Publikoarekin identifikatzen diren eta kohesioa 
baloratzen duten familien ehunekoa. 

Ehuneko 
handiagoa 

Hezkuntza Sailak familiei 
egindako inkesta, Euskal 
Hezkuntza Sistemaren 
Diagnostikoaren barruan 

1.2. Zuzendaritza-
taldeen lidergo 
pedagogikoa 
indartzea, beren 
funtzioak modu 
efizientean eta 
eraldatzailean 
garatu ahal izan 
ditzaten. 

Ikastetxeak zuzendaritza-talde egonkorra eta zuzendaritza-
proiektua ditu, eta horien kudeaketa eta jarduna modu 
positiboan ebaluatu dira. 

Zuzendaritza-talde finkatua duten eta haren jarduna modu positiboan 
ebaluatu den ikastetxeen ehunekoa. 

Zuzendaritza-
taldeen 
% 90ek, 
gutxienez, 
aldeko 
ebaluazioa 
jasotzen dute. 

Hezkuntza Ikuskaritzak 
egindako zuzendaritza-
taldeen jardunari buruzko 
ebaluazioa. 

Ikastetxeak zuzendaritza-taldearen erreleborako trantsizio-
protokoloa du, hezkuntza-proiektuaren jarraitutasuna 
bermatzen duena. 

Zuzendaritzan trantsiziorako prozedura ezarri duten eta, hala, 
ikastetxearen kudeaketan eta ildo pedagogikoan jarraitutasuna 
bermatu duten ikastetxeen ehunekoa. 

Ikastetxeen 
% 75ek, 
gutxienez, 
prozedura 
hori dute. 

Hezkuntza Ikuskaritzaren 
gainbegiratzea. 

Helburu orokorra Emaitza-adierazlea (ikastetxeko estandarra) Emaitza-adierazlea (sistema) 
Jomuga 
(sistema) 

Egiaztapen-iturria 

Ikastetxeak mekanismo egituratuak ditu, irakasleek erabakiak 
hartzean modu aktiboan parte hartzen dutela eta erabakiak 
betetzen direla berma dadin. 

Erabakiak hartzean irakasleek modu aktiboan parte hartzen duten eta 
horiek betetzeko konpromisoa hartzen duten ikastetxeen ehunekoa. 

Ikastetxeen 
% 80k, 
gutxienez, 
betetzen dute 
irizpide hori.  

Hezkuntza Ikuskaritzaren 
gainbegiratzea / Koordinazio 
aktak berrikustea eta 
erabakien jarraipena egitea. 

Zuzendaritza-taldeak lidergoari eta hezkuntza-aldaketaren eta -
berrikuntzaren kudeaketari buruzko prestakuntza osatu du, eta 
ikasitakoa ikastetxearen hobekuntzan aplikatu du. 

. Zuzendaritza-taldeak prestakuntza osatu eta ikasitakoa 
ikastetxearen kudeaketan aplikatu duten ikastetxeen ehunekoa. 

Ikastetxeen 
% 75ek, 
gutxienez, 
betetzen dute 
irizpide hori.  

Hezkuntza Sailaren 
prestakuntza-
erregistroa/Hezkuntza 
Ikuskaritzak egindako 
prestakuntzaren eraginari 
buruzko ebaluazioa. 

↑ Aurkibidea 

2. ARDATZA: HEZKUNTZA-KOMUNITATEA ETA LANKIDETZA-SAREAK   
Komunitateari buruzko bigarren ardatzaren inguruan 18 emaitza-adierazle planteatu dira: 

Helburu orokorra Emaitza-adierazlea (ikastetxeko estandarra) Emaitza-adierazlea (sistema) Jomuga 
(sistema) 

Egiaztapen-iturria 

2.1 Hezkuntza-
komunitate osoa 
modu aktiboan 
inplikatzea Euskal 
Eskola Publikoko 
ikastetxeen 
hezkuntza-
proiektuetan, eta, 
hala, ikuspegi 
integrala, 
inklusiboa eta 
parte-hartzailea 
bermatzea. 

Ikastetxeko ikasle gehienek Ikastetxearen Hezkuntza Proiektua 
(helburuak eta ildo estrategikoak) ezagutzen dute eta proiektu 
hori lantzeko prozesuan parte hartu dute (bileretan, tailerretan, 
lantaldeetan eta abar). 

. Ikasle gehienek Ikastetxearen Hezkuntza Proiektua (helburuak eta 
ildo estrategikoak) ezagutzen duten eta proiektu hori lantzeko 
prozesuan parte hartu duten (bileretan, tailerretan, lantaldeetan eta 
abar) ikastetxeen ehunekoa. 

Ehuneko 
handiagoa 
 
 

Ikasleei egindako inkesta 
 
 

Ikastetxeko familia gehienek Ikastetxearen Hezkuntza Proiektua 
(helburuak eta ildo estrategikoak) ezagutzen dute eta proiektu 
hori lantzeko prozesuan parte hartu dute (bileretan, tailerretan, 
lantaldeetan eta abar). 

Familia gehienek Ikastetxearen Hezkuntza Proiektua (helburuak eta 
ildo estrategikoak) ezagutzen duten eta proiektu hori lantzeko 
prozesuan parte hartu duten (bileretan, tailerretan, lantaldeetan eta 
abar) ikastetxeen ehunekoa. 

Gutxienez 
% 50 

Familiei egindako inkesta 

Ikastetxeak ikasleen ekarpenak aldian behin jasotzeko prozedura 
egituratua du (inkestak, ardatz-taldeak...). 

Ikasleen ekarpenak aldian behin jasotzeko prozedura egituratua duten 
(inkestak, ardatz-taldeak...) ikastetxeen ehunekoa. 

Gutxienez 
% 75 

Ikastetxeei egindako inkesta 
(zuzendaritza-taldeak). 

Ikastetxeak familien ekarpenak aldian behin jasotzeko prozedura 
egituratua du (inkestak, ardatz-taldeak...). 

Familien ekarpenak aldian behin jasotzeko prozedura egituratua duten 
(inkestak, ardatz-taldeak...) ikastetxeen ehunekoa. 

Gutxienez 
% 75 

Ikastetxeei egindako inkesta 
(zuzendaritza-taldeak). 

Ikastetxeko familia gehienek modu aktiboan parte hartzen dute 
proposatzen diren ekimenetan (ekimenen batean gutxienez). 

Proposatzen diren ekimenetan (ekimenen batean gutxienez) modu 
aktiboan parte hartzen duten familien ehunekoa. 

Gutxienez 
% 50 

Familiei egindako inkesta. 

Ikastetxeko irakasle gehienak Hezkuntza Proiektuaren diseinuan 
edo berrikuspenean inplikatzen dira. 

Irakasle gehienak Hezkuntza Proiektuaren diseinuan edo 
berrikuspenean inplikatzen diren ikastetxeen ehunekoa. 

Ehuneko 
handiagoa 

Irakasleei egindako inkesta. 

Jatorri migratzailea duten edo premia espezifikoak dituzten 
familiek ikastetxeko erabakiak hartzeko prozesuetan parte 
hartzen dute. 

Jatorri migratzailea duten edo premia espezifikoak dituzten familiek 
ikastetxeko erabakiak hartzeko prozesuetan parte hartzen duten 
ikastetxeen ehunekoa. 

Ehuneko 
handiagoa 

Ikastetxeei egindako inkesta 
(zuzendaritza-taldeak). 

Zaurgarritasun-egoeran dauden ikasleen eta familien parte-
hartzea errazteko neurri edo doikuntza espezifikoak ezarri dira 
ikastetxean. 

Zaurgarritasun-egoeran dauden ikasleen eta familien parte-hartzea 
errazteko neurri edo doikuntza espezifikoak ezarri dituzten ikastetxeen 
ehunekoa. 

Ehuneko 
handiagoa 

Ikastetxeei egindako inkesta 
(zuzendaritza-taldeak). 

Ikasle gehienak oso pozik edo pozik samar daude ikastetxeak 
erabaki-prozesuetan parte hartzeko eskaintzen dizkien aukerekin. 

Erabaki-prozesuetan parte hartzeko eskaintzen dizkien aukerekin oso 
pozik edo pozik samar dauden ikasleak dituzten ikastetxeen ehunekoa. 

Ehuneko 
handiagoa 

Ikasleei egindako inkesta. 

Familia gehienak oso pozik edo pozik samar daude ikastetxeak 
erabaki-prozesuetan parte hartzeko eskaintzen dizkien aukerekin. 

Erabaki-prozesuetan parte hartzeko eskaintzen dizkien aukerekin oso 
pozik edo pozik samar dauden familiak dituzten ikastetxeen ehunekoa. 

Ehuneko 
handiagoa 

Familiei egindako inkesta. 

Ikastetxeak zenbait komunikazio-bide erabiltzen ditu Hezkuntza 
Proiektua hedatzeko (webgunea, sare sozialak, bilera 
presentzialak...). 

Ikastetxeak parte hartzeko eskaintzen dizkien aukerekin oso pozik edo 
pozik samar dauden familiak dituzten ikastetxeen ehunekoa. 

Ehuneko 
handiagoa 

Ikastetxeei egindako inkesta 
(zuzendaritza-taldeak). 

Ikastetxearen Hezkuntza Proiektuak hezkuntza-komunitateak 
egindako proposamenak jasotzen ditu (1 baino gehiago). 

Hezkuntza Proiektuan hezkuntza-komunitateak egindako 
proposamenak jasotzen dituzten (1 baino gehiago) ikastetxeen 
ehunekoa. 

Ehuneko 
handiagoa 

Ikastetxeei egindako inkesta 
(zuzendaritza-taldeak). 

Ikastetxeak Hezkuntza Proiektua ebaluatzeko saioak egiten ditu, 
eta hezkuntza-komunitate osoak parte hartzen du horietan. 

Hezkuntza Proiektua ebaluatzeko saioak egiten dituzten —hezkuntza-
komunitate osoak parte hartzen du horietan— ikastetxeen ehunekoa. 

Gutxienez 
% 50 

Ikastetxeei egindako inkesta 
(zuzendaritza-taldeak). 

2.2 Hezkuntza-
sistemaren 

Ikastetxeak harreman formalizatua eta egonkorra du udalarekin 
(lankidetza-akordioak edo -hitzarmenak...). 

Udalarekin harreman formalizatua eta egonkorra duten (lankidetza-
akordioak edo -hitzarmenak...) ikastetxeen ehunekoa. 

Gutxienez 
% 50 

Ikastetxeei egindako inkesta 
(zuzendaritza-taldeak). 

Helburu orokorra Emaitza-adierazlea (ikastetxeko estandarra) Emaitza-adierazlea (sistema) Jomuga 
(sistema) 

Egiaztapen-iturria 

barruan eta 
kanpoan 
lankidetza-itunak 
hedatu eta 
finkatzea, eta 
hezkuntza-
helburuen 
ikuspegi 
partekatua 
sustatzea 

Ikastetxeak esperientziak eta jardunbide egokiak trukatzeko 
lankidetza-sareetan parte hartzen du beste ikastetxe batzuekin 
eta/edo hezkuntza-eragileekin. 

Beste ikastetxe batzuekin eta/edo hezkuntza-eragileekin esperientziak 
eta jardunbide egokiak trukatzeko lankidetza-sareetan parte hartzen 
duten ikastetxeen ehunekoa. 

Ehuneko 
handiagoa 

Hezkuntza Sailaren 
Erregistroa. 

Ikastetxeak modu positiboan baloratzen du (oso pozik edo pozik 
samar) esperientziak eta jardunbide egokiak beste ikastetxe 
eta/edo hezkuntza-eragileekin trukatzeko lankidetza-sareetan 
parte hartzearen bidez lortutako ikaskuntza. 

Esperientziak eta jardunbide egokiak beste ikastetxe eta/edo 
hezkuntza-eragileekin trukatzeko lankidetza-sareetan parte 
hartzearen bidez lortutako ikaskuntza modu positiboan baloratzen 
duten (oso pozik edo pozik samar) ikastetxeen ehunekoa. 

Gutxienez 
% 75 

Ikastetxeei egindako inkesta 
(zuzendaritza-taldeak). 

Ikastetxea etengabe koordinatzen da inguruko eragileekin, eta 
zenbait lankidetza-jardueratan konprometituta dago (kanpoko 
erakunde aliatuekin egindako proiektuak). 

Inguruko eragileekin etengabe koordinatzen diren eta zenbait 
lankidetza-jardueratan konprometituta dauden (kanpoko erakunde 
aliatuekin egindako proiektuak) ikastetxeen ehunekoa. 

Ehuneko 
handiagoa 

Ikastetxeei egindako inkesta 
(zuzendaritza-taldeak). 

Ikastetxearekin koordinatzen diren edo kolaboratzen duten 
inguruneko eragile gehienak eta kanpoko entitate aliatu gehienak 
pozik daude ikastetxearekin duten harremanarekin (pozik samar 
edo oso pozik). 

Ikastetxearekin koordinatzen diren edo kolaboratzen duten 
inguruneko eragile gehienak eta kanpoko entitate aliatu gehienak 
ikastetxearekin duten harremanarekin pozik dauden (pozik samar edo 
oso pozik) ikastetxeen ehunekoa. 

Ehuneko 
handiagoa 

Inguruneko eragileei eta 
kanpoko entitate aliatuei 
egindako inkesta. 

↑ Aurkibidea 

3. ARDATZA: EUSKARA, ELEANIZTASUNA ETA KULTURA-ANIZTASUNA  
Euskarari, eleaniztasunari eta kultura-aniztasunari buruzko hirugarren ardatzaren inguruan 22 emaitza-adierazle planteatu dira: 

Helburu orokorra Emaitza-adierazlea (ikastetxeko estandarra) Emaitza-adierazlea (sistema) Jomuga 
(sistema) 

Egiaztapen-iturria 

3.1 Euskaran 
hizkuntza-
konpetentzia 
egokia 
bermatzea, haren 
erabileran 
sakontzea eta 
euskal kulturaren 
transmisioa 
sustatzea. 

Euskaran C1 maila edo maila handiagoa egiaztatu duten 
ikastetxeko irakasleen ehunekoa. 

Euskaran C1 maila edo handiagoa egiaztatu duten irakasleen 
ehunekoa. 

% 100 Eskola-jardueraren 
estatistika. EUSTAT. 

Ikastetxeak bere testuingurura eta errealitate soziolinguistikora 
egokitutako Hizkuntza Proiektua du (diagnostiko batean 
oinarritua). Proiektuak jasotzen du euskararen ikaskuntza 
konpetentzia guztietatik garatu behar dela. 

Bere testuingurura eta errealitate soziolinguistikora egokitutako 
Hizkuntza Proiektua duten (diagnostiko batean oinarritua) ikastetxeen 
ehunekoa. Proiektuak jasotzen du euskararen ikaskuntza konpetentzia 
guztietatik garatu behar dela. 

Ehuneko 
handiagoa 

Ikastetxeei egindako inkesta 
(zuzendaritza-taldeak). 

Euskal kultura ezagutaraztea eta garatzea lehentasuna da 
ikastetxearentzat, eta curriculumean txertatuta dago eta arlo 
guztien bidez lan egiten da. 

Euskal kultura ezagutaraztea eta garatzea lehentasuna duten eta 
curriculumean txertatuta dagoen eta arlo guztien bidez lan egiten 
duten ikastetxeen ehunekoa. 

Ehuneko 
handiagoa 

Ikastetxeei egindako inkesta 
(zuzendaritza-taldeak). 

Ikastetxeak hizkuntza-eskakizunari lotutako irizpideak ezarri ditu 
jarduera osagarrietan, eskolaz kanpokoetan, aisialdikoetan eta 
zerbitzuetakoetan. 

Jarduera osagarrietan, eskolaz kanpokoetan, aisialdikoetan eta 
zerbitzuetakoetan hizkuntza-eskakizunari lotutako irizpideak ezarri 
dituzten ikastetxeen ehunekoa. 

Ehuneko 
handiagoa 

Ikastetxeei egindako inkesta 
(zuzendaritza-taldeak). 

Ikastetxeko DBH 4 mailan, atzerriko jatorriko ikasle elebidunen 
ehunekoa gero eta handiagoa da. 

DBH 4 mailan, atzerriko jatorriko ikasle elebidunen ehunekoa. Ehuneko 
handiagoa 

Euskal Hezkuntza Sistemaren 
Diagnostikoa. ISEI-IVEI. 

Ikastetxeko DBH 4 mailan, maila handiko ikasle elebidun 
orekatuen ehunekoa handitzen ari da. 

DBH 4. mailan, maila handiko ikasle elebidun orekatuen ehunekoa. Gutxienez 
% 15 

Euskal Hezkuntza Sistemaren 
Diagnostikoa. ISEI-IVEI. 

Ikastetxeak hiru hizkuntzen tratamendu eleaniztuna egiten du —
bereziki euskararen garapena bultzatzen da— eta irakasle guztiek 
partekatutako ikastetxeko hizkuntza-proiektuan jasotzen da hori. 

Hiru hizkuntzen tratamendu eleaniztuna egiten duten —bereziki 
euskararen garapena bultzatzen da— eta hori irakasle guztiek 
partekatutako ikastetxeko hizkuntza-proiektuan jasotzen den 
ikastetxeen ehunekoa. 

Ehuneko 
handiagoa 

Ikastetxeei egindako inkesta 
(zuzendaritza-taldeak). 

Bigarren Hezkuntza amaitzean, euskaran B2 edo C1 mailara iristen 
diren ikasleen ehunekoa handitzen ari da. 

Bigarren Hezkuntza amaitzean, euskaran B2 edo C1 mailara iristen 
diren ikasleak dituzten ikastetxeen ehunekoa. 

Ehuneko 
handiagoa 

Euskal Hezkuntza Sistemaren 
Diagnostikoa. ISEI-IVEI. 

Ikastetxeko ikasle gehienek euskara erabiltzen dute ikasgelatik 
kanpo dauden eskolako espazioetan (jolastokia, jantokia, eskolaz 
kanpoko jarduerak...). 

Ikasle gehienek ikasgelatik kanpo dauden eskolako espazioetan 
(jolastokia, jantokia, eskolaz kanpoko jarduerak...) euskara erabiltzen 
duten ikastetxeen ehunekoa. 

Ehuneko 
handiagoa 

Ikasleei egindako inkesta 

Ikastetxeak lankidetza-harremanak ditu tokiko kultura-eragileekin 
(euskaltegiak, bertsolariak, museoak, dantza-taldeak, kultura-
elkarteak...). 

Tokiko kultura-eragileekin (euskaltegiak, bertsolariak, museoak, 
dantza-taldeak, kultura-elkarteak...) lankidetza-harremanak dituzten 
ikastetxeen ehunekoa. 

Ehuneko 
handiagoa 

Ikastetxeei egindako inkesta 
(zuzendaritza-taldeak). 

Ikastetxeak euskal kulturarekin zerikusia duten kultura-irteerak 
edo -bisitak antolatzen ditu. 

Euskal kulturarekin zerikusia duten kultura-irteerak edo -bisitak 
antolatzen dituzten ikastetxeen ehunekoa. 

Gutxienez 
% 90 

Ikastetxeei egindako inkesta 
(zuzendaritza-taldeak). 

Irakurmenaren konpetentzian maila desegokia duten 15 urteko 
ikasleen ehunekoa murrizten ari da. 

Irakurmenaren konpetentzian maila desegokia duten 15 urteko 
ikasleen ehunekoa. 

Gehienez 
% 15 

Euskal Hezkuntza Sistemaren 
Diagnostikoa. ISEI-IVEI. 

Bigarren Hezkuntza amaitzean, atzerriko hizkuntza batean B2 edo 
C1 mailara iristen diren ikasleen ehunekoa handitzen ari da. 

Bigarren Hezkuntza amaitzean, atzerriko hizkuntza batean B2 edo C1 
mailara iristen diren ikasleak dituzten ikastetxeen ehunekoa. 

Ehuneko 
handiagoa 

Euskal Hezkuntza Sistemaren 
Diagnostikoa. ISEI-IVEI. 

Jatorri migratzailea duten edo hezkuntza-premia bereziak 
dituzten eta ikastetxeko hizkuntza indartzeko programetan parte 

Jatorri migratzailea duten edo hezkuntza-premia bereziak dituzten eta 
ikastetxeko hizkuntza indartzeko programetan parte hartu eta 

Gutxienez 
% 75 

Ikasleei egindako inkesta. 

Helburu orokorra Emaitza-adierazlea (ikastetxeko estandarra) Emaitza-adierazlea (sistema) Jomuga 
(sistema) 

Egiaztapen-iturria 

hartzen duten ikasle gehienak oso pozik edo pozik samar daude 
lortutako ikaskuntzarekin. 

lortutako ikaskuntzarekin oso pozik edo pozik samar dauden ikasleen 
ehunekoa. 

3.3 Eskola-
ingurunea 
aberastea, eta 
kultura-
aniztasuna 
hezkuntza-
komunitatearentz
ako aberastasun 
sozial eta 
pertsonalerako 
faktore gisa 
integratzea. 
 

Kultura-aniztasuna guztiz integratuta dago eskolako eta eskolaz 
kanpoko jardueretan, balio gisa sustatzen da eta ikastetxeko 
eguneroko jarduera guztietan agertzen da.  

Kultura-aniztasuna eskolako eta eskolaz kanpoko jardueretan guztiz 
integratuta duten, balio gisa sustatzen duten eta ikastetxeko 
eguneroko jarduera guztietan agertzen den ikastetxeen ehunekoa.  

Ehuneko 
handiagoa 

Ikastetxeei egindako inkesta 
(zuzendaritza-taldeak). 

Ikastetxeko irakasle guztiak inplikatuta daude ikasle etorri berriei 
eman beharreko erantzunean. 

Irakasle guztiak ikasle etorri berriei eman beharreko erantzunean 
inplikatuta dauden ikastetxeen ehunekoa. 

Ehuneko 
handiagoa 

Ikastetxeei egindako inkesta 
(zuzendaritza-taldeak). 

Ikastetxeak beste ikastetxe edo herrialde batzuekin hizkuntza- edo 
kultura-trukerako jarduerak antolatzen ditu edo jarduera horietan 
parte hartzen du. 

Beste ikastetxe edo herrialde batzuekin hizkuntza- edo kultura-
trukerako jarduerak antolatzen dituzten edo jarduera horietan parte 
hartzen duten ikastetxeen ehunekoa. 

Ehuneko 
handiagoa 

Ikastetxeei egindako inkesta 
(zuzendaritza-taldeak). 

Ikastetxeko familia gehienek hautematen dute kultura-aniztasuna 
modu positiboan (oso edo nahiko) bizi dela eta integratzen dela 
ikastetxean. 

Familia gehienek kultura-aniztasuna modu positiboan (oso edo nahiko) 
bizi dela eta integratzen dela hautematen duten ikastetxeen 
ehunekoa. 

Ehuneko 
handiagoa 

Familiei egindako inkesta. 

Ikastetxeko ikasle gehienek hautematen dute kultura-aniztasuna 
modu positiboan (oso edo nahiko) bizi dela eta integratzen dela 
ikastetxean. 

Ikasle gehienek kultura-aniztasuna ikastetxearen bizitzan modu 
positiboan (oso edo nahiko) agertzen dela eta integratzen dela 
hautematen duten ikastetxeen ehunekoa. 

Ehuneko 
handiagoa 

Ikasleei egindako inkesta. 

Ikastetxeko jardueretan (ikasleen gurasoen elkarteak, tailerrak, 
solasaldiak...) askotariko kultura-jatorrietako familiek parte hartu 
ohi dute. 

Ikastetxeko jardueretan (ikasleen gurasoen elkarteak, tailerrak, 
solasaldiak...) askotariko kultura-jatorrietako familiek parte hartu ohi 
duten ikastetxeen ehunekoa. 

Ehuneko 
handiagoa 

Ikastetxeei egindako inkesta 
(zuzendaritza-taldeak). 

Ikasleek kulturartekotasuna sustatzeko eragile aktibo gisa 
jarduten duten jarduerak ditu ikastetxeak (hizkuntza-babesa, 
bitartekaritza...). 

Ikasleek kulturartekotasuna sustatzeko eragile aktibo gisa jarduten 
duten jarduerak dituzten (hizkuntza-babesa, bitartekaritza...) 
ikastetxeen ehunekoa. 

Ehuneko 
handiagoa 

Ikastetxeei egindako inkesta 
(zuzendaritza-taldeak). 

Ikastetxeak harrera-plan edo -protokolo bat du ikasle iritsi 
berrientzat. 

Ikasle iritsi berrientzat harrera-plan edo -protokolo bat duten 
ikastetxeen ehunekoa. 

Gutxienez 
% 75 

Ikastetxeei egindako inkesta 
(zuzendaritza-taldeak). 

↑ Aurkibidea 

4. ARDATZA. IRAKATSI ETA IKASTEKO PROZESUA  
Irakatsi eta ikasteko prozesuari buruzko laugarren ardatzaren inguruan 16 emaitza-adierazle planteatu dira: 

Helburu orokorra Emaitza-adierazlea (ikastetxeko estandarra) Emaitza-adierazlea (sistema) Jomuga 
(sistema) 

Egiaztapen-iturria 

4.1 Ikasleek 
funtsezko 
konpetentzietan 
eta konpetentzia 
espezifikoetan 
ikaskuntza 
esanguratsua 
lortuko dutela 
bermatzea, 
konpetentzia 
horiek 
helduaroan 
txertatzeko eta 
etengabeko 
ikaskuntzaren 
bidez garatzen, 
mantentzen eta 
eguneratzen 
jarraitzeko aukera 
emango dieten 
planteamendu 
inklusiboetatik 
abiatuta. 
 

Ikastetxeko ikasle gehienak oso pozik edo pozik samar daude 
beren irakatsi eta ikasteko prozesuaren gaineko erabakiak 
hartzean duten parte-hartzearekin. 

Beren irakatsi eta ikasteko prozesuaren gaineko erabakiak hartzean 
duten parte-hartzearekin oso pozik edo pozik samar dauden ikasleen 
ehunekoa. 

Ehuneko 
handiagoa 

Ikasleei egindako inkesta. 

Ikastetxeak ikaskuntza esanguratsua bultzatzeko metodologia 
aktiboak bere ohiko jardunbideetan txertatu ditu. 

Beren ohiko jardunbideetan ikaskuntza esanguratsua bultzatzeko 
metodologia aktiboak txertatu dituzten ikastetxeen ehunekoa. 

Ehuneko 
handiagoa 

Ikastetxeei egindako inkesta 
(zuzendaritza-taldeak). 

Ikastetxeak aldaketa esanguratsuak egin ditu eskola-espazio 
fisikoetan, ikaskuntza esanguratsua bultzatzeko. 

Ikaskuntza esanguratsua bultzatzeko eskola-espazio fisikoetan 
aldaketa esanguratsuak egin dituzten ikastetxeen ehunekoa. 

Ehuneko 
handiagoa 

Ikastetxeei egindako inkesta 
(zuzendaritza-taldeak). 

DBH errepikatu duten ikasleen ehunekoak behera egin du. DBH errepikatu duten ikasleen ehunekoa. Gehienez % 7 Euskal Hezkuntza Sistemaren 
Diagnostikoa. ISEI-IVEI. 

Ikastetxeko DBHko graduazio-tasa gora egiten ari da. DBHko graduazio-tasa. Ehuneko 
handiagoa 

Euskal Hezkuntza Sistemaren 
Diagnostikoa. ISEI-IVEI. 

Ikastetxeko eskola-uzte goiztiarraren tasa behera egiten ari da. Eskola-uzte goiztiarraren tasa. Gehienez % 8 Euskal Hezkuntza Sistemaren 
Diagnostikoa. ISEI-IVEI. 

Ikastetxeko mutilen eskola-uzte goiztiarraren tasa behera egiten 
ari da. 

Mutilen eskola-uzte goiztiarraren tasa. Gehienez % 7 Euskal Hezkuntza Sistemaren 
Diagnostikoa. ISEI-IVEI. 

Ikastetxeko 15 urtekoen (DBH 4koen) egokitasun-tasa gora egiten 
ari da. 

15 urtekoen (DBH 4koen) egokitasun-tasa. Gutxienez 
% 80 

Euskal Hezkuntza Sistemaren 
Diagnostikoa. ISEI-IVEI. 

Matematikarako konpetentzian maila desegokia duten 
ikastetxeko 15 urteko ikasleen ehunekoa murrizten ari da. 

Matematikarako konpetentzian maila desegokia duten 15 urteko 
ikasleen ehunekoa. 

Gehienez 
% 15 

Euskal Hezkuntza Sistemaren 
Diagnostikoa. ISEI-IVEI. 

Zientziarako konpetentzian maila desegokia duten ikastetxeko 15 
urteko ikasleen ehunekoa murrizten ari da. 

Zientziarako konpetentzian maila desegokia duten 15 urteko ikasleen 
ehunekoa. 

Gehienez 
% 15 

Euskal Hezkuntza Sistemaren 
Diagnostikoa. ISEI-IVEI. 

Ikastetxeak harreman egonkorra eta sistematizatua du bere 
ikasleen jatorrizko (helmugako) ikastetxeekin, haien curriculumak 
doitzeko.  

Beren ikasleen jatorrizko (helmugako) ikastetxeekin haien 
curriculumak doitzeko harreman egonkorra eta sistematizatua duten 
ikastetxeen ehunekoa.  

Ehuneko 
handiagoa 

Ikastetxeei egindako inkesta 
(zuzendaritza-taldeak). 

Ikastetxeak irmotasunez txertatu ditu konpetentzien garapena eta 
irteera-profila bere hezkuntza-jardunean. Funtsezko 
konpetentziak, jarduerak eta ebaluazioak argi eta garbi zehaztuta 
eta lerrokatuta daude, eta ikasleen aurrerapenaren jarraipen 
erregularra eta sistematikoa egiten da. 

Konpetentzien garapena eta irteera-profila beren hezkuntza-
jardunean irmotasunez txertatu dituzten ikastetxeen ehunekoa. 
Funtsezko konpetentziak, jarduerak eta ebaluazioak argi eta garbi 
zehaztuta eta lerrokatuta daude, eta ikasleen aurrerapenaren 
jarraipen erregularra eta sistematikoa egiten da. 

Ehuneko 
handiagoa 

Ikastetxeei egindako inkesta 
(zuzendaritza-taldeak). 

Hezkuntza-premia bereziak, jatorri migratzailea edo 
zaurgarritasun-egoerak dituzten eta helburu konpetentzialak lortu 
dituzten ikasleen ehunekoa gora egiten ari da. 

Hezkuntza-premia bereziak, jatorri migratzailea edo zaurgarritasun-
egoerak dituzten eta helburu konpetentzialak lortu dituzten ikasleen 
ehunekoa. 

Ehuneko 
handiagoa 

Euskal Hezkuntza Sistemaren 
Diagnostikoa. ISEI-IVEI. 

Ikastetxeko ikasle gehienak oso pozik edo pozik samar daude 
beren ikaskuntza kudeatzeko (bizitza osoan autonomiaz ikasten 
jarraitzeko) duten gaitasunarekin. 

 Beren ikaskuntza kudeatzeko (bizitza osoan autonomiaz ikasten 
jarraitzeko) duten gaitasunarekin oso pozik edo pozik samar dauden 
ikasleen ehunekoa. 

Gutxienez 
% 75 

Ikasleei egindako inkesta. 

Ikastetxeko ikasle gehienak oso pozik edo pozik samar daude 
errefortzu- eta laguntza-neurrien pertsonalizazio-mailarekin. 

Errefortzu- eta laguntza-neurrien pertsonalizazio-mailarekin oso pozik 
edo pozik samar dauden ikasleak dituzten ikastetxeen ehunekoa. 

Ehuneko 
handiagoa 

Ikasleei egindako inkesta. 

Ikastetxeko familia gehienak oso pozik edo pozik samar daude 
errefortzu- eta laguntza-neurrien pertsonalizazio-mailarekin. 

Errefortzu- eta laguntza-neurrien pertsonalizazio-mailarekin oso pozik 
edo pozik samar dauden familiak dituzten ikastetxeen ehunekoa. 

Ehuneko 
handiagoa 

Familiei egindako inkesta. 

5. ARDATZA. IRAKASLEAK ERALDAKETA-PROZESUAREN ARDATZ GISA 
Irakasleei buruzko bosgarren ardatzaren inguruan 9 emaitza-adierazle planteatu dira: 

Helburu orokorra Emaitza-adierazlea (ikastetxeko estandarra) Emaitza-adierazlea (sistema) Jomuga 
(sistema) 

Egiaztapen-iturria 

5.1 Irakasleek 
eraldaketarako 
eta 
hobekuntzarako 
hezteko eragile 
gisa betetzen 
duten funtsezko 
zeregina 
aitortzea. 
 

Ikastetxeak neurri espezifikoak inplementatu ditu irakasleen 
ongizatea eta aitorpena hobetzeko. 

Irakasleen ongizatea eta aitorpena hobetzeko neurri espezifikoak 
inplementatu dituzten ikastetxeen ehunekoa. 

Ehuneko 
handiagoa 

Ikastetxeei egindako inkesta 
(zuzendaritza-taldeak). 

Ikastetxeak prozedura espezifikoren bat ezarri du irakasleak hartu 
eta ezagutzeko eta haien talentuaren, lehentasunen eta abarren 
arabera erantzukizunak banatu ahal izateko. 

Irakasleak hartu eta ezagutzeko eta haien talentuaren, lehentasunen 
eta abarren arabera erantzukizunak banatu ahal izateko prozedura 
espezifikoren bat ezarri duten ikastetxeen ehunekoa. 

Ehuneko 
handiagoa 

Ikastetxeei egindako inkesta 
(zuzendaritza-taldeak). 

Ikastetxeko irakasle gehienak pozik samar edo oso pozik daude 
beren figuraren aitorpenarekin eta hezkuntza-administrazioak 
emandako babesarekin. 

Beren figuraren aitorpenarekin eta hezkuntza-administrazioak 
emandako babesarekin pozik samar edo oso pozik dauden irakasleen 
ehunekoa. 

Ehuneko 
handiagoa 

Irakasleei egindako inkesta. 

Ikastetxeko ikasle gehienak oso pozik edo pozik samar daude 
irakasleengandik jasotako motibazioarekin eta laguntzarekin. 

Irakasleengandik jasotako motibazioarekin eta laguntzarekin oso pozik 
edo pozik samar dauden ikasleen ehunekoa. 

Ehuneko 
handiagoa 

Ikasleei egindako inkesta. 

5.2 Irakasleen 
konpetentziak 
sendotzea, 
kalitateko 
hezkuntza 
integrala 
bermatzeko. 
 

Ikastetxean burnout-maila handiak dituzten irakasleen ehunekoa 
murrizten ari da. 

Burnout-maila handiak dituzten irakasleen ehunekoa. Ehuneko 
txikiagoa 

Irakasleei egindako inkesta. 

Praktika-sare edo praktika-komunitateetan parte hartu ohi duten 
ikastetxeko irakasleen ehunekoa gora egiten ari da. 

Praktika-sare edo praktika-komunitateetan parte hartu ohi duten 
irakasleen ehunekoa. 

Ehuneko 
handiagoa 

Irakasleei egindako inkesta. 

Ikastetxeko irakasle gehienek prestakuntza (etengabekoa) jaso 
dute azken urtean. 

Azken urtean prestakuntza (etengabekoa) jaso duten irakasleen 
ehunekoa. 

Gutxienez 
% 50 

Irakasleei egindako inkesta. 

Azken urtean unibertsitate-esparruko prestakuntza-ekimenen 
batean parte hartu duten ikastetxeko irakasleen ehunekoa gora 
egiten ari da. 

Azken urtean unibertsitate-esparruko prestakuntza-ekimenen batean 
parte hartu duten irakasleen ehunekoa. 

Ehuneko 
handiagoa 

Irakasleei egindako inkesta. 

Azken urtean etengabeko prestakuntzan parte hartu duten 
ikastetxeko irakasle gehienak oso pozik edo pozik samar daude 
eskuratutako ikaskuntzekin. 

Azken urtean etengabeko prestakuntzan parte hartu duten eta 
eskuratutako ikaskuntzekin oso pozik edo pozik samar dauden 
irakasleen ehunekoa. 

Gutxienez 
% 75 

Irakasleei egindako inkesta. 

↑ Aurkibidea 

6. ARDATZA: EKITATEA ETA GIZARTE-KOHESIOA  
Ekitateari eta inklusioari buruzko seigarren ardatzaren inguruan 25 emaitza-adierazle planteatu dira: 

Helburu orokorra Emaitza-adierazlea (ikastetxeko estandarra) Emaitza-adierazlea (sistema) Jomuga 
(sistema) 

Egiaztapen-iturria 

6.1 Ikasle guztien 
aukera-
berdintasuna 
ziurtatzea, eta 
hezkuntza 
jasotzeko eta 
konpetentziak 
garatzeko aukera 
bermatzea. 
 

2 urtekoen edo gutxiagokoen matrikulazioen ehunekoa gora 
egiten ari da ikastetxean. 

2 urtekoen eskolatze-tasa. Ehuneko 
handiagoa 

Eskola-jardueraren 
estatistika. EUSTAT. 

Ikastetxean matrikulatutako atzerritar jatorriko ikasleen tasak ez 
du batez bestekoa gainditzen. 

Matrikulatutako atzerritar jatorriko ikasleen tasa ikastetxe guztien 
batez besteko tasa baino handiagoa duten ikastetxeen ehunekoa. 

Ehuneko 
txikiagoa 

Euskal Hezkuntza Sistemaren 
Diagnostikoa. ISEI-IVEI. 

Ikastetxeko orientatzaileko ikasleen ratioak ez du EAEko batez 
bestekoa gainditzen. 

Orientatzaileko ikasleen ratioa. Ehuneko 
txikiagoa 

Hezkuntza Saila (2022). 
Euskal Autonomia Erkidegoko 
orientazio akademiko eta 
profesionalerako sistema: 
orientazio akademiko eta 
profesionala hobetzeko 
diagnostikoa eta 
orientabideak. Eusko 
Jaurlaritza. 

Ikastetxeko Lehen Hezkuntzako irakasleko ikasleen ratioak ez du 
batez bestekoa gainditzen. 

Irakasleko ikasleen ratioa Lehen Hezkuntzan. Ehuneko 
txikiagoa 

Eskola-jardueraren 
estatistika. EUSTAT. 

Ikastetxeko Bigarren Hezkuntzako irakasleko ikasleen ratioak ez du 
batez bestekoa gainditzen. 

Irakasleko ikasleen ratioa Bigarren Hezkuntzan. Ehuneko 
txikiagoa 

Eskola-jardueraren 
estatistika. EUSTAT. 

Ikastetxeak jantoki-zerbitzua eskaintzen du. Jantoki-zerbitzua eskaintzen duten ikastetxeen ehunekoa. Ehuneko 
handiagoa 

Euskal Hezkuntza Sistemaren 
Diagnostikoa. ISEI-IVEI. 

Ikastetxeak garraio-zerbitzua eskaintzen du. Garraio-zerbitzua eskaintzen duten ikastetxeen ehunekoa. Ehuneko 
handiagoa 

Euskal Hezkuntza Sistemaren 
Diagnostikoa. ISEI-IVEI. 

Ikastetxeko ikasle gehienak pozik samar edo oso pozik daude 
tutoretzekin eta beste orientazio-prozesu batzuekin. 

Tutoretzekin eta beste orientazio-prozesu batzuekin pozik samar edo 
oso pozik dauden ikasleen ehunekoa. 

Gutxienez 
% 50 

Ikasleei egindako inkesta. 

Ikastetxeko familia gehienak pozik samar edo oso pozik daude 
tutoretzekin eta beste orientazio-prozesu batzuekin. 

Tutoretzekin eta beste orientazio-prozesu batzuekin pozik samar edo 
oso pozik dauden familien ehunekoa. 

Gutxienez 
% 50 

Familiei egindako inkesta. 

Ikastetxean hezkuntza-premia bereziak dituzten edo 
zaurgarritasun-egoeran edo gizarte-desabantailan dauden ikasle 
gehienek curriculumetik kanpoko jardueretan parte hartzen dute. 

Hezkuntza-premia bereziak izanik edo zaurgarritasun-egoeran edo 
gizarte-desabantailan egonik curriculumetik kanpoko jardueretan 
parte hartzen duten ikasleak (gehienak) dituzten ikastetxeen 
ehunekoa. 

Ehuneko 
handiagoa 

Ikastetxeei egindako inkesta 
(zuzendaritza-taldeak). 

Ikastetxean hezkuntza-premia bereziak (HPB) dituzten ikasleek 
beren premietarako laguntza egoki samarra edo oso egokia 
jasotzen dute (pedagogikoa, psikologikoa eta abar). 

Hezkuntza-premia bereziak (HPB) izanik beren premietarako laguntza 
egoki samarra edo oso egokia (pedagogikoa, psikologikoa eta abar) 
jasotzen duten ikasleak dituzten ikastetxeen ehunekoa. 

Ehuneko 
handiagoa 

Ikastetxeei egindako inkesta 
(zuzendaritza-taldeak). 

Ikastetxeak ikasteko zailtasunak dituzten ikasleei laguntzeko 
programak ditu, hala nola eskola-errefortzuko programak edo 
laguntza-programak. 

Ikasteko zailtasunak dituzten ikasleei laguntzeko programak (hala nola 
eskola-errefortzuko programak edo laguntza-programak) dituzten 
ikastetxeen ehunekoa. 

Ehuneko 
handiagoa 

Ikastetxeei egindako inkesta 
(zuzendaritza-taldeak). 

Ikastetxeko atzerritar jatorriko ikasleen eskola-uzte goiztiarraren 
tasaren eta bertako ikasleen tasaren arteko aldea murrizten ari da. 

Atzerritar jatorriko ikasleen eskola-uzte goiztiarraren tasaren eta 
bertako ikasleen tasaren arteko aldea. 

Ehuneko 
txikiagoa 

Euskal Hezkuntza Sistemaren 
Diagnostikoa. ISEI-IVEI. 

Helburu orokorra Emaitza-adierazlea (ikastetxeko estandarra) Emaitza-adierazlea (sistema) Jomuga 
(sistema) 

Egiaztapen-iturria 

Ikastetxeko maila sozioekonomiko baxuko ikasleen eskola-uzte 
goiztiarraren tasaren eta maila sozioekonomiko altuko ikasleen 
tasaren arteko aldea murrizten ari da. 

Eskola-uzte goiztiarraren tasen arteko aldea ISEKaren (ikastetxearen 
indize sozioekonomiko eta kulturala) arabera. 

Ehuneko 
txikiagoa 

Euskal Hezkuntza Sistemaren 
Diagnostikoa. ISEI-IVEI. 

6.2 Eskola 
inklusiboa lortzea 
eta, horretarako, 
aniztasunari eman 
beharreko 
erantzuna 
hobetzea. 
 

Ikastetxeak harreman formalizatua eta egonkorra du 
Osakidetzarekin. 

Osakidetzarekin harreman egonkorra duten ikastetxeen ehunekoa. Ehuneko 
handiagoa 

Ikastetxeei egindako inkesta 
(zuzendaritza-taldeak). 

Ikastetxeak harreman formalizatua eta egonkorra du gizarte-
zerbitzuekin. 

Gizarte-zerbitzuekin harreman egonkorra duten ikastetxeen ehunekoa. Ehuneko 
handiagoa 

Ikastetxeei egindako inkesta 
(zuzendaritza-taldeak). 

Ikastetxeak harreman formalizatua eta egonkorra du hirugarren 
sektoreko entitateekin. 

Hirugarren sektoreko entitateekin harreman egonkorra duten 
ikastetxeen ehunekoa. 

Ehuneko 
handiagoa 

Ikastetxeei egindako inkesta 
(zuzendaritza-taldeak). 

Ikastetxeak aniztasunari erantzuteko plan bat du, bere 
testuingurura eta behar espezifikoetara egokitua. 

Aniztasunari erantzuteko plan bat, bere testuingurura eta behar 
espezifikoetara egokitua duten ikastetxeen ehunekoa. 

Ehuneko 
handiagoa 

Ikastetxeei egindako inkesta 
(zuzendaritza-taldeak). 

Ikastetxean matrikulatutako HLPB eta HPB ikasleen tasak ez du 
batez bestekoa gainditzen. 

Matrikulatutako HLPB eta HPB ikasleen tasa ikastetxe guztien batez 
besteko tasa baino handiagoa duten ikastetxeen ehunekoa. 

Ehuneko 
txikiagoa 

Hezkuntza Sailaren 
Erregistroa. 

Ikastetxeko Hezkuntza Konplexutasunaren Indizea behera egiten 
ari da. 

Hezkuntza Konplexutasunaren Indize ertain-handia, handia edo oso 
handia duten ikastetxeen kopurua. 

Kopuru 
txikiagoa 

Euskal Hezkuntza Sistemaren 
Diagnostikoa. ISEI-IVEI. 

Ikastetxea behar bezala egokituta dago mugikortasun urria edo 
zentzumen-desgaitasunak dituzten ikasleei irisgarritasuna 
bermatzeko (instalazioak, baliabide teknologikoak, hezkuntza-
materialak eta abar). 

Mugikortasun urria edo zentzumen-desgaitasunak dituzten ikasleei 
irisgarritasuna bermatzeko (instalazioak, baliabide teknologikoak, 
hezkuntza-materialak eta abar) behar bezala egokituta dauden 
ikastetxeen ehunekoa. 

Ehuneko 
handiagoa 

Ikastetxeei egindako inkesta 
(zuzendaritza-taldeak). 

Ikastetxeak aniztasunari erantzuteko plan bat du bere hezkuntza-
proiektuan txertatuta. 

Hezkuntza-proiektuan aniztasunari erantzuteko planak (AEP) 
txertatuta dituzten ikastetxeen ehunekoa. 

Ehuneko 
handiagoa 

Ikastetxeei egindako inkesta 
(zuzendaritza-taldeak). 

Hezkuntza inklusiboan, genero-berdintasunean eta kultura-
aniztasunean prestatutako ikastetxeko irakasleen ehunekoa gora 
egiten ari da. 

Konpetentzia sozioemozionaletan edo osasun mentalean prestatutako 
irakasleen ehunekoa. 

Ehuneko 
handiagoa 

Irakasleei egindako inkesta. 

Ikastetxeak arreta goiztiarreko programak inplementatzen ditu, 
hezkuntza-premiak goiz detektatzeko eta haiei erantzuteko. 

Hezkuntza-premiak goiz detektatzeko eta haiei erantzuteko arreta 
goiztiarreko programak inplementatzen dituzten ikastetxeen 
ehunekoa. 

Ehuneko 
handiagoa 

Ikastetxeei egindako inkesta 
(zuzendaritza-taldeak). 

Azken urtean hezkuntza inklusiboaren, genero-berdintasunaren 
eta kultura-aniztasunaren inguruko prestakuntzan parte hartu 
duten ikastetxeko irakasle gehienak oso pozik edo pozik samar 
daude prestakuntza horrek jardun pedagogiko inklusiborako duen 
eraginkortasunarekin eta baliagarritasunarekin. 

Azken urtean hezkuntza inklusiboaren, genero-berdintasunaren eta 
kultura-aniztasunaren inguruko prestakuntzan parte hartu duten eta 
prestakuntza horrek jardun pedagogiko inklusiborako duen 
eraginkortasunarekin eta baliagarritasunarekin oso pozik edo pozik 
samar dauden irakasleen ehunekoa. 

Gutxienez 
% 75 

Irakasleei egindako inkesta. 

↑ Aurkibidea 

7. ARDATZA: BIZIKIDETZA, HEZKIDETZA ETA ONGIZATE SOZIOEMOZIONALA  
Bizikidetzari, hezkidetzari eta ongizateari buruzko zazpigarren ardatzaren inguruan 19 emaitza-adierazle planteatu dira: 

Helburu orokorra Emaitza-adierazlea (ikastetxeko estandarra) Emaitza-adierazlea (sistema) Jomuga 
(sistema) 

Egiaztapen-iturria 

7.1 Bizikidetza 
positiboko eskola-
ingurune 
seguruak eta 
hezkidetzan 
oinarrituak 
sustatzea. 
 

Ikastetxeak bizikidetza positiboaren, hezkidetzaren eta 
indarkeriaren prebentzioaren inguruko sentsibilizazio- eta 
prestakuntza-jarduerak antolatzen ditu familientzat. 

Familientzat bizikidetza positiboaren, hezkidetzaren eta indarkeriaren 
prebentzioaren inguruko sentsibilizazio- eta prestakuntza-jarduerak 
antolatzen dituzten ikastetxeen ehunekoa. 

Ehuneko 
handiagoa 

Ikastetxeei egindako inkesta 
(zuzendaritza-taldeak). 

Ikastetxeak sistematikoki inplementatzen, garatzen eta 
ebaluatzen du Bizikidetza Plana, eta bizikidetza positiboa 
hezkuntza-jardunean txertatuta dago eta zeharka lantzen da arlo 
guztietan. 

Bizikidetza Plana sistematikoki inplementatzen, garatzen eta 
ebaluatzen duten eta bizikidetza positiboa hezkuntza-jardunean 
txertatuta duten eta arlo guztietan zeharka lantzen duten ikastetxeen 
ehunekoa. 

Ehuneko 
handiagoa 

Ikastetxeei egindako inkesta 
(zuzendaritza-taldeak). 

Ikastetxeak sistematikoki inplementatzen, garatzen eta 
ebaluatzen du Hezkidetza Plana, eta bizikidetza positiboa 
hezkuntza-jardunean txertatuta dago eta zeharka lantzen da arlo 
guztietan. 

Hezkidetza Plana sistematikoki inplementatzen, garatzen eta 
ebaluatzen duten eta bizikidetza positiboa hezkuntza-jardunean 
txertatuta duten eta arlo guztietan zeharka lantzen duten ikastetxeen 
ehunekoa. 

Ehuneko 
handiagoa 

Ikastetxeei egindako inkesta 
(zuzendaritza-taldeak). 

Ikastetxeak apustu garbia egin du Bizikasi ekimenaren alde, eta 
BAT taldeak eraginkortasunez dihardu eta hezkuntza-
komunitateak ezagutzen du. 

Bizikasi ekimenaren aldeko apustu garbia egin duten ikastetxeen 
ehunekoa (ikastetxeko BAT taldeak eraginkortasunez dihardu eta 
hezkuntza-komunitateak ezagutzen du). 

Ehuneko 
handiagoa 

Ikastetxeei egindako inkesta 
(zuzendaritza-taldeak). 

Ikasle gehienek ikastetxean seguru, barnean hartuta eta 
errespetatuta sentitzen direla adierazi dute. 

Ikastetxean seguru, barnean hartuta eta errespetatuta sentitzen direla 
adierazi duten ikasleen ehunekoa. 

Ehuneko 
handiagoa 

Ikasleei egindako inkesta. 

Ikastetxeak eskola-jazarpena, indarkeria matxista eta 
ziberjazarpena prebenitzeko eta haien aurrean jarduteko 
protokoloak ditu. 

Eskola-jazarpena, indarkeria matxista eta ziberjazarpena prebenitzeko 
eta haien aurrean jarduteko protokoloak dituzten ikastetxeen 
ehunekoa. 

Ehuneko 
handiagoa 

Ikastetxeei egindako inkesta 
(zuzendaritza-taldeak). 

Ikastetxeko familia gehienak pozik samar edo oso pozik daude 
bizikidetza-giroarekin eta eskola-giroarekin. 

Bizikidetza-giroarekin eta eskola-giroarekin pozik samar edo oso pozik 
dauden familiak (gehienak) dituzten ikastetxeen ehunekoa. 

Ehuneko 
handiagoa 

Familiei egindako inkesta. 

Ikastetxeko ikasle gehienak pozik samar edo oso pozik daude 
bizikidetza-giroarekin eta eskola-giroarekin. 

Bizikidetza-giroarekin eta eskola-giroarekin pozik samar edo oso pozik 
dauden ikasleak (gehienak) dituzten ikastetxeen ehunekoa. 

Ehuneko 
handiagoa 

Ikasleei egindako inkesta. 

7.2 Ikasleen 
ongizate eta 
hezkuntza 
emozionala 
sustatzea. 

Ikastetxeak modu egonkorrean txertatu ditu hezkuntza afektibo-
sexualeko programak. 

Hezkuntza afektibo-sexualeko programak modu egonkorrean txertatu 
dituzten ikastetxeen ehunekoa. 

Ehuneko 
handiagoa 

Ikastetxeei egindako inkesta 
(zuzendaritza-taldeak). 

Ikastetxeak jokabide suizidak prebenitu eta detektatzeko eta 
haien aurrean jarduteko protokoloak ditu. 

Jokabide suizidak prebenitu eta detektatzeko eta haien aurrean 
jarduteko protokoloak dituzten ikastetxeen ehunekoa. 

Ehuneko 
handiagoa 

Ikastetxeei egindako inkesta 
(zuzendaritza-taldeak). 

Ikastetxeko ikasle gehienek beren ongizate emozionala oso ona 
edo on samarra dela hautematen dute. 

Beren ongizate emozionala oso ona edo on samarra dela hautematen 
duten ikasleen ehunekoa. 

Ehuneko 
handiagoa 

Ikasleei egindako inkesta. 

Ikastetxeko familia gehienak oso pozik edo pozik samar daude 
ikastetxeak ikasleen ongizate emozionalaren inguruan egin duen 
kudeaketarekin eta ikasleen premia emozionalei emandako 
erantzunarekin. 

Ikasleen ongizate emozionalaren kudeaketarekin eta ikasleen premia 
emozionalei emandako erantzunarekin oso pozik edo pozik samar 
dauden familien ehunekoa. 

Gutxienez 
% 50 

Familiei egindako inkesta. 

Ikastetxeak hezkuntza emozionala ildo estrategiko gisa txertatu du 
Ikastetxearen Hezkuntza Proiektuan, eta autoestimua, enpatia eta 
kudeaketa emozionala sustatzen dituzten jarduerak abian jarri 
ditu. 

Hezkuntza emozionala Ikastetxearen Hezkuntza Proiektuan ildo 
estrategiko gisa txertatu duten eta autoestimua, enpatia eta 
kudeaketa emozionala sustatzeko jarduerak abian jarri dituzten 
ikastetxeen ehunekoa. 

Ehuneko 
handiagoa 

Ikastetxeei egindako inkesta 
(zuzendaritza-taldeak). 

Helburu orokorra Emaitza-adierazlea (ikastetxeko estandarra) Emaitza-adierazlea (sistema) Jomuga 
(sistema) 

Egiaztapen-iturria 

Trebetasun emozionalak garatzeko programetan parte hartzen 
duten ikasleen ehunekoa gora egiten ari da. 

Trebetasun emozionalak garatzeko programetan parte hartzen duten 
ikasleen ehunekoa. 

Ehuneko 
handiagoa 

Ikastetxeei egindako inkesta 
(zuzendaritza-taldeak). 

Ikastetxeak ondoez emozionala edo osasun mentaleko arriskua 
goiz detektatzeko protokoloren bat du. 

Ondoez emozionala edo osasun mentaleko arriskua goiz detektatzeko 
protokoloren bat duten ikastetxeen ehunekoa. 

Ehuneko 
handiagoa 

Ikastetxeei egindako inkesta 
(zuzendaritza-taldeak). 

Ikastetxeko ikasle gehienak oso pozik edo pozik samar daude 
ondoez emozionaleko egoeretan jasotako laguntzarekin. 

Ondoez emozionaleko egoeretan jasotako laguntzarekin oso pozik edo 
pozik samar dauden ikasleak dituzten ikastetxeen ehunekoa. 

Ehuneko 
handiagoa 

Ikastetxeei egindako inkesta 
(zuzendaritza-taldeak). 

Ikastetxeak familiei zuzendutako laguntza emozionaleko 
programak edo gurasotasun positiboko tailerrak antolatzen ditu 
edo antolatzen laguntzen du. 

Laguntza emozionaleko programetan edo gurasotasun positiboko 
tailerretan parte hartzen duten familien ehunekoa. 

Ehuneko 
handiagoa 

Ikastetxeei egindako inkesta 
(zuzendaritza-taldeak). 

Ikastetxeak laguntza sozioemozionalaren inguruko akordioak edo 
lankidetza-hitzarmenak ditu inguruneko entitateekin. 

Inguruneko entitateekin laguntza sozioemozionalaren inguruko 
akordioak edo lankidetza-hitzarmenak dituzten ikastetxeen ehunekoa. 

Ehuneko 
handiagoa 

Ikastetxeei egindako inkesta 
(zuzendaritza-taldeak). 

Konpetentzia sozioemozionaletan edo osasun mentalean 
prestatutako irakasleen ehunekoa gora egiten ari da. 

Konpetentzia sozioemozionaletan edo osasun mentalean prestatutako 
irakasleen ehunekoa. 

Ehuneko 
handiagoa 

Irakasleei egindako inkesta. 

↑ Aurkibidea 

8. ARDATZA. DIGITALIZAZIOA ETA JASANGARRITASUNA  
Digitalizazioari eta jasangarritasunari buruzko zortzigarren ardatzaren inguruan 13 emaitza-adierazle planteatu dira: 

Helburu orokorra Emaitza-adierazlea (ikastetxeko estandarra) Emaitza-adierazlea (sistema) Jomuga 
(sistema) 

Egiaztapen-iturria 

8.1 
Harremanaren, 
Informazioaren 
eta 
Komunikazioaren 
Teknologiak 
(HIKT) eskuragarri 
izateko ekitatea 
eta teknologia 
horien erabilera 
arduratsua 
ziurtatzea, eta 
ikastetxe 
guztietan 
eraldaketa 
digitala sustatzea. 
 

Ikastetxeak bere beharretara egokituta dagoen eta ikasleentzako 
eta irakasleentzako konpetentzia digitalaren inguruko 
prestakuntza biltzen duen digitalizazio-plan bat inplementatu du. 

Beren beharretara egokituta dagoen eta ikasleentzako eta 
irakasleentzako konpetentzia digitalaren inguruko prestakuntza 
biltzen duen digitalizazio-plan bat inplementatu duten ikastetxeen 
ehunekoa. 

Ehuneko 
handiagoa 

Ikastetxeei egindako inkesta 
(zuzendaritza-taldeak). 

Ikastetxeko IKT heldutasunaren maila etengabe hobetzen ari da. IKT heldutasunaren maila aurreratua duten ikastetxeen ehunekoa. Gutxienez 
% 40 

Euskal Hezkuntza Sistemaren 
Diagnostikoa. ISEI-IVEI. 

Ikastetxean konpetentzia digitalean/alfabetatze informatikoan 
maila handia duten ikasleen ehunekoa gora egiten ari da. 

Konpetentzia digitalean/alfabetatze informatikoan maila handia duten 
ikasleen ehunekoa. 

Ehuneko 
handiagoa 

Hezkuntza Sailaren 
Erregistroa. 

Konpetentzia digitaleko/alfabetatze informatikoko ziurtagiria 
duten ikastetxeko irakasleen ehunekoa gora egiten ari da. 

Konpetentzia digitaleko/alfabetatze informatikoko ziurtagiria duten 
irakasleen ehunekoa. 

Ehuneko 
handiagoa 

Irakasleei egindako inkesta. 

Ikastetxeak adimen artifizialaren erabilera txertatu eta arautu du. Adimen artifizialaren erabilera txertatu eta arautu duten ikastetxeen 
ehunekoa. 

Ehuneko 
handiagoa 

Ikastetxeei egindako inkesta 
(zuzendaritza-taldeak). 

Ikastetxeek HIKTen (adimen artifiziala barnean hartuta) erabilera 
seguru eta arduratsuaren inguruko prestakuntza- eta 
sentsibilizazio-planak inplementatu ditu ikasleentzat, 
irakasleentzat eta familientzat. 

Ikasleentzat, irakasleentzat eta familientzat HIKTen (adimen artifiziala 
barnean hartuta) erabilera seguru eta arduratsuaren inguruko 
prestakuntza- eta sentsibilizazio-planak inplementatu dituzten 
ikastetxeen ehunekoa. 

Ehuneko 
handiagoa 

Ikastetxeei egindako inkesta 
(zuzendaritza-taldeak). 

Ikastetxeak ikasle guztientzat eskuragarri dagoen ekipamendu 
teknologikoa (ordenagailuak, interneterako konexioa, ikaskuntza 
digitaleko plataformak eta abar) eta familia zaurgarriei gailuak 
mailegatzeko programak ditu. 

Ikasle guztientzat eskuragarri dagoen ekipamendu teknologikoa 
(ordenagailuak, interneterako konexioa, ikaskuntza digitaleko 
plataformak eta abar) eta familia zaurgarriei gailuak mailegatzeko 
programak dituzten ikastetxeen ehunekoa. 

Ehuneko 
handiagoa 

Ikastetxeei egindako inkesta 
(zuzendaritza-taldeak). 

Ikasle gehienek zibersegurtasunaren, pribatutasun digitalaren eta 
herritartasun digitalaren inguruko prestakuntza jaso dute. 

Zibersegurtasunaren, pribatutasun digitalaren eta herritartasun 
digitalaren inguruko prestakuntza jaso duten ikasleen ehunekoa. 

Gutxienez 
% 50 

Ikasleei egindako inkesta. 

Azken urtean ikastetxeak hobetu egin du bere digitalizazio 
administratiboaren maila (familiekiko komunikazio digitalak, 
hezkuntza-kudeaketako plataformak eta abar). 

Azken urtean beren digitalizazio administratiboaren maila (familiekiko 
komunikazio digitalak, hezkuntza-kudeaketako plataformak eta abar) 
hobetu duten ikastetxeen ehunekoa. 

Ehuneko 
handiagoa 

Ikastetxeei egindako inkesta 
(zuzendaritza-taldeak). 

8.2 Eskolaren 
barruan zein 
eskolatik kanpo 
jasangarritasunar
en kultura 
bultzatzea, 
ikuspegi integral 
batetik abiatuta. 
 

Ikastetxeak azken urtean jasangarritasuna txertatu du zeharkako 
ardatz gisa Ikastetxearen Hezkuntza Proiektuan, eta proiektu 
ekosozialak inplementatu ditu, ikasleen parte-hartze aktiboarekin. 

Azken urtean jasangarritasuna Ikastetxearen Hezkuntza Proiektuan 
zeharkako ardatz gisa txertatu duten eta ikasleen parte-hartze 
aktiboarekin proiektu ekosozialak inplementatu dituzten ikastetxeen 
ehunekoa. 

Ehuneko 
handiagoa 

Ikastetxeei egindako inkesta 
(zuzendaritza-taldeak). 

Ikastetxeak energia-efizientziako eta baliabideen kudeaketa 
jasangarrirako neurriak inplementatu ditu (adibidez, batzorde 
ekosozialak, berrerabilera- eta birziklatze-protokoloak eta 
kontsumoa murrizteko neurriak). 

Energia-efizientziako eta baliabideen kudeaketa jasangarrirako 
neurriak (adibidez, batzorde ekosozialak, berrerabilera- eta birziklatze-
protokoloak eta kontsumoa murrizteko neurriak) inplementatu 
dituzten ikastetxeen ehunekoa. 

Ehuneko 
handiagoa 

Ikastetxeei egindako inkesta 
(zuzendaritza-taldeak). 

Ikastetxean lankidetza- edo boluntariotza-jardueretan parte 
hartzen duten ikasleen ehunekoa gora egiten ari da. 

Lankidetza- edo boluntariotza-jardueretan parte hartzen duten 
ikasleen ehunekoa. 

Ehuneko 
handiagoa 

Ikasleei egindako inkesta. 

Ikastetxeko ikasle gehienek jasangarritasunarekiko jarrera 
proaktiboak agertzen dituzte. 

Jasangarritasunarekiko jarrera proaktiboak agertzen dituzten ikasleen 
ehunekoa. 

Ehuneko 
handiagoa 

Ikasleei egindako inkesta. 

↑ Aurkibidea 

9. ARDATZA. NAZIOARTEKOTZEA  
Nazioartekotzeari buruzko bederatzigarren ardatzaren inguruan 9 emaitza-adierazle planteatu dira: 

Helburu orokorra Emaitza-adierazlea (ikastetxeko estandarra) Emaitza-adierazlea (sistema) Jomuga 
(sistema) 

Egiaztapen-iturria 

9.1 Ikastetxeetan 
nazioartekotzea 
sustatzea, 
ikasleak mundu 
plural eta global 
baterako 
prestatzeko.  
 

Ikastetxeak nazioartekotze-proiektuetan parte hartzen du, beste 
herrialde batzuetako ikastetxeekiko elkartruke fisikoen, lankidetza 
birtualen edo ikaskuntza-ekimenen bidez. 

Beste herrialde batzuetako ikastetxeekiko elkartruke fisikoen, 
lankidetza birtualen edo ikaskuntza-ekimenen bidez nazioartekotze-
proiektuetan parte hartzen duten ikastetxeen ehunekoa. 

Ehuneko 
handiagoa 

Ikastetxeei egindako inkesta 
(zuzendaritza-taldeak). 

Ikastetxeak nazioartekotzea ildo estrategiko gisa txertatu du 
Ikastetxearen Hezkuntza Proiektuan. 

Nazioartekotzea Ikastetxearen Hezkuntza Proiektuan ildo estrategiko 
gisa txertatu duten ikastetxeen ehunekoa. 

Ehuneko 
handiagoa 

Ikastetxeei egindako inkesta 
(zuzendaritza-taldeak). 

Ikastetxeak nazioartekotzeko arduradun edo koordinatzaileren 
bat izendatu du. 

Nazioartekotzeko arduradun edo koordinatzaileren bat izendatu duten 
ikastetxeen ehunekoa. 

Ehuneko 
handiagoa 

Ikastetxeei egindako inkesta 
(zuzendaritza-taldeak). 

Ikastetxean irakasgaiak atzerriko hizkuntza batean ematen 
dituzten ikasleen ehunekoa gora egiten ari da. 

Irakasgaiak atzerriko hizkuntza batean ematen dituzten ikasleen 
ehunekoa. 

Ehuneko 
handiagoa 

Hezkuntza Sailaren 
Erregistroa. 

Hezkuntza-etapa amaitzean gutxienez atzerriko hizkuntza bateko 
akreditazio ofiziala lortzen duten ikastetxeko ikasleen ehunekoa 
gora egiten ari da. 

Hezkuntza-etapa amaitzean gutxienez atzerriko hizkuntza bateko 
akreditazio ofiziala lortzen duten ikasleen ehunekoa. 

Ehuneko 
handiagoa 

Ikasleei egindako inkesta. 

Ikastetxeko ikasle gehienak oso pozik edo pozik samar daude 
ikastetxeko hizkuntza-eskaintzarekin. 

Ikastetxeko hizkuntza-eskaintzarekin oso pozik edo pozik samar 
dauden ikasleen ehunekoa. 

Ehuneko 
handiagoa 

Ikasleei egindako inkesta. 

Mugikortasun-programetan (Erasmus+, eskola-trukeak, 
hizkuntza-egonaldiak eta abar) parte hartzen duten ikasleen 
ehunekoa gora egiten ari da. 

Mugikortasun-programetan (Erasmus+, eskola-trukeak, hizkuntza-
egonaldiak eta abar) parte hartzen duten ikasleen ehunekoa. 

Ehuneko 
handiagoa 

Hezkuntza Sailaren 
Erregistroa. 

Ikastetxeko irakasleren batek prestakuntza-egonaldietan edo job 
shadowing-ekoetan parte hartzen du beste herrialde batzuetan. 

Beste herrialde batzuetan prestakuntza-egonaldietan edo job 
shadowing-ekoetan parte hartzen duten irakasleen ehunekoa. 

Ehuneko 
handiagoa 

Ikastetxeei egindako inkesta 
(zuzendaritza-taldeak). 

9.2 Euskal Eskola 
Publikoa 
nazioarteko 
testuinguruan 
kokatzea. 

Ikastetxeak jardunbide egokiak trukatzeko eta transferitzeko 
nazioarteko sareetan parte hartzen du. 

Jardunbide egokiak trukatzeko eta transferitzeko nazioarteko 
ekimenetan parte hartzen duten ikastetxeen ehunekoa. 

Ehuneko 
handiagoa 

Ikastetxeei egindako inkesta 
(zuzendaritza-taldeak). 

↑ Aurkibidea 

10. ARDATZA. EBALUAZIOAREN KULTURA ETA BERRIKUNTZA  
Ebaluazioari eta berrikuntzari buruzko hamargarren ardatzaren inguruan 9 emaitza-adierazle planteatu dira: 

Helburu orokorra Emaitza-adierazlea (ikastetxeko estandarra) Emaitza-adierazlea (sistema) Jomuga 
(sistema) 

Egiaztapen-iturria 

10.1 
Ebaluazioaren 
kultura 
sistemaren maila 
eta esparru 
guztietan 
bikaintasuna eta 
etengabeko 
hobekuntza 
lortzeko tresna 
gisa sustatzea, 
kalitateko 
hezkuntza 
ziurtatzeko. 
 

Ikastetxeak Euskal Eskola Publikoaren esparruan autoebaluazioa, 
barne-ebaluazioa eta kanpo-ebaluazioa biltzen dituen ebaluazio-
sistema integral bat inplementatu du. 

Euskal Eskola Publikoaren esparruan autoebaluazioa, barne-
ebaluazioa eta kanpo-ebaluazioa biltzen dituen ebaluazio-sistema 
integral bat inplementatu duten ikastetxeen ehunekoa. 

Ehuneko 
handiagoa 

Ikastetxeei egindako inkesta 
(zuzendaritza-taldeak). 

Ikastetxeak hezkuntza-komunitatearekin partekatzen ditu 
ebaluazioaren datuak, eta erabakiak hartzeko eta estrategia 
pedagogikoak hobetzeko erabiltzen ditu. 

Ebaluazioaren datuak hezkuntza-komunitatearekin partekatzen 
dituzten eta erabakiak hartzeko eta estrategia pedagogikoak 
hobetzeko erabiltzen dituzten ikastetxeen ehunekoa. 

Ehuneko 
handiagoa 

Ikastetxeei egindako inkesta 
(zuzendaritza-taldeak). 

Ikastetxeko irakasle gehienek prestakuntza eta laguntza trinkoa 
jaso dute konpetentzien araberako ebaluazioaren, 
koebaluazioaren, autoebaluazioaren eta Ebaluazio Integraleko 
Esparru berriarekin bat datozen metodologien inplementazioaren 
inguruan. 

Konpetentzien araberako ebaluazioaren, koebaluazioaren, 
autoebaluazioaren eta Ebaluazio Integraleko Esparru berriarekin bat 
datozen metodologien inplementazioaren inguruan prestakuntza eta 
laguntza trinkoa jaso duten irakasleak (gehienak) dituzten ikastetxeen 
ehunekoa. 

Ehuneko 
handiagoa 

Irakasleei egindako inkesta. 

10.2 Ikerketan 
oinarritutako 
hezkuntza-
berrikuntza 
bultzatzea, 
irakatsi eta 
ikasteko 
prozesuak eta 
emaitza 
akademikoak 
hobetzeko. 
 

Ikastetxeak ikerketa-ekintza-parte-hartzea txertatu du bere 
irakaskuntza-jardunean, eta hezkuntza-berrikuntzako proiektuak 
garatu ditu unibertsitateekin edo beste entitate batzuekin 
lankidetzan. 

Ikerketa-ekintza-parte-hartzea beren irakaskuntza-jardunean txertatu 
duten eta unibertsitateekin edo beste entitate batzuekin lankidetzan 
hezkuntza-berrikuntzako proiektuak garatu dituzten ikastetxeen 
ehunekoa. 

Ehuneko 
handiagoa 

Ikastetxeei egindako inkesta 
(zuzendaritza-taldeak). 

Ikastetxeak esperimentazio pedagogikoko espazioak eta proba 
pilotuak inplementatzen ditu metodologia sortu berrien eta 
diziplinarteko proiektuen bidez, eta/edo proiektu berritzaile 
propioak ditu. 

Metodologia sortuberrien eta diziplinarteko proiektuen bidez 
esperimentazio pedagogikoko espazioak eta proba pilotuak 
inplementatu dituzten ikastetxeen ehunekoa. 

Ehuneko 
handiagoa 

Ikastetxeei egindako inkesta 
(zuzendaritza-taldeak). 

Ikastetxeak Ikaskuntzarako Berrikuntza Zentroak (Hezilab) 
sustatutako hezkuntza-lankidetzako sareetan parte hartzen du. 

Ikaskuntzarako Berrikuntza Zentroak (Hezilab) sustatutako hezkuntza-
lankidetzako sareetan parte hartzen duten ikastetxeen ehunekoa. 

Ehuneko 
handiagoa 

Ikastetxeei egindako inkesta 
(zuzendaritza-taldeak). 

Ikastetxeak proiektu berritzaile propioak ditu. Proiektu berritzaile propioak dituzten ikastetxeen ehunekoa. Ehuneko 
handiagoa 

Ikastetxeei egindako inkesta 
(zuzendaritza-taldeak). 

Metodologia aktiboak erabiltzen dituzten eta berrikuntza 
pedagogikoko prozesuak edo hezkuntza-eraldaketako programak 
zuzentzen dituzten ikastetxeko irakasleen kopurua gora egiten ari 
da. 

Metodologia aktiboak erabiltzen dituzten eta berrikuntza 
pedagogikoko prozesuak edo hezkuntza-eraldaketako programak 
zuzentzen dituzten irakasleen kopurua gora egiten ari den ikastetxeen 
ehunekoa. 

Ehuneko 
handiagoa 

Ikastetxeei egindako inkesta 
(zuzendaritza-taldeak). 

Ikastetxeak hezkuntza-berrikuntzari lotutako kongresuetan, 
hitzaldietan edo argitalpenetan esku hartu duten irakasleak ditu. 

Hezkuntza-berrikuntzari lotutako kongresuetan, hitzaldietan edo 
argitalpenetan esku hartu duten irakasleen ehunekoa. 

Ehuneko 
handiagoa 

Irakasleei egindako inkesta. 

↑ Aurkibidea 
 


